
				Алғы сөз

				Қымбатты оқушылар!

				Сендер «Құқық негіздері» оқулығының 2-бөлімінен жеке құқық негіздерін оқып білесіңдер. Азаматтық құқықтағы міндеттемелер мен келісімшарттардың жекелеген түрлерін, отбасылық құқық институт-тарын, еңбек құқығының базалық нормаларын қарастырасыңдар. Сонымен бірге іс жүргізу құқығының негіздеріне ерекше назар ауда-рып, қылмыстық, азаматтық және әкімшілік іс жүргізу институттары туралы көптеген жаңа ақпараттар аласыңдар. 

				Оқулықта халықаралық құқықтың кейбір мәселелерін зерделеп, Қазақстан Республикасының халықаралық құқық субъектісі ретіндегі құқықтық мәртебесіне жеке тоқталасыңдар. Бүгінде Қазақстан Респуб-ликасының көптеген азаматы білім алу мақсатында шетелдерге барып жатыр. Осыған байланысты, Қазақстан Республикасы азаматының шетелдегі еңбек қатынастары және білім алу кезіндегі құқығын жүзеге асыру мәселесіне ерекше көңіл бөлінеді. 

				Бұл пәнді оқудағы мұғалімдердің рөлі өте маңызды. Мектеп мұғалімі-нің жұмысы мемлекеттің ерекше қорғауында және қамқорлығында. 2019 жылы 27 желтоқсанда «Педагог мәртебесі туралы» Қазақстан Республикасының Заңы қабылданды. Заң мектеп мұғалімдерінің кәсібін қолдауға және олардың қызметінің беделін арттыруға бағытталған. Бұл мұғалімдердің шығармашылық мүмкіндіктерін кеңейтеді, оқыту практикасына жаңа әдістер мен технологияларды енгізуге мүмкіндік береді.

				«Құқық негіздері» оқулығы сендерге күрделі құқықтық жағдайларда заң негізінде дұрыс шешім қабылдауға көмектеседі. 

				Осы пәнді оқу барысында сендер ұжымда жұмыс істеуді, қабылдаған шешімдерің үшін жауап беруді үйренесіңдер. Жеке бастама көтеру қабілетін қалыптастырасыңдар. 

				Оқулық 11-сыныпқа арналған құқық негіздері пәнінен жаңартыл-ған мазмұндағы үлгілік оқу бағдарламасы негізінде дайындалған.

				Құрметпен, оқулық авторлары

				10-тарау. АЗАМАТТЫҚ ҚҰҚЫҚТАҒЫ келісімШАРТТАР МЕН МІНДЕТТЕМЕЛЕРДІҢ ЖЕКЕЛЕГЕН ТҮРЛЕРІ

				§45. Азаматтық-құқықтық шарт

				«Азаматтық-құқықтық шарт» түсінігі. Шарт сөзін contra-here немесе contraho етістігінен аударғанда «тарту» дегенді білдіреді. Бұл ұғым Ежелгі Рим заңынан бастау алған. 

				Екi немесе одан көп адамның азаматтық құқықтар мен мiндеттердi белгiлеу, өзгерту немесе тоқтату туралы келiсiмi шарт деп таны-лады (Қазақстан Республикасы Азаматтық кодексінің 378-бабы, 1-тармағы). Шарт бұл – мәміленің бір түрі. Оған екі және көпжақты мәмілелер туралы (мысалы: мәміленің нысаны мен тіркелуі және мәмілені жарамсыз деп тану) ережелер қолданылады.

				Азаматтық құқықтың кез келген субъекті-лері азаматтық-құқықтық шарттың тараптары бола алады. Оларға жеке және заңды тұлғалар, сондай-ақ мемлекет, әкімшілік-аумақтық бір-ліктер жатады. Шарттың нысаны мүліктік игіліктер (заттар, ақша мен бағалы қағаздар, жұмыс, қызмет және басқа да мүліктер), сондай-ақ мүліктік құқықтар болуы мүмкін. Азаматтық заңнамаларда және азаматтық құқық тео-риясында келісімшарттардың көптеген түрі қарастырылады. 

				Азаматтық-құқықтық шарттардың негізгі түрлері.

				Консенсуалды шартта тараптар өзара келісімге (сатып алу-сату, мердігерлік, лизинг) келген сәттен бастап шарт жасалған болып сана-лады. Нақты шартта зат берілген сәттен бастап (жүкті тасымалдау және сақтау) шарт жасалған болып есептеледі.

				
					
						Бүгінгі сабақта: 

						«азаматтық-құқықтық шарт» түсінігін, оның түрлерін, мазмұнын, қағидаттарын, құрылымын қарастырамыз.

					

				

			

		

		
			
				ІІІ бөлім. Жеке құқық

						Глоссарий

					

				

			

			
				
					•	Шарт – екі немесе одан да көп адамның азаматтық құқықтар мен міндеттерді бел-гілеу, өзгерту немесе тоқтату туралы келісімі. 

					•	Мәміле – азаматтар мен заңды тұлғалардың азаматтық құқықтары мен міндеттерін белгі-леуге, өзгертуге немесе тоқтауға бағытталған әрекеттері. 

				Ақылы шарт – тараптардың шарт бойынша өз мiндеттемелерiн орындағаны үшiн ақы немесе басқа да сыйақы алуы. Ақысыз шарт – бірінші тараптың екінші тарапқа мүлікті ақысыз тегін пайдалануға беруі (мүлікті сыйға тарту, кейбір жағдайда мүлікті сақтау).

				Біржақты шарт кезінде бірінші тарапта тек – құқық, ал, екіншісінде, тек міндет туындайды (қарыз, несие, сыйға тарту). Екіжақты (өзара) шартта әр тараптың өз құқықтары мен міндеттері болады (жеткізу шарты, тұрғын үйді жалдау шарты).

				Бір типті шарт белгілі бір түрдегі міндеттемелерді тудырады. Аралас шартта заңнамада көзделген әртүрлi шарттардың элементтері болады.

				Еркін шарт тараптардың өз қалауы бойынша жасалатын шарт. Міндетті шарт – бір немесе екі тарап үшін де міндетті болып табы-латын шарты (мысалы, жария шарт, мемлекеттік кәсіпорындардың мемлекеттік тапсырысты орындауы).

				Негізгі және алдын ала жасалатын шарттар – тараптар алдын ала жасалатын шартта көзделген ережелерді сақтап, келешекте негізгі шарт жасасуға міндет алуы. 

				Өзара келісілген шарт жасасқанда оның ережелерін тараптардың екеуі де анықтайды. Қосылу шартын жасасқанда оның ережелерін тараптардың біреуі анықтайды да, ал екінші тарап ол ережелерді құптайды. 

				Аталған шарт – заңнамамен бекітілген шарт, ал аталмаған шарт, керісінше, заңнамамен бекітілмеген шарт. Шарт еркіндігі қағидаты бо-йынша тараптар заңнамада көзделген және көзделмеген шарттарды да жасаса алады. Ең бастысы, бұл талаптар заңнамаға қайшы келмеуі тиіс. 

				Әдетте, шарттар шарттан туындайтын міндеттемелерді орындауды талап етуге құқылы адамдардың, яғни өз қатысушыларының пайда-сына жасалады. Сонымен қатар шартты жасасуға қатыспаса да, оның орындалуын талап етуге құқылы адамдардың – үшінші жақтың пай-дасына жасалатын шарттар да бар. 

				Кәсіпкерлік шарттың тараптары, көбінесе, кәсіпкер азаматтар неме-се коммерциялық заңды тұлғалар болып табылады (жеткізу, лизинг, франчайзинг шарттары). Бұл шартқа мынадай белгілер тән: шарт әрқашан ақылы сипатта, сондай-ақ кәсіпкерлік мақсатта құрылады, яғни кәсіпкерлік қызметті жүзеге асыру үшін жасалады.

				Азаматтық-құқықтық шарт қағидаттары үлкен мәнге ие. Осы қағи-даттар арқылы біз азаматтық-құқықтық шарттардың ерекшеліктерін көре аламыз (1-сызба).

				1-сызбада берілген бірнеше қағидаттарға жеке тоқталайық. 

				Тараптардың заңды тепе-теңдігі қағидаты. Шарт жасасу кезінде тараптардың мүмкіндіктері тең болады және Қазақстан Республика-сының Азаматтық кодекс нормалары екі тарапқа да бірдей қолданылады.

				Іскерлік айналымда әдеттегі құқықтарды қолдану. Шартта заңнама-да көзделмеген басқа да мінез-құлық ережелері қолданылуы мүмкін.

				Шарт еркіндігі қағидаты бойынша тараптар заңдарда көзделген шартты да, көзделмеген шартты да жасаса алады (Қазақстан Респуб-ликасы Азаматтық кодексінің 380-бабының 2-тармағы). Заң құжат-тарында немесе өз еркімен қабылданған міндеттемеде шарт жасасу міндеті көзделген жағдайларды қоспағанда, шарт жасасуға мәжбүр етуге жол берілмейді.

				Шарттың мазмұны. Тараптардың өзара бекіткен ережелері келісім-шарттың мазмұнын құрайды. Шарт келесідей ережелермен ерекше-ленеді: 

					Елеулі – шарт ережелері келісілмесе «шарт жасалынды» деп санал-майтын, шарттың жасалуына жеткілікті және қажетті ережелер.

					Дағдылы – заңнамада көзделген және шарт жасасу кезінде қолда-нылатын ережелер;

					Кездейсоқ – тараптардың өзара келісімі бойынша қосымша қолда-нылатын ережелер (мысалы, сатып алу-сату кезінде сатушы зат-ты сатып алушының мекенжайына жіберерде оны қалай қаптау керектігі туралы өзара келісуі мүмкін).

				Шарт жасасу үшін оның барлық елеулі ережелері бойынша тарап-тардың келісіміне қол жеткізу керек. Қазақстан Республикасының Азаматтық кодексіне сәйкес елеулі ережелерге:

				–	шарттың нысаны туралы ережелер (сатып алу-сату шарты бойынша берілуге жататын зат туралы);

				–	заңда елеулі деп танылған немесе басқа да құқықтық актілерде шарттардың осы түрі үшін қажетті ережелер (мысалы, кәсіп-орынды сатып алу-сату шартындағы баға туралы);

				–	бір тараптың мәлімдеуі бойынша келісімге қол жеткізуге болатын ережелер жатады.

				Шартта елеулі ережелердің болмауы оның жарамсыздығына әкеп соғады. Дағдылы ережелердің елеулі ережелерден ерекшелігі – заңна-мада шарттардың осы түрі үшін дағдылы деп көзделгендіктен, олар шартта бар-жоғына қарамастан қолданылады. Яғни, бұл ережелердің болу-болмауы шарттың заңдық күшіне әсер етпейді. 

				Тиісінше, шарттар ауызша (вербалды), қарапайым жазбаша (тауар-ды несиеге немесе бөліп төлеуге сатып алу кезінде) және нотариалды куәландыру арқылы жазбаша нысанда (жылжымайтын мүлікті сатып алу-сату кезінде) жасалуы мүмкін.

				Осылайша шарт тараптардың өзара ерікті келісімі болып табылады. Оның мақсаты – азаматтық құқықтар мен міндеттерді белгілеу, өзгерту немесе тоқтату. Шарт – бұл да мәміленің бір түрі. Мәміле – азаматтық-құқықтық қатынастардың туындауына бағытталған азаматтар мен заңды тұлғалардың әрекеттері. Азаматтық-құқықтық шарттың тарап-тары азаматтық құқықтың кез келген субъектілері бола алады.

					1.	«Шарт» пен «мәміле» түсініктерінің өзара қандай байланысы бар? Қай кезде «келісімшарт», қай кезде «шарт» термині қолданылады? 

					2.	Азаматтық-құқықтық шарттың қағидаларын атаңдар. Шарт қағидаттарын бұзу мәміленің жарамсыздығына әкеліп соғатынын дәлелдеңдер.

					3. Елеулі ереже дегенді қалай түсінесіңдер? Шарттың елеулі ережелерін анықтаңдар. 

					1-деңгейлі тапсырма. Жеке жұмыс. 

				Оқулықтағы материалдарды негізге алып, «Шарт және оның түрлері» деген тақырыпта таныстырылым дайындаңдар. 

					2-деңгейлі тапсырма. Топтық жұмыс. 

				«Азаматтық қоғамның дамуы үшін шарттың маңызы» деген тақырыпта ойталқы жасаңдар.

				§ 46. Азаматтық-құқықтық шартты жасасу, өзгерту және бұзу 

				 

				Шартты жасасу. Тараптар арасында шарттың барлық елеулі ережелері бойынша келісімге қол жеткізілсе, шарт жасалған болып есептеледі.

				Шарт жасасу тәртібі мен рәсімі Қазақстан Республикасы Азаматтық кодексінің 23-тара-уында көзделген нормалармен реттеледі. Шарт жасасу белгілі бір кезеңдерден тұрады: шарт жасасуға ұсыныс (оферта) және осы ұсынысты басқа тараптың қабыл алуы (акцепт).

				Оферта – бір немесе бірнеше нақты жаққа жасалған ұсыныс. Оферта – сатушы мен сатып алушы арасындағы мәмілеге шақыру. Мәміле нәтижесінде сатушы тиісті сападағы тауарды немесе қызметті ұсынуға міндеттенеді, ал сатып алушы ақы төлеуге кепілдік береді. Осы анық-

						Бүгінгі сабақта: 

						азаматтық-құқықтық шартты жасау тәртібін, оны өзгерту, бұзу негіздерін қарастырамыз.

					•	Акцепт – оферта жол-данған жақтың оны қабылдағаны туралы жауабы.

					•	Оферта – тиімді ұсы-ныстар туралы клиент-терді ауызша немесе жазбаша түрде хабар-дар ету.

				тамадан офертаға тән белгілерді бөліп көрсетуге болады: ол жеткі-лікті түрде белгілі болуы және тұлғаның шарт жасасуға айқын ниетін білдіруі; шарттың елеулі ережелерін қамтуы; нақты тұлғаның атына бағытталған болуы тиіс.

				Ұсынысты жасайтын тарап – оферент, ал ұсынысты қабылдайтын тұлға акцептант деп аталады.

				Офертаның төмендегідей түрлері бар:

				ауызша және жазбаша оферта;

				акцепт үшін мерзімі көрсетілген және мерзімі көрсетілмеген оферта;

				белгілі бір тұлғаға қатысты оферта және жария оферта.

				Олардың кейбірін қарастырайық. Шартты жасаудың ауызша түріне жол берілген кезде ауызша оферта қолданылады. Заңды тұл-ғалар арасындағы қатынастарда көбінесе жазбаша оферта қолда-нылады (мысалы, шарт жобасы жасалған кезде). Жария оферта азаматтардың тұрмыстық қажеттіліктерін қанағаттандыруға бағыт-талған жария шарттар жасасу кезінде жасалады. Егер ұсыныста тұл-ғаның шарттық қатынастарға түсуге еркі қарастырылатын болса және ол шарттың барлық елеулі ережелерін қамтитын болса, бұл жария оферта болып табылады. 

				Акцепт деп оферта жолданған жақтың оны қабылдағаны туралы жауабын айтамыз. Акцепт толық және бұлтарыссыз болуы тиіс. Тарап-тардың келісімнің барлық ережелерін қабылдауы акцептінің толық-тығын көрсетеді. Ал ұсынылған ережелерде қандай да бір өзгерістер болмаса, бұл акцептінің бұлтарыссыз (сөзсіз) келісетіндігін білдіреді. 

				Шарт жасасу рәсімінде екінші тараптың (акцептанттың) ұсынысты оферент белгілеген ережелер бойынша ғана қабылдауын көздейді. Егер акцептант ол ережелерді қабылдамайтын болса, шарт жасалмаған бо-лып табылады және барлық рәсімдер қайта басталады. 

				Шарт жасасатын жер. Қазақстан Республикасы Азаматтық кодексі-нің 398-бабына сәйкес, егер шартта оны жасасатын жер көрсетілмесе, шарт азаматтың тұрғылықты жерінде немесе оферта жіберген заңды тұлғаның орналасқан жерінде жасалған болып табылады. Осылайша шартта көрсетілген жер шарт жасасу жері саналады. Шарт жасала-тын жер, ең алдымен, шартқа қолданылатын құқықты анықтау үшін маңызды.

				Шарт жасасуға міндетті тарап оны жасасудан жалтарса, екінші та-рап шарт жасасуға мәжбүр ету туралы және оған туғызған залалдың 

							Техника дүкені ұялы телефонының бағасын витринаға көрсетіп қойса, ол оферент болып саналады. Осы тауарды сатып алуға ұсыныс білдірген кез келген азамат акцептант болып табылады. Дүкен тауар тұрған кезде өз офертасымен байланысты болады және тауарды сатудан бас тарта алмайды. Тауар жаймада жоқ болса, сатушы оның витринадағы соңғы данасын алып, сатуға міндетті. 

				орнын толтыру туралы талап қойып сотқа жүгінуге құқылы (Қазақстан Республикасы Азаматтық кодексінің 399-бабының 4-тармағы). 

				Жалпы ереже бойынша шарт жасасу кезінде туындаған келіспеуші-ліктерді тараптардың өздері шешеді, оларды соттың қарауына бермейді. Шарт жасасу кезінде шарттың ережелеріне қатысты тараптар арасында қандай да бір келіспеушіліктер туындаса ғана, олардың өзара келісімі бойынша осы ережелер соттың қарауына беріледі. Кейін сот шешіміне сәйкес айқындалады.

				Азаматтық-құқықтық шартты өзгерту және бұзу негіздері. Шарт еркіндігі қағидаты тек шарт жасасу кезінде ғана емес, сондай-ақ оны өзгерту немесе бұзу кезінде де қолданылады. Шарт жасалса, ол қайта өзгертілуі немесе бұзылуы мүмкін. Шартты өзгерту дегеніміз – шарт ережелерінің өзгеруі. Мысалы, тауар немесе қызмет үшін төлеу тәртібі және шарттың қолданылу мерзімі туралы ережелер өзгеруі мүмкін. Шарт тараптары бұрын жасалған шартты орындау қажетсіз деп танитын жағдайлар кездеседі. Мұндай жағдайда тараптар шартты бұзу туралы келісім жасасады. 

				Төменде шартты өзгерту мен бұзудың үш негізі берілген (2-сызба):

				2-сызба

				Тараптардың бiреуi шартты бұзып, ол екiншi тарап шарт жасасу кезiнде үмiт артуға құқылы болғанынан едәуiр дәрежеде айырылып қалатындай шығынға әкеп соқса, бұл шарттың едәуiр дәрежеде бұзылуы деп танылады (Қазақстан Республикасы Азаматтық кодексінің 401-ба-бының 2-тармағы).

				Мынадай жағдайларда:

					басқа тарап шартты өзгерту немесе бұзу жөніндегі ұсыныстан бас тартса;

					ұсыныста көрсетілген, заңда не шартта белгіленген мерзімде, ал ондай мерзім болмаған кезде отыз күн мерзімде жауап алынбаса ғана, тараптар шартты өзгерту немесе бұзу туралы талапты сотқа мәлімдей алады.

							Шартты өзгерту және бұзу негiздерi

							Тараптардың келісімі бойынша (анағұрлым кең таралған)

						

					

					
						
							Соттың шешімі бойынша (шартты едәуір дәрежеде бұзған кезде)

						

					

					
						
							Бір тараптың шартты орындаудан толықтай немесе ішінара бас тар-туы (Қазақстан Республикасының Азаматтық кодексінде, басқа да заңнамалық актілерде немесе тараптардың келісімінде көзделген жағдайларда)

				Шарт өзгергенде тараптардың міндеттемелері сол өзгерген түрде сақталады. Шартты бұзу кезінде тараптардың міндеттемелері тоқта-тылады. 

				Шарт бұзылған немесе өзгерген жағдайда міндеттемелер тараптардың шартты өзгерту немесе бұзу туралы келісіміне қол жеткізілген сәттен бастап тоқтатылған немесе өзгертілген болып есептеледі.

				Тараптар шарт бұзылғанға немесе өзгергенге дейін міндеттеме бо-йынша орындағанын қайтаруды талап етуге құқылы емес. Егер шартты бұзуға немесе өзгертуге бір тараптың шартты едәуір бұзуы негіз болса, онда екінші тарап шарттың бұзылуынан немесе өзгертілуінен келген залалдың орнын толтыруын талап етуге құқылы.

				Осылайша шарт жасасу ұсыныс пен оны қабылдауды, яғни оферта мен акцептінің арасындағы өзара байланысты білдіреді. Қай жерде сұраныс пен ұсыныс болса, сонда оферта қызметін пайдалануға болады. Келісімшарт тараптардың өз еркі бойынша немесе Қазақстан Респуб-ликасы Азаматтық кодексінің нормалары бойынша өзгертілуі немесе бұзылуы мүмкін. Келісімшартқа қол қоймас бұрын, алдымен, онымен мұқият танысып алған дұрыс. Келісімшарттың түсініксіз жазылуына, мазмұнының анық емес, екіұшты болуына жол бермеу керек.

					1.	Шарт қай уақытта жасасқан болып табылады? Азаматтық-құқықтық шарт жасасу-дың қандай кезеңдері бар?

					2.	«Азаматтық-құқықтық шарт жасасу жері» дегенді қалай түсінесіңдер? Шартты бұзудың қандай салдары болуы мүмкін?

					3.	Шарт тараптардың бірінің бастамасы бойынша сот арқылы өзгертілуі немесе бұзылуы мүмкін жағдайларды қарастырыңдар. 

					1-деңгейлі тапсырма. 

				Тараптар тауарды жеткізу туралы келісімшарт жасасты. Тауар жеткізуші келісім-шартта көрсетілген мерзімде тауарды жеткізбеді. Сатып алушы тауар жеткізушіге келісімшартты бұзу туралы ұсыныс білдірді. Келісімшартты бұзу тәртібі қандай болады? Сатып алушы келісімшартты мерзімінен бұрын бұзу кезінде қандай мәсе-лелерді шешуі керек? Қазақстан Республикасы Азаматтық кодексінің 24-тарауын қарастырыңдар.

					3-деңгейлі тапсырма. Топтық жұмыс. 

				Дүкеннен интернет арқылы ноутбук сатып алу туралы шағын көрініс қойыңдар. Сендердің іс-әрекеттерің қандай болады? Бұл жағдайда оферта бар ма? Тараптар-дың құқықтары мен міндеттерін талқылаңдар. Келісімшарт жасасудың қандай тәртібі бар? Келісімшартты жасау кезінде қандай құқықбұзушылықтар орын алуы мүмкін? Қазақстан Республикасы Азаматтық кодексінің 23-тарауына жүгініңдер.

				§ 47. Сатып алу-сату келісімшарты түсінігі

					Сатып алу-сату шартының түсінігі мен оның сипаттамасы. Сатып алу-сату шартының санғасырлық тарихы бар. Ежелгі Египет пен Ежелгі Қытайда мүлік бастапқыда айырбас ретінде жүрсе, уақыт өте келе оған белгілі бір мөлшерде ақы төленетін болған. Осыған байла-нысты елде арнайы келісімшарттар пайда болды. Рим дәуірінде затты бір шаруашылықтан екінші шаруашылыққа беруге (айырбастауға) арналған келісімшарттар болған. Жер бетінде алғаш рет мемлекеттер пайда болған кезде тауар-ақша қатынастары әлі жолға қойылмаған еді. 

				Қазақстан Республикасы Азаматтық кодексінің 25-тарауы сатып алу-сатуға байланысты құқықтық қатынастарды реттейтін ережелерді қамтиды. Аталған кодекс төмендегідей шарттың мәнін көрсетеді: 

				сатушы тауарды сатып алушыға беруге міндетті; 

				сатып алушы осы тауарды қабылдап, оған белгілі бір баға төлеуге міндетті (3-сызба). 

				3-сызба

				3-сызбадан сатушы мен сатып алушының өзара байланысты екенін байқауға болады. Сатып алу-сату шарты бойынша бір тарап (сатушы) мүлікті (тауарды) екінші тараптың (сатып алушының) меншігіне, шаруашылық жүргізуіне немесе жедел басқаруына беруге міндеттенеді, ал сатып алушы бұл мүлікті (тауарды) қабылдауға және ол үшін белгілі бір ақша сомасын (бағасын) төлеуге міндеттенеді (Қазақстан Респуб-ликасы Азаматтық кодексінің 406-бабының 1-тармағы). 

				
					
						Қазақ халқының әдет-ғұрып құқығында сатып алу-сату шарты азық-түлікті беру және айырбастауға байланысты қатынастардың негізгі реттеушісі болды. Алғашында бұл шарт түрі халықтың жеке қажеттілігін қанағаттандыруға бағытталды. Қазақ хандығы Ресейге қосылғаннан кейін, XVIII ғасырда сатып алу-сату шартының негізгі мақсаты пайда табу көзіне айналды. Мал айырбастың бірден-бір құралы қызметін атқарды.

						Бүгінгі сабақта: 

						күнделікті тұрмыстық өмірде ең көп тараған бөлшектеп сатып алу-сату келісімшартын қарастырамыз.

				Сатып алу-сату келісімшарты консенсуалды болып табылады. Та-раптар шарт талаптары бойынша келісімге келген сәттен бастап шарт жасалды деп есептеледі. Жалпы ереже бойынша сатушы сатып алушыға касса немесе тауар чегін берген кезден бастап, бөлшектеп сатып алу-сату шарты орындалды деп санауға болады. 

				Сатушы сатып алушыға тауар беру жөніндегі өз міндеттерін орын-дағаны үшін және алынған тауар үшін одан ақы алатын болса, сатып алу-сату шарты ақылы болып табылады. 

				Сатып алу-сату шарты екіжақты болып саналады. Сатушы мен сатып алушы бір-біріне өзара міндет жүктейді және өзара борышкер болып табылады. Сатушы тауарды беруге, ал сатып алушы тауардың бағасын төлеуге міндетті. Аталған шартының тараптары – сатушы мен сатып алушы. Сатушы тауардың меншік иесі болуы тиіс немесе затқа иелік етуге құқығы болуы керек (1-сурет). 

				Мемлекет меншігін сату кезінде мемлекет сатушы ретінде болуы мүмкін. Сатып алу-сату шарты бойынша кез келген жеке немесе заңды тұлға тауарды сатып алушы бола алады. Олар азаматтық құқық субъектілері ретінде танылады. Тауарды сатып алған адам оның меншік иесі болып табылады. 

				Кез келген зат шарт бойынша сатып алу-сату тауары бола алады. Тауар деген не? Бұл – жылжымалы немесе жылжымайтын, жеке сипат-тар немесе тектік белгілер арқылы анықталған еркін айналымдағы және шектеулі айналымдағы кез келген зат. 

							Жария сауда-саттық өткізу жолымен сатып алу-сату шартын жасасу кезінде шартқа қол қоятын сатушы сауда-саттықты ұйымдастырушы деп танылады. Автокөлікті сату кезінде сенімхат бойынша автокөлік иесінің атынан әрекет ететін тұлға сатушы бола алады.

				Тараптардың құқықтары мен міндеттері. Тараптардың құқықтары мен міндеттері шарттың мазмұны болып табылады. Шарттың талаптары тараптардың құқықтары мен міндеттерін анықтайды. 

				Сатушының міндеттері. Сатушы сатып алушыға тауарды шартта белгіленген мерзім бойынша беруге міндетті. Егер шартта мерзімі көрсетілмесе, Қазақстан Республикасы Азамат-тық кодексінің 277-бабында көзделген ереже-лерге сәйкес белгіленеді. 

				Сатушының тауарды сатып алушыға беру мiндетi: 

				•	егер шартта тауарды жеткiзiп беру бойынша сатушының мiндетi көзделсе;

				•	егер тауар сол тауар орналасқан жерде сатып алушыға берiлуге тиiс болса;

				•	тауарды тасымалдаушыға жеткiзсе, орындалған болып есептеледi.

				Сатушы тауарды сатып алушыға шарт бойынша өз мерзімінде беруі тиіс. Мерзімін өткізіп алу сатып алу-сату шартынан туындайтын міндеттеменің орындалмауына немесе тиісінше орындалмауына әкеп соғады. Нәтижесінде азаматтық-құқықтық жауапкершілік туындайды. Сатып алушы сатушыдан келтірілген залалдарды өтеуді талап етуге құқылы.

				Сатушы сатып алушыға шартта көрсетілген сипаттамаларға сәйкес тауарды беруге міндетті. Тауар пайдалануға жарамды, сапа талапта-рына сай болу керек. Егер сатушы тауардың сапасы туралы шарттың талаптарын бұзса, оның салдары мынадай болуы мүмкін. Сатып алушы сатушыдан: 

				–	сатып алу бағасын кемітуді;

				қисынды мерзімде тауардың кемшіліктерін тегін жоюды;

				тауардың кемшіліктерін жоюға жұмсаған өз шығындарын өтеуді талап етуге құқылы (Қазақстан Республикасы Азаматтық кодексінің 428-бабы).

				Егер сатушы біле тұрып сапасыз тауар берсе, онда сатып алушы са-тып алу-сату шартынан бас тартып, тауарға төленген ақыны қайтарып беруді талап ете алады. Сондай-ақ сатушы тауарды тиісті жиынтығымен бірге сатуға міндетті. 

				Сатушы сатып алушыға тауарды ыдысқа салып немесе буып-түйіп беруге міндетті. 

				
					
						[image: ]
					

					
						[image: ]
					

					
						
							Мысалы

						

					

					
						[image: ]
					

					
						
							Шырынсыққыш немесе ұялы телефонды өз жиынтығынсыз пайдалану мүмкін емес. 

					• Сатып алушы – тауар-ды немесе көрсетілетін қызметті алушы болып табылатын және ақша-лай төлем жасайтын жеке немесе заңды тұлға.

					• Сатушы – тауарды не көрсетілетін қызметті сататын азамат немесе ұйым.

				Егер сатушы сатып алушыға ыдысқа салынбаған немесе буып-түйілмеген, бірақ міндетті түрде ыдысқа салынып, буып-түйілуі тиіс тауарды берсе, онда сатып алушы сатушыдан: 

				–	тауарды ыдысқа салып және (немесе) буып-түйіп беруді;

				–	тиісті дәрежеде емес ыдысты және (немесе) буып-түйілген ора-уышты алмастыруды талап етуге құқылы (Қазақстан Республикасы Азаматтық кодексінің 435-бабы).

				Сатып алушының міндеттері. Сатып алушы шартта белгіленген мерзімде өзіне берілген тауарды қабылдап алуға міндетті. Сондай-ақ ол тауар түсірілетін жердің мекенжайын айтуға міндетті. Егер бұл бөлшектеп сатып алу-сату болса, онда сол жерде тауарды қабылдап алуы керек. Егер сатып алушы шарт бойынша тауарды қабылдамаса, сатушы сотқа жүгініп, сатып алушыдан тауарды қабылдауды талап етуге құқылы. Бұл жағдайда сот сатып алушыға тауарлардың құнын және оларды сақтауға байланысты шығындарды төлетуі мүмкін. 

				Сонымен, сатып алу-сату шарты – тауар-ақша айырбасының әмбебап түрі. Сатып алу-сату шартында оның талаптары, сондай-ақ сатып алушы мен сатушының құқықтары мен міндеттері айқындалады. Сатып алу-сату шартының нысаны тауар ғана емес, басқа мүлік болуы да мүмкін.

					1.	Сатып алу-сату шартының не екенін түсіндіріңдер.

					2.	Консенсуалды, ақылы және екіжақты сатып алу-сату шартына анықтама беріңдер. Олардың құқықтық тәжірибедегі ерекшелігі мен маңызы неде?

					3.	Сатып алу-сату шартының тараптарын сипаттап, олардың құқықтары мен міндет-терін анықтаңдар. 

					1-деңгейлі тапсырма. Жеке жұмыс. 

				15 жастағы А. дүкеннен сүт алып келді. Үйіне келген соң сүттің қолдану мерзімін мұқият оқыған анасы оның мерзімі өтіп кеткенін байқады. Дүкенге қайтып барған А. мерзімі өткен тауарды сатушыға қайтармақ болды. Тауарды сатып алмас бұрын қолдану мерзімі туралы мәліметті мұқият оқу керектігін алға тартқан сатушы оны қайтарып алудан бас тартты. Азамат А. бұдан әрі не істеуі керек? Сатушының әрекеті дұрыс па? Қазақстан Республикасы Азаматтық кодексінің 428-, 455-баптарын негізге ала отырып, осы сұрақтарға жауап беріңдер.

					2-деңгейлі тапсырма. Жағдаяттық тапсырманы шешіңдер. 

				Азамат Ш. тұрмыстық техника дүкенінен тоңазытқыш сатып алмақ болды. Ол сатушыға барып, тоңазытқыштың белгілі бір моделі керек екенін айтты. Сатушы сауда залындағы витринада тоңазытқыштың бір моделі қалғанын және ол витринада тұрғандықтан қорабы жоқ екенін ескертті. Азамат Ш. сол тауарды алатын болып келісті. Сатып алу-сату шарты жасалды. Тауарды азамат Ш.-ға жеткізу кезінде жол-көлік оқиғасы орын алып, тоңазытқыш зақымдалды. Азамат Ш.

							Сатушы шыны ыдыс жиынтығын арнайы қаптамасыз сата алмайды.

							Нан немесе алма сатып алғанда екеуі де арнайы қаптаманы талап етпейді.

				тауарды алудан бас тартып, техника дүкеніне қайта өткізбекші болды. Сатушы тауарды азамат Ш.-ның зақымдағанын айтып, оны қайтып алудан бас тартты. Тараптардың құқықтары мен міндеттерін анықтаңдар. Қай тараптың іс-әрекеті дұрыс? Өз жауаптарыңды дәлелді түрде ұсыныңдар. Қазақстан Республикасы Азаматтық кодексінің 410-, 422-, 425-, 427-, 428-, 429-, 430-баптарын қарастырыңдар. 

				§ 48. Бөлшектеп сатып алу-сату шартының ерекшеліктері 

				Бөлшектеп сатып алу-сату шартының сипат-тамасы мен ұғымы. Бөлшектеп сатып алу-сату шарты Қазақстан Республикасы Азаматтық кодексінің 445–457-баптарында жеке қарас-тырылады. Біз күнделікті өмірде сатушы мен сатып алушының арасындағы құқықтық қарым-қатынастарға мән берместен, сауда жасаймыз. Бұл шарттың негізгі ұғымына үңілмес бұрын, ең алдымен, Қазақстан Республика-сының Азаматтық кодексінде көрсетілген бөлшектеп сатып алу-сату шарты түсінігімен танысып алған жөн. Тауар сату жөніндегі кәсіпкерлік қызметті жүзеге асыратын сатушы бөлшектеп сатып алу-сату шарты бойынша сатып алушыға кәсiпкерлiк қызметке байланысты емес, әдетте, жеке өзiне, отбасында, үйiнде немесе өзге де пайдалануға арналған тауарларды беруге мiндеттенедi.

				Аталған анықтамадан қарастырып жатқан шартқа тән мынадай белгілерді бөліп көрсетуге болады:

				сатушы ретінде тауарды бөлшектеп сатуды жүзеге асыратын кәсіп-керлік қызметтің субъектілері (көбінесе жеке кәсіпкерлер мен коммерциялық заңды тұлғалар) бола алады; 

				сатып алу-сату заты ретінде әрекет ететін тауар жеке өзіне, отба-сына, үй ішіне және өзге де пайдалануға арналған. Бұдан бөлек, айналымдағы кез келген заттар (күнделікті сұранысқа ие тауар-лар), сонымен қатар шектеулі айналымдағы заттар (атыс қаруы, темекі өнімдері, дәрілік препараттардың кейбір түрлері және т.б.) шарттың нысаны бола алады;

				бөлшектеп сатып алу-сату шарты бойынша тауарды кәсіпкерлік қызмет субъектісінен жеке, отбасылық, үй ішінде немесе өзге де пайдалану үшін сатып алатын тұтынушы азамат сатып алушы болып танылады. Заңды тұлғалар да сатып алушы бола алады; 

				жария шарт болып табылады. Бұл жағдайда тауар сату бойынша кәсіпкерлік қызметті жүзеге асыратын ұйымның шарт жасасудан бас тартуына жол берілмейді;

				
					
						Бүгінгі сабақта: 

						бөлшектеп сатып алу-сату шартының ерекшеліктерін қарастырамыз. 

						Тірек сөздер

				аталған шарт екіжақты (тараптар – сату-шы мен сатып алушы), ақылы, консенсуал-ды, өзара (сатушының да, сатып алушының да құқықтарымен қатар міндеттері бар) болып келеді;

				тауар мен оның саны туралы талап (зат-тың атауы мен саны) шарттың елеулі ережелеріне жатады.

				Бөлшектеп сатып алу-сату шартын жасау тәртібі мен нысаны. Бұл шарт бойынша сату-шы сатып алушыға касса немесе тауар чегін не тауарға ақы төленгенін растайтын құжатты берген кезден бастап шарт жасалды деп таны-лады. 

				Бөлшектеп сатып алу-сату шарты: 

				ауызша нұсқада (вербалды);

				жазбаша нұсқада: жай ғана жазбаша (мысалы, ұялы телефонды несиеге немесе бөліп төлеуге алу); мемлекеттік тіркеуге және нотариалды куәландыру арқылы жазбаша түрде (мысалы, жыл-жымайтын мүлікті иеліктен шығару кезінде); 

				конклюденттік әрекет жасау жолымен де (тауарды автомат арқылы алу) жасалады. 

				Тараптардың құқықтары мен міндеттері. Аталған келісімшарттағы сатушының міндеттерін қарастырайық. Сатушы сатып алушыға та-уарды: белгілі бір орында беруге; барлық тиісті құралдарымен және құжаттармен қоса беруге (теледидарды басқару пультімен, қолдану туралы нұсқаулығымен және кепілдік талонымен бірге беруге); ыдысқа салып немесе буып-түйіп беруге; тиісті жиынтықта және жинақта бе-руге міндетті.

				Жиынтық дегеніміз – тауарды толық қолдануға қажетті бөліктердің жинағы (мысалы, компьютердің жиынтығына монитор, жүйелік блок, пернетақта кіреді).

				Сатып алу-сату келісімшарты бойынша сатып алушы алатын тауар туралы қажетті және дұрыс ақпарат алуға құқылы. Мысалы, са-тып алушы иеленетін тауар қашан пайдалануда болғандығы немесе ондағы кемшіліктердің жойылғандығы туралы біле алады (Қазақстан Республикасының «Тұтынушылардың құқықтарын қорғау туралы» Заңында көрсетілген). 

				Сатушы сатып алушыға тауар туралы нақты және қажетті ақпаратты беруге міндетті. Тауарда төмендегідей ақпараттар болуы керек (2-сурет).

				Сатып алушының құқықтары. Сатып алушы азық-түлікке жатпай-тын тауар өзіне берілген кезден бастап 14 күн ішінде, егер сатушы 

						Глоссарий

					

				

			

			
				
					•	Бөлшектеп сату – тауар-ды аз мөлшерде, талдап сату. Ол бөлшек сауда ұйымдары арқылы жү-зеге асады. 

					•	Баға – тауар мен көр-сетілетін қызмет бірлігі үшін төленетін немесе алынатын ақша мөлшері. 

					•	Тауар – басқа затпен ер-кін айырбасқа жүретін кез келген зат; сатуға ар-налған өнім.

				анағұрлым ұзақ мерзім жарияламаған болса, сатып алған тауарын қайтаруға немесе алмастырып алуға құқылы. Сонымен бірге егер са-тып алуды дәлелдейтін құжат жоғалған немесе бір себептермен сатып алушыға берілмеген болса, сатып алушы тауарды аталған сатушыдан алғанын дәлелдей алса, онда тауарды алмастыруға не қайтаруға болады.

				Сатушыда алмастыруға қажетті тауар болмаған жағдайда сатып алу-шы сатып алынған тауарды сатушыға қайтарып беруге және төленген ақша сомасын алуға құқылы (Қазақстан Республикасы Азаматтық кодексінің 454-бабы).

				Сатып алушының тауарды алмастыру немесе қайтару туралы талаптары келесі жағдайларда: 

					тауар пайдаланылмаса;

					тауарлық кейпі, тұтыну қасиеттері сақталса; 

					пломбалары, жапсырмалары сақталған кезде; 

					сатушыдан сатып алғандығына дәлелдер болса, қанағаттандырылуға тиіс. 

				Бөлшектеп сатып алу-сату шартының бөлек шарттары. Бөлшектеп сатып алу-сату шарты кейде ерекше жағдайлардан тұрады. Әрқайсысын жеке-жеке қарастырайық.

			

		

		
			
				2-сурет. Тауар туралы ақпарат тізімі

					Тауардың атауы

				

			

			
				
					Тауардың стандарттау жөніндегі талаптарға сәйкестік белгісі

				

			

			
				
					Тауарды қауіпсіз қолдану ережесі

				

			

			
				
					Қолдану мерзімі (нақты тауар үшін белгіленген болса)

				

			

			
				
					Тауар дайындаушының фирмалық атауы мен орналасқан жері

				

			

			
				
					Тауардың негізгі тұтынушылық қасиеті туралы мәлімет

				

			

			
				
					Кепілді мерзімінің көрсетілуі

				

			

			
				
					Тауардың бағасы

				Тауарды үлгі бойынша сату. Бөлшектеп сатып алу-сату шарты сатып алушының тауар үлгісімен танысу негізінде жасалуы мүмкін. 

				Автоматты пайдалану арқылы тауарды сату. Егер тауар автомат арқылы сатылса, автомат иесі сатып алушыға тауар туралы ақпарат жеткізуге міндетті. Сатып алушы тауар алуға қажетті әрекеттер жасаған кезден бастап шарт жасалған болып есептеледі. Егер сатып алушыға ақысы төленген тауар берілмесе, онда сатушы тауардың са-тып алушыға дереу берілуін немесе сатып алушының сол тауар үшін төленген ақша сомасының қайтарылуын қамтамасыз етуге міндетті. 

				Сатып алушыға тауарды жеткізіп беру туралы талап қойылатын шарт. Тауарды сатып алғанда бөлшектеп сатып алу-сату шартын-да жеткізілімі қарастырылуы мүмкін. Сатушы тауарды шартта белгіленген мерзімде сатып алушы көрсеткен жерге жеткізіп беруге міндетті. Сатып алушыға тауар табыс етілген кезден бастап сатушы тарапынан шарт орындалған болып саналады. Сатып алушы болмаған жағдайда шарттың жасалғандығын немесе тауарды жеткізіп берудің рәсімделгендігін куәландыратын түбіртекті немесе өзге бір құжатты көрсеткен кез келген адамға тауарды табыс етуге болады.

				Осылайша бөлшектеп сатып алу-сату шартына сәйкес сатушы сатып алушыға жеке, отбасына, үй ішінде немесе өзге де пайдалануға ар-налған тауарды сатуға міндетті. Бұл тауарлардың кәсіпкерлік қызметке қатысы жоқ.

					1.	Сатушы сатып алушыға тауар туралы қандай ақпараттарды беруге міндетті? Бөлшектеп сатып алу-сату шарты бойынша сатушының міндетіне не кіреді? 

					2.	Сатып алушы қанша мерзімнің ішінде сатып алынған тауарды алмастыра алады? Сатып алушының тауарды алмастыру немесе қайтару талабы қандай ережелерге сай болуы керек? 

					3.	Бөлшектеп сатып алу-сату шартының қандай бөлек шарттарын білесіңдер? Оларды атаңдар.

					2-деңгейлі тапсырма. Жұптық жұмыс. 

				Оқушы Г. үзіліс кезінде автоматтан сусын алуға барды. Ол автоматқа 200 теңге салып, ештеңе ала алмады. Автомат бұзылып тұрғандықтан, оған сусын бермеді. 

							Автомат арқылы ұялы телефонның теңгерімін толтыру, кофе, сусын сатып алу және т.б.

							Сатушының ұсынған тауарлар каталогі бойынша сату.

							Азамат Б. жиһаз сатып алды. Тиісті құжаттарды көрсеткеннен кейін сатушы белгіленген мерзімде азамат Б.-ға жиһазды жеткізіп беруге міндетті.

				Оқушы Г. бұдан әрі не істеуі керек? Қазақстан Республикасы Азаматтық кодексінің 451-бабын қарастырыңдар.

					3-деңгейлі тапсырма. Топтық жұмыс. 

				Үш топқа бөлініп, төмендегі жағдаяттар бойынша рөлдік ойын өткізіңдер. Сатып алушы тарапынан ең көп жіберілетін қателіктерді, сонымен қатар сатушы тарапынан жиі жасалатын құқықбұзушылықтарды ескеріп, сатушы мен сатып алушы туралы көрініс қойыңдар.

				1-топ. Сауда үйінен азық-түлік тауарларын сатып алу. 

				2-топ. Базардан тауар сатып алу. 

				3-топ. Салоннан салтанатты мерекеге арналған көйлек немесе жейде сатып алу. 

				§ 49. Айырбас келісімшарты

				«Айырбас шарты» ұғымы мен сипаты. Айыр-бас шарты – азаматтық құқықтың ең көне шарт-тарының бірі. Ақша пайда болмай тұрып-ақ, адамдар қажетсіз заттарын өздеріне қажетті заттарға айырбастаған.

				Айырбас шартының сыйға тарту шартынан айырмашылығын беріл-ген сызбадан көруге болады (4-сызба).

				Бұл сызбадан біз мынаны көреміз:

				екі тарапта бір затты екінші затқа айырбастағанда өзіне міндет алады; 

				тараптардың әрқайсысы бір мезгілде өз міндеттеріне орай сатушы да, сатып алушы да болады (Қазақстан Республикасы Азаматтық кодексінің 501-бабы). 

				Айырбас шарты бойынша тараптардың әрқайсысы шаруашылық жүргiзудi, оралымды басқаруды басқа тараптың меншiгiне бiр тауарды 

				
					
						Бүгінгі сабақта: 

						айырбас шартының негізгі элементтерін қарастырамыз.

											Тарих беттерінен

										

									

								

							

						

						
							
								3-сурет. Айырбас сауда қатынасы

							

						

					

					
						
							Қазақ халқында ертеректе айырбас шар-ты кеңінен тараған. Бұл қазақ даласында шаруашылық жүргізудің ұзақ уақыт қолда-нылған түріне байланысты түсіндірілді. ХV–ХІХ ғасырларда арнайы айырбас алаңдары болған. Шарттың нысаны ретінде әртүрлі тауарлар айырбасталған: барқыт, жібек, мата, шай, аң терілері (3-сурет).

							Кеңес Одағы кезіндегі азаматтық құқық-та социалистік ұйымдардың қатысуымен айырбас шарттары өте шектеулі қолда-нылды.

							Тірек сөздер

				екiншiсiне айырбасқа беруге мiндеттенедi. Бұл шарт Қазақстан Респуб-ликасы Азаматтық кодексінің 26-тарауымен реттеледі. 

				Айырбас шартының сипаты:

				1. Тауарды беруге бағытталған шарттардың құрамына жатады. Осы-лайша ол жұмыстарды орындау (мердігерлік шарт), қызмет көрсету (көліктік қызмет көрсету туралы шарт) шарттарынан ерекшеленеді.

				2. Айырбасталатын мүлік (контрагенттің) қарсы тараптың меншігіне өтеді. Бұл айырбастау шартын мүлікті иеленуге және пайдалануға не тек пайдалануға берілетін шарттардан (жалдау, қарыз шарты) шектеуге мүмкіндік береді.

				3. Басқа да ақылы шарттардан айырмашылығы – айырбастау туралы келісім бойынша мүлік контрагенттің меншігіне де беріледі. Айырбас шартының басты ерекшелігі – тауар алмасу. 

				4. Айырбастау тәртібімен алынған тауарларға меншiк құқығы тарап-тардың әрқайсысына бiр мезгiлде ауысады. Бұған екі тараптың да тиiстi тауарларды беру мiндеттемелерiн орындауы себеп болады (Қазақстан Республикасы Азаматтық кодексінің 504-бабы).

				Айырбас шарты консенсуалды болып табылады. Тараптар шарттың барлық елеулі ережелері бойынша келісімге қол жеткізген сәттен бас-тап шарт жасалған болып есептеледі.

				Айырбас шарты ақылы болып табылады. Тараптардың әрқайсысы тауарды екінші тарапқа беру міндетін орындайды.

				Айырбас шарты өзара болып табылады, өйткені тараптардың әрқай-сысы бір-біріне қатысты құқықтар мен міндеттерге ие.

				Айырбас шартының элементтері. Айырбас шартының негізгі эле-менттері: субъектілер, айырбас шартының нысаны, тараптардың құқықтары мен міндеттері, тараптардың жауапкершілігі, айырбас шартының нысаны. Айырбас шарты әмбебап сипатқа ие. Ол азаматтық құқық субъектілері деп танылатын кез келген тұлғаның қатысуымен жасалған құқықтық қатынастарды реттеу үшін қолданылуы мүмкін.

			

		

		
			
				4-сызба

				Айырбас шартының тараптары мен нысаны

					Сатушы және сатып алушы бір тұлға

				Айырбас шартының субъектісі бола ала-тындар: 

				– азаматтар;

				– заңды тұлғалар; 

				– әкімшілік-аумақтық бірлестіктер; 

				– мемлекет.

				Қазақстан Республикасының Азаматтық кодексінің 26-тарауында айырбас шарты-ның субъектілеріне арнайы талаптар қойылмайды. Алайда мүлікті (тауарларды) басқа тұлғаға өзге мүлікке (тауарларға) айырбастау мүлікті сатудың нысаны болып табылады. Сондықтан келісімшарт тараптарының әрқайсысы айырбасталатын мүліктің меншік иесі болуы тиіс. 

				Азаматтар өздерінің құқық қабілеттігі мен әрекет қабілеттігіне қойы-латын талаптарды ескере отырып, айырбас шартын жасай алады.

				Айырбас нысаны жылжымайтын мүлік те, жылжымалы мүлік те болуы мүмкін. Бастысы, заттар азаматтық айналымнан алынып тас-талмаған болса болды. Жеке мүліктік емес игіліктер мен құқықтар, сонымен қатар субъективті жеке азаматтық міндеттемелер айырбас шартының нысаны бола алмайды.

				Айырбас шартының нысаны. Айырбас шартында сатып алу-сату туралы ережелер қолданылады. Осыған орай, тиісті тауарды аларда айырбас шарты сатып алу-сату шартына сай жасалуы керек. Бұл шарт ауызша да, жазбаша да жасалуы мүмкін. Жылжымайтын мүлікті айыр-бастау тек жазбаша түрде жасалуы тиіс және ол міндетті мемлекеттік тіркеуге жатады. 

				Тараптардың құқықтары мен міндеттері:

				тараптардың құқықтары мен міндеттері бірдей, бір тараптың міндеттемелері екінші тараптың құқықтарына сәйкес келеді;

				тараптардың негізгі міндеті – тауарларды басқа тараптың менші-гіне беру және тауарларды беру және қабылдау үшін баламалы шығындарды жасау. 

				Тараптардың әрқайсысы тиісті тауарларды шартта белгіленген мерзімде беруді қамтамасыз етуі тиіс. Егер мерзім белгіленбесе, мерзімі шексіз міндеттемені орындау туралы ережелерді басшылыққа алу қажет (Қазақстан Республикасы Азаматтық кодексінің 277-бабы).

							Екі азамат ұялы телефондарын алмастырса, айырбас шарты ауызша жасалады. Егер жауапкершілігі шектеулі екі азамат ғимараттарын ауыстырғылары келсе, онда айырбас шарты жазбаша жасалады және ол мемлекеттік тіркеуге алынуы және нотариалды куәлан-дырылуы тиіс.

						

					

				

			

		

		
			
				[image: ]
			

			
				
					[image: ]
				

				
					
						Глоссарий

					

				

			

			
				
					•	Айырбас – тараптар арасында бір мүлікті екіншісіне айырбастау жүргізілетін азаматтық- құқықтық шарт.

				Тауарды беру міндеттемесін орындау сәті үш нұсқаның бірі бо-йынша: 

				егер шартта тиісті тараптың тауарды жеткізу міндеті туралы талап болса (тауарды басқа тарапқа тапсыру сәті);

				егер шартта тауарды оны сатып алушының орналасқан жеріне жеткізу қарастырылса (тауарды тараптың орналасқан жеріне жеткізу сәті);

				барлық басқа жағдайларда (тауарды тасымалдаушыға жеткізу сәті) анықталады. 

				Тасымалдаушыда тауардың қабылданғанын растайтын құжат бо-луы тиіс. Айырбас шарты бойынша айырбасталатын тауарларды беру мерзімдері сәйкес келмейтін жағдайлар да кездеседі.

				 

				Осылайша азаматтық-құқықтық келісімшарт бойынша тараптың әрқайсысы басқа тараптың меншігіне бір тауарды басқа тауардың орнына берсе, ол айырбас шарты деп саналады. Сонымен бірге айыр-басталған тауар барлық талаптарға сәйкес болуы керек.

					1.	Айырбас шартын қалай түсінесіңдер? Айырбас шартын сатып алу-сату шартының бір түрі деп айтуға бола ма?

					2.	Айырбас шартының сатып алу-сату шартынан айырмашылығы қандай? Айырбас шартының өзіне тән ерекшеліктерін атаңдар. 

					3.	Айырбас шартының субъектілерін анықтаңдар. Тараптардың міндеттері мен құқықтары неге байланысты? 

					3-деңгейлі тапсырма. Топтық жұмыс. 

				1. Азамат Д. азамат И.-мен үйді автокөлікке айырбастауға шарт жасасты. Айыр-бас шартының құжаттарын тіркеуге ұсынғаннан кейін азамат И. өз автокөлігін айдап келе жатып, жол көлік оқиғасына түсті. Азамат Д. азамат И.-ден моральдық шығын және шартты тіркеу үшін жұмсалған шығындарға өтемақы төлеуді талап етті. Аза-мат Д.-ның іс-әрекеті заңды ма? Қай кезден бастап мүлік айырбастауға берілді деп есептеледі? Қазақстан Республикасы Азаматтық кодексінің 503-504-баптарын қарастырыңдар.

				2. Азамат А. және азамат Ж. 2019 жылдың қараша айында Алматы қаласындағы бір бөлмелі пәтерлерін айырбастауға келісті. Мәміле жасалды. 6 ай өткеннен кейін азамат А.-ның азамат Ж.-мен айырбастаған пәтері 2005 жылы әйелімен үйленген кезде алынғандығы белгілі болды. Азамат А. пәтерін айырбастау кезінде ресми некеде тұрғандығын жасырған. Азамат А.-ның әйелі 1 бөлмелі пәтерге оның да құқығы бар екенін айтып, шарттың жарамсыздығы туралы талап арыз берген. Мәміле жарамсыз деп таныла ма? Не үшін?

							Азамат Б. азамат Ж.-ға тауарды белгіленген уақытта берді. Алайда айырбас шартының талаптары бойынша азамат Ж. тауарды белгіленген уақыттан 2 күннен кейін беруге тиіс болды. Бұл жағдайда өзара міндеттердің орындалуы туралы ережелер қолданылады (Қазақстан Республикасы Азаматтық кодексінің 284-бабы).

				§ 50. Сыйға тарту келісімшарты 

				Сыйға тарту шартының ұғымы мен сипат-тамасы. Сыйға тарту шарты бойынша бір тарап (сый тартушы) екінші тараптың (сый алушының) меншігіне затты немесе мүліктік құқықты оның өзіне не үшінші тұлғаға ақысыз береді немесе беруге міндеттеледі немесе оны үшінші тұлғаның алдындағы мүліктік міндеттемеден босатады не босатуға міндеттеледі. Сыйға тарту шарты Қазақстан Республикасы Азаматтық кодексінің 27-тарауымен реттеледі.

				Басқа шарттарға қарағанда сыйға тарту шартының өзіне тән бірқатар белгілері бар:

				ол ақысыз болады. Бұл дегеніміз – сыйға тартушы басқа тарапқа бір нәрсені оның ақысын алмастан беруге міндеттеледі деген сөз. Мысалы, мұндай мәміле қиын жағдайға тап болғандарға жаны ашығандықтан, көмек көрсеткісі келгендіктен, материалдық тұр-ғыдан қолдау көрсеткісі келгендіктен жасалуы мүмкін; 

				құқық пен міндеттеменің қатысына қарай біржақты болып табы-лады. Яғни, сыйды қабылдау немесе одан бас тарту құқығы тек қана сый алушыда болады. Ал сый тартушыда өзі уәде еткен сыйды беру міндеттемесі болады. Тараптардың санына қатысты аталған келісімшарт екіжақты (тараптар – сый тартушы мен сыйды алу-шы) болып есептеледі;

				сыйға тарту шарты нақты да (сый тартушы мүлікті ақысыз бер-генде) және консенсуалды да (сый тартушы мүлікті жекеменшікке беруге міндеттелгенде) болады;

				сыйға тарту шартына сәйкес сый алушының мүлкі көбейеді, сый тартушының мүлкі азаяды;

				сыйды алуға сый алушының келісімі. Бұл мүмкіндікті әрдайым қайырымдылықпен байланысты қатынаста көруге болмайды. 

				Сыйға тарту шарты бойынша тараптар сыйға тартушы және сыйды алушы деп аталады. Азаматтық құқықтың кез келген субъектілері сыйға тарту шартының тараптары ретінде танылуы мүмкін. Азаматтық құқық субъектілеріне жекетұлғалар, заңды тұлғалар, әкімшілік-аумақ-тық бірліктер мен мемлекеттің жататынын білесіңдер. 

				Заңды тұлғалар сыйға тарту шартын өздерінің жарғысына қайшы келмейтін жағдайда ғана жасай алады.

				Мемлекет сый жасауға да, оны қабылдауға да құқылы.

				
					
						Бүгінгі сабақта: 

						сыйға тарту шартымен және оның ерекшеліктерімен танысамыз.

				Кейбір субъектілерге қатысты сыйға тартуға тыйым салу мен шектеулер бар екенін атап өту керек. 

				Мынадай жағдайда сый тартуға:

				жас балалар мен іс-әрекетке қабілетсіз деп танылған азаматтардың атынан олардың заңды өкілдерінің;

				–	емдеу, тәрбиелеу мекемелерінің қызметкер-леріне, әлеуметтік қорғау және сол секілді мекемелердің олардың емдеуіндегі, асырауындағы не тәрбиесіндегі азаматтардың және осы азаматтардың зайыбы мен туыстарының; 

				мемлекеттік қызметшілерге, сондай-ақ олардың отбасы мүшелеріне мемлекеттік қызметшілердің лауазымдық жағдайына байланысты жол берілмейді.

				Сыйға тарту шартының нысаны – сыйға тартушының әрекеті мен мүлік болып табылады (5-сызба).

				5-сызба

							Сыйға тартушы сый алушыға автокөлікті ақысыз (қайтаруға жатпайды) береді (немесе сыйға тартуға уәде береді).

							Азамат М. азамат Д.-ға 100 000 теңге көлемінде ақшалай қарыз. Азамат Д. азамат М.-ның борышын кешіріп, осылайша оны міндеттерінен босатады.

						

					

				

				Қазақстан Республикасы Азаматтық кодексінің 506-бабының 1-тар-мағында көрсетілгендей үшінші тұлғаның алдындағы міндеттен босату борышты аудару деп аталады және ол сыйға тартудың нысаны болып табылады. Мұндай міндет сый алушыдан сыйға тартушыға көшеді. Бұл жағдайда сыйға тартушы үшінші тұлғамен құқықтық қатынастарда сый алушының орнын басады. 

							Заттарды меншікке беру; 

							борышты кешіру – міндеттен босату 

						

					

					
						
							 

						

					

					
						
							Сыйға тарту шартының нысаны

							Азамат Б. азамат П.-мен келісіп, азамат С.-ның 30 000 теңге борышын қайтару бойынша өзіне міндеттеме алады (үшінші тұлғаға талап). Сонымен қатар заңда көзделген жағдайда азамат Б.-ның мұндай қарызды аударуға келісімі талап етілмейді. Бұл заңда немесе азамат Б. мен азамат С.-ның арасындағы шартта қарастырылса болды. 

					•	Сыйға тарту шарты – бір тараптың басқа тарапқа мүлікті ақысыз беруі.

					•	Сый алушы – мүлік сыйға тегін берілетін тұлға.

				

			

		

		
			
				Зат, ақша, бағалы қағаз, құқықтар мен міндеттер

				Сыйға тарту келісімшартының елеулі талаптарының бірі оның ны-саны туралы шарт болып табылады. Сыйға тарту шартының нысаны сыйға тарту түріне және нысанасына бай-ланысты (4-сурет).

				Келісімшарттың ауызша түрі бар-лық жағдайларда қолданыла береді. Тек қана жылжымайтын мүлікті сыйға және болашақта сыйға тартуға уәде бергенде, заңды тұлға 10 АЕК-тен асатын сыйлықты сыйға бергенде келісімшарттың ауызша түрі қолданылмайды. Сый алушыға берілетін сый ауызша жасалуы мүмкін. Сыйлықты беру оны табыстау, ресми беру (кілтті беру және т.б.) немесе құқық белгілейтін құжатты беру жолымен іске асады.

					Жылжымалы мүлікті сыйға тарту шарты мына жағдайларда: 

					– сыйға тартушы заңды тұлға болып табылса және сыйлықтың көлемі 10 АЕК-тен асса;

					– шартта болашақта сыйға тартуға уәде берілсе, жазбаша жасалуы керек.

					Жылжымайтын мүлік сыйлыққа тек қана жазбаша түрде беріледі және міндетті мем-лекеттік тіркеуге жатады.

				Тараптардың міндеттері мен құқықтары. Сыйға тарту шарты сыйға тартушының сыйға тарту объектісін сый алушыға берудің біржақты міндеттемесін туындатады. Осылайша сый алушы сыйға тартушыдан сый беруді талап етуге құқылы. Сыйға тарту шарты бойынша сыйға тартуға уәде берілген сый алушының құқықтары оның мұрагерлеріне (құқық мирасқорларына) ауыспайды. Ал сыйға тартуға уәде берген сыйға тартушының міндеттері оның мұрагерлеріне (құқық мирасқорларына) ауысады (Қазақстан Республикасы Азаматтық кодексінің 515-бабы).

				Сый алушы өзіне сый берілгенге дейін кез келген уақытта одан бас тартуға құқылы. Бұл жағдайда сыйға тарту шарты бұзылған деп есептеледі. Егер сыйға тарту шарты ауызша түрде жасалса, сыйдан бас тарту да ауызша түрде жасалуға тиіс. Егер шарт жазбаша түрде жасалса, сыйдан бас тарту да жазбаша түрде жасалуға тиіс. Сыйға тарту шарты тіркелген жағдайда, сыйды алудан бас тарту да мемлекеттік тіркелуге тиіс (Қазақстан Республикасы Азаматтық кодексінің 507-бабы). 

				Сыйға тартушы: 

				шарт жасасқаннан кейін мүліктік немесе отбасылық жағдайлар бойынша сыйға тартушының денсаулығы мен өмір сүру деңгейі төмендесе; 

				сый алушы оның отбасы мүшелерінің немесе жақын туыстарының біреуіне қастандық жасаса, сыйға тартудың күшін жоюға құқылы. 

				Сый алушы сыйға тартушыны қасақана өлтірген жағдайда, сотта сыйға тартудың күшін жоюды талап етуге сыйға тартушы мұрагер-лерінің құқығы болады (Қазақстан Республикасы Азаматтық кодексінің 512-бабы).

				Тараптардың жауапкершілігі. Сыйға тарту шартынан туындай-тын міндеттемені орындамау немесе тиісінше орындамау борышкер үшін көзделген азаматтық-құқықтық жауаптылыққа әкеп соғады. Қазақстан Республикасының Азаматтық кодексінде сыйланған заттың кемшіліктері салдарынан сый алушының денсаулығына, өміріне не-месе мүлкіне келтірілген зиян үшін жауапкершілік туындайтыны көрсетілген.

				Зиян мынадай жағдайларда: 

				сыйдың кемшіліктері сый алушы затты қабылдағанға дейін болған болса; 

				кемшіліктер анық әрі айқын емес болса. Бұл шарт жасасқан адам оларды көзбен анықтай алмайтынын білдіреді. Өйткені ол заттың кемшілігі бар екенін білген жоқ, сол себепті келетін зиянның ал-дын ала алмады; 

				сыйға тартушы сыйланған заттың кемшіліктері жайлы білмесе, сый алушының мүлкіне және денсаулығына келген зиян толық көлемде өтеледі. Мұндай кемшіліктер өндірушінің кінәсінен туын-дауы мүмкін. Егер сый алушы тұтынушы болса, бұл жағдайда тұтынушыларды қорғау туралы ережелер қолданылады. 

				Қорытындылай келгенде, мүлікті сыйға тарту шарты дегеніміз – бір тараптың екінші тарапқа өз мүлкін ерікті негізде ақысыз беруі немесе беруге міндеттенуі. Бұл шарттың ерекшелігі – ол нақты да, консенсуалды да болуы мүмкін. Сыйға тарту шартының тараптары сыйға тартушы және сый алушы деп аталады. Азаматтық құқықтың кез келген субъектілері оның тараптары бола алады.

					1.	Сыйға тарту шартының ерекшеліктерін анықтаңдар. Сыйға тартушыға және сыйды алушыға сыйға тарту шартының әсерін бағалаңдар. 

					2. Сыйға тарту шарты мен сатып алу-сату шартының ұқсастықтары неде?

					3.	Сыйға тарту шарттарын анықтаңдар. Азаматтық қоғамның дамуындағы сыйға тарту шартының құндылығын бағалаңдар. 

					3-деңгейлі тапсырма. Жағдаяттық тапсырманы шешіңдер. 

				Азамат Р. азамат С.-ға пәтер сыйға тартты. Азамат С. пәтерге көшіп келгеннен кейін бірнеше апта өткен соң, құрылыста жіберілген қателіктердің салдарынан қабырғада жарық пайда болғанын байқады. Сыйға тартушы азамат Р. шығынды өтеуге міндетті ме? Неліктен? Азамат С. өзінің мүліктік құқығын қорғау үшін қайда жүгінуі керек? 

							Азамат Н. азамат Л.-ға ауатазартқышты сыйға тартты. Ауатазартқыштың стандартқа сай еместігі дәлелденді. Сол арқылы азамат Л.-ның денсаулығына зиян келтірілді.

				§ 51. Мүліктік жалдау келісімшартының жалпыережелері 

				Мүліктік жалдау шартының ұғымы мен сипаттамасы. Мүліктік жалдау шарты ең алғаш Ежелгі Римде пайда болды. Ол классикалық шарттардың қатарына жатады. Римдік дәуірде заттарды жалдау жалға алу шартының жеке түрі ретінде қарастырылды. 

				Қазақстан Республикасы Азаматтық кодексіне сәйкес, мүлікті жал-дау шарты бойынша жалға беруші жалға алушыға мүлікті ақы төлеп уақытша иеленуге және пайдалануға беруге міндеттенеді. 

				Мүліктік жалдау шартының өзіне тән белгілері бар. Бұл жалға беру шартын азаматтық-құқықтық шарттардың дербес түрі ретінде қарастыруға мүмкіндік береді. Ол мынадай белгілерге ие:

				жалға беруші мүлікті жалға бергенде жалға алушының иелік ету құқығы болмайды. Жалға алушы мүлікті тек уақытша иеленуге және пайдалануға алады. Ол бұл мүлікке иелік ете алмайды; 

				аталған шарт консенсуалды сипатқа ие, яғни шарттың елеулі ережелері бойынша тараптар келісімге қол жеткізген сәттен бастап шарт жасалған болып саналады;

				ақылы сипатқа ие, себебі жалға беруші мүлікті жалға алушыға уақытша иеленуге және пайдалануға бере отырып, одан жалдау ақысын алады;

				екіжақты, тараптардың әрқайсысы жеке алғанда міндетті екінші-сінің пайдасына орындауы тиіс. Бірінші тарап борышкер болса, екінші тарап пайдасына міндеттемені алады. 

				Осылайша жалдау шарты ақылы, екіжақты, өзара және консен-суалды сипатта болады. Мүлiктік жалдау шартында жалға алушыға мүлiктiк жалдау объектiсi ретiнде берiлуге тиесiлi мүлiктi анықтауға мүмкiндiк беретiн деректер көрсетiлуге тиiс. Шартта мұндай деректер болмаған жағдайда мүлiктiк жалдауға берiлуге тиесiлi объект туралы талап тараптармен келiсiлмеген деп, ал тиiстi шарт жасалмаған деп есептеледi. 

				Жалға беру шартының нысаны мен тараптары. Жалға алушы мен жалға беруші мүліктік шарттың тараптары болып табылады. Жалға беруші және жалға алушы ретінде азаматтық құқықтың кез келген субъектілері бола алады. Жалға берушіге қойылатын бірден-бір талап – 

				
					
						Бүгінгі сабақта: 

						мүліктік жалдау шартының жалпы ережелерін зерделейміз және оның түрлерін қарастырамыз.

				ол меншік иесі немесе меншік иесі мүлікті жалға беруге уәкілеттік берген өзге тұлға болуы тиіс. Мүліктік жалдау шартының нысаны ретінде көбінесе келесі объектілер болады (6-сызба):

				6-сызба

				Мүліктік жалға беру объектісі тек жеке белгілі бір тұтынылмайтын заттар бола алады. Тиісінше, тектік белгілермен анықталатын, тұтыны-латын заттар мүліктік жалдау шартының нысаны бола алмайды. Мы-салы, айналымнан алынған заттар жалдау объектісі бола алмайды, ал айналымы шектеулі заттар белгіленген шектеулер сақталған жағдайда ғана (мысалы, мемлекеттік меншікке қатысты) жалға беріледі. Тауар белгілері, қызметтік және коммерциялық құпия және т.б. сияқты мате-риалдық емес құқықтар мүліктік жалдау шартының объектісіне жат-пайды. Қалған заттарды мүліктік жалдауға еркін түрде беруге болады. 

				Жалға беру шартының түрлері. Лизинг шарты бойынша лизинг берушi лизинг алушы көрсеткен мүлiктi сатушыдан меншiгiне са-тып алуға және лизинг алушыға осы мүлiктi ақы төлеп, кәсіпкерлік қызмет үшін уақытша иеленуге және пайдалануға беруге мiндетте-недi. Бұл шарттың ерекшеліктері мынада: кәсіпкерлік қызметтегі заңды тұлғалар ғана лизинг шартының субъектілері бола алады. Лизингтің нысаны тек кәсіпкерлік мақсатта ғана пайдаланылуы тиіс. Бағалы қағаздар мен табиғи ресурстар лизингтің нысаны бола алмайды. 

				Кәсіпорынды жалдау шарты бойынша жалға берушi жалға алушыға кәсiпкерлiк қызметтi жүзеге асыруы үшiн кәсiпорынды ақы төлеп уақытша иеленуге және кәсiпорынды толығымен бiртұтас мүлiк кешенi ретiнде пайдалануға міндеттенеді. Осы жалдау шар-ты үшін мынадай ерекшеліктер тән: жалға беруші өз есебінен кәсіпорынды беруге дайын-дауға, оның ішінде ол табыстау актісін жа-сауға және оны қол қоюға ұсынуға міндетті. Оның ішінде құқық иесінің фирмалық атауына және коммерциялық белгісіне, сон-

							Ғимараттар, құрылыстар

							Көлік құралдары, жабдықтар және т.б.

							Ұзақ уақыт бойы пайдалану үдерісінде өздерiнiң табиғи қасиеттерiн жоймайды (тұтынылмайтын заттар)

					•	Жалға беру – мүлік иесінің өз мүлкін басқа адамға өзара келісім бойынша ақылы түрде уақытша иеленуге және пайдалануға беруі. 

					•	Лизинг – көлік құрал-дарын, өндірістік құрылғыларды және т.б. қалдық құны бойынша ұзақ мерзімге жалға алу.

					•	Сенімхат – сенім біл-дірушінің өз атынан өкілдік ету үшін екінші тұлғаға берген жазбаша уәкілдігі. 

				

			

		

	
		
			
				30

			

		

		
			
				дай-ақ жалға берушінің тауар белгісін, қызмет көрсету белгісін және т.б. беруге құқығы да кіреді. 

				Үйді немесе ғимаратты жалдау шарты бойынша жалға беруші үйді немесе ғимараттарды жалға алушының уақытша иеленуіне және пай-далануына беруге міндеттенеді. Бұл шартта ғимарат және құрылыс деп тек дербес объектілерді, яғни жеке тұрған объектілерді ғана айтамыз. 

				Көлік құралдарын жалдау. Көлік құралын басқару және техникалық пайдалану бойынша қызмет көрсетумен жалдау шарты бойынша жалға беруші жалға алушыға ақы төлетіп, көлік құралын уақытша пайдалануға беруге және өз күшімен оны басқару мен техникалық пайдалану бойынша қызмет көрсетуге міндетті. 

				Прокат шарты бойынша жылжымалы мүлікті тұрақты кәсіпкерлік қызмет ретінде жалға беруді жүзеге асыратын жалға беруші жалға алушыға мүлікті ақы төлеп уақытша иеленуге және пайдалануға беруге міндеттенеді. Бұл шарттың ерекшеліктері: жалға беруші – кәсіпкерлік қызметтің субъектісі, ал жалға алушы тұтынушы болып табылады; жалға беру нысаны тек жылжымалы мүлік болуы мүмкін.

				Осылайша мүліктік жалдау шартын ақылы, екіжақты, өзара және консенсуалды деп сипаттауға болады. Бұл шарт – әрбір адамның өмірінде жиі жасалатын мәмілелердің бірі. 

					1. Мүліктік жалдау шартына анықтама беріңдер. Оның негізгі белгілерін атаңдар.

					2.	Жалға беру шартының тараптары кімдер? Жалға беру шартының нысанына не жатады?

					3.	Мүліктік жалға беру шартының қандай түрлерін білесіңдер?

					2-деңгейлі тапсырма. Жеке жұмыс.

				«Тұрғын үйді жалға алу» тақырыбында эссе жазыңдар. Өздерің тұратын аймақта тұрғын үйді жалға беру жағдайы кездесе ме? Мына сұрақтарға жауап бере отырып, осы жағдайды жан-жақты талдаңдар. 

				1. Жалға берілетін тұрғын үйдің орташа нарықтық құны қанша?

				2. Жалға алушыларға көрсетілетін қызметтердің сапасы қандай?

				3. Жалға беру мерзімінің ұзақтығы қанша?

				4. Жалға алушылардың жас мөлшері шамамен қаншада?

					3-деңгейлі тапсырма. Топтық жұмыс. 

				Топқа бөлініп, мүліктік жалдау шартының кез келген бір түрі бойынша қойылым дайындаңдар. Ал басқа топтар бұл жалға беру шартының қай түрі екенін анықтап, оған түсіндірме беруі керек.

							Мысалы

							Жалға беруші бидайды жинау маусымында «Дон-1500» комбайнын жалға берді. Со-нымен бірге жалға беруші жалға алушыға техникалық қызмет көрсету мен оны басқару қызметтерін ұсынуға міндеттенеді.

				§ 52. Жалға беру келісімшарты және оныжасасу мен бұзу талаптары 

				Біз күнделікті өмірде жылжымалы және жылжымайтын мүлікті жалға берушінің неме-се жалға алушының қызметін жиі атқарамыз. Сондықтан мүлікті жалдау шартын дұрыс жасау керектігін білу маңызды. Жалға берудегі ең елеулі ережелердің бірі – жалға алу шартының болуы. Онсыз келісімшарт жарамсыз деп саналады. Ол шартта тараптардың не туралы келісім жасасқаны көрсетіледі. 

				Тараптардың келісімі бойынша мерзім мен жалдау ақысы елеулі ережелердің қатарына жатқызылуы мүмкін. Жалға алушы жалға берушіге мүлікті уақытша иеленіп, пайдаланғаны үшін ақы төлейді. Мүліктік жалдау шарты шартта белгіленген мерзімге жасалады. Егер мүліктік жалдау шарты мерзімі көрсетілмей жасалса, ол белгісіз мерзімге жасалған деп есептеледі. Жылжымайтын мүлiктi жалдаған жағдайда, егер заң актiлерiнде немесе шартта өзгеше көзделмесе, әрбiр тарап екiншi тарапқа үш ай бұрын ескертiп, мұндай шарттан кез келген уақытта және өзге мүлiктi жалдаған жағдайда, бiр ай iшiнде бас тартуға құқылы (Қазақстан Республикасы Азаматтық кодексінің 545-бабы).

				Мүлiктi пайдаланғаны үшiн жасалатын төлем мөлшерi кем дегенде жылына бiр рет өзгертiлуi мүмкiн (Қазақстан Республикасы Азаматтық кодексінің 546-бабы). Егер мүліктің жай-күйі айтарлықтай нашарласа, жалға алу-шы төлемді тиісінше азайтуды талап етуге құқылы. 

				Жалға алушы мүлікті пайдаланғаны үшін төлем төлеу мерзімін елеулі түрде бұзса, онда жалға беруші төлемді мерзімінен бұрын төлеуді талап ете алады. Бұл ретте жалға берушiнiң тө-лемдi қатарынан екi мерзiмнен астам уақытқа мерзiмiнен бұрын төлеудi талап етуге құқығы жоқ.

							Велосипедті жалға беру шарты. Велосипедтің маркасы, түрі, оны өндіруші ел және басқа да техникалық сипаттамалары шарттың басты талабы болып табылады (жол велосипеді: Stels Navigator 335, 2012 жылы шығарылған, Ресейде өндірілген).

						

					

				

				
					
						Бүгінгі сабақта: 

						жалға беру келісімшартын жасасуды білеміз. 

					•	жалға беруші

					•	жалға алушы

					•	Жалға беруші – жалға алушыға мүлікті ақы төлеп уақытша иеле-нуге және пайдалануға беретін мүліктік жалдау шартының тараптары. 

					•	Жалға алушы – жалға берілетін белгілі бір нысанды уақытша өз иелігіне немесе пай-далануға алатын заңды немесе жекетұлға. 

				Жалға беру шартының нысаны мен мазмұны. Жалға беру шартының нысаны мәмілелердің нұсқасы туралы жалпы ережелерге сәйкес келеді. Заңда белгіленген жалпы ережелер бойынша бір жылдан астам мерзімге жасалған немесе тараптардың біреуі заңды тұлға болса, мерзіміне қарамай-ақ, мүліктік жалдау шарты жазбаша түрде жасалуы тиіс. Азаматтар арасындағы бір жылға дейінгі мерзімге оны қоса алғанда мүліктік жалдау шарты ауызша жасалуы мүмкін. 

				Жалға беру шартының мазмұны – келісімшартта белгіленген тарап-тардың құқықтары мен міндеттерінің жиынтығы.  

				Шарт бойынша жалға берушінің міндеті – жалға беруші мүлікті жалға алушыға шарт талаптары мен мүліктің мақсатына сәйкес келетін күйде беруге міндетті (Қазақстан Республикасы Азаматтық кодексінің 547-бабы).

				Жалға берілген мүлік жалға алушыға шартта көзделген мерзімде берілуге тиіс. Жалға беруші өз міндетін орындамаса, жалға алушы:

				жалға алынған мүлікті талап етуге;

				жалға берушіден жалға алынған мүліктің мерзімін кешіктіргені үшін келтірілген шығындарды өтеуді талап етуге құқылы.

				Жалға беруші жалға берілген мүлікті оның мақсатына сәйкес пайдалануға кедергі жасайтын кез келген кемшіліктері үшін жауап береді. Осындай кемшіліктер табылған жағдайда жалға алушы жалға берушіден:

				–	мүліктің кемшіліктерін тегін жоюды;

				–	жалдау ақысын соған мөлшерлес азайтуды;

				–	жалға берушіге бұл туралы алдын ала хабарлай отырып, сол кемші-ліктерді жою жолында өзі жасаған шығындар сомасын мүлікті пайдаланғаны үшін төленетін төлемнен ұстап қалуды;

				–	шартты мерзімнен бұрын бұзуды талап етуге құқылы (Қазақстан Республикасы Азаматтық кодексінің 548-бабы).

				Жалға беруші жалға берілген мүлікке тараптармен келісілген мер-зімдерде, егер заңда немесе шартта өзгеше көзделмесе, өз есебінен күр-делі жөндеу жүргізуге міндетті (Қазақстан Республикасы Азаматтық кодексінің 552-бабы). Күрделі жөндеу – мүлікті, сондай-ақ оның маңызды бөліктерін қалпына келтіру. Оларсыз мүлікті мақсатына сай пайдалану мүмкін емес.

				Жалға алушының жалдау шартынан туындайтын үш негізгі міндеті бар (7-сызба).

				Жалға беру шартын бұзу. Жалға берушінің талабы бойынша мүлік жалдау шарты мынадай жағдайларда: 

				жалға алушы шарт талаптарын бұза отырып, жалға берушінің жазбаша ескертуіне қарамастан, мүлікті пайдаланса; 

				жалға алушы қасақана немесе абайсызда мүлікті елеулі түрде на-шарлатса;

				егер жалға алушы мүлікті пайдаланғаны үшін шартта белгіленген төлем мерзімінің өтуі бойынша екі реттен астам төлем жасамаса;

				жалға алушы шартта белгіленген мерзімде мүлікті күрделі жөндеуден өткізбесе бұзылуы мүмкін (Қазақстан Республикасы Азаматтық кодексінің 556-бабы).

				Жалға алушы мына жағдайларда: 

				жалға беруші мүлікті жалға алушының пайдалануына бермесе не шарт талаптарына немесе мүліктің мақсатына сәйкес мүлікті пайдалануға кедергі жасаса; 

				жалға беруші өзіне жүктелген мүлікті күрделі жөндеу міндетін шартта белгіленген мерзімде, ал ол шартта болмаған жағдайда қисынды мерзімде жүргізбесе;

				жалға алушыға берілген мүлікте оны пайдалануға кедергі келтіре-тін кемшіліктер болып, оны шарт жасаған кезде жалға беруші ескертпеген, жалға алушыға алдын ала белгілі болмай, тек мүлікті алғаннан кейін оның ақауын байқаса;

				мүлік жалға алушы жауап бермейтін мән-жайларға байланысты пайдалану үшін жарамсыз күйде болса шарт мерзiмiнен бұрын бұзылуы мүмкiн (Қазақстан Республикасы Азаматтық кодексінің 556-бабы). 

				Жалға беру шартын жасасқанда белгілі бір талаптар сақталуы тиіс. Жалға беру кезінде арнайы келісімшарт жасалады. Екі тарап та шарт-та белгіленген талаптарды орындауға міндетті. Мүлікті жалға беру шартының мазмұны тараптардың негізгі құқықтары мен міндеттерін және шартты бұзу негіздерін қамтиды.

			

		

		
			
				7-сызба

								– Жалға алынған мүлікті жалдау шартының талаптарына сәйкес пайдалану. Мысалы, егер шарт бойынша жалға беруші коммерциялық қызмет үшін үй-жайды жалға берсе, ал жалға алушы оны тұрғын үй-жай ретінде пайдаланса, бұл жағдайда жалға алушы шарттың талаптарын бұзған болып есептеледі. Ол жылжымайтын мүлікті мақсатқа сай пайдалану жөніндегі өзінің міндеттемесін орындамады. Жалға алушы жалға алынған мүлікті жарамды күйде ұстауға міндетті (Қазақстан Республикасы Азаматтық кодексінің 553-бабы).

								– Жалға алынған мүлікті жалға алу мерзімі біткеннен кейін немесе басқа себептер бойынша шартты тоқтатқанда мүлікті қайтарып беру. Егер жалға алушы белгіленген мерзімде мүлікті қайтарып бермесе, онда ол мүлікті қайтарып бергенше ақысын өтеп беруі керек.

								– Жалға алынған мүлікті пайдаланғаны үшін мерзімінде жалдау ақысын төлеуге міндетті.

					1. Қай кезде шарт жасасудың жазбаша және ауызша түрде қолданылады? 

					2.	Шарт бойынша жалға алушы мен жалға берушінің міндеттері қандай? 

					3.	Жалға беруші және жалға алушы қандай талап бойынша шартты бұза алады? 

					3-деңгейлі тапсырма. Топтық жұмыс.

				Кәсіпкер С. азамат Н.-мен бос тұрған гаражды сатылатын тауарлардың қоймасы ретінде пайдалану үшін жалдау шартын жасасты. Жалдау шарты бойынша ақы мүлікті алмай тұрып, алдын ала төленіп қойылды. Азамат Н. ұзақ іссапарға кетуіне байланысты белгіленген мерзімде гаражды бермеді. Кәсіпкер С. келген тауарларды әр қоймаға қоямын деп үлкен шығынға ұшырады. Азамат Н. сапардан келген соң, шартты орындамағандықтан азамат С. шығынды өтеп беруін талап етті. Кәсіпкер С.-ның азамат Н.-ға қойған талабы заңды ма? Кәсіпкер С. жалдау шартын жасаған сәттен бастап гаражды алғанға дейінгі уақытқа ақы төлемеуге құқылы ма? Қазақстан Республикасы Азаматтық кодексінің 355-, 547-баптарына жүгініп, сұрақтарға жауап беріңдер.

				§ 53. Тұрғынүйдіжалдау 

				Тұрғын үйді жалдау шартының ұғымы. Жал-дау келісімшарты түсінігі Ежелгі Римде пайда болған. Жалдаудың екі түрі болды: заттарды және көрсетілетін қызметті жалдау. Жалға берушінің затты белгілі бір төлем сомасына жалға алушыға пайдалануға беру шарты затты жалдау келісімшарты деп аталды. 

				Қазақстан Республикасы Азаматтық кодексінің 30-тарауы тұрғын үйді жалдау шартын реттейді. Тұрғын үйдi жалдау шарты бойынша тұрғын үйдiң иесi немесе оның уәкiлеттi адамы (жалға берушi) азаматқа (жалға алушыға) және оның отбасы мүшелерiне тұрғын үйдi ақы төлеп пайдалануға беруге мiндеттенедi (Қазақстан Республикасы Азаматтық кодексінің 601-бабы).

				Жалға беруші мен жалға алушы тұрғын үйді жалдау шартының тараптары болып табылады. Тұрғын үйді жалдау шарты бойынша тұрғын үйдің иесі немесе заң арқылы не меншік иесі арқылы тұрғын үйді жалға беру құқығына ие болған тұлға жалға беруші бола алады. Ал жалға алушы тек жекетұлға ғана болады. Азаматтық құқықтың басқа субъектілері жалға алушы бола алмайды.

				Аталған келісімшарттың нысаны тұрақты тұруға қажетті тұрғын үй ғана (үй немесе пәтер) болады.

				Бұл шарт үшін мынадай ерекшеліктер тән (8-сызба):

				
					[image: ]
				

				
					[image: ]
				

				
					
						Бүгінгі сабақта: 

						тұрғын үйді жалдау келісімшартын, сол шарттың нысаны мен мазмұнын, оны бұзудың талаптарын қарастырамыз.

				8-сызба

				Тұрғын үйді жалдау шартының маңызды талаптары. Тұрғын үйді жалға беру шартының басты талабы мүлікті жалға алу шартына қа-тысты. Тұрғын үйді жалдау шартының нысаны тұрақты тұруға жарам-ды, оқшауланған тұрғынжай (пәтер, тұрғын үй, пәтердің немесе тұрғын үйдің бір бөлігі) болуы мүмкін (5-сурет). Тұрғын үйді жалға беру шар-тында міндетті түрде бүкіл ақпарат көрсетілуі тиіс. Жарамды тұрғын үй дегеніміз – тұрғын үйдің барлық санитарлық-эпидемиологиялық, өртке қарсы және басқа да міндетті талаптарға сай болуы.

				Егер тұрғын үйді жалдау шартында тұрғын үй туралы мәлімет бол-маса, онда мұндай шарт жасалмаған болып саналады. 

				Тұрғын үйді жалдау шартының мазмұны мен нысаны. Тұрғын үйді жалдау шарты жазбаша түрде жасалуға тиіс. Тұрғын үйді жалдау шартының мазмұны тараптардың құқықтары мен міндеттерінен тұрады.

				Жалға беруші мерзімінде жалдамалы үй үшін және коммуналдық қызметтер үшін уақытылы ақыны төлеуді талап етуге құқылы. 

				Жалға беруші:

				•	жалға алушыға адам тұрмайтын бос бөлмені беруге; 

				•	жалға берілген пәтер орналасқан көпқабатты үйге жөндеу жұмыс-тарын жасауға көмектесуге; 

				•	тұрғын үйге күрделі жөндеу жүргізуге; 

				•	жалға алушыға коммуналдық қызметті сапалы түрде ұсынуға және қамтамасыз етуге міндетті.

				Жалға алушы:

				•	егер шартта өзгеше көзделмесе, жалға алынған тұрғын үйге от-басы мүшелерін және басқа адам-дарды тұрғызуға; 

				•	егер шартта өзгеше көзделмесе, тұрғын үйді жалға беруге; 

				•	жалға берушіден мезгілінде тұр-ғын үйге күрделі жұмыс жүр-гізуін және коммуналдық қыз-метті талап етуге;

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

					
						
							Консенсуалды

					5-сурет. Тұрғын үйді жалға беру

				•	егер шартта өзгеше көзделмесе, жалға алынған үйден алты айға кетуге құқылы.

				Жалға алушы:

					Қазақстан Республикасының заңнамасына сай жалға берілген үйде тұратын адамдарды тіркеуге отырғызуға; 

					берілген мүлікті күтіп ұстап, арнайы мақ-сатқа сай пайдалануға; 

					мерзімінде пәтер ақысын және комму-налдық қызметтерді төлеуге; 

					ұстап отырған бөлмеге өз қаражатынан жөндеу жұмыстарын жүргізуге; 

					қауіпсіздік қызметтерін, санитарлық және өрт қауіпсіздігі нормаларын сақтауға;

					жазбаша рұқсат болмаса, бөлмеде өзгертулер жасамауға; 

			

		

		
			
					тұрғын үйді кетіп бара жатып дұрыс жағдайда акт бойынша тапсыруға; 

					шартты алдын ала тоқтатуда жалға алушы бір ай бұрын ескертуге немесе шартта белгіленген ақыны сол бір ай үшін төлеуге міндетті. 

				Тұрғын үйді жалдау шартының түрлері. Қазақстан Республикасының Азаматтық кодексінде тұрғын үйді жалдау шартының мемлекеттік қор және жеке қор деп аталатын түрлері бар. Мемлекеттік тұрғын үй қорындағы тұрғын үйлерді жалдау шарты жергілікті атқарушы орган-ның, мемлекеттік мекеменің немесе мемлекеттік кәсіпорынның тұрғын үй беру туралы шешімі негізінде жасалады. 

				Мемлекеттік тұрғын үй қорындағы тұрғынжайлар тұрғын үйге мұқтаж азаматтарға беріледі. Олар тұрғын үй берілетін елді мекенде тұрақты тұруы тиіс. Сонымен қатар олар халықтың әлеуметтік жағынан қорғалатын санаттарына жатады (6-сурет).

				Жекеше тұрғын үй қорларындағы үйді жалдау талаптары, егер тұрғын үй заңдарында өзгеше көзделмесе, тараптардың келісімі бо-йынша анықталады. 

				Осылайша тұрғын үйдің меншік иесі (мемлекет) немесе оның уәкілетті өкілі ғана жалға беруші бола алады. Уәкілетті орган кімге тұрғын үйді беруге шешім қабылдаса, сол азамат жалға алушы болуы мүмкін. Оның отбасы мүшелері де жалға алушыға теңестіріледі. 

				Аталған келісімшарт құзырлы органның (әкімшілік, мемлекеттік мекеменің басшылығы) шешімі негізінде жазбаша түрде жасалуы керек.

				Тұрғын үйді жалдау шартын бұзу. Меншік иесі тұрмайтын үй жалға берілген жағдайда жалға беру шарты тараптар белгілеген мерзім аяқталғанда тоқтайды. Жалға алушы шарт тармақтарын орындамаған жағдайда, жалға берушінің талабы бойынша шарт мерзімінен бұрын 

						Глоссарий

					

				

			

			
				
					•	Жалдау – бір тараптың (жалға берушінің) мү-лікті басқа тарапқа (жалға алушыға) белгілі бір төлем сомасына уақытша пайдалануға беруі.

					•	Тұрғын үй – тұрақты тұруға арналған бел-гіленген санитария-лық-эпидемиология-лық, техникалық талап-тарға сай келетін жеке тұрғынжай.

				тоқтатылады. Қолданылу мерзiмi және тоқтатудың өзге де негiздерi көзделмеген шартты жалға алушы кез келген уақытта бұза алады. Бұл жағдайда жалға беруші шартты тоқтататыны туралы жалға алушыға кемінде үш ай бұрын ескертуі керек. Жалдау шарты тоқтатыл-ған не бұзылған жағдайда жалға алушы өзiмен бiрге тұратын барлық адамдармен қоса басқа тұрғын үй-жай берiлместен шығарылады.

				Жалға алушы жалдау шартын мерзімінен бұрын бұзған жағдайда, ол бұл туралы жалға берушіге кемінде бір ай бұрын ескертпесе, шартта көрсетілген бір айлық төлем сомасын төлеуге міндеттенеді. 

				Тұрғын үйді жалдау шарты – төлем сомасы арқылы тек тұрғын үй ғимаратын ғана уақытша иелену мен пайдалануға беруді қарастыратын келісімшарт. Бұл шарттың тараптары жалға беруші мен жалға алушы болып табылады. Тек жекетұлға ғана жалға алушы бола алады.

					1. Тұрғын үйді жалға беру шартының белгілерін бөліп көрсетіңдер. Тұрғын үйді жалға беру шартының тараптары кімдер?

					2.	Тұрғын үйді жалға алушының қандай құқықтары мен міндеттері бар? Тұрғын үйді жалға беру шарты не үшін тек жазбаша түрде жасалады? 

					3.	Қандай санаттағы азаматтарға тұрғын үй қорынан үй жалға беріледі? Тұрғын үйді жалдау шарты қандай жағдайларда бұзылады?

				6-сурет. Халықтың әлеуметтік жағынан қорғалатын санаттары

					 Ұлы Отан соғысының мүгедектері мен қатысушылары

					жетім балалар және ата-анасының қамқорлығынсыз қалған балалар

					«Алтын алқа», «Күміс алқа» алқаларымен марапатталған көпбалалы аналар, көпбалалы отбасылар, заңда көзделген жағдайда көпбалалы отбасылар

				

			

			
				
					заңда көзделген жағдайда әлеуметтік жағдайы төмен азаматтар, халықтың әлеуметтік жағынан осал топта-ры

				

			

			
				
					мемлекет қызметшілер, бюджеттік ұйымдардың қыз-метшілері, әскери қызметшілер, ғарышкерлікке канди-даттар, ғарышкерлер

				

			

			
				
					жалғыз тұрғын үйі Қазақстан Республикасының заңнамасында белгіленген тәртіппен авариялық жағдайда тұрған азаматтар 

				§ 54. Қарыз келісімшарты 

				 

				Қарыз шарты ұғымы мен ерекшеліктері. Қарыз шарт ретінде Ежелгі Римде пайда болды. Оның мәні бір тарап басқа тарапқа заттарға меншік құқығын береді. 

					Қазақ әдет-ғұрыптық заңында қарыз шарты бір жылдан аспайтын мал қарызы болып табылды. Борышкер өз қарызын малдың төлімен қоса қайтару керек еді. Шарттың осы түрі бойынша қандай да бір адам борышкер үшін кепілдік беретін. Қарыз алушы борышын өтей алмай қалған жағдайда, кепіл болған адам оның қарызын төлеуге міндеттенді. 

				Қазіргі Қазақстанның заңнамасы қарыз шартына мынадай анықтама береді: қарыз шарты бойынша бiр тарап (қарыз берушi) басқа тараптың (қарыз алушының) меншiгiне (шаруашылық жүргiзуiне, оралымды басқа-руына) ақша немесе тектiк белгiлерiмен ай-қындалған заттарды бередi, ал осы шартта көзделген жағдайларда оларды беруге мiндеттенедi, ал қарыз алушы қарыз берушіге дәл осындай ақша сомасын немесе осы тектегi және сападағы заттардың тең мөлшерiн уақытында қайтаруға мiндеттенедi (Қазақстан Республикасы Азаматтық кодексінің 715-бабы). Қарыз шартына төмендегідей белгілер жатады (9-сызба).

						Бүгінгі сабақта: 

						қарыз шартының ұғымы мен ерекшеліктерін білеміз; қарыз түрлерін және оның негізгі шарттарын қарастырамыз. 

					

				

			

		

		
			
				9-сызба

				Қарыз шартының белгілері

			

		

		
			
				
					 Шарттың объектісі ақша немесе басқа заттар (алмастыратын) болады.

				

			

			
				
					 Шарттың объектісі оны алған адамның меншігіне беріледі.

				

			

			
				
					 Келісімшарт нақты болады және белгіленген объектіні беру сәтінен бастап  жасалады.

				

			

			
				
					 Қарыз шарты – біржақты келісімшарт.

				

			

			
				
					 Жалпы ереже бойынша қарыз беруші берген қарызының сомасына пайыз 

					алады, бірақ қарыздың кейде пайызсыз болатын да жағдайлары бар. Пайыз мөл- шері қарызды қайтарған күнгі банк пайызымен анықталады.

						Тірек сөздер

					•	қарыз беруші

					•	қарыз алушы 

					•	ауыстырылатын заттар

				Қарыз беруші мен қарыз алушы аталған шарттың тараптары болып табылады. Тек тектік белгілермен айқындалған және тұтынылатын заттар ғана қарыз шартының нысаны бола алады. Қарызға алушы ақшаны және тектік белгілермен анықталатын заттарды тұтыну жо-лымен ғана пайдалана алады. 

				Қарыз келісімшартының нақты сипаты келісімшарт жасасу ту-ралы заңға сәйкес тиісті мүлікті беру үшін қажет. Қарыз шартының біржақты сипаты шарт бойынша барлық міндеттерді (ақшалай қарыз сомасын немесе алынған басқа да заттардың бірдей сомасын) қарыз алушы көтереді. 

				Қарыз мақсатты және мақсатсыз түрде болады. Мақсатты қарыз дегеніміз – қарыз алушының ақша сомасын белгілі бір мақсатта алуы. 

				Қарыз алушы қарыз нысанын мақсатты пайдалану жөніндегі мін-деттерді орындамаған кезде, қарыз беруші шартты орындаудан бас тартуға құқылы. Мақсатсыз қарыз қарыз алушының қандай да бір затты өз қалауы бойынша пайдаланатындығын білдіреді. 

				Қарыз шартының елеулі ережелері. Ақша, жалпы сипаттамалармен анықталған заттар – қарыз келісімшартының нысаны болып табыла-ды. Егер заем нысанасын заем қайтару мерзімі шартта белгіленбесе, оны заемшы ол туралы беруші талап еткен күннен бастап отыз күн ішінде қайтаруы тиіс (Қазақстан Республикасы Азаматтық кодексінің 722-бабы). 

				Қарыз шартының нысаны. Қарыз туралы шарт ауызша және жаз-баша нысанда (жай немесе нотариалды түрде) жасалады (Қазақстан Республикасы Азаматтық кодексінің 151-бабы). Егер қарыз сомасы 100 АЕК-тен аспаса, азаматтар ауызша нысанда келісімшарт жасасады. Егер шарт сомасы 100 АЕК-тен асса, келісімшарт қарапайым жазбаша түрде жасалады.

				Шартты растау кезінде қарыз алушыға ақшаның немесе заттардың сомасын аударуды куәландыратын түбіртек немесе басқа құжат беріледі.

				Қарыз шартының жазбаша нысаны нотариалды куәландыруды қажет етеді. Жазбаша нысанның сақталмау салдарынан тараптар айғақтарға сүйену құқығынан айырылады, бірақ олар жазбаша және басқа да дәлелдемелер беру құқығынан айырылмайды (қарыз туралы фактіні растайтын хат, қарыз берушінің қарыз алушыға ақша қаражатын аударғаны туралы құжаттары және т.б.).

				Заңдармен немесе тараптардың келісімімен жазбаша (қарапайым не нотариалды) немесе өзге де белгілі бір нысанда белгіленбеген мәміле, 

							Автокөлік сатып алу үшін белгілі бір ақша сомасын қарызға алу. Қарызға беруші (банк) қарызды банктен мақсатты пайдалануына бақылауды жүзеге асыруға құқылы. Ал қарыз алушы қарыз берушінің осындай бақылауды жүзеге асыруын қамтамасыз етуге міндетті.

				ауызша жасалуы мүмкін. Тұлғаның мінез-құлқынан оның мәміле жа-сау еркі айқын көрінген кезде шарт ауызша жасалған деп саналады.

				Заем шарты заемшінің облигациясы, қолхаты немесе оған заем берушінің белгілі бір соманы немесе заттардың белгілі бір мөлшерін бергендігін куәландыратын өзге де құжат болған жағдайда да тиісті жазбаша нысанда жасалды деп танылады (Қазақстан Республикасы Азаматтық кодексінің 716-бабы).

				Жазбаша нысанда жасалған мәмілеге тараптар немесе олардың өкілдері қол қоюға тиіс. Шартты жасасқан кезде, егер бұл заңға неме-се қатысушылардың біреуінің талабына қайшы келмесе, қолтаңбаны, электрондық цифрлық қолтаңбаны факсимильді көшіріп алу құрал-дарын пайдалануға рұқсат етіледі. Қарыз келісімшарты ақша немесе заттар берілген кезден бастап жасалған деп есептеледі.

				Шартта ақшаны немесе заттарды бөлшектеп (бөліп-бөліп) беру көзделген жағдайларда, егер шартта өзгеше көзделмесе, олардың бірінші бөлігі берілген кезден бастап шарт жасалды деп есептеледі (Қазақстан Республикасы Азаматтық кодексінің 717-бабы).

				Қарыз шартының мазмұны. Қарыз беруші заңды тұлға (мысалы, банк) және жекетұлғалар болады. Қарыз алушы азаматтық құқықтың кез келген субъектісі болуы мүмкін. Мемлекеттiк қарыз шарты бо-йынша қарыз беруші – мемлекет, ал қарыз алушы – азамат немесе заңды тұлға болады (Қазақстан Республикасы Азаматтық кодексінің 726-бабы).

				Қарыз берушінің міндеттері:

				егер кепіл бар болса, оның тұтастығы мен қауіпсіздігін қамтамасыз ету.

				Қарыз берушінің құқықтары: 

				борышқорға мүлік түрінде ақшаны беру үшін сыйақы алу;

				транзакцияны алу, чектерді алу, шот бойынша үзінді көшірмелерін қадағалау және қарыз қаражатын қалай жұмсауды қадағалау;

				баламалы кепілдікті немесе үшінші тарап кепілдігін ұсынуды талап ету;

				келісімшартты біржақты тәртіпте тоқтату және қарыздың өтел-меген бөлігін қайтаруды барлық мүдделер мен айыппұлдармен талап ету.

				Қарыз алушының міндеттері:

				қарызды мерзімінде өтеу. Заттар алынған мөлшерде және сапада қайтарылуы керек;

				ақылы келісілген пайызды қайтару; 

				келісілген шарттарға сәйкес айыппұлдарды мерзімінен бұрын төлеу;

				мақсатты қарыз шарты жасалған жағдайда, қарыз шарты бо-йынша екінші тарапқа қарыз қаражатын жұмсау туралы барлық 

				деректермен қамтамасыз ету, сондай-ақ тәуелсіз бақылауға кедергі келтірмеу.

				Қарыз алушының құқықтары:

				егер мақсатсыз шарт жасалса, алған заттарды жеке, отбасылық, коммерциялық немесе өзге де қажеттіліктерге пайдалану;

				егер алынған соманың мөлшері келісімде көрсетілгеннен аз болса, қарыз берушіге дау айту;

				егер келісімнің шарттарына қайшы келмесе, қаражатты үшінші тарапқа қайта қарызға беру.

				Қарыз шарттарының келесідей түрлері бар (10-сызба):

				10-сызба

				Бұлардың әрқайсысын қарастырайық.

				Қарыз алушы мен жекетұлға жасаған қарыз шартының мынадай ерекшеліктері бар:

				1) тектік белгілермен айқындалған, оның ішінде төлемнің кейінге қалдырылуы және бөліп төленуі арқылы берілген ақша немесе заттар қарыз шартының нысаны болып табылады;

				2) қарыз шарты бойынша жеке кәсіпкер болып табылмайтын тұлға қарыз алушы ретінде әрекет етеді;

				3) қарыз Қазақстан Республикасының ұлт-тық валютасымен беріледі;

				4) қарыз шартында Қазақстан Республика-сының Ұлттық Банкi белгiлеген ережелерге сәйкес есептелген жылдық тиімді сыйақы мөл-шерлемесi міндетті түрде қамтылуы тиіс.

				Мемлекеттік қарыз шарты ерікті болып табылады. Қарыз алушының шығарылған мемлекеттік облигацияларды алу жолымен жасалады. Мемлекеттік қарыз шартының міндеттемелеріне сәйкес, қарыз алушы мемле-кеттік қазына мүлкімен жауап береді.

				Банк қарыз шарты бойынша қарыз бе-руші қарыз алушыға төлемдік, мерзімділік, қайтарымдылық негізде қарызға ақша беруге міндеттенеді.

							Қарыз беруші мен жекетұлға арасында жасалатын қарыз шарты

					•	Ауыстырылатын зат-тар – табиғи қасиеті бі-рін-бірі алмастыра ала-тын, саны, мөлшері мен салмағы бойынша ай-налымда жүре алатын заттар.

					•	Қарыз – бір тараптың екінші тараптың менші-гіне немесе басқаруына ақша, бағалы қағаздар беруге міндеттелуі қа-растырылатын шарт. 

					•	Облигация – борыш-қорлық қолхат.

				Осылайша қарыз шарты дегеніміз – тектік белгілермен анықталатын тауарларды бір тараптың екінші тараптың меншігіне беруді қарасты-ратын шарт. Қарыз шарты – нақты, екіжақты сипатта болады. Ақша және алмастырылатын заттар оның негізгі объектісін құрайды.

					1. Қарыз шартына қандай ерекшеліктер тән? 

					2.	Қарыз шартының тараптарын, олардың құқықтары мен міндеттерін анықтаңдар. Қарыз шарты қандай нысанда жасалады?

					3. Жекетұлғамен, мемлекетпен, банкпен жасалған қарыз шарттарының айырмашы-лықтары неде?

					2-деңгейлі тапсырма. Жеке жұмыс. Кестені толтырыңдар.

				
					Шарт түрлері

				

				
					Субъектісі

				

				
					Елеулі ережелері

				

				
					Нысаны

				

				
					Қарыз шарты

				

				
					Жалдау шарты

				

					3-деңгейлі тапсырма. 

				Азамат Б. азамат Т.-мен 300 000 теңге көлемінде қарыз беру туралы келісті. Мерзім аяқталғаннан кейін азамат Т. қарызға алынған соманы қайтаруды талап етті. Азамат Б. қаражаттың болмауына байланысты және осындай шарттың жасалғандығын дәлелдейтін фактінің қажеттігін айта отырып, талапты орындаудан бас тартты. Азамат Т. сотқа баруға мәжбүр болды. Сот қандай шешім қабылдауы тиіс? 

				ҚР Азаматтық кодексінің 716-бабының 1-тармағын, 152-бабының 1-тармағының 2-тармақшасын, 724-бабының 2-тармағын, 153-бабының 1- және 2-тармақтарын пайдаланыңдар.

				§ 55. Сақтандыру шарты

				Сақтандыру шартының ұғымы мен ерекше-ліктері. Бастапқыда сақтандыру сөзі шығынды өтеу, бір істі қолдау дегенді білдірген. Қазіргі кезде аталған термин қандай да бір жағдай туындаған кезде заңды немесе жекетұлғаның мүліктік мүдделерін қорғау құралы мағына-сында қолданылады.

				Қазақстан аумағында сақтандыру шарты кеңес заманы орнағаннан кейін енгізілді. Кеңес уақытында, негізінен, медициналық және әлеу-меттік сақтандыру болды. Қазақстан Республикасы Азаматтық кодек-сінің 803-бабына сәйкес, сақтандыру шарты бойынша бiр тарап (сақтанушы) сақтандыру сыйлықақысын төлеуге мiндеттенедi. Ал екiншi тарап (сақтандырушы) сақтандыру жағдайы басталған кезде сақтанушыға немесе шартта белгiленген сома (сақтандыру сомасы) 

						Бүгінгі сабақта: 

						сақтандыру шартының белгілері мен ерекшеліктерін қарастырамыз; сақтандыру шартының тараптары мен субъектісін айқындаймыз.

				шегiнде өзiнiң пайдасына шарт жасалған өзге тұлғаға (пайда алушыға) сақтандыру төлемiн төлеуге мiндеттенедi.

				Сақтандыру келісімді түрде жасалады. Сақтандыру шарты келесі ерекшеліктермен сипатталады: 

				ол сақтандыру қатынастарының құқықтық нысанына енеді. Қаты-сушылар мен субъектілердің құқықтары мен міндеттерін анықтап, сақтандыру қатынастарын реттейді; 

				екіжақты шарт болып саналады. Шартта сақтанушы және сақтан-дырушы екі тарап болады. Шартты жасау үшін екі субъектінің ерікті келісімі қажет; 

				ақылы сипатта болады. Сақтанушы сақтандыру сыйлықақысын төлеп, өмірдегі түрлі жағдайларға сақтандыру қорғанысын ала-ды. Сақтандыру жағдайы орын алатыны немесе алмайтынына қарамастан, сақтандыру қорғанысы әрқашан әрекет етеді; 

				өзара келісім шарты, бұл екі тараптың да құқықтары мен міндет-терінің бар екенін білдіреді; 

				нақты болуы. Сақтандыру сыйлықақысы төленгеннен кейін шарт күшіне еніп, нақты жасасқан болып саналады; 

				мерзімді шарт (белгілі бір мерзімге жасалады);

				ақша шартының бір түрі болып табылады. Сыйлықақы және сақ-тандыру төлемі ақшалай түрде жүргізіледі (Қазақстан Респуб-ликасы Азаматтық кодексінің 6-тармақшасы, 820-бабы). 

				Сақтандыру шартының нысаны мен тараптары. Сақтандыру шарты-ның тараптары: сақтанушы және сақтандырушы (7-сурет). 

				Барлық заңды тұлғалар мен азаматтар сақтанушы бола алады. Ал сақтандыру ұйымы ретінде тіркелген және сақтандыру қызметін жүзеге асыру құқығына лицензиясы бар заңды тұлға ғана сақтандырушы болып табылады.

					Сақтанушы (өзін сақтауда) сақтандыру шартын жасасатын тарап ретінде енуі мүмкін. Ол сақтанушы ретінде өзін немесе үшінші тұлғаны сақтандыра алады. Сақтанушы бір мезетте сақтандырылған адам және сақтандырушы бола алады. Сақтанушы шарт 

				7-сурет. Сақтандыру шартының тараптары

				бойынша немесе заң бойынша сақтандырылған төлемді алатын адамды, яғни пайда алушыны белгілейді. Көбіне сақтандырылған адам пайда алушы болып табылады (сақтанушының өзі де бола алады).

				Міндетті сақтандыру кезінде үшінші тұлғаны сақтандыру қажет болса, онда оның шарт жасауға рұқсаты қажет емес. Ерікті сақтандыру кезінде тұлғаның жеке өзін немесе мүлкін сақтандыруға қарсы болуы шарт жасауға кедергі келтіреді. Үшінші тұлғаны жеке сақтандырғанда осы тұлғаның жекебасына қатысты мүліктік мүдделері сақтандыру объектісі болып табылады. Атап айтқанда: өмірі, денсаулығы, еңбекке жарамдылығы, жекетұлғаға қатысты басқа да мүдделері. Мысалы, балаларды кәмелетке толғанша сақтандыруға болады. 

				Пайда алушы болып заңды тұлға да, жекетұлға да тағайындала алады. 

				Пайда алушы:

				сақтандыру төлемін алушы ретінде өзін көрсеткен сақтанушының өзі;

				пайдасына сақтандыру жүзеге асырылатын сақтандырылған тұлға;

				үшінші тұлға, сақтанушы немесе заңмен сақтандыру төлемін алу-шы ретінде белгіленген пайда алушының өзі; 

			

		

		
			
				сақтандырылған тұлғаның мұрагерлері бо-лады.

				Сақтандыру мүдделеріне қарай сақтандыру шартының мынадай түрлері бар: мүлікті сақ-тандыру шарты; басқа тұлғалардың өміріне, денсаулығына немесе мүлкіне зиян келтіру салдарынан туындайтын міндеттемелер бойын-ша жауапкершілік шарты; өз-өзін сақтандыру шарты.

				Сақтандыру шартының елеулі ережелеріне мыналар жатады:

				шарт объектісі (мүліктік сақтандыру үшін);

				сақтандырылған тұлға (жеке сақтандыру шарты үшін);

				сақтандыру жағдайы;

				сақтандыру сомасының мөлшері;

				шарттың қолданылу мерзімі. 

				Сақтандыру шартының нысаны. Сақтандыру шарты міндетті сақтандыруда да, ерікті сақтан-дыруда да жазбаша нысанда жасалады. 

				Сақтандыру шартының мазмұны тараптар-дың міндеттері мен құқықтарын қамтиды. Бір тараптың міндеті екінші тараптың құқығын тудырады. 

					•	Сақтандыру – нақты бір жағдай туындаған кезде қаражат қоры есебінен жеке немесе заңды тұлғаның мүліктік мүдделерін қорғау жө-ніндегі қатынастар. 

					•	Сақтанушы – сақтан-дырушымен ерікті түр-де немесе заңға сәйкес сақтандыру шартын жасайтын заңды немесе жекетұлға.

					•	Сақтандырушы – сақтандыруды жүзеге асыратын, сақтанушыға немесе басқа тұлғаға сақтандыру сомасын төлейтін, сақтану шығы-нын өтейтін ұйым.

					•	Пайда алушы – сақтан-дыру шартына сәйкес сақтандыру төлемін алушы болып табыла-тын тұлға. 

				Сақтандырушының міндеті:

				заңға немесе шартқа сәйкес сақтандыру оқиғасы басталысымен, сақтандыру өтемін төлеу; 

				сақтанушыны сақтандыру шарттарымен таныстыру; 

				сақтандырудың құпиясын қамтамасыз ету; 

				сақтандырушының құқыққа қайшы мүдделерін сақтамау; 

				заңға сәйкес шартты жазбаша жасау; 

				сақтандырушының сұранысымен сақтандыру полюсін ауыстыру (Қазақстан Республикасы Азаматтық кодексінің 828-бабы).

				Сақтанушының міндеттері:

				шартта белгiлеген мөлшерде, тәртiппен және мерзiмдерде сақтан-дыру сыйлықақыларын төлеу;

				сақтандырушыға сақтандыру тәуекелiнiң жай-күйі және оның басталуынан туындайтын ықтимал шығындар мөлшері туралы хабарлау;

				сақтандырушыға сақтандыру жағдайының басталғандығы туралы хабарлау;

				сақтандыру жағдайының басталғандығы үшiн жауапты адамнан талап ету құқығының сақтандырушыға өтуiн қамтамасыз ету.

				Егер сақтандыру шартына отырған адам өмірден өткен болса, оның құқықтары мен міндеттері мұрагеріне беріледі. Сақтанушының өмірден өтуі өзін сақтандырған шарт бойынша, оның құқығы мен міндеттері сақтанушының келісімі бойынша жүзеге асады. 

				Сақтандыру шартының тоқтауы. Сақтандыру шарты мерзімінен бұрын мына жағдайларда тоқтатылуы мүмкін: сақтандыру объектiсi өмiр сүруiн тоқтатса; оны ауыстыру орын алмаған кезде сақтанушы болып табылмайтын сақтандырылған адам қайтыс болса; сақтанушы мүлiктiк сақтандыру объектiсiн өз иелiгiнен шығарса; өзiнiң кәсiпкерлiк тәуекелiн сақтандырған сақтанушы белгiленген тәртiппен кәсiпкерлiк қызметiн тоқтатса; сақтандыру жағдайының басталу мүмкiндiгi жо-йылса; сақтандырушыны мәжбүрлеп таратса, сақтанушы кез келген уақытта сақтандырудан бас тарта алады. 

				Сонымен сақтандыру шарты дегеніміз – сақтандыру ұйымы түрін-дегі сақтандырушы мен азамат немесе ұйым түріндегі сақтанушы тұлға арасындағы келісім. Сақтандырушы шығынның өтемақысын төлеуді өз міндетіне алады немесе сақтанушыға не пайда алушыға келісімшарт бойынша сақтандыру басталған кезде нақты қаражат сомасын төлеуге міндеттенеді. 

					1. Сақтандыру шарты түсінігіне анықтама беріңдер. Сақтандыру шартының белгілерін атаңдар. Сақтанушы мен пайда табушы дегеніміз кім? Қандай заттар сақтандыру шартының нысаны болады?

					2.	Сақтандыру мүддесіне сәйкес сақтандыру шартының түрлерін атаңдар. Сақтандыру келісімшартының қандай маңызды шарттары бар? 

					3.	Сақтандырушы мен сақтанушының қандай міндеттері бар? Қандай жағдайларда сақтандыру шарты мерзімінен бұрын тоқтатылуы мүмкін? 

					2-деңгейлі тапсырма. Жеке жұмыс. Берілген сөздер мен сөз тіркестеріне анықтама беріңдер.

				
					№

				

				
					Сөздер мен сөз тіркестері

				

				
					Анықтама

				

				
					1

				

				
					Сақтандыру

				

				
					2

				

				
					Сақтандыру сомасы

				

				
					3

				

				
					Пайда алушы

				

				
					4

				

				
					Сақтандыру жағдайы

				

					3-деңгейлі тапсырма. Жағдаяттық тапсырманы орындаңдар.

				Азамат К. азамат М.-ның сақтандыру шарты бойынша үшінші тұлға ретінде сақ-тандырылды. Келісімшарт бойынша азамат К.-нің өмірі жазатайым жағдайлардан сақтандырылды. Үш жылдан соң сақтандыру шартын жасағаннан кейін азамат К. инсульттан қайтыс болды. Инсульт жазатайым жағдайға жата ма? Бұл шартты мерзімінен бұрын тоқтату ма, әлде шартты бұзу болып табылады ма? Сақтандырушы сақтандыру сыйақысының жартысын алуға құқығы бар ма? Қазақстан Республикасы Азаматтық кодексінің 842-бабына жүгініңдер. 

				§ 56. Зиян келтіру салдарынан туындайтын міндеттемелер

				Зиян келтіргені үшін жалпы жауапкершілік негіздері. Әрбір адамның өмірі, денсаулығы мен мүлкі Конституциямен қорғалатын ажырамас құқықтардың бірі болып табылады. Сондық-тан біз зиян келтіру салдарынан жауапты-лықтың туындау себебіне не жататынын, бұл жағдайда субъектінің қандай жауапкершілігі бар екенін білуге міндеттіміз.

				Зиян келтіру салдарынан туындайтын міндеттемелер келісімшарттан тыс міндеттемелер санатына жатады. Бұл олардың келісімшарттан емес, бір тұлғаның екінші тұлғаға зиян келтіру фактісінен туындай-тынын білдіреді. Сонымен қатар бұл міндеттемелер Қазақстан Респуб-ликасы Азаматтық кодексінің 268-бабында көрсетілген «міндеттеме» түсінігіне сай келеді. Осы міндеттемелер үшін мынадай белгілер тән: олар мүліктік және жеке мүліктік емес қатынастарға да қолданылады; абсолюттік құқықтың бұзылуы нәтижесінде пайда болады; келтірілген зиянды толық өтеуге бағытталады.

						Бүгінгі сабақта: 

						зиян келтіру салдарынан туындайтын міндеттеменің жалпы мәселелерін қарас-тырамыз.

				Аталған міндеттеменің тараптары кредитор мен борышкер болып табылады. Қарастырылып жатқан міндеттеменің тараптары көбінесе жеке және заңды тұлғалар бола алады. Оның нысаны мен мазмұнына тараптардың құқықтары мен міндеттері жатады. Бұл міндеттемелерде креди-тор (жәбірленуші) борышқордан (зиян келтіру-шіден) шығынды өтеуді талап етуге құқылы. Жәбірленушінің зиян келтірілген материалдық және материалдық емес игіліктерін қалпына келтіруге бағытталған зиян келтірушінің әрекеті зиянды өтеу жөніндегі міндеттеменің объектісі болады.

				Аталған міндеттеменің мазмұны жәбірленушінің өз мүлкін бұрынғы күйіне келтіруді немесе шығынды өтеуді талап ету құқығынан, соны-мен қатар келтірілген зиянға жауапты тұлғаның талапты қанағаттандыру міндеттемесінен тұрады.

				Зиян келтіру – міндеттеменің туындауына ықпал ететін заңды факт. Алайда азаматтық-құқықтық жауапкершілік ретінде зиянды өтеу үшін зиян келтірудің бір ғана фактісінің болуы жеткіліксіз. Қазақстан Республикасының Азаматтық кодексі зиян келтіру фактісімен бірігіп, оны өтеу бойынша міндеттемелерді туындататын жалпы себептерді белгілейді. Зиянды өтеу бойынша міндеттемелер туындататын себеп-терге мыналар жатады (11-сызба):

				11-сызба

				Зиян – азаматтар мен заңды тұлғалардың мүліктік немесе мүліктік емес игіліктері мен құқықтарына іс-әрекеттермен (әрекетсіздікпен) келтірілген залал. Оны келтірген тұлға толық көлемде өтеуі тиіс (Қазақстан Республикасы Азаматтық кодексінің 917-бабы). Зиян – бар нәрсенің жоғалуы немесе азаюы ғана емес, сонымен қатар тұлғалардың беймүліктік игіліктері мен құқықтарының бұзылуынан да туындай-

							Әрекет (әрекетсіздік) пен пайда болған нәтиже (зиян) арасындағы себепті байланыс

							Зиян келтірілген әрекеттердің (әрекетсіздіктің) заңға қайшылығы

						

					

					
						[image: ]
					

					
						
							[image: ]
						

						
							
								2

							

						

					

					
						[image: ]
					

					
						
							Зиян келтірушінің айыбы

					•	Зиян – мүліктік не мүлік-тік емес игіліктерді бұзу, бүлдіру, залал келтіру.

					•	Зиян келтіру – міндет-темелердің пайда бо-луын тудыратын іс-әре-кет.

				ды (адамның қадір-қасиетін қорлап, ар-намысын таптау және т.б.). Зиянның болуы зиян келтіруден туындайтын барлық міндеттеменің қажетті шарты деп айтсақ та болады. Мысалы, жекетұлғаға келтірілген зиянды моральдық және мүліктік деп бөлуге болады. Бұдан басқа, шартты түрде зиянның төмендегідей түрлері бар (12-сызба):

				12-сызба

				Зиянды толық өтеу келтірілген зиянға деген өтемақының шегі бо-лып табылмайды. Заң өтемақының неғұрлым жоғары көлемін белгілей алады. Мұндай жоғары жауапкершілік денсаулыққа зиян келтіру не-месе өмірге қастандық жасау түріндегі зиян келтіргені үшін көзделеді. 

				Заңға қайшы әрекетпен (әрекетсіздікпен) келтірілген зияндар өтелуге жатады. Бұдан шығатын қорытынды: заңға қайшы мінез-құлық заңға қайшы әрекет немесе заңға қайшы әрекетсіздік түрінде көрініс табады. 

				Аса қажетті және қажетті қорғану жағдайында зиян келтіру. Егер шектен асып кетпеген болса, аса қажетті және қажетті қорғану жағда-йында келтірілген зиянның өтелуге жатпайтыны заңмен қарастырылған.

				Қажетті қорғаныс терминіне Қазақстан Республикасы Қылмыстық кодексінде арнайы түсінік берілген. Қылмыстық кодекске сәйкес, қажеттi қорғаныс жағдайында, яғни қорғанушының немесе өзге де адамдардың жекебасын, тұрғынжайын, меншiгiн, жер учаскесiн және басқа да құқықтарын қауіпті қолсұғушылықтан қорғау кезiнде қол сұғушы адамға зиян келтiру қылмыстық құқықбұзушылық болып табылмайды. Кәсіптік немесе басқа да арнайы дайындығына, қызмет жағдайына, жынысына қарамастан, барлық тұлғаның қажетті қорға-нысқа құқығы бар.

					Азаматтық құқықта зиян келтіруші қасақана келтірген зиян үшін де, абайсызда келтірген зиян үшін де бірдей жауап береді. Жауапкершілік зиян келтірушінің айы-бына қарамастан туындайды. Қылмыстық құқықта қажетті қорғаныс шегінен асыру тек қана қасақана зиян келтіру жағдайында ғана қылмыстық жауапкершілікке әкеліп соғады.

							Өмір мен денсаулыққа келтірілген зиян

						

					

					
						
							Моральдық зиян

						

					

					
						
							Жәбірленушінің мүлкіне келтірілген зиян

							Азамат С. азамат Б.-ны жарақаттады (оң қолына зақым келтірді). Өтемақының көлемі мен мөлшерін ұлғайту заңмен қарастырылған. Мұны былайша түсіндіруге болады: азамат Б. жұмысқа жарамсыз болып қалғандықтан, өтемақы алуға толық құқығы бар.

				Аса қажетті жағдайда, яғни зиян келтірушінің өзіне немесе басқа тұлғаларға төнген қауіпті жою мақсатында келтірілген зиянды зиян келтіруші тұлғаның өзі өтеуі тиіс. 

				Зиян келтіруші үшінші тұлғаның мүддесі үшін әрекет еткен болса, сот міндеттемені өтеуді сол үшінші тұлғаға немесе зиян келтіруші мен үшінші тұлғаға үлестік тәртіппен бірдей жүктей алады. Сот зиянды өтеу-ден үшінші тұлғаны да, зиян келтірушіні де толықтай немесе ішінара босатуы мүмкін (Қазақстан Республикасы Азаматтық кодексінің 920-бабы).

				 Әкімшілік және қылмыстық заңнамаларға қарағанда азаматтық заңнама аса қажет-тілік жағдайында зиян келтірген адамды зиянды өтеу міндетінен босатпайды.

				Сонымен, зиян келтіру салдары шарт негізінде емес, қандай да бір жекетұлғаның басқаға зиян келтіру салдарынан болады. Жәбірленуші және зиян келтіруші шарттың тараптары болып табылады. 

					1.	Зиян келтіргені үшін тағайындалатын қандай жауапкершілік негіздерін білесіңдер?

					2.	Зиян түрлерін атаңдар. Моральдық зиян келтіру туралы кішігірім зерттеу жасаңдар.

					3.	Аса қажетті және қажетті қорғану жағдайында зиян келтіру дегенді қалай түсіне-сіңдер? Аталған әрекеттердің қандай салдары бар?

				§57. Зиян келтіргені үшін тағайындалатын жауапкершілік түрлері

				Қазақстан Республикасының Азаматтық кодексінде көптеген жауапкершілік түрлері бекітілген. Біз олардың келесі түрлерін қарас-тырайық (8-сурет).

				Жауапкершілік түрлері. Өз іс-әрекеттерін басқара алатын және олардан туындайтын салдарды дұрыс бағалай алатын тұлғалар ғана жауапкершілікті ала алады. Заңға сәйкес, мұндай қабілет 14 жастан бастап пайда болады. Ал 14 жасқа толмаған тұлға (жас балалар) өз бетінше заң жауап-кершілігіне тартылмайды. Бірақ оның келтірген зияны үшін жауап-кершілік оның заңды өкілдеріне жүктеледі. Тәрбиелеу, емдеу меке-мелері, халықты әлеуметтік қорғау мекемелері жас баланың қамқоршысы бола алады. Жас бала білім беру, тәрбиелеу, емдеу және басқа да мекемелердің бақылауында болған кезде зиян келтіруі мүмкін, бұл ме-кемелер оның қамқоршысы болмаса да, оған бақылау жасауға міндетті (мектеп, гимназия, лицей, балабақша). Бала өзінің кінәсіздігін дәлел-демеген жағдайда жауапкершілік сол мекемеге жүктеледі.

						Бүгінгі сабақта: 

						зиян келтіргені үшін тағайындалатын жауапкершілік түрлерін қарастырамыз.

				Тіпті бала ата-анасынан бөлек тұрып жатқан жағдайда да, оның келтірген зияны үшін жауапкершілік ата-ананың екеуіне де бірдей жүктеледі. Балаларымен ұзақ уақыт бірге тұрмаған ата-ана жауап-кершіліктен босатылуы мүмкін болатын жағдайлар да кездеседі. Бұл жағдайда ол баламен бірге тұратын басқа ата-ананың кінәсінан оның тәрбиесіне атсалыса алмағанын дәлелдеуі керек.

				Ата-анасымен қатар баланың қамқоршысының, зиян келтірген кезде жас баланы бақылаушы түрлі ұйымдардың жауапкершілігінің төмендігі кінәлі әрекет болып табылады. Мысалы: баланың тәрбиесіне жауапсыз 

			

		

		
			
				8-сурет. Азаматтық жауапкершілік түрлері

					14 жастан 18 жасқа дейінгі кәмелетке тол-мағандар кел-тірген зиян үшін жауапкершілік (ҚР АК-нің 926-бабы) 

					14 жасқа дейінгі кәмелетке толмағандар келтірген зиян үшін жауапкершілік (ҚР АК-нің 925-бабы)

					Ата-ана құқықтарынан айырылған ата-

					Айналасындағы-ларға жоғары қауіп туғызатын қызмет арқылы келтірілген зиян үшін жауапкер-шілік (ҚР АК-нің 931-бабы)

					зиян үшін жауапкершілік 

					Анықтау, алдын ала тергеу, прокуратура және сот органда-рының заңсыз іс-әре-кеттерімен келтірілген зиян үшін жауапкер-шілік (ҚР АК-нің 923-бабы)

					тілігі шектеулі деп танылған азамат келтірген зиян үшін жауапкершілік 

				қарау, оған тиісті түрде бақылау жасамау және т.б. түріндегі іс-әрекеттері.

				14 жастан 18 жасқа дейінгі кәмелетке тол-мағандар келтірілген зиян үшін өздері жауап береді. Кәмелетке толмаған тұлғаның зиянды өтеу үшін жеткілікті мүлкі мен кіріс көздері болмаған жағдайда, оның ата-аналары немесе қамқоршылары кәмелетке толмаған тұлғаның келтірген зиянын толық немесе ішінара өтейді (Қазақстан Республикасы Азаматтық кодексі-нің 927-бабы).

				Егер қамқоршылыққа мұқтаж кәмелетке толмаған тұлға тиісті білім беру, тәрбиелеу, емдеу мекемелерінде немесе сол сияқты басқа да мекемеде болса, онда заңға сәйкес осы меке-мелер зиянды толықтай немесе оның жетіспей тұрған бөлігін өтеуге міндетті. Аталған мекемелер зиян өздерінің кінәсінен болмағанын дәлелдей алса, жауапкершіліктен толықтай босатылады.

				18 жасқа толған тұлға құқықтық қатынастардың кәмелетке толған, деликт қабілетті және толық әрекетке қабілетті субъектісі ретінде са-налып, барлық жауапкершілікті алып жүреді.

				Ата-ана құқықтарынан айырылған ата-анаға сот оларды ата-ана құқықтарынан айырылғаннан кейін үш жыл бойы кәмелетке толмаған балалары келтірген зиян үшін оларға жауапкершілікті жүктей алады. Бұл ретте, баланың зиян келтіруге әкеп соқтырған мінез-құлқы ата-ана-ның баланы тәрбиелеу жөніндегі міндеттерін дұрыс жүзеге асырма-уы салдарынан болғандығы анықталуға тиіс (Қазақстан Республикасы Азаматтық кодексінің 927-бабы).

				Әрекетке қабiлетсiз деп танылған азамат келтiрген зиянды, егер олар зиян өздерiнiң кiнәсiнан болмағанын дәлелдемесе, оның қорғаншысы немесе оны қадағалауды жүзеге асыруға мiндеттi ұйым өтейдi (Қазақ-стан Республикасы Азаматтық кодексінің 928-бабы).

				Әрекетке қабiлеттiлiгi шектеулi деп танылған азаматтың спиртті iшiмдiктердi немесе есiрткi заттарды жөнсiз пайдалануы салдарынан келтiрген зиянды зиян келтiрушiнiң өзi жалпы негiздерде өтейдi (Қазақстан Республикасы Азаматтық кодексінің 929-бабы).

				Қызметi айналасындағылар үшiн жоғары қауiптiлiкпен байланысты заңды тұлғалар мен азаматтар (көлiк ұйымдары, өнеркәсiп орындары, құрылыстар, көлiк құралдарының иелерi және т.б.) жоғары қауiптiлiк көздерi келтiрген зиянды өтеуге мiндеттi. Мысалы, жоғары қауіптілік көздеріне механикалық (көлік), электрлік (жоғары кернеулі жүйелер), жылу, физика-химиялық көздерді (радиоактивті материалдар), 

			

		

		
			
				[image: ]
			

			
				
					[image: ]
				

				
					
						Глоссарий

					

				

			

			
				
					•	Айып – субъектінің құқыққа қайшы әреке-тіне деген психикалық қатынасы. Айып құқық

					 бұзушының жәбір-ленушінің мүддесін кемсіту дәрежесін көр-сетеді. 

					•	Міндеттеме – тарап-тардың құқықтары мен міндеттері, яғни міндеттемені орындау талабы мен талапты орындау міндеттеме құқығы.

				химиялық (улар, кейбір газдар, отын түрлері) және биологиялық (жа-байы жануарлар, микроорганизмдердің кейбір штаммдары және т.б.) көздерді жатқызуға болады.

				Жоғары қауiптiлiк көздерiнің салдарынан үшiншi тұлғаға зиян кел-тірген тұлғалар оның алдында ортақ жауапты болады. 

				Жоғары қауіптілік көздерінің өзара іс-қимылы нәтижесінде олардың иесіне келтірілген зиян жалпы негізде өтеледі. Бұл орайда:

				•	бір тараптың кінәсінан келтірілген зиянды сол тарап өтейді;

				•	екі немесе бірнеше тараптың кінәсінан келтірілген зиянды олардың әрқайсысы өз кінәсіның дәрежесіне қарай өтейді.

				Әрқайсысының кінәсын дәлелдеу мүмкін болмаған жағдайда, жауап-кершілік екі тарапқа теңдей жүктеледі. Зиян келтіру кезінде тарап-тардың кінәсі болмаса, олардың ешқайсысының зиянды өтеуді талап етуге құқығы жоқ. Тараптардың әрқайсысы өздері келтірген шығын-дарды көтереді. 

				Егер жоғары қауіптілік көзі тұлғаның иелігінен басқа тұлғалардың заңға қайшы әрекетінің кесірінен шығып кеткен болса, онда ол осы қауіп көзі келтірген зиян үшін жауап бермейді. Жоғары қауіп-қатер көзі келтірген зиян үшін жауапкершілік мұндай жағдайда заңға қайшы әрекет жасаған тұлғаға жүктеледі.

				 

				Мүліктік зиянды өтеу әдістері. Заңда зиянды өтеудің екі түрі көр-сетілген: ақшалай, табиғи.

				Табиғи өтеу екі әдіспен жүргізіледі: құны бірдей мүлік беру немесе бүлінген затты жөндеу. Бұл әдістің қайсысын қолдану керектігін жағ-

							Қатты дауылдан азамат Д. үйінің шатыры көршісі З.-ның үйіне қарай ұшып, оның терезесін зақымдады. Дәл осы уақытта көршісі З.-ның үй жағынан жеңіл көлік сырғып келіп, азамат Д.-ның шаруашылық құрылысын зақымдады. Бұл жағдайда зиян табиғат апатының салдарынан болғандықтан, екі тараптың да кінәсі жоқ. Мұнда тараптардың әрқайсысы да зиян шеккен болып саналады. Сондықтан оларға жауапкершілік теңдей жүктеледі.

							Жолда екі көлік бір-бірін басып озбақ болып, рөлге ие бола алмай соқтығысып қалады. Соның нәтижесінде олар бір шетке сырғып барып, дүкеннің витринасын қиратады. Бұл жағдайда келтірілген зиян үшін екі жүргізуші де дүкен иесінің (үшінші тұлғаның) алдында жауапты болады.

							Бейнебақылау камерасы арқылы азамат К.-нің ауласынан ит ұрланғандығы анық-талады. Бірақ кейінірек ит ұрлықшыдан (азамат Н.-дан) қашып кетіп, көшедегі азамат С.-ны қауып алады. Бұл жағдайда келтірген зиян үшін итті ұрлаған Н. азамат С.-ның алдында жауапты болады.

				дайға қарай сот белгілейді. Объективті себептерге байланысты, табиғи өтеуді қолдану мүмкін болмайтын жағдайлар кездеседі.

				Міндеттемені орындаудың екі әдісін (ақшалай және табиғи) атай отырып, заң екі әдістің біреуін ғана таңдауға немесе бір мезгілде екеуін бірдей қолдануға жол береді.

				Сонымен, азаматтық заңнамада зиян келтіргені үшін тағайындала-тын жауапкершіліктің бірнеше түрлері бекітілген. Ақшалай және табиғи төлем түріндегі өтеу мүлікке келтірілген зиянды өтеу тәсілі болып табылады.

					1.	Келтірілген зиян үшін тағайындалатын жауапкершілік түрлері туралы айтыңдар.

					2.	Мүлікке келтірілген зиянды ақшалай және табиғи төлем түрінде өтеу дегеніміз не?

				 3.	«Өз іс-әрекеттерін басқара алатын және олардан туындайтын салдарды дұрыс ба-ғалай алатын тұлғаларға ғана жауапкершілік жүктеледі» дегенді қалай түсінесіңдер?

					1-деңгейлі тапсырма. Жеке жұмыс. 

				«Меншікке келтірілген залалды өтеу» тақырыбында таныстырылым жасаңдар. Мәселені сыныпта талқылаңдар. 

					2-деңгейлі тапсырма. Тапсырмаларды орындаңдар. Сыныпта талдаңдар.

				Үзіліс кезінде 6-сыныпта оқитын Б.-ның ұялы телефоны ұрланды. Б.-ның ата-анасы ұялы телефонның мектепте ұрлану фактісі бойынша полицияға өтініш берді. Соңында ұялы телефонды оның сыныптасының ұрлағаны анықталды. Бұл жағдайда заңға қайшы жасалған әрекет үшін жауапкершілік кімге жүктеледі? Келтірілген материалдық шығынды кім өтейді? Қазақстан Республикасы Азаматтық кодексінің 925-бабын қарастырыңдар.

				§ 58. Мұрагерлік құқықтың жалпы сипаттамасы 

				Мұрагерлік құқық туралы түсінік. Әрқайсымыздың өмірімізде меншігімізді ұрпағымызға мұраға қалдыратын сәт келері анық. Мұра-герлік – қайтыс болған азамат (мұра қалдырушының) мүлкінің басқа адамға – мұрагерге ауысуы. Мұрагерлік өсиет және заң бойынша жүзеге асырылады. 

							Мысалы

						

					

					
						[image: ]
					

					
						
							Азамат И. жұмыс істеп тұрған кофемашинасын азамат М.-дан 3 айға жалға алады. Азамат И. кофемашинасын М.-ға қайтарған кезде, оның ақауы бар екенін байқайды. Нәтижесінде азамат И. бұзылған затты өз қаржысына жөндеп, сонымен қатар пайдала-нудан түсуі тиіс ақшаны қоса өтейді.

						Бүгінгі сабақта: 

						мұрагерлік құқықтың түсінігі мен нысанын қарастырамыз.

							Сирек кездесетін картинаның, мүсіннің жойылуы.

				13-сызбада мұрагерлік құқық қатынастарының субъектілері берілген. 

				13-сызба

				Мұра қалдырушы – қайтыс болмай тұрып мүлікке қатысты өз құқық-тары мен міндеттемелері болған жекетұлға. Ол қайтыс болғаннан кейін оның барлық мүліктері мұрагерлерге беріледі.

				Мұрагер – мұра қалдырушы қайтыс болғаннан кейін оның мүлкіне қатысты құқықтар мен міндеттемелердің жиынтығын қабылдайтын жекетұлға.

					Азаматтық құқықтың барлық субъектілері (жекетұлғалар, заңды тұлғалар және билік мекемелері) мұрагерлер бола алады. Жекетұлға мен мемлекет заң және өсиет бойынша мұрагерлік жасай алады. Ал заңды тұлға тек өсиет бойынша мұра қалдыра алады. Мұра қалдырушының көзі тірі кезінде іште қалған және мұра ашылғаннан кейін тірі туған азаматтар өсиет және заң бойынша мұрагер бола алады

				Мұрагерлер лайықты және лайықсыз болуы да мүмкін. Қазақстан Республикасының азаматтық кодексі (ерекше бөлім) мұрагерліктен шеттету қандай жағдайларда орын алатынын көрсеткен (1045-бап.). 

				Лайықсыз мұрагерлер: 

				 мұра қалдырушыны қасақана өлтірген не-месе олардың өміріне қастандық жасаған тұлға; 

				 мұра қалдырушының соңғы еркiн жүзеге асыруға қасақана кедергi жасаған тұлға;

				 балаларына ата-аналық құқықтарынан айы-рылған, мұра қалдырушыны күту жөнiнде өздерiне заң күшiмен жүктелген мiндеттердi 

							Азамат (жекетұлға) қана мұра қалдырушы бола алады. Азаматтық айналымның басқа қатысушылары (заңды тұлғалар, мемлекет) мұрагер болып табылмайды және мүлікті басқа тұлғаларға берудің құқықтық нысаны ретінде пайдалана алмайды.

							Назар аударайық!

							 Лайықсыз мұрагерлер

				орындаудан жалтарған ата-аналар (асырап алу-шылар) және кәмелетке толған балалар (асы-рап алынған) болып табылады. Осы санаттағы лайықсыз мұрагерлер алдыңғылары сияқты заң бойынша мұрагер бола алмайды. Бірақ олар өсиет бойынша мұрагер бола алады.

				Қол қоюшы – жасалған мәмілені ресімдеуге жәрдемдесетін тұлға. Ол дене кемістіктеріне, ауруына және өзге де себептерге байланысты мәміле жасай алмайтын тұлға үшін қол қояды.

				Куә – өсиетті жасағанда, қол қойғанда немесе нотариусқа тапсырған кезде қатысқан адам. Куәлардың болмауы өсиеттің жарамсыз болуына әкеледі. 

				Мұраның құрамына мұра қалдырушыға тиесiлi мүлiк, сондай-ақ оның қайтыс болуына байланысты қолданылуы тоқтамайтын құқық-тары мен мiндеттерi кiредi.

				Мұра қалдырушының жекебасымен тығыз байланысты құқықтар мен міндеттер мұраның құрамына кірмейді. 

					

				Ортақ бірлескен меншік болып табылатын мүлік. Ортақ бірлескен меншікке қатысушы қайтыс болған жағдайда, заң оның меншіктегі үлесін анықтауды ұйғарады немесе ортақ мүлікті бөлу немесе одан қайтыс болған мүшенің үлесін бөлу қарастырылады. Бұл жағдайда мұра қайтыс болған қатысушының ортақ мүліктегі үлесіне ашылады. Егер мүлікті заттай бөлу мүмкін болмаса, үлес құнына қатысты (ақшалай түрде) бөледі. 

				Мұраның ашылуы. Мұра азамат қайтыс болған немесе оның қайтыс болғаны туралы хабарлаған жағдайда ашық деп танылады. Мұра қалды-рушының қайтыс болған күні және оны қайтыс болды деп жариялау ту-ралы сот шешімі күшіне енген күн мұраның ашылу уақыты болып табы-лады. Дәл осы уақытта мұрагерлікке шақырылған адамдар анықталады. 

				Мұраның ашылу күнiнен бастап алты ай iшiнде мұра қабылдануы мүмкін (Қазақстан Республикасы Азаматтық кодексінің 1072-2-бабы). 

							Алиментке құқығы, өмірі мен денсаулығына келтірілген зиянды өтеу құқығы және т.б. жеке мүліктік емес құқықтар мұраның құрамына кірмейді.

							Мұраның құрамына мұра қалдырушының алмаған ақшасын (зейнетақылар, жәрде-мақылар) алу құқығы, сондай-ақ сенімгерлікпен берілетін мұрагердің құқықтары мен міндеттері кіруі мүмкін. Олар міндетті емес, дәлірек айтсақ, моральдық сипатта болады. Мысалы, мұрагер өзін тарихи отанында жерлеуді немесе мұрагерлерінен өзінің іс-әрекетке қабілетсіз қызына қамқорлық жасауды өтінуі мүмкін.

					•	Мұра – мұрагерге мұрагерлік тәртібімен өтетін мүлік.

					•	Мұрагерлiк – қаза тапқан тұлғаның мүлкiн басқа тұлғаларға (мұра-ға, мұрагерлiкке) беру үдерісі.

				Мұра қалдырушының соңғы тұрған жері мұраның ашылу орны бо-лып табылады. Егер мұра қалдырушының соңғы тұрған жері белгісіз болса, мүліктің немесе оның негізгі бөлігінің орналасқан жері мұраның ашылу орны болады. 15-сызбада заң және өсиет бойынша бола алатын мұрагерлердің тізбегі берілген (14-сызба).

				14-сызба

				Осылайша қайтыс болған адамның құқықтары мен міндеттері заңмен белгіленген тәртіпте оның мұрагерлеріне ауысады. Мұрагерлік өсиет бойынша немесе заң бойынша жүзеге асырылады.

					1. Мұрагерлік дегеніміз не? Мұрагерлік қатынастардың субъектілерін атаңдар. Олардың әрқайсысына анықтама беріңдер..

					2.	Лайықсыз мұрагерлер деген кім? Оларды неге солай атайды? Мұрадан лайықсыз мұрагерлердi шеттету дегенді қалай түсінесіңдер?

					3.	Өсиетті рәсімдеудегі куәлар мен қол қоюшының маңызын бағалаңдар. Жағдайды талқылаңдар. 85 жастағы Қазақстан Республикасының қарт азаматы өсиет қалдыру үшін нотариусқа жүгінді. Нотариус қандай әрекеттер жасауы керек? Қазақстан Республикасы Азаматтық кодексінің 1050-1051-баптарына жүгініңдер

					1-деңгейлі тапсырма. Пікірталас өткізіңдер.

				Мемлекет және заңды тұлға неліктен мұра қалдырушы ретінде әрекет ете алмай-ды? Заңды тұлға неге тек өсиет бойынша мұрагерлік ете алады?

				§ 59. Заң бойынша және өсиет бойынша мұрагерлік ету

				Өсиет бойынша мұрагерлік. Қазақстан Республикасының Азаматтық кодексінде мұраны жүзеге асырудың екі нысаны ұсынылған: өсиет бойынша және заң бойынша мұрагерлік. Өсиет ұғымы екі мағынаға ие. 

						Бүгінгі сабақта: 

						заң және өсиет бойынша мұрагерлік түрлерін қарастырамыз.

								Мұра ашылғаннан кейін тірі туған аза-маттар

							

						

						
							
								Мұра ашылған кездегі тірі азаматтар

							

						

						
							
								Мұра қалдырушының тірі кезінде іште қалған азаматтар 

								Заң және өсиет бойынша мұрагерлер

							

						

					

					
						
							
								 Мұра ашылғанға дейiн құрылған және мұраның ашылу уақытында болған заңды тұлғалар 

				Өсиет – қайтыс болған жағдайда өзіне тиесілі мүлікке қатысты мұра қалдырушының бұй-рығы бар жазбаша құжат. Ал Қазақстан Респуб-ликасы Азаматтық кодексінің 1046-бабында «Азаматтың ол қайтыс болған жағдайда өзіне тиесілі мүлікке билік ету жөнінде өз ықтия-рын білдіруі өсиет болып танылады» делінген.

				Өтініш беруші өсиетті жасағаннан кейін кез келген уақытта оны жоққа шығаруға және өзгертуге толықтай құқылы. Ол өсиеттің күшін жою немесе өзгерту себептерін көрсетуге міндетті емес. Кейбір жағдай-ларда мұра қалдырушы мұрагердің мінез-құлқына қатысты белгілі бір шарт бойынша мұраны өсиет етеді.

				Мұра қалдырушы мұрагерге оның денсаулығына немесе өзге де се-бептерге байланысты орындалмауы мүмкін талаптарды өсиетке енгізе алады. Мұндай шарт мұрагердің талап арызы бойынша жарамсыз деп танылуы мүмкін. 

				Өсиетке қойылатын талаптар. Өтініш жазбаша түрде жасалып, онда оның орны, күні және уақыты көрсетіле отырып, нотариуспен 

							Мұра қалдырушы 1 млн ақшасын немересіне мұраға қалдырып, оны 20 жасқа жет-кенде пайдалана алады деген шарт қояды. Мұраға қалдыру туралы куәлік бірден жа-зылады. Бірақ оны жүзеге асыру шарты күшіне енген кезге дейін орындаушыда сақталады.

							Өсиет келесі шарттарға сәйкес келуі керек:

							өсиет жазу кезінде жекетұлға әрекетке қабілетті болуы керек;

							ол мүлкінің барлығын немесе бір бөлігін бір не одан да көп адамға мұраға қалдыра алады. Заң бойынша мұрагер бола алатын не бола алмайтындарға қатысты азаматтық құқықтың кез келген субъектісіне мұраға қалдыра алады (заңды тұлғаларға немесе мемлекетке);

							өсиетті мұра қалдырушы жеке өзі құрастыруы керек;

							мұра қалдырушы бір немесе бірнеше мұрагерді себебін түсіндірместен мұрагер-ліктен айыруға құқылы;

							мұра қалдырушы өзінің кез келген мүлкін, тіпті болашақта пайдалануы мүмкін мүлкін де мұраға қалдыра алады;

							мұра қалдырушы мұра алушылардың үлесін өз қалауы бойынша белгілей алады.

							Назар аударайық!

							Жоғарыда сипатталған дәл сол жағдай, бірақ шарты біршама өзгереді. Мұра қал-дырушы (әже) мұрагерге (немересіне) 1 млн теңге ақшалай соманы мұрагерлікке қалдырады. Өсиет бойынша немересі ақшаны тек университетке түскенде ғана оқуын төлеуі үшін пайдалана алады. Алайда немересі денсаулығына байланысты жоғары оқу орнына түспеуі де мүмкін. Бұл жағдайда мұрагер сотқа жүгіну арқылы өсиет талаптарын орындауына қарсы тұруы мүмкін.

				куәландырылуы тиіс. Өсиетке өсиет қалдырушы өзі қол қоюы керек. Өсиет қалдырушының дене кемістігіне, науқастығына және сауатсыз-дығына байланысты өсиетке қол қоя алмайтын жағдай кездесуі мүмкін. Мұндай кезде мұра қалдырушының өтініші бойынша нотариустың және куәлардың қатысуымен басқа азамат өсиетке қол қоя алады.

				Куәлар ретінде қатыса алмайтындар:

				 нотариус немесе өсиетті куәландыратын басқа тұлға;

				 заң және өсиет бойынша өсиеттің мұрагерлері немесе оның пай-дасына өсиет жазылған адам;

				 толық әрекет қабілеттілігі жоқ азамат;

				 сауатсыз және өсиетті оқуға қабілетсіз адам; 

				 бұрын жалған айғақтар бергені үшін сотталған адам.

				Нотариатта куәландырылған өсиет. Өсиет куәлардың қатысуымен өз қолымен немесе оның айтуы бойынша нотариуспен жазылуы ке-рек. Өсиет қалдырушы өсиетке қол қойғанға дейін нотариус және куәлардың қатысуымен өсиет толық оқылуы тиіс. Егер мұрагер өз еркімен оқи алмаса, онда нотариустың қатысуымен куәландырылған тұлға оған оқып береді. Сондай-ақ өсиет қалдырушының өсиетті өзі оқи алмауының себептері көрсетіліп, тиісті жазба жасалады. Шалғай елді мекендерде нотариус болмауы мүмкін. Бұл жағдайда өсиетті нотариаттық іс-әрекеттер жасауға заң актілерімен уәкілеттік берілген лауазымды адам куәландырады.

				Заңды мұрагерлік. Заңмен мұрагерлік кезінде мұрагерлер арасында мұраны бөлу туралы мұра қалдырушының еркі жарамсыз болып та-былады. Ол заңмен белгіленген ережелермен қатаң жүруі керек. Екі ұғымды түсіну маңызды: заң бойынша кім мұрагер бола алады және заң бойынша мұрагерлердің қандай кезекпен мұраға шақырылатындығын түсіну керек.

				Қазақстан Республикасы Азаматтық кодексінің 1064-бабының 3-тармағы бойынша заң мұрагерлердің құрамына қандас туыстарды (балалары, аға-інілері, апа-сіңлілері және т.б.), басқа да тұлғаларды (туысқан ағалы-інілері, апа-сіңлілері, өгей ұлдары мен өгей қыздары, өгей әкесі мен өгей шешесі және т.б.) қосады. Иесіз қалған мүлік – иесі қайтыс болғаннан кейін қалған және қазынаның кірісіне түсетін мұра. Егер заң бойынша және өсиет бойынша мұрагерлері болмаса немесе мұрагерлері мұраны алудан бас тартса ғана иесіз қалған мүлік мемлекет меншігіне өтеді.

				 Мұра қалдырушы мұрагерлермен тығыз байланысты екендігі заң бойынша мұра-герлердің шеңберін белгілеу кезінде басты критерий болып табылады.

				Заң бойынша мұрагерлікке иелік ету тәртібін анықтайық (15-сызба).

				15-сызба

				Кейiнгi кезектегi мұрагерлер. Егер бiрiншi, екiншi және үшiншi кезектегi мұрагерлер болмаса, заң бойынша мұрагерлiк құқығын мұра қалдырушының төртiнші, бесiншi және алтыншы туыстық дәрежесiн-дегi туыстары алады (16-сызба).

				16-сызба

				Егер алдыңғы кезектердегi мұрагерлер болмаса, заң бойынша жетiншi кезектегi мұрагерлері шақырылады. Олардың ішінде мұра қалдырушы-ның өгей әкесiне не өгей шешесiне ерiп келген аға-iнiлерi мен апа-қарын-дастары (сiңлiлерi), өгей ұлдары, өгей қыздары, өгей әкесi және өгей шешесi бар. Олар бір отбасы болып мұра қалдырушымен кемінде он жыл өмір сүруі керек.

				Қазақстан Республикасы Азаматтық кодексінің 1068-бабының 2-тармағында көрсетілген мұра қалдырушының асырауындағы еңбекке жарамсыз адамдар сегізінші кезектегі мұрагерлер ретінде мұра алады.

				Ұсыну құқығы бойынша мұрагерлік. Ұсыну құқығы – төмен тұрған туыстың ата-анасының немесе өзге қайтыс болған адамның (аралық) орнына кіру құқығы. 

				
					
						
							
								Бірінші кезекте мұра қалдырушының ба-лалары, оның iшiнде ол қайтыс болғаннан кейiн тiрi туған бала-лары, сондай-ақ мұра қалдырушының жұ-байы мен ата-анасы тең үлеспен алады.

							

						

						
							
								Екінші кезекте мұра қал-дырушының бiр әке, бiр шешеден туған және әкесi немесе шешесi бөлек аға-iнiлерi мен апа-қарындас-тары, сондай-ақ оның әкесi жағынан да, анасы жағынан да атасы мен әжесi тең үлеспен алады.

							

						

						
							
								Үшiншi кезекте мұра қалдырушы-ның әкесiмен бiрге туған ағалары мен апалары, нағашы ағалары мен наға-шы апалары тең үлеспен алады.

							Бірінші кезектегі тұрған балалары немесе жұбайы, ата-анасы қайтыс болса, мұрагерлік олардан кейінгі кезекте тұрған немерелеріне беріледі (9-сурет).

						

					

				

				
					
						
							
								Төртiншi ке-зектегi мұра-герлер ретiн-де – мұра қал-дырушының арғы аталары мен әжелерi.

							

						

						
							
								Бесiншi кезектегi мұра-герлер ретiнде – мұра қал-дырушының туған не-мере iнi-қарындастары-ның, жиендерiнiң бала-лары және оның аталары мен әжелерiнiң туған аға-iнiлерi мен апа-қа-рындастары (сiңлiлерi).

							

						

						
							
								Алтыншы кезектегi мұрагер-лер ретiнде мұра қалдыру-шының шөбере iнi-қарындас-тарының, жиеншарларының балалары, оның немере аға-iнiлерi мен апа-қарындаста-рының (сiңлiлерiнiң) балалары және оның екi атадан қосы-латын аталары мен әжелерiнiң балалары.

				Сонымен, мұра ашылғанға дейiн немесе мұра қалдырушымен бiр мезгiлде қайтыс болған заңды мұрагердiң үлесi ұсыну құқығы бойынша оның тиiстi ұрпақтарына өтедi. 

				Заң сондай-ақ мұра қалдырушының асырауындағы еңбекке жарам-сыз адамдарын да қарастырады. Олар екі санатқа бөлінеді:

				•	бірінші санат, туыстық дәрежесiне қарамастан мұрагерлiк құқы-ғына ие болса, егер олар мұра қалдырушы қайтыс болғанға дейiн кемiнде бiр жыл бұрын оның асырауында болса және онымен бiрге тұрса;

				•	екінші санат, мұра қалдырушымен бiрге тұрғандығына немесе тұрмағандығына қарамастан, мұра қалдырушы қайтыс болғанға дейiн кемiнде бiр жыл оның асырауында болса, мұндай адамдар мұрагерлер деп танылады.

				Заңда «міндетті үлес» түсінігі қарастырылған. Бұл дегеніміз: мұра қалдырушының кәмелетке толмаған немесе еңбекке жарамсыз балала-ры; еңбекке жарамсыз жұбайы мен ата-аналары өсиеттің мазмұнына қарамастан, заң бойынша олардың әрқайсысына тиесілі болатын үлестің кемінде 1/2 бөлігін мұраға алады.

				Мұра алу кезіндегі ерлі-зайыптылардың құқықтары. Ерлі-зайыптыларға өсиетке не-месе заңға орай тиесілі мұрагерлік құқығы мұра қалдырушымен некеде тұру жағдайына байланысты оның басқа да мүліктік құқық-тарына қатысы жоқ. Егер мұра қалдырушымен неке мұра ашылғанға дейін іс жүзінде тоқта-тылғандығы және ерлі-зайыптылардың мұра 

					•	Нотариус – нота-риалдық іс-әрекеттер жасайтын, яғни түрлі заңды әрекеттер мен құжаттарды куәландыратын тұлға.

					•	Өсиет – азаматтың ол қайтыс болған жағдай-да өзiне тиесiлi мүлiкке билiк ету жөнiнде өз ықтиярын бiлдiруi.

				ашылғанға дейін кемінде бес жыл бөлек тұрғандығы дәлелденсе, сот шешімімен ерлі-зайыптылар заң бойынша мұрагерліктен шеттетілуі мүмкін. 

				Мұраны қабылдау. Мұраны алу үшін мұрагер оны, алдымен, қабыл-дауы керек. Оның мұраның бір бөлігін қабылдауы, өзіне тиесілі барлық мұраны қабылдағанын білдіреді. Мұраның ашылу күні қабылданған мұра оның нақты уақытына қарамастан мұрагерге тиесілі екенін біл-діреді. Мұрагер заңға сәйкес нотариусқа немесе уәкілетті адамға мұраны алу құқығы туралы куәлік беру үшін арыз жазады.

				Осылайша мұрагер егер мұралық мүлікті басқаруға немесе иемде-нуге кіріссе; мұраны сақтау жөнінде шара қолданса және оны үшінші тұлғалардың қолсұғушылығынан қорғаса; мұралық мүлікті қамтама-сыздандыру шығынын жүргізсе; мұра қалдырушының борыштарын төлесе және үшінші тұлғалардан мұра қалдырушыға тиесілі ақша алса, онда мұраны іс жүзінде қабылдады деп саналады.

					1. Өсиетке қандай талаптар қойылады? Өсиетті нотариатты куәландыру тәртібі қалай жүргізіледі? 

					2. Заң бойынша мұрагерлік дегеніміз не? Иесіз қалған мүлікті иелену нені көздейді? 

					3. Заң бойынша мұрагерлік кезек туралы айтыңдар. Мұрагерлікті қабылдау қалай жүзеге асырылады?

					2-деңгейлі тапсырма. Жеке жұмыс. 

				Азамат Д. өз артынан өсиет қалдырмастан қайтыс болды. Мұраға үміткер ретінде

					келесі туыстары қалды: анасы, жұбайы, асырап алған қызы, күйеубаласы (асырап

					алған қызының күйеуі), немерелері. Бұл туыстарының барлығы азамат Д.-мен 11

					жыл бойы бірге тұрған. Сондай-ақ олардан бөлек тағы ағасы, әпкесінің қызы, туысқан апасы мен ағасы бар. Барлық мұрагерлерді кезек тәртібімен (мұраға қалдыру заңы бойынша) кестеге орналастырыңдар.

				
					1-кезек

				

				
					2-кезек

				

				
					3-кезек

				

				
					4-кезек

				

				
					5-кезек

				

				
					6-кезек

				

				
					7-кезек

				

				
					8-кезек

				

				
					 

				

					3-деңгейлі тапсырма. Тапсырманы талқылап, өз ойларыңды ортаға салыңдар.

				Азамат С. үйінде жалғыз өзі тұратын. Оның ұлы А. ұзақ іссапарға кеткен кезде кенеттен азамат С. қайтыс болды. Мұра ашылған күннен бастап 6 ай өткеннен кейін жергілікті атқарушы орган азамат С.-ның мұрагерлері өздерін жарияла-мағандықтан оның пәтеріне ие болды. 1 жылдан кейін азамат А. әкесін көру үшін еліне оралады. Ол әкесінің қайтыс болғанын, пәтерге мемлекеттің иелік еткенін сол уақытта бір-ақ білді. Азамат А. мұраны (пәтерді) қайтару үшін қандай іс-әрекет жасауы керек?

				11-тарау. Тұтынушылар құқығының жүзеге асырылуы

				§ 60. Тұтынушылар құқығын қорғау механизмі

				Тұтынушылардың құқығын қорғау. Азамат-тық қоғамда өмір сүретін әрбір адам өзінің құқықтарын қорғай білуі керек. Қазақстанның кез келген тұрғыны іс жүзінде тұтынушы болып табылады. Бүгінгі қоғамда тұтынушылардың құқықтарын қорғау нақты қажеттілікті талап ететін бірден бір мәселеге айналған. Қазақстанда Сауда және интеграция министрлігінің жаны-нан тұтынушылардың құқықтарын қорғау комитеті құрылды. Бұл ко-митет тұтынушылардың құқықтарын қорғау саласындағы мемлекеттік саясатты іске асыруды қамтамасыз етеді.

				Тұтынушылардың құқығын қорғау механизмі – құқықтық актілерде бекітілген және бұзылған құқықтарды қорғау мақсатында пайдаланыла-тын тәртіптердің, тәсілдердің, құралдардың, нысандардың жиынтығы. 

				Заң тыйым салмаған және қоғамның адамгершілік ұстанымына қайшы келмейтін қарсы әрекет ету құралдарын пайдалана отырып, құқығы бұзылған тұтынушы өз құқығын өзі қорғай алады. Өзін-өзі қорғау тәсілі бұзылған құқықтың мазмұнына, әрекет ету сипатына, сонымен қатар оның зардаптарына сәйкес болуы керек. Бұзылған құқықты қорғаудың осы және басқа тәсілдерін қолдана отырып, тұтынушы (жалпы ереже бойынша) өз қалауымен өзін қорғау құқығын пайдалана алады немесе пайдаланбауға да құқылы.

				Тұтынушының моральдық шығынды өтетуге толық құқығы бар екенін ерекше атап өтуге болады. Моральдық шығынның көлемін нақты жағдайға байланысты сот тағайындайды.

				
					
							Қосымша ақпарат

						Қазіргі кезде 2010 жылғы 4 мамырда қабылданған Қазақстан Республикасының «Тұтынушылардың құқықтарын қорғау туралы» Заңы қолданыста. Тұтынушылардың құқығы мен заңды мүдделерін қорғауды тиісті мемлекеттік органдар, сот пен арбитраж жүзеге асырады. Тұтынушы тауар (жұмыс, қызмет) сатушыға (дайындаушыға, орындаушыға) өзінің құқығы мен заңды мүдделерін қалпына келтіруді және осы бұзушылықтар арқылы келтірілген шығынды (зиянды) ерікті түрде өтеп беруін талап етуге құқылы. Егер күнтіз-белік он күн ішінде сатушы (дайындаушы, орындаушы) қойылған талапқа жауап бермесе немесе келтірілген шығынды (зиянды) жөндеуден, ерікті түрде өтеп беруден бас тартса, тұтынушының сотқа жүгінуге құқығы бар (Тұтынушылардың құқықтарын қорғау туралы (Қазақстан Республикасының 2010 жылғы 4 мамырдағы заңы, 22-бап).

						Бүгінгі сабақта: 

						тұтынушылардың құқығын қорғау механизмі туралы оқып білеміз, Азаматтық, Әкімшілік, Қылмыстық кодекстің нормаларын жеке қарастырамыз.

						Тірек сөздер

					•	тұтынушылар құқығын қорғау механизмі

				Тұтынушылардың құқықтары. Тұтынушылардың төмендегідей құқық-тары бар:

				1. Қауіпсіз қызмет немесе тауар алуға құқылы. Бұл дегеніміз тауар (жұмыс, қызмет) тұтынушының өміріне, денсаулығына, мүлкіне және қоршаған ортасына зиянын тигізбеу керек дегенді білдіреді.

				2. Тауарды (жұмысты, қызметті) еркін таңдауға құқылы. Тұтынушы (жұмысты, қызметті) сатушының (өндірушінің, орындаушының) жұ-мыс уақытын ескере отырып, тауарды өзіне ыңғайлы уақытта ала алады.

				3. Тиісті сападағы тауарды (жұмысты, қызметті) алуға құқылы. Бұл тауар міндетті талапқа сай, сапалы болу керек дегенді білдіреді.

				4. Сатып алып жатқан тауарының (жұмыстың, қызметтің) сапасын, кешенділігін, салмағын, көлемін, санын өзінің көз алдында тексертуге құқылы.

				5. Сапасыз тауарды тиісті сападағы тауарға ауыстырып алуға құқылы (10-сурет).

				Сатып алушы өзіне азық-түлікке жатпайтын тауар берілген кезден бастап 14 күн ішінде, егер сатушы (дайындаушы) неғұрлым ұзақ мерзім жарияламаса, сатып алынған тауарды сатып алу орнында немесе сатушы (дайындаушы) хабарлаған өзге де орындарда бағасында айырма бол-ған жағдайда сатушымен қайта есеп айырыса отырып, басқа тауарға айыр-бастауға құқылы. Сондай-ақ сатушы басқа мөлшердегі, нысандағы, габа-риттегі, пішіндегі, түстегі, жиынтық-тағы және осы тәріздегі соған ұқсас тауарға айырбастап беруі керек. 

				Сатушыда (дайындаушыда) айыр-бастауға қажетті тауар болмаған жағ-дайда сатып алушы тауарды сатушыға (дайындаушыға) қайтарып беруге және оған төленген ақшалай сомасын қайтарып алуға құқылы. Егер шартта өзгеше жайттар көзделмесе, тауарды сатып алу орны айырбастау немесе қайтарып беру орны болып табылады.

							Күнделікті өмірде сатып алған тұрмыстық техникаларымыз (ұялы телефон, тоңазыт-қыш, шаңсорғыш және т.б) сапасыз болып шығатын жағдайлар кездеседі. Мұндай жағдайда сатушы техниканы алдымен жөндеу керектігін айтады. Шын мәнінде сатып алушы сапасыз техниканы жөндетіп алуға, ауыстырып алуға, төлеген ақшасын қайтарып алуға немесе бағасын мөлшерлес кемітуге құқылы (Қазақстан Республикасының «Тұты-нушылардың құқықтарын қорғау туралы» Заңының 15-бабы).

							Назар аударайық!

					10-сурет. Сапасыз тауарды қайтару

				Егер сатушы (дайындаушы) сатып алушыға тауардың кемшіліктері жөнінде айтпаса, сатып алушы өз таңдауы бойынша:

				1) сатып алу бағасын мөлшерлес кемітуді;

				2) тауардың кемшіліктерін өтеусіз жоюды; 

				3) тауардағы кемшіліктерді жоюға жұмсаған өз шығыстарын өтеуді;

				4) соған ұқсас маркалы (модельді, артикулді) тауарға ауыстыруды;

				5) сатып алу бағасын тиісінше қайта есептей отырып, басқа маркалы (модельді, артикулді) сондай тауарға ауыстыруды;

				6) шартты бұзуды және тауар үшін төлен-ген ақшалай соманы қайтаруды талап етуге құқылы.

				Сапасыз тауардың дайындаушысы сатушы болып табылмаса, сатып алушы өз талабын сатушыға не дайындаушыға қоюы мүмкін.

				Сонымен қатар тұтынушылардың тауардың (жұмыстың, көрсетілетін қызметтің) кемшіліктері салдарынан өздерінің өміріне, денсаулығына және (немесе) мүлкіне келтірілген залалды (зиянды) толық көлемде өтетуге құқылы. Тұтынушының сатушыдан (дайындаушыдан, орындау-шыдан) тауарды иелену (жұмысты орындау, қызмет көрсету) фактісін растайтын құжатты алуға құқылы. Тұтынушылардың тұтынушылар қоғамдық бірлестіктерін құруға құқығы бар. Сонымен қатар тұтынушы моральдық зиянды өтетуге құқылы. 

				Тұтынушы өз құқығын қорғау үшін:

				•	құқығын бұзған сатушыға (орындаушыға) сотқа дейінгі жазбаша өтінішпен;

				•	заңсыз әрекет жасаған сатушының үстінен уәкілетті мемлекеттік органдарға;

				•	тұтынушылардың құқығын қорғау қоғамдастығына;

				•	талап арызбен сотқа жүгіне алады.

				«Тұтынушылардың құқықтарын қорғау туралы» Заңда дауларды сотқа дейінгі қарау тәртібі көзделген. Ол тұтынушының құқығын қор-ғаудың міндетті сатысы болып табылады. Атап айтсақ, тұтынушының немесе тұтынушылардың құқығын қорғау қоғамдастығының сатушыға (орындаушыға) жазбаша өтінішпен шығуы.

							Егер тұтынушыда тауарды сатып алғанын растайтын құжат болмаса, онда ол куәгерлік немесе өзге де дәлелдеу құралдарын, соның ішінде тауарды сатып алғанын растайтын фото немесе бейнетіркеу құралдарын пайдалана алады.

							Назар аударайық!

						Глоссарий

					

				

			

			
				
					•	Тұтынушылардың құқықтарын қорғау – тұтынушы мен кәсіп-керлік қызмет субъектісі арасында туындайтын қатынастарды реттеуге бағытталған шаралар кешені. 

					•	Тұтынушы – кәсіпкер-лік қызметпен байла-нысты емес, тауарды немесе қызметті жеке, отбасының, үйінің қажеттігіне алатын жекетұлға.

				Сонымен, Қазақстан Республикасында тұтынушылардың құқығын қорғау механизмі қызмет етеді. Әр тұтынушы азамат өзінің құқықтарын білуі және өз міндеттерін адал орындауы керек.

					1. Тұтынушылардың құқықтарын қорғау механизмі дегенді қалай түсінесіңдер? 

					2. Тұтынушы құқықтарын қорғау механизмдеріне не жатады?

					3.	Тұтынушының қандай құқықтары бар?

					2-деңгейлі тапсырма. Тұтынушыларға арналған ұсыныстарды талқылаңдар. Төменде тұтынушылар үшін қауіпті әрі сапасыз тауар белгілері көрсетілген. 

					Тауарды сатып алғанда абай болу керек. Келесі белгілерге назар аударған жөн: 

					•	салқындатқыш жабдықтары жоқ жерде (тоңазытқыш, мұздатқыш) сатылатын тез бұзылатын тамақ өнімдері; 

					•	заттаңбасы жоқ, сақтау және жарамдылық мерзімі өтіп кеткен азық-түлік өнімдері;

					•	орамасы зақымданған, жағымсыз иісі бар азық-түлік;

					•	үй жағдайында дайындалған тамақ өнімдері (оның ішінде консервіленген өнімдер);

					•	лас не зақымданған орамасы мен түбінде тұнбасы бар, бөтелкедегі су мен алко-гольсіз сусындар;

					•	Қазақстан Республикасында тіркелмеген және сертификаты жоқ дәрі-дәрмектер;

					•	бояуы мардымсыз, өткір иісті, өткір не кескіш қыры бар, сәйкестік сертификаты жоқ балалар ойыншықтары;

					•	өкшесі, ұлтарағы жоқ және өткір иісті балалар аяқкиімі.

					Сапасы төмен тауар сатып алсаңдар, не істеу керек?

					Тауарды сатып алғанда:

					•	есеп-шот түбіртегін талап етіңдер және сақтаңдар;

					•	тауар орамасын не тауардың бір бөлігін сақтап қойыңдар. 

					Осы нәрселер тауарды алмастыруға не ақшаларыңды қайтаруға құқық береді немесе сатушы не өндірушінің кінәсін дәлелдеу мен бұзылған құқықтарыңның болашақта қорғалуының кепілі болады.

					Егер сендер тауарды сатып алғаннан кейін, оның қауіпті екендігін білсеңдер, онда өз таңдауларыңмен сатушы немесе өндірушіге шағымдану арқылы, тауардың сату бағасын төмендетуді, тауар кемшіліктерін тегін түрде жою немесе алмастыруды талап етуге құқықтарың бар.

				§ 61. Сатушының және жұмыстарды орындайтын адамдардың құқықтары мен міндеттері. Нақты жағдаяттарды талдау

				Сатушының кепілдік мерзімін белгілеу құқығы. Қазақстан Респуб-ликасында «Тұтынушылардың құқықтарын қорғау туралы» арнайы заң бар. Бұл заңның 4-тарауында сатушының (дайындаушының, орын-даушының) құқықтары мен міндеттері көрсетілген. Оларды қысқаша қарастырайық.

						Бүгінгі сабақта: 

						сатушының (өндірушінің, орындаушының) және жұмысты орындайтын адамдардың (қызметтер көрсететін) құқықтары мен міндеттерін айқындаймыз; нақты жағдайларды талдаймыз.

				Дайындаушы (орындаушы) тауарларға (жұ-мысқа, қызметке) кепілдік мерзімін белгілеуге құқылы. Сатушы дайындаушы белгілеген ке-пілдік мерзімін ұлғайтуға құқылы, бірақ оны азайтуға құқығы жоқ. Сатушы (дайындаушы, орындаушы) тауардың кепілдік мерзімі аяқтал-ғаннан кейін анықталған кемшіліктеріне қа-тысты міндеттемелерді (қосымша міндеттеме) өзіне қабылдауға құқылы. Сатушының міндеттері – тұтынушыға қатысты сатушы орындауға тиіс іс-әрекеттер.

				Сатушының міндеттері. 

				1. Сатушы (дайындаушы, орындаушы) өнім туралы (жұмыс, қызмет) ақпарат беруге міндетті.

				2. Сатушы (дайындаушы) тауарлардың сақталуы үшін белгіленген мерзімде немесе сақтау мерзімінде жауапты болуы тиіс. Тұтынушыға ықтимал тәуекел туралы және тауарды (жұмысты, көрсетілетін қыз-метті) қауіпсіз пайдаланудың шарттары туралы хабарлауға міндетті. Сонымен қатар тауарды (жұмысты, көрсетілетін қызметті) қауіпсіз пайдалану, оны сақтау, тасымалдау немесе кәдеге жарату үшін арнау-лы ережелерді сақтау қажет болса, онда дайындаушы оларды тауарға қоса берілген құжаттамада, тұтыну ыдысында, жапсырмаларда немесе тауарлардың жекелеген түрлері үшін қабылданған өзге де тәсілмен көрсетуге міндетті. 

				3. Сатушы (дайындаушы, орындаушы) тиісті сападағы тауарды (жұмысты, көрсетілетін қызметті) сатушының (дайындаушының, орындаушының) жұмыс режімін ескере отырып, тұтынушыға ыңғайлы уақытта еркін таңдауын қамтамасыз етуге міндетті. Тұтынушыны та-уарды (жұмысты, көрсетілетін қызметті) өзіне қажетсіз мөлшерде және ассортиментте сатып алуға мәжбүрлеуге тыйым салынады.

				4. Сатушы (дайындаушы, орындаушы) тұтынушыға талапқа сәйкес тауарды беруге (жұмысты орындауға, қызметті көрсетуге) міндетті. Са-тушы (орындаушы) тауардың жұмыс қабілеттігін көрсетуге және сапасы тауар (жұмыс, қызмет) туралы ұсынылған ақпаратқа және шарт талап-тарына сәйкес келетін тауарды тұтынушыға беруге міндетті. Сонымен бірге тауардың (жұмыс, қызмет нәтижесінің) сапасы мен қауіпсіздігін, оның жиынтығын растайтын құжаттарды ұсынуға міндетті.

				5. Сатушы (дайындаушы) тиісті сападағы азық-түліктік емес тауар пайдаланылмаса, оның тауарлық түрі, тұтынушылық қасиеттері, плом-балары, заттаңбалары, сондай-ақ тауарды сатып алу фактісін растай-тын құжат сақталса, егер шартта неғұрлым ұзақ мерзім белгіленбесе, тауар сатып алынған күннен бастап күнтізбелік он төрт күн ішінде оны айырбастауды немесе қайтаруды қамтамасыз етуге міндетті. Дегенмен айырбастауға және қайтарып алуға болмайтын тауарлар да кездеседі 

				(11-сурет). Тауарды сатып алу фактісін растай-тын құжат тұтынушыға қандай да бір себептер-мен берілмеген болса, тауардың айырбасталуы немесе қайтарылуы тұтынушы осы сатушының (өндірушінің) сатып алу фактісін дәлелдеген жағдайда ғана жүргізілуі тиіс.

				6. Сатушы (дайындаушы, орындаушы) тауардың (жұмыстың, көрсетілетін қызмет-тің) конструктивтік, рецептілік немесе өзге де кемшіліктері салдарынан не тауар (жұмыс, көрсетілетін қызмет) туралы толық емес, дұ-рыс емес немесе уақытылы емес ақпарат салда-рынан тұтынушының өміріне, денсаулығына және мүлкіне келтірілген зиянды толық көлемде өтеуге міндетті. Талап берілген күннен бастап күнтізбелік 10 күн ішінде тұтынушыға зиянды өтеу туралы жауап беруге не тұтынушының талаптарын қанағаттандыру үшін тиісті шаралар қолдануға тиіс. Сатушы келтірілген зиянды оның кінәсіна және тұтынушының онымен шарттық қатынастарға тұрғанына немесе тұрмағанына қарамастан өтеуге тиіс.

				7. Тұтыну қасиеттері уақыт өте келе нашарлауы мүмкін тауарларға дайындаушы Қазақстан Республикасының техникалық реттеу сала-сындағы заңнамасына сәйкес жарамдылық мерзімін немесе сақтау мерзімін белгілеуге міндетті. Дайындаушы (орындаушы) тұтынушыға тауарды (жұмыстардың, көрсетілетін қызметтердің нәтижесінде) не-месе оның бір бөлігін пайдаланудың белгіленген мерзімі (жарамдылық, қызмет ету мерзімі), оны пайдаланудың міндетті шарттары және олар-ды орындамаған жағдайда ықтимал салдарлар туралы ескертуі тиіс.

				8. Сатушы (дайындаушы, орындаушы) Қазақстан Республикасының салық заңнамасында көзделген тәртіппен және жағдайларда кассалық аппаратты қолдануға міндетті.

			

		

		
			
				11-сурет. Ауыстыруға немесе қайтарып алуға болмайтын тауарлар

					•	Орындаушы – келі-сімшарт бойынша жұмыстарды орын-дайтын немесе қызмет көрсететін жеке немесе заңды тұлға.

					•	Дайындаушы – сатуға арналған тауарларды шығаратын жеке не-месе заңды тұлға.

					1.	Дәрілік заттар мен медицина-

						лық бұйымдарды

					2.	Іш киімді

					3.	Шұлық-ұйық бұйымдарын

					4.	Жануарлар мен өсімдіктерді

					5.	Метрлеп сататын тауарларды 

					6.	Ұялы байланыстың 

						абоненттік құрылғысын

				9. Электрондық сауда алаңы міндеттері. Тұтынушылардың құқық-тарын және заңды мүдделерін қорғау мақсатында электрондық сауда алаңы сатушылардың әдепсіз іс-әрекеттерін болдырмау және заңсыз саудаға жол бермеу туралы дұрыс емес мәліметтер беру үшін ішкі рәсімдердің болуын қамтамасыз етуі тиіс. Электрондық сауда алаңы пайдаланатын электрондық сауданы және электрондық сауда алаңының жұмысын қамтамасыз ететін техникалық кешендер қауіпсіз байланыс арналары арқылы жүзеге асырылуы тиіс.

				Сонымен сатушының (дайындаушының) және жұмыс істейтін адам-дардың (қызмет көрсетудің) құқықтары мен міндеттері Қазақстан Республикасының «Тұтынушылардың құқықтарын қорғау туралы» Заңында бекітілген.

					1. Сатушының және жұмыстарды орындайтын адамдардың құқықтары мен міндеттері туралы айтып беріңдер.

					2.	Тұтынушылардың сауаттылығы дегенді қалай түсінесіңдер? 

					3.	Сатушының міндеттеріне не кіреді?

					3-деңгейлі тапсырма. Жағдаяттық тапсырманы оқып, өз тұжырымдарыңды білдіріңдер.

					Тұтынушы ірі құрылыс дүкендерінің бірінен үйін әрлеу үшін тұсқағаздар сатып алды. Жөндеуден кейін қолданылмаған тұсқағаздың екі орамы қалды. Бұл тұсқағаздың сапалық күйі оларды сатып алған кездегі сапасымен толық сәйкес келеді. Осы екі орамды қайтару үшін тұтынушы дүкенге барды. Тұтынушының қолында өнімнің түбіртегі болса да, оны сатып алғанына 60 күн өткендіктен сатушы оны қайтарып алудан бас тартты. Тұтынушы дүкен басшылығына хат жазды, бірақ ол да бас тартты. Дүкен қызметкерлерінің әрекеті дұрыс па? 

				12-тарау. Авторлық құқық негіздері

				§ 62. Авторлық құқық пен сабақтас құқықтықұқықтық реттеу түсінігі және нысаны

				Авторлық құқық түсінігі. Қазақстанда да басқа елдердегі сияқты авторлық құқық ғылым, әдебиет және өнер туындыларына беріледі. Бұл туындылар бағытына, дәрежесіне, жазылу тәсіліне қарамастан, автордың шығармашылық еңбегінің нәтижесі болып табылады. Авторлық құқық автордың бүкіл өмір бойы және өмірден өткен соң жетпіс жыл бойы күшінде болады. Мүліктік авторлық құқықтарды бұзу кейде плагиат деп аталады. Ал зияткерлік меншік құқығын бұзу контрафакт деп аталады (12-сурет).

						Бүгінгі сабақта: 

						Қазақстан Республикасындағы авторлық және сабақтас құқықтарды құқықтық реттеу мәселесін қарастырамыз.

				12-сурет. Авторлық құқықтың бұзылуы 

					Орта ғасырларда авторлық құқықтың негізін салушылар оны «артықшылық» деп атаған. Артықшылықтарды автордың өтініші бойынша монархтар берген. Ереже бойынша мұндай артықшылықтар көбінесе әдеби шығармаларға берілді. Көптеген ғалымдар мен басқа да өнер адамдары өз туындыларын шығармашылық акт деп санамады, оларды тек білімдерінің нәтижесі деп қана білді. Сондықтан өз туынды-ларына авторлық құқық талап етуді мағынасыз әрі күнә деп есептеді.

				Авторлық және сабақтас құқықтардың сұрақтары Қазақстан Респуб-ликасының 1996 жылғы 10 маусымындағы «Авторлық құқық және сабақтас құқықтар» туралы Заңымен реттеледі. 1-кестеде авторлық құқықтың объектілері көрсетілген. 

				1-кесте

				
					Авторлық құқық объектілері

				

				
					– Әдеби туындылар;

					– драмалық және му-зыка-драмалық туын-дылар;

					 – сценарийлер.

					– Хореография және панто-мима туындылары;

					– мәтінмен немесе мәтінсіз музыкалық туындылар;

					– дыбыс, бейнетуындылар.

					– Фотосурет туындылары және фото-суретке ұқсас тәсілмен алынған туын-дылар;

					– географияға, топографияға және басқа да ғылымдарға қатысты карта-лар, жоспарлар, үлгілер, иллюстра-циялар және үшөлшемді туындылар.

					– Бейнелеу өнеріндегі сурет, мүсін, графи-калар және басқа да туындылар;

					– қолданбалы өнер туындылары;

					– сәулет, қала құрылысы, дизайн және бау-бақша, саябақ өнер туындылары.

							Мен бұны бір 

							жерден көрген сияқтымын...

						

					

					
						
							Мүмкін, бұл плагиат болар

					ЭЕМ-ге арналған бағдарламалар және басқа да туындылар

				

				
					– Туынды шығармалар (аудармалар, өңдеулер, аннотациялар, рефераттар, түйіндемелер, шолулар, музыкалық өң-демелер және ғылым, әдебиет пен өнер туындыларының қайта өңделiмдерi).

				

				
					– Жинақтар (энциклопедиялар, антоло-гиялар, деректер базалары) және басқа  да iрiктелу және (немесе) материалдардың  орналасуы бойынша шығармашылық еңбек нәтижесі болып саналатын туын-дылар.

				

				Бұл маңызды! Жеке бастама, концепция, қағидат, әдіс, жүйе, үдеріс, фактілерге авторлық құқық берілмейді.

				Авторлық құқық объектілері болып табылмайтын заттар да болады. Олар 17-сызбада көрсетілген.

				17-сызба

				Екі немесе одан да көп тұлғалардың бірлескен шығармашылығы нәтижесінде пайда болған туындыға авторлық құқық (бірлескен автор-лық) сол тұлғаларға бірдей беріледі. Бұл туынды бір бүтінді құрайды ма, әлде әр бөлігі өз алдына бөлек туынды ретінде жеке мағына береді ме, оған байланысты болмайды.

				Тең авторлық құрамға енген әр автор сол туындының өзі жазған бөлігін қалауы бойынша пайдалана алады. Бүтін туындыға деген авторлық құқық авторлардың бірлескен тобына тиесілі болады. Тең авторлардың өзара қатынастары олардың арасында жасалған келiсiм арқылы белгiленуi мүмкiн. Егер олардың туындысы бөлінбейтін тұтас дүние болса, онда бірде-бір автордың туындыны қолдануға негізсіз тыйым салуына құқығы жоқ.

				Сабақтас құқықтар қойылымдарға, орындаушылыққа, фонограм-маларға, эфирлік және кабельдік хабар таратушы ұйымдардың ха-

							Ресми құжаттар (заңдар, сот шешімдері, заң шығару, әкімшілік, сот және дипломатиялық сипаттағы басқа да мәтіндер) және олардың ресми аудармалары

						

					

					
						
							Мемлекеттік рәміздер және белгілер (ту, елтаңба, орден, ақша белгілері)

						

					

					
						
							Халық шығармашылығының туындылары және ақпараттық сипаты, оқиғалар мен деректер туралы хабарламалар

							Авторлық құқықтың объектілері болып табылмайтындар

				барларына, олардың мақсатына, мазмұны мен біліктілігіне, сондай-ақ берілу нысаны мен тәсіліне қарамастан қолданылады.

				Кейде сабақтас құқық авторлық құқықпен қорғалмайтын, жалпы игілік үшін қолданыла-тын туындылармен байланысты.

				 Авторлық және сабақтас құқықтар мәселесі Қазақстан Республика-сының «Авторлық құқық және сабақтас құқықтар» Заңымен реттеледі. Осы нормативтік-құқықтық акті бойынша зияткерлік меншік ав-торлары Қазақстан Республикасы Әділет министрлігінің Зияткерлік меншік құқығы департаментіне өтінім жазуына және авторлық құқық объектісіне мемлекеттік тіркеу куәлігін алуына болады.

				Сонымен, Қазақстан Республикасында авторлық және сабақтас құқықтар заңнамалық деңгейде реттеледі. Өзінің зияткерлік меншігін қорғағысы келген әрбір азамат Қазақстан Республикасының Әділет министрлігінің Зияткерлік меншік құқығы департаментіне жүгінуге құқылы.

					1. Авторлық құқық дегеніміз не? Сабақтас құқық дегеніміз не?

					2.	Сабақтас құқықтың авторлық құқықтан айырмашылығы неде?

					3.	Авторлық құқықтың объектілеріне нелер жатпайды? Зияткерлік меншікті қорғауды қандай мемлекеттік орган қамтамасыз етеді? 

				
					
						[image: ]
					

					
						[image: ]
					

					
						
							Мысалы

							Бетховеннің фортепьяналық концертін мысалға алайық. Оның туындылары концерт залында орындалуы немесе компакт-дискіге жазылуы мүмкін. Бетховен 1827 жылы қайтыс болғандықтан, оның туындылары авторлық құқықпен қорғалмайды, яғни ол жалпыға ортақ игілік ретінде танылады. Тиісінше, кез келген адам Бетховеннің белгілі бір туындысын, айталық, бір фортепьяналық кон-цертін орындап, ешқандай рұқсат алмай-ақ компакт-дискіге жаза алады.

							Ақын белгілі бір өлең жазып, оның туындысы автор-лық құқықпен қорғалды делік. Осы өлеңді атақты ақын өзінің шығармашылық кешінде оқыса, ол сабақтас құқықтың объектісі болып табылады. Егер кеш кезінде аудио, видеожазба жазылған болса және содан кейін сол жазбаны оқыған адамның рұқсатынсыз қандай да бір адам қолданса, ол сабақтас құқықты бұзушы болып са-налады.

						Глоссарий

					

				

			

			
				
					•	Зияткерлік меншік – шығармашылық іс-әрекеттің зияткерлік нәтижесі.

					•	Автор – шығармашы-лық еңбегінің арқасын-да өнер, әдеби, ғылы-ми туынды жазған жекетұлға.

					•	Авторлық құқық – ғылым, әдебиет, өнер туындыларын жасау мен пайдалануға байла-нысты қатынастарды реттейтін мемлекет белгілеген және қор-ғалатын құқық норма-ларының жиынтығы. 

					•	Сабақтас құқық – бас-қа адамдар авторлары бола алатын әдеби, музыкалық, хореогра-фиялық, драмалық және өзге де туындыларды орындаушылардың құқығы.

					1-деңгейлі тапсырма. Жағдаяттық тапсырмаларды оқып, өз тұжырымдарыңды білдіріңдер.

				1. А. қалалық Полиция департаментінің қызметкері, полиция лейтенанты К. Қазақстан Республикасы Әділет министрлігінің Зияткерлік меншік құқығы департа-менті патрульдік полицияларына бейне жазатын құрылғысы бар каска киіп жүруді ұсынып, хат жазды. Азамат К. осы идеясы үшін авторлық құқыққа ие бола ала ма?

				2. Азамат Қ. «Қара батыр» деп аталатын кітап жазды. Азамат Қ. осы үшін авторлық құқық алуға құқылы ма?

				3. А. қаласында өткен концерттердің бірінде Шәмші Қалдаяқовтың туындылары орындалды. Концерт ұйымдастырушылары композитор туыстарының келісімінсіз оның музыкалық туындыларын қоюға құқығы бар ма?

					2-деңгейлі тапсырма. Жеке жұмыс. 

				«Зияткерлік меншік» тақырыбына баяндама дайындаңдар.

				§ 63. Авторлық құқық туралы дауды шешу механизмі (сотпен және соттан тыс)

				Авторлық құқық туралы даулар. Қазақстанда бұзылған авторлық құқық туралы даулар сот-пен және соттан тыс тәртіппен шешіледі. Қазақстан Республикасы Азаматтық кодексі-нің 5 бөлімі (961–1037-баптары) зияткерлік, яғни интеллектуалдық меншік құқығына арналған. Бұл тарауда 78 бап бар. Қазақстан Республикасының Азаматтық-процестік кодексінің 26-бабына сәйкес, бұзылған авторлық және сабақтас құқықтарды қорғау туралы істер аудандық (қалалық) соттардың соттылығына жататын азаматтық істер болып саналады.

				Егер заңды тұлғалар немесе заңды тұлға құрмай кәсіпкерлік қыз-метті жүзеге асыратын азаматтар авторлық немесе сабақтас құқық-тардың бұзылуынан туындаған даудың тараптары болып табылса, онда мұндай дауды мамандандырылған ауданаралық экономикалық сот қарайды.

				Авторлық құқық 1996 жылдың 10 маусымында қабылданған Қазақстан Республикасының «Авторлық құқық және сабақтас құқық-тар туралы» Заңымен қорғалады. Осы заңның 49-бабына сәйкес авторлық және сабақтас құқықтарды қорғаудың сот арқылы жүзеге асу жолдары:

				1) құқықтарды тану;

				2) құқық бұзылғанға дейiнгi жағдайды қалпына келтiру;

						Бүгінгі сабақта: 

						авторлық құқық туралы дауды сотпен және соттан тыс шешу механизмдерін қарас-тырамыз.

						Тірек сөздер

					

				

			

			
				
					•	құқық иесі

					•	авторлық шарт

				3) құқықты бұзатын немесе оның бұзылуына қауiп төндiретiн әре-кеттердi тыю;

				4) айырылып қалған пайданы қоса алғанда, шығындардың орнын толтыру;

				5) құқық бұзушыдан авторлық және сабақтас құқықтарды бұзу сал-дарынан тапқан табысты өндiрiп алу;

				6) соттың қарап шешуі бойынша айқындалатын бір жүз айлық есептік көрсеткіштен он бес мың айлық есептік көрсеткішке дейінгі сомада немесе туынды даналары құнының екі еселенген мөлшерінде өтемақы төлеу арқылы жүзеге асырылады. Залалды өтеудің немесе кірісті өндiрiп алудың орнына өтемақы мөлшерiн сот айқындайды; 

				7) олардың құқықтарын қорғауға байланысты заң актiлерiнде көз-делген өзге де шаралар қолдану.

				Азаматтық-құқықтық жауапкершіліктен басқа, авторлық құқықты бұзғаны үшін қылмыстық жауапкершілік қарастырылған.

							Азамат Р. мен азамат С. жеке кәсіпкер К.-ге өздерінің авторлық құқықтарын бұзғаны үшін ең төменгі жүз айлық жалақы көлемінде 1 866 000 теңге өтемақыны өндіру туралы сотқа талап арыз жазды. Олар өз талап арыздарында «Математикадан бірыңғай ұлттық тестілеуге дайындық» атты тапсырмалар жинағының авторлары екендігін көрсеткен.

							Азамат К. 2013 жылы 18 мамырда өз дүкенінде аталған кітаптың бір контрафактілік данасын 1 800 теңгеге сатқан. Азамат Р. мен азамат С. авторлық құқық иелері ретінде жа-уапкермен авторлық келісімшарт жасамаған және кітап үшін ешқандай қаламақы алмаған, сол арқылы олардың авторлық құқықтары бұзылған. 

							А. қалалық сотының 2013 жылғы 10 қыркүйектегі шешімімен азамат Р. мен азамат С.-ның талап арызы қанағаттандырылмады. Сот: «Математикадан бірыңғай ұлттық тесті-леуге дайындық» атты тапсырмалар жинағының даналары заңды түрде жарияланғанын, азаматтық айналымға енгізілгенін, сол себепті оларды авторлардың рұқсатынсыз және қаламақы төлемей-ақ одан әрі таратуға жол берілетіндігі, мұндай әрекетке заң тыйым салмайтындығын айтты. Осылайша кәсіпкер К. жеке туындының аталған данасын тарата отырып, талап қоюшылардың авторлық құқығын бұзбағаны анықталды. Апелляциялық және кассациялық сатыдағы соттар алдыңғы соттың шешімін өзгеріссіз, сол күйінде қалдырды. «Авторлық құқық және сабақтас құқық туралы» Заңның 16-бабының 3-тармағы бойынша туындының заңды түрде жарияланған даналары оларды сату арқылы азаматтық, онда автордың келiсiмiнсiз және сыйақы төлемей одан әрi оларды таратуға жол беріледi.

						

					

				

				
					
							Қосымша ақпарат

						Қазақстан Республикасы Қылмыстық кодексінің 198-бабы. Авторлық және (не-месе) сабақтас құқықтарды бұзу.

						Авторлық және (немесе) сабақтас құқықтар объектiлерiн заңсыз пайдалану, сол сияқты авторлық құқық және (немесе) сабақтас құқықтар объектiлерiнiң контрафактiлiк даналарын өткiзу мақсатында иемдену, сақтау, алып өту немесе дайындау не авторлықты иемденiп алу немесе тең авторлыққа мәжбүрлеу – сексен айлық есептiк көрсеткiшке дейiнгi мөлшерде айыппұл салуға не сол мөлшерде түзеу жұмыстарына не сексен сағатқа дейiнгi мерзiмге қоғамдық жұмыстарға тартуға жазаланады.

				Қазақстанда авторлық құқықбұзушылықты жиі кездестіруге болады. Соның ішінде зияткерлік меншікті бұзу мәселесі бірінші кезекте тұр. Мысалы, атақты фотографтар олардың суреттерін ірі компаниялар да, тіпті жекетұлғалар да заңсыз қолданатынын және әлеуметтік желілерде мұндай құқықбұзушылықтарды көптеп кездестіретіндерін тоқтаусыз айтып келеді. Өкінішке орай, қазіргі кезде өзгенің суреттерін интер-нетте және одан басқа да желілерде заңсыз қолдану әлемдік мәселеге айналған.

				Авторлық құқық туралы құжатты рәсімдеу. Қазақстандық заңнамаға сәйкес «авторлық құқық» деп шығармашылық еңбегімен ғылым, әдебиет, өнер туындысын жасаған жекетұлғаның жеке мүліктік емес және мүліктік құқықтарын айтамыз. Фотосуреттің авторға тиесілі екенін дәлелдеу үшін алғашқы таралым: фотосуреттің интернетте не-месе басқа басылымдарда авторды көрсете отырып, қашан және кім жариялағаны туралы бастапқы материал қажет.

				Әр адам суретке түсіп, оны әлеуметтік желіге жүктей алады. Бірақ өзгенің суретін жариялау немесе тарату үшін автордың рұқсаты керек. Автордың рұқсаты міндетті түрде жазбаша болуы керек. Со-нымен қатар қандай да бір төлем жасалуы тиіс, өйткені туындыны қолдану құқығы берілгенде қолданылу мерзімі, қолдану аумағы көрсетілмесе және төлем жасалмаса, жарамсыз деп танылады. Төлем міндетті түрде тіркелуі тиіс. Төлемді заңды тұлғаларға арналған төлем жүйесі немесе жекетұлғаға арналған қолхат арқылы тіркеуге болады. 

				Авторлық құқық құжаттарына келетін бол-сақ, оны алу мүлдем оңай. Әділет министр-лігінің жанындағы Зияткерлік меншік құқығы департаментіне арыз жазу керек. Сонымен қатар туындының өзі және авторы кім екеніне дәлелдеме керек. Мұндай жағдайда талап қоюшының авторлық құқығы қорғалады және оған өзінің авторлығын дәлелдеу қажет болмай-ды. Егер суреттің авторлығына таласатын басқа адам пайда болса, онда талқылау авторлық сот тәртібімен анықталады.

				Авторлық құқықтың немесе зияткерлік меншіктің бұзылуынан музыка және кино 

							Алматылық фотограф М.З. авторлық құқықбұзушылықты күнделікті кездестіретінін айтады. Оның сөзінше фотографтың ешқандай келісімінсіз суреттерін кемінде 5500 рет өзге адамдар қолданған. Интернеттегі мұндай ұрлықтарға шектеу қою мүмкін емес. Автор-лық құқықты бұзатын осындай фотосуреттерді Қазақстанда ғана емес, шетелде де заңсыз қолданады.

						Глоссарий

					

				

			

			
				
					•	Құқық иесі – шарт бо-йынша немесе басқа да негізге байланысты са-бақтас құқықтың объек-тісі немесе туындыны қолдануға авторлық құ-қығы бар тұлға, орын-даушы, фонограмма өндіруші, сабақтас құ-қыққа қатысты эфирлік немесе кабельдік хабар тарату ұйымы және басқа да тұлғалар.

				индустриясы, бағдарламалық өнімдерді өндіретін әлемге әйгілі компа-ниялар зардап шегеді. Өте жиі көшірілетіндер – сән үлгісіндегі киімдер, спорттық тауарлар, парфюмерия, ойыншықтар, автобөлшектер және дәрі-дәрмек препараттары. Әлемдік желідегі авторлардың, орындау-шылардың және фонограмма өндірушілердің құқықтарын қорғау мақсатында Қазақстан Дүниежүзілік зияткерлік меншік ұйымымен (ДЗМҰ) шарт жасасты. Қазақстан сондай-ақ Халықаралық фонограм-малар өндірушілер федерациясымен (IFPI) және басқа да халықаралық ұйымдармен белсенді қарым-қатынас орнатты.

				Авторлық құқықты бұзу туралы дауларды соттан тыс реттеу. Қазақстан Республикасында медиация механизмін пайдалана отырып, зияткерлік құқықты қорғау саласындағы дауларды соттан тыс реттеу кеңінен таралған. Сот талқылауы зияткерлік меншікті қорғау жөніндегі ең соңғы саты болуы керек.

				Сонымен, бұзылған авторлық және сабақтас құқықтарды қорғау туралы талап арыз қанағаттандырылған жағдайда, талап қоюшының ондай талап қойған-қоймағанына қарамастан, сот туындының немесе фонограмманың контрафактілік даналарын, сондай-ақ осындай контра-фактілік даналарды қайта шығару үшін қолданылатын материалдар мен құралдарды тәркілеу туралы шешім шығаруға құқылы.

					1. Авторлық құқық туралы дауды сотпен және соттан тыс шешу механизмінің айырма-шылықтары неде?

					2. Авторлық құқық туралы құжатты рәсімдеу қалай жүзеге асады?

					3. Авторлық құқықбұзушылықты қалай тоқтатуға болады?

					2-деңгейлі тапсырма. Берілген ақпаратты оқып, жауаптарды талқылаңдар. Өмірде қандай авторлық құқықбұзушылықтар болуы мүмкін? Өзіңнің авторлық құқығыңды қалай қорғауға болады? 

				
					Сұрақтар

				

				
					Жауаптар

				

				
					1

				

				
					2

				

				
					Авторлық құқық деген не?

				

				
					Зияткерлік меншікті пайдалануды реттейді. Зияткерлік меншік үш түрлі салаға бөлінеді: авторлық құқық; патентті құқық; коммерциялық құқық.

				

				
					Зияткерлік меншік нелерден тұрады?

				

				
					Авторлық құқық авторлық туындылар санатына жататын объектілерді реттейді. Патенттік құқық міндетті түрде мемле-кеттік тіркеуді талап ететін объектілерді реттейді. Коммер-циялық құқық зияткерлік меншік объектілерін реттейді. Оларды қорғау кәсіпорынның ішкі құжаттарымен жүзеге асады. 

				

				
					Авторлық шығарма деген не?

				

				
					Бұл – жекетұлғаның шығармашылық іс-әрекетінің нәтижесі болып табылатын зияткерлік меншіктің объектісі. Ғылыми, әдеби және өнер туындысының авторы деп шығармашылық еңбек жасаған азамат танылады. 

					1

				

				
					2

				

				
					Авторлық құқықты не үшін рәсімдеу керек?

				

				
					Біріншіден, авторлық құқықты рәсімдеу туындыны қол-дануға айрықша құқық алу үшін керек. Екіншіден, мұндай құқықты басқа мүдделі тұлға алмауы үшін және нағыз авторға басқа сұрақтар туындамауы үшін қажет.

				

				
					Авторлық құқықты кім қорғайды?

				

				
					Авторлық құқықты автордың өзі немесе автормен шарт бо-йынша жұмыс жасап отырған қызмет көрсету ұйымы қорғай алады.

				

				
					Дәлелдеме базасын қалай жинақтау керек? Авторлық құқықты бұзу фактісі қалай рас-талады?

				

				
					Егер құқықбұзушылықты интернет-сайтта көрсеңіз, сол сайттан скринтшот жасап, мөрмен растау қажет. Егер құқықбұзушылықты сырттағы жарнамадан немесе ілініп тұрған жерден көрсеңдер, суретке түсіріп, мөрмен растау қажет. Егер құқықбұзушылық сауда желілерінде болса, міндетті түрде бақылау жасау үшін сатып алу керек. Өз кезегінде, авторлықты растайтын барлық материалдар жинақталып кәсіпорынға жіберіледі.

				

				13-тарау. Отбасы құқығы институттары

				§ 64. Отбасы, отбасы түрлері

				Отбасы және оның белгілері. Отбасы – мүліктік және мүліктік емес жеке құқықтар және міндеттермен байланысқан адамдар тобы. Бұл құқықтар мен міндеттер некеге, туыстық-қа, бала асырап алуға негізделген.

				Отбасылық қатынастарды реттейтін құқық-тық нормалардың жиынтығы отбасылық құқық деп аталады. Отбасылық құқық – бұл заңның тәуелсіз саласы. Отбасы құқығының негізгі қайнар көзі – Қазақстан Республикасының 2011 жылғы 26 желтоқсандағы «Неке (ерлі-зайыптылық) және отбасы туралы» Кодексі.

				Отбасы құрудың негізі – неке. Бұл – отбасы құру туралы тараптардың еркін және толық келісімімен тек мемлекеттік органдарда бекітеді. Не-кеде ерлі-зайыптылар арасындағы мүліктік және жеке мүліктік емес қатынастар қалыптасады. Төменде отбасының заңды белгілері берілген:

				– некеге немесе туыстыққа негізделген адамдардың бірлестігі;

				– өзара моральдық және материалдық қолдау;

				– балаларды туу және тәрбиелеу;

				– жекеменшік және мүліктік құқықтар.

				
					
						Бүгінгі сабақта: 

						«отбасы» ұғымы мен түрлерін қарастырамыз; отбасылық қарым-қатынастың ерекше-ліктері туралы білеміз.

					

				

			

		

		
			
				Кестенің жалғасы

						Тірек сөздер

					

				

			

			
				
					•	отбасылық қарым-қатынас

					•	отбасы құқығы

					•	баланы уақытша қа-былдайтын отбасы 

				Барлық отбасылар осы белгілерге сай келмеуі мүмкін, кейбір отбасы-лардың балалары болмаса да, бәрібір олар отбасы деп есептеледі.

				 

				Отбасындағы некеден, туыстықтан, асырап алудан, балаларды отба-сында тәрбиелеуден туындайтын қатынастар отбасылық қатынастар деп аталады. Отбасында балаларды ерте жастан бастап өз елінің болашақ патриот азаматтары ретінде тәрбиелеп, олардың санасында моральдық-құқықтық қағидаттардың негізін құрайтын жалпыға ортақ идеялар қалыптастыру керек. Олар: Отанын, ар-намысын, ар-ұжданын қорғау; ата-анаға, үлкендерге құрметпен қарау; өзгелерге қайырымдылық, мейірімділік таныту және т.б.

					Қазақ халқында отбасыға қатысты нақыл сөздер мен мақал-мәтелдер көптеп кездеседі. Олардың кейбіреуін атап өтейік: «Қыз балаға дөрекі сөйлеу – әдеп-сіздік белгісі», «Үлкенге – құрмет, кішіге – ізет», «Баланың бас ұстазы – ата-ана»; «Жақсы әке жаман балаға қырық жыл азық» және т.б. 

				
					
							Қосымша ақпарат

						Отбасының ішкі мәселелері отбасы мүшелерінің өзара келісімі бойынша шешіледі. Егер ол мәселе кәмелетке толмағандардың мүддесіне қатысты болса, бұл кеңеске олар да қатыстырылады. Мысалы, қандай спорт түрін таңдайды, жазғы демалысты қайда өткізеді, музыкамен айналыса ма, жоқ па және т.б. Отбасылық қатынастар бұзылған кез-де құқықтық нормалардың араласуы қажет. Заң, әдетте, отбасылық қатынастар жүзеге асырылатын шекке белгілі бір тыйымдар салады. Осылайша заң балаларды тәрбиелеудің нысандарын анықтамайды, бірақ таңдалған нысандарды теріс пайдалануға, яғни балаға зиян келтіретін әрекеттерге, балаларға қатысты зорлық-зомбылық жасауға тыйым салады.

				Туыстық және туыстық түрлері. Отбасылық құқықпен тек шартты түрде отбасы деп атауға болатын басқа да қарым-қатынастар ретте-леді. Мысалы, немересі мен әжесі арасындағы; өз отбасыларын құр-ған және бір-бірінен бөлек тұратын кәмелетке толған бауырлар мен әпке-қарындастардың арасындағы қарым-қатынас. Бұл қатынастар туыстыққа негізделген. Сондықтан мұндай қатынастарды туыстық деп атаған дұрыс болады. Бір негізден немесе ортақ бір атадан тарай-тын қандас адамдардың байланысы туыстық деп түсініледі (13-сурет). 

				Мысалы, азаматтық заң бойынша меншікке мұрагерлік ету кезінде жақын туыстық пен алыс туыстық ескеріледі. Туған бауырлар бірге туған және бірге тумаған болып бөлінеді. Бірге туған бауырлар дегеніміз – ортақ ата-анадан тараған бауырлар. Егер әкелері немесе 

							Неке мемлекеттік тіркеуге алынбағанымен, еркек пен әйел бірге тұрып, балаларының тәрбиесімен айналысса, мұны отбасы деп атауға болады. Егер кәмелетке толған бала-лар ата-анасымен бірге болып, оларға қамқорлық жасап, материалдық көмек көрсетсе, бұл да отбасы. Егер кәмелетке толған бауырлар ата-анасыз бірге тұрып, бір-біріне қамқорлық танытса, онда ол да отбасы.

				аналары ғана ортақ болатын болса, бірге тумаған болып есептеледі. Егер аналары ғана бірге болып, әкелері бөлек болса, оларды бір кін-діктен тарағандар деп атайды. Ал егер аналары бөлек болып, әкелері ортақ болатын болса, оларды қандас бауырлар деп атайды. Қазақстан-ның отбасы туралы заңы құқықтық жағынан бірге туған (толық туыс) және бірге тумаған бауырлар (толық емес туыс) арасын ажыратпайды.

				Бірге тумаған бауырларды өгей аға-әпкелермен шатастырмау ке-рек. Өгей аға-әпкелер дегеніміз – баланың өгей (тумаған) әкесінің (не анасының) бұрынғы некедегі немесе некеден тыс туған балалары. Олардың аналары да, әкелері де ортақ болмайды, сондықтан олар туыс-тар болып емес, жегжат, сүйек жақындар болып есептеледі. Мұндай санатқа өгей әке, өгей шеше, өгей бала жатады.

				Отбасы түрлері. Отбасылардың толық және толық емес түрлері бар. Толық отбасында ата-аналар, балалар, сондай-ақ, әдетте, егде жастағы ата-әжелер де болады (14-сурет). Толық емес отбасы баланың ата-анасының біреуінің ғана болуымен сипатталады. Сонымен қатар егер ата-анасы ажырасқан болса, онда балаларымен қалған тарапқа екінші тарап ба-лаларды немесе мүгедек жұбайын асырау үшін алимент төлейді. Егер ерлі-зайыптылардың біреуі қайтыс болса және кәмелетке толмаған балалар екіншісінің асырауында қалса, онда оған мемлекет тарапынан жәрдемақы ретінде материалдық көмек көрсетіледі. Осылайша 

					13-сурет. Бір атадан тараған туыстар

					•	Отбасы – ерлі-зайып-тылардың және олар-дың балалары мен туыстарының некеге негізделген одағы.

					•	Баланы қабылдайтын отбасы – ата-аналары-ның қамқорлығынсыз қалған кемінде төрт және оннан аспайтын жетім баланы тәрбие-леуге қабылдайтын отбасы.

				толық және толық емес отбасылар заңмен де және мемлекетпен де тең дәрежеде қорғалады.

				Бүгінде Қазақстан Республикасының заңнамасында бала қабылдай-тын, баланы уақытша қабылдайтын (бала қонақтайтын) отбасылардың түрлері көрсетілген.

				Баланы қабылдайтын отбасы. Мұнда асырап алушы ата-аналар қор-ғаншылық немесе қамқоршылық жөніндегі қызметтерді орындайтын органмен және жетім балалар мен ата-анасының қамқорлығынсыз қалған балаларға арналған білім беру ұйымымен келісімшарт жа-сайды. Осы келісімшарт негізінде жетім балалар мен ата-анасының қамқорлығынсыз қалған балалар патронаттық отбасыларға беріледі. Баланы қабылдайтын отбасы төрттен аз емес, оннан көп емес жетім ба-лалар мен ата-анасының қамқорлығынсыз қалған балаларды қабылдай алады.

				Баланы уақытша қабылдайтын (бала қонақтайтын) отбасы. Бала қонақтайтын отбасы – барлық үлгідегі ұйымдардағы (білім беру, медициналық және басқалар), жетім балаларды, ата-аналардың қамқорлығынсыз қалған балаларды білім беру үдерісіне байланысты емес кезеңдерде (демалыс және мереке күндері) тәрбиелеуге уақытша қабылдаған отбасы.

				Баланы қонақтайтын отбасына қабылдауға тілек білдірген адамдар және бала тұрып жатқан ұйым, баланың тұрғылықты жері бойынша қор-ғаншылық немесе қамқоршылық жөніндегі қызметтерді жүзеге асыра-тын орган арасында баланы қонақтайтын отбасына беру туралы шарт жасалады. Баланы уақытша қабылдайтын (бала қонақтайтын) отба-сы бірнеше жетім баланы, ата-аналарының қамқорлығынсыз қалған баланы қабылдай алады.

					14-сурет. Отбасы

					Біздің елімізде мемлекет көпбалалы және аз қамтылған отбасыларға қаржылай қолдау көрсетіп, жұмысқа орналасуға немесе шағын бизнеспен айналысуға көмек көрсетеді.

					• Төрт және одан да көп кәмелетке толмаған балалары бар көпбалалы отбасы-ларға және 23 жасқа дейінгі күндізгі оқу бөлімінің студенттеріне мемлекеттік жәрдемақы төленеді. 

					• Аз қамтылған отбасылар балалары үшін кепілдендірілген әлеуметтік пакет алады. 1 жастан 6 жасқа дейінгі балалар азық-түлік жинақтарымен қамтамасыз етіледі. 6 жастан 18 жасқа дейінгі балалар мектептерде ыстық тамақпен, оқу құралдары-мен және мектеп киіммен қамтамасыз етіледі. Олардың мектепке дейінгі жол жүру шығындары өтеледі.

					•	«Алтын алқа», «Күміс алқамен» марапатталған көпбалалы аналарға мемлекеттік жәрдемақының жеке түрі төленеді. 

				Осылайша заңды тұрғыдан алғанда, отбасы – некеден, туыстықтан, бала асырап алудан немесе балаларды тәрбиелеудің өзге де нысанда-рынан туындайтын мүліктік және жеке мүліктік емес құқықтар мен міндеттерге байланысты отбасылық қарым-қатынастарды нығайтуға және дамытуға көмектесетін тұлғалар тобы.

					1.	Отбасы және отбасылық қарым-қатынастар ұғымына анықтама беріңдер. Отбасы-ның қандай түрлерін білесіңдер?

					2. Отбасылық қатынастардың барлығы заңмен реттеледі ме? Отбасы мүшелерінің арасындағы қандай қатынастар отбасы заңымен реттелмейді?

					3. Туыстық деген не? Қандай туыстарды білесіңдер?

					2-деңгейлі тапсырма. Жеке жұмыс.

				Қоғам мен қоғамдық ұйымдар өз аймақтарында тұратын көпбалалы және аз қамтылған отбасыларға қандай көмек көрсетеді? Қосымша дереккөздерді ізденіп, сұрақтарға жауап беріңдер. 

				§ 65. Некеге тұрудың шарттары мен тәртібі

				Некенің құқықтық негізі. Неке – өзара тараптардың ерікті және толық келісімімен жасалған еркек пен әйел арасындағы тең құқықты одақ. Неке ерлі-зайыптылар арасын-дағы мүліктік және мүліктік емес қатынас-тарды туғызады.

				Некеге тұру мен оны бұзу үшін тараптардың ерікті және толық келісімі қажет. Ерлі-зайыптылардың некедегі құқықтары мен міндет-тері бірдей, олардың біреуінің құқығын шектеуге жол берілмейді. Әдетте, адамдар өмірлік серік ретінде ерлі-зайыпты атанатындықтан 

						Бүгінгі сабақта: 

						некеге тұрудың шарттары мен тәртібін, некеге тұруға келтірілетін кедергілерді, некенің жарамсыздығын қарастырамыз.

						Тірек сөздер

					•	ерлі-зайыптылар

					•	некені бұзу

					•	жалған неке

				некеге тұру барысында белгілі бір мерзім көрсетілмейді. Қазақстанда тек мемлекеттік органда тіркелген неке ғана заңды болып есептеледі.

					АҚШ пен Батыс Еуропа елдерінде мүліктік қатынастар саласында азаматтық неке мен тіркелген неке арасындағы айырмашылық барған сайын өз мәнін жоғалтып бара жатыр. Азаматтық некедегі ерлі-зайыптылардың алимент өндіруге, ерлі-зайыпты-лардың мүліктік режімін қолдануға, неке шартына ұқсас келісімшартқа отыруға құқығы бар.

					Кейбір елдерде тіркелген некемен қатар дін рәсімімен бекітілген неке де мойында-лады (Англия, Италия, Канада, АҚШ-тың бірқатар штаттары және басқалар), ал кей елдерде тек қана діни неке мойындалады (Иран, Ирак, Израиль).

				Қазақстанда некеге тұру барысында, отбасылық қатынастарда әлеу-меттік, ұлттық, тілдік және діни топтарда болуына байланысты кез келген кемсітушілікке жол берілмейді.

				Некеге тұрудың шарттары мен тәртібі. Неке жасы. «Неке (ерлі-зайыптылық) және отбасы туралы» Кодекстің 9-бабында некеге тұру шарты көрсетілген. Атап айтқанда, некеге отыратын (ерлі-зайыпты болатын) еркек пен әйелдің ерікті әрі толық келісімі және олардың неке (ерлі-зайыптылық) жасына толуы қажет. 

				Егер неке қорқыту, зорлық-зомбылық, алдау арқылы жасалған болса, ол жарамсыз деп танылады. Некеге тұруға келісім ауызша жасалады және некені тіркеу барысында некеге тұратын тұлғаның өзі келісетінін айтып, қол қойып растайды (15-сурет). Мұнда ата-аналарының немесе туыстарының келісімі талап етілмейді. Дегенмен, әрине, болашақ от-басы үшін ата-ананың қолдауы барлық жағынан алғанда өте маңызды. Отбасын құру үшін неке жасына жету үлкен мәнге ие. Некеге тұратын тұлғалар рухани және физикалық тұрғыдан толығуы керек, ол адам бойында белгілі бір жасқа жеткенде пайда болады. Неке жасы – 18 жас.

				 Дәлелді себеп болған жағдайда мемле-кеттік органдар неке жасын 2 жылдан 

				
					[image: ]
				

				
					
							Қосымша ақпарат

						Өмірде адамдардың некеге тіркелмей-ақ бірге тұрып, шаруашылығын бірге жүргізіп жататын жағдайларын көптеп кездестіреміз. Бұл азаматтық неке немесе іс жүзіндегі некелік қатынастар деп аталады. Азаматтық некеден туған балалар тіркелген некеде туған балалармен бірдей заңмен қорғалады. Алайда мұндай қатынастар екі жақ үшін заңнамалық салдарлар туындатпайды. Мысалы, мұндай жағдайда ерлі-зайыптылардың біріккен ортақ міндеттемелері болмайды, еңбекке жарамсыз тарап еңбекке жарамды қосағының өзін бағып-қағуын талап ете алмайды. Азаматтық не-кеде іс жүзіндегі ерлі-зайыптылардың міндеттемелері тек ерікті түрде орындала-ды, ол заңмен реттелмейді. Тек азаматтық некеде туған балаларды тәрбиелеу мен қамтамасыз ету ата-аналардың міндетінен алынып тасталмайды.

					15-сурет. Неке – отбасы негізі

				

			

		

	
		
			
				82

			

		

		
			
				аспайтын мерзімге дейін төмендете алады. Неке жасына жетпеген тұлғалар арасындағы неке тек ата-аналарының келісімі арқылы жүзеге асады. Дәлелді себептерге аяғы ауырлау немесе баланың тууы, әскер қызметіне шақыру, кәмелетке толмағандардың іс жүзінде отбасын құруы жатады. Мұнда басқа да себептердің болуы мүмкін.

				Болашақ ерлі-зайыптылар мемлекеттік органға некеге тұру туралы қалауларын жазбаша түрде бірге білдіреді. Ал егер олардың біреуінің біріккен өтініштерін табыстау үшін тіркеуші органға келуге мүмкіндігі болмаса, мұндай жағдайда не істеу керек? Егер тұлғаның дәлелді себеп-термен мемлекеттік органға келуге мүмкіндігі болмаса, некеге тұру туралы нотариалды түрде бекітілген өтінішті беруге заң рұқсат етеді.

				Мемлекеттік органдар некеге тұруды тіркеу рәсімін некеге тұрушы тұлғалардың қатысуымен ғана өткізеді. Сенімхат бойынша немесе өкіл арқылы некеге тұруға тыйым салынады. Кейбір елдерде сенімхат арқылы некеге тұруға рұқсат беріледі. 

				Қамаудағы немесе бас бостандығынан айыру орнындағы тұлғалар да некеге тұра алады. Дегенмен мемлекеттік тіркеу мемлекеттік органда емес, қамауға алу немесе бас бостандығынан айыру орнында жүзеге асады.

				Заңда некеге тұруға кедергілер қарастырылған. Бұлар: тұлғаның басқа некеде тіркелуі, болашақ ерлі-зайыптылардың жақын туыс бо-луы, некеге тұрушының біреуінің әрекет қабілетсіз болуы, сонымен қатар асырап алушылар мен асырап алынушылар арасындағы неке.

				Қазақстан заңнамасы моногамды некені ғана, яғни ер адам мен әйелдің арасындағы бірнекелі одақты ғана мойындайды. Қазақстанда екі әйел алуға (көп әйел алуға) және қатарынан екі күйеуге тұрмысқа шығуға тыйым салынады. Кейбір мұсылман елдерінде көп әйел алуға рұқсат берілетінін атап өткен жөн.

				Неке шарты. Неке шартында некеге тұратын тұлғалардың келісімі немесе ерлі-зайыптылардың некедегі және (немесе) неке бұзылған жағдайдағы мүліктік құқықтары мен міндеттемелерін анықтайтын келісім көрініс табады. Неке шарты міндетті түрде жазбаша жасалып, нотариалды түрде расталуы керек.

				Неке шарты ерлі-зайыптылар мүлкінің құқықтық режімін бекітеді, онда ерлі-зайыптылардың меншігі ортақ, бөлінетін немесе үлестік болуы мүмкін. Егер ерлі-зайыптылар неке шартында ортақ меншік режімін қарастырған болса, онда, тиісінше, ортақ мүлікті бөлген кезде үлес тең болады (50% еріне, 50% әйеліне).

				Ерлі-зайыптылардың міндеттемелері мен жеке құқығы неке шарты-ның мазмұнына кірмейді. 

				Неке шарты ерлі-зайыптылардың келісімімен кез келген уақытта өзгеруі немесе тоқтатылуы мүмкін, тек келісім екіжақты болуы ке-

				рек. Бұл ретте өзгеру немесе тоқтатылу туралы шарт жазбаша түрде рәсімделеді және нотариалды түрде бекітіледі. 

				Шартты орындаудан бас тартуға мүмкіндік бар ма, соны қарас-тырайық. Неке шарты екіжақты ерікті келісім болғандықтан, неке шартын орындаудан біржақты бас тартуға жол берілмейді. Ерлі-зайып-тылардың біреуі неке шартының нормаларын орындаудан бас тартқан жағдайда (мысалы, аяғы ауыр әйелін бағып-қағудан бас тартса), екінші тараптың оған айыппұл санкциясын қолдануға, оны орындауын сот арқылы мәжбүрлеуге құқығы бар.

				Некенің жарамсыздығы. Бір-біріне жақын туыс болып табылатын тұлғалардың некеге тұруына тыйым салынады. Бұл тыйымның тамы-рында болашақ ұрпаққа тұқым қуалайтын аурудың берілу мүмкіндігі жатыр, ол медицина-биологиялық тұрғыдан дәлелденген. Мысалы, қазақ халқы жеті атаға дейінгі туыстардың арасындағы некеге қатаң түрде тыйым салған. 

				Енді неке қандай жағдайда жарамсыз деп танылатынын, оның қандай салдары бар екенін, некені кімнің жарамсыз деп жариялай алатынын қарастырайық. Неке мына жағдайларда жарамсыз деп танылады:

				•	некеге тұратындардың арасындағы келісім екіжақты болмаған жағдайда;

				•	екеуінің біреуі неке жасына жетпеген тұлға болса;

				•	екеуінің біреуі әрекетке қабілетсіз тұлға болса;

				•	некеге тұрғандар жақын туыс болса;

				•	екеуінің біреуі басқа некеде тұрса;

				•	асырап алушы мен асырап алынушының арасындағы неке.

				 Жалған неке, яғни отбасын құру мақсатымен жасалмаған неке де жарамсыз болып саналады. Әдетте, жалған неке қандай да бір мүліктік құқық пен игілікті иемдену үшін жасалады. Сонымен бірге мәжбүрлеу бойынша тұрған неке де жарамсыз болып саналады. Көбінесе некеге тұруға мәжбүрлеу шарасы діни салт-дәстүрге қатты берілген, некеге әйелдің келісімі талап етілмейтін елдердегі әйелдерге қатысты жүзеге асады. Бұл жағдайда өзін қорғау үшін сотқа жүгінуге тек жәбірленушінің және про-курордың ғана құқығы бар.

				Некені жарамсыз деп тануды сот қана іске асыра алды. Сот шешімінен кейін ғана неке жарамсыз деп танылады. Некені жарамсыз деп тану ерлі-зайыптылардың барлық жеке және 

					•	Жалған неке – ерлі-зайыптылардың немесе олардың біреуінің от-басын құру ниетінсіз жасалған неке.

					•	Неке – отбасын құру мақсатында заңмен белгіленген тәртіппен тараптардың еркін және толық келісімі арқылы жасала-тын еркек пен әйел арасындағы тең одақ. 

					•	Туыстар – ата-бабала-ры, апа-әжелері ортақ, бір-бірімен туыстық байланыста болатын тұлғалар.

				мүліктік құқықтарының күшін жою дегенді білдіреді. Ерлі-зайыптылар ортақ тегіне, жұбайының (зайыбының) тұрғын үйін пайдалануға, алимент алуға және т.б. деген құқықтарын жоғалтады. Әйтсе де кейбір жағдайларда көмекке мұқтаж, некені жарамсыз деп таныған сот адал ниетті деп таныған кінәсі жоқ тарап алимент алу, қалаған тегінде қалу құқығын сақтап қала алады. Сонымен бірге адал ниетті тарап некені жарамсыз деп тану барысында туындаған моральдық шығынды өтетуге талаптана алады. Некені жарамсыз деп тану осындай некеде туған балалардың құқығына әсер етпейді, өйткені баланы ата-анасының қателіктері үшін жазалауға болмайды.

				Неке дегенді ер мен әйелдің арасындағы тең құқылы одақ деп түсіну керек. Ол тараптардың еркін және толық келісімі бойынша, заң бекіткен тәртіпте, ерлі-зайыптылардың арасында мүліктік және жеке мүліктік емес қатынастар тудыратын отбасын құру мақсатында жасалады. Ерлі-зайыптылар арасындағы қатынас құқық пен міндеттемелердің теңдік қағидаты негізінде құрылады, бұл жағдайда екеуінің біреуінің құқығын шектеуге, біреуінің екіншісінің алдында басымдыққа ие болуына жол берілмейді. Ерлі-зайыптылар арасындағы қатынасқа туыстар аралас-пайды. Тіркелген некеде туған балалармен бірдей азаматтық некеде туған балалар да заңмен қорғалады. Дегенмен бұндай қатынастар, әдетте, тараптар үшін заңдық салдар туындатпайды.

					1. Отбасы құқығы бойынша «неке» ұғымын түсіндіріңдер және оның заңдық белгілерін атап көрсетіңдер.

					2.	Некеге тұру шарттарын атаңдар. Некеге тұратындардың екіжақты өзара келісімінің заңдық маңызы неде?

					3.	Азаматтық некеде тұрған тұлғалар неке шартына отыра ала ма? Кәмелетке толмаған ерлі-зайыптылардың неке шартын жасауға құқығы бар ма? Неке шартын орындаудан біржақты бас тартуға жол беріле ме?

					3-деңгейлі тапсырма. Топтық жұмыс. Жағдаяттық тапсырманы шешіңдер.

				1. Облыс әкімі өз бұйрығымен некеге тұру жасын 15-ке дейін төмендетті. Облыс прокуроры бұл шешімге наразылық білдірді. Прокурордың наразылығы орынды ма? Атқарушы билік органдарының «Неке (ерлі-зайыптылық) және отбасы туралы» Кодекске өзгеріс енгізетін нормативтік-құқықтық актілер қабылдауға құқығы бар ма?

				2. 16 жасар С. тұрмысқа шықты, алайда жарты жылдан кейін ажырасып кетті. Көп ұзамай ол пәтерін сатқысы келді. Ал нотариус оның кәмелетке толмағанын, сол себепті де әрекетке қабілетсіз екенін алға тартып, сатып алу-сату шартын рәсімдеуден бас тартты. Нотариустың бас тартуы заңды ма?

				§ 66. Некені бұзу

				«Некені тоқтату» түсінігі мен негіздемесі. Некені тоқтату дегенді ерлі-зайыптылардың жеке және мүліктік құқықтық қатынастарының тоқтатылуы деп түсіну керек. Неке заңда көрсе-тілген оқиғаның болуы салдарынан немесе ерлі-зайыптылардың біреуінің қалауымен тоқтатылады. Некені тоқтатуға негіз болатын оқиғаларға жататындар:

				а) ерлі-зайыптылардың біреуінің қайтыс болуы;

				ә) ерлі-зайыптылардың біреуінің қайтыс болғанын хабарлау туралы соттың шешімі;

				б) некенің бұзылуы (ажырасу). 

				Ерлі-зайыптылардың біреуінің қайтыс болуы немесе ерлі-зайыпты-лардың біреуінің қайтыс болғанын соттың хабарлауы жағдайында некені тоқтатуды қандай да бір арнайы рәсімдеу талап етілмейді. Бұл жағдайда қайтыс болу фактісі ғана тіркеледі, яғни неке екінші жұбының қалауына қарамастан, қайтыс болу фактісі салдарынан тоқтатылады. Егер екінші жұбы жаңа некеге тұрғысы келсе, тіркеуші органға бұрынғы некедегі жұбайының қайтыс болғанын растайтын анықтаманы көрсетуі жеткілікті.

				Нақты (табиғи немесе зорлықпен) қайтыс болу анық деректер негізінде (дәрігердің куәлігі, анықтамасы, куәлердің көрсетуі) тіркеледі. Ал азаматтың (ерлі-зайыптылардың біреуінің) қайтыс болғанын хабар-лау туралы соттың шешімі оның қайтыс болғанын тек қана болжайды. Аталған тұлғаның қайтыс болғаны туралы анық деректер жоқ. Ерлі-зайыптылардың біреуін хабарсыз жоғалды деп мойындағандықтан некенің тоқтатылу тәртібі ерлі-зайыптылардың біреуін қайтыс бол-ды деп хабарлаумен бірдей. Егер азаматтың тұрғылықты жерінде ол туралы үш жыл бойы еш хабар болмаса, онда мүдделі тұлғалардың өтініші бойынша сот азаматты қайтыс болды деп хабарлайды. Егер ол өлім қаупі төніп тұрған жағдайда немесе жазатайым оқиға салдарынан қайтыс болуы мүмкін деп болжанған жағдайда хабарсыз кетсе, оны қайтыс болды деп хабарлау уақыты – алты ай. 

				Сот шешім шығарғаннан кейін қайтыс болу фактісімен қатар заңдық салдар да күшіне енеді. Сот азаматтың қайтыс болғаны туралы шешім шығарған сәттен бастап неке де тоқтатылды деп есептеледі. 

				
					
						Бүгінгі сабақта: 

						некені тоқтату, тіркеу орындарында некені бұзу, некені сот тәртібімен бұзу негіздемесін, сонымен қатар некені тоқтатудың құқықтық салдарын қарастырамыз.

					•	некені тоқтату

					•	ажырасу

				Ерлі-зайыптылар тірі болған жағдайда, неке тек ажырасу арқылы ғана тоқтатылады.

				Қазақстан заңдары да ажырасуды қолдамайды. Әр мемлекет неке мен отбасының сақталуына мүдделі, алайда, бір өкініштісі, біздің елімізде соңғы онжылдықта ажырасу көрсеткіші тұрақты түрде жоғарылауда.

				Ажырасу үрдісі жас отбасылармен қатар, ұзақ уақыт бірге тұрған ерлі-зайыптылардың арасында да кездеседі. Дегенмен ерлі-зайыптылар ажырасу туралы мәселе көтергенге дейін бірге өмір сүруге не қиын-дық келтірді, толық емес отбасында тәрбиеленетін балаларының тағдыры жайлы жақсылап ойланғандары жөн. Түрлі зерттеулер көрсеткендей, ажырасу негізінде жаман әдеттерден, қызғаныштан, ұрыс-керістен, ішкілікке салыну-дан, отбасындағы келіспеушілік-терден, жұмыссыздық пен отбасы-лық дағдарыстардан және т.б. туын-дайды (16-сурет). 

				 Некені (ерлі-зайыптылықты) әйелінің келісімінсіз, оның аяғы ауыр кезде және бала бір жасқа толғанша бұзуға болмайды.

							Өмірде қайтыс болды деп есептелген адамдардың шын мәнінде тірі болып шығатын жағдайлары да кездеседі. Бұл жағдайда не істеу керек? Қайтыс болды деп хабарланған жұбайы қайта оралу жағдайында сот өз шешімінің күшін жояды, алайда неке автомат-ты түрде қалпына келмейді. Неке ерлі-зайыптылардың екеуінің бірге жазған өтініштері негізінде тіркеуші органда қалпына келтіріледі. Егер некені қалпына келтіру туралы өтініш берілмесе, ерлі-зайыптылардың екеуінің де тірі екеніне қарамастан неке қалпына келтірілмейді. Екеуінің біреуі жаңа некеге тұрған жағдайда да некені қалпына келтіру мүмкін болмайды. Жаңа некенің тағдыры әртүрлі болуы мүмкін: ол сақталады не бұзылады, бұл жағдайда бұрынғы жұбайымен некесін қайта тіркеуге мүмкіндік туады.

							Назар аударайық!

						

					

				

				
					[image: ]
				

				
					
						Ажырасу туралы түсінік әр заманда әртүрлі болып айтарлықтай өзгерді. Ежелгі Римде ажырасу арнайы рәсімді қажет етпейтін кәдімгі азаматтық мәміле болып есептелген. Ажырасу еркін түрде жүзеге асатын, оған ерлі-зайыптылардың біріккен келісімі арқылы да, некеден бас тартуға біржақты өтініш негізінде де жол берілетін. Ортағасырлық Еу-ропада ажырасуға діни тұрғыдан қарайтын болған, ол тек қатаң шектеуге негізделген ерекше жағдайларда және шіркеудің рұқсатымен ғана іске асатын. Діни нормалар за-йырлы заңдармен алмастырылған бүгінгі күндері де Еуропада, әсіресе діни ықпал ба-сым бөлігінде (мысалы, Италия) ажырасу сирек ұшырасады. Ислам дінінде де шариғат ажырасуға көптеген шектеулер қойған. Тіпті мүлдем тыйым салған десе де болады. 

				Некені ажырасу арқылы тоқтату бекітілген тәртіп бойынша тіркеуші органда немесе сотта жүзеге асуы керек (2-кесте).

				2-кесте

				Некені тіркеуші органдарда немесе сотта бұзудың ерекшеліктері

				
					Некені тіркеуші органдарда бұзу

				

				
					Некені сотта бұзу

				

				
					Негізі

				

				
					• ерлі-зайыптылардың өзара келісімі;

					• кәмелетке толмаған балаларының болмауы;

					• мүліктік және басқа да талаптары-ның болмауы

				

				
					• ерлі-зайыптылардың біреуінің келіспеуі;

					• кәмелетке толмаған ортақ балаларының болуы;

					• ерлі-зайыптылардың мүліктік және басқа да талаптарының болуы;

					• себебі болмаса да, ерлі-зайыптылардың біреуі-нің неке бұзудан жалтаруы

				

				
					Татуласуға арналған уақыт

				

				
					• органдардың татуласу үшін мерзім белгілеуге құқығы жоқ

				

				
					• ерлі-зайыптылардың біреуінің өтінішімен немесе ерлі-зайыптылардың некені бұзуларына қатысты соттың күмәндануы себепті белгі-ленеді

				

				
					Ажырасу себептері

				

				
					• анықталмайды

				

				
					• міндетті түрде анықталады

				

				
					Некені тоқтату сәті

				

				
					• мемлекеттік тіркеу күні;

					• азаматтық хал актілерін тіркеу 

					кітабында некені тоқтату

				

				
					• сот шешімінің заңды күшіне енген күн

				

				Некені тоқтатудың құқықтық салдары. Айтылып өткендей, некені бұзу нәтижесінде некедегі ерлі-зайыптылардың арасында туындайтын жеке және мүліктік қатынастар да тоқтайды. Мысалы, бірге тұру, ортақ меншік, өзара қамқорлық пен жұмыс және т.б. Бұл жағдайда кейбір құқықтық қатынастар бірден тоқтайды, ал кейбіреулерінің сақталуы мүмкін. Ерлі-зайыптылар неке кезінде жинаған мүліктерін бөліп алған жағдайда, бөлініссіз жүзеге асқан ажырасу фактісі ерлі-зайыптылардың біріккен ортақ меншігін үлестік меншікке айнал-дыра алмайды. Бұл жағдайда некенің тоқтатылуымен бірге, әдетте, ерлі-зайыптылардың біріккен ортақ меншік режімі де әрекетін тоқтатады. Некенің бұзы-луымен қатар, бұрынғы жұбайы қайтыс бол-ған жағдайда оның мұрагері болу, бұрынғы жұбайының – асыраушысының өліміне себеп болған зиянды өтету және т.б. құқығы да жойы-лады.

					•	Некені тоқтату – ерлі-зайыптылар арасындағы міндеттеме мен құқық-тардың тоқтатылуы.

				Некенің тоқтатылуы жаңа некеге тұру құқығын тудырады. Некені бұзғаннан кейін тек (фамилия) таңдау мәселесін шешу жиі кездеседі. Мұнда туындайтын мәселе: бұрынғы жұбайының тегінде немесе не-кеге дейінгі өз тегінде қалу. Некедегі тегін сақтау толығымен тегін өзгерткен жұбайының қалауына байланысты шешіледі. Оның шеші-міне ықпал етуге ешкімнің, тіпті неке бұзылғаннан кейін соның тегін қалдырғысы келген бұрынғы жұбайының да құқығы жоқ. Неке бұзылғаннан кейін, әдетте, ерлі-зайыптылардың бірін-бірі материалдық тұрғыдан қолдау міндеті де тоқтайды. Алайда ерлі-зайыптылардың біреуінің еңбекке жарамсыздығы мен қамқорлыққа зәрулігі сот тәрті-бімен анықталатын болса, ол өзінің бұрынғы жұбайынан алимент алу құқығын сақтап қалады.

					Қазақстанда әрбір үшінші неке ерлі-зайыптылардың ажырасуымен аяқталады. Статистикаға сүйенсек, ауылдық жерге қарағанда қалалық жерде ажырасу екі есе көп тіркелген. Бұл жерде мамандар қалалықтардың ішкі еркіндігі әлдеқайда жоғары екендігін айтады. Отбасыдағы түрлі жанжалдарды шешудің ең тиімді жолы – медиа-торға жүгіну. Қазақтың дәстүрлі қоғамында медиация рәсімі ертеден-ақ болған. Ауылдың құрметті ақсақалдары мен билері отбасындағы жөнсіз ұрыс-керістерге жол бермей, дер кезінде екі жасты жарастырып отырған. Сол үшін де ажырасу деген болмаған. Қазіргі заманғы медиаторлар тек заң шеңберінде жұмыс істейді.

				Некенің ажырасу арқылы бұзылуы ата-аналардың балаларына қатысты міндеттері мен құқықтарын тоқтатпайды. Неке заңда көрсе-тілген жағдайлардың болуы салдарынан немесе ерлі-зайыптылардың біреуінің қалауымен бұзылады. 

					1. Некені тоқтатудың қандай құқықтық салдары бар?

					2.	Некені бұзу туралы істі қарайтын сот отырысына ерлі-зайыптылардың екеуінің де қатысуы міндетті ме? 

					3.	Некені бұзудың (ажырасудың) құқықтық салдарын атаңдар. Ажырасу кезінде ерлі-зайыптылардың қандай құқықтық қатынастары сақталуы мүмкін?

					1-деңгейлі тапсырма. Жұптық жұмыс. 

				Ажырасудың туындау себептері туралы зерттеу жүргізіңдер. Отбасы берік болуы үшін ерлі-зайыптылардың бойында қандай қасиеттер болуы керек? «Отан отбасынан басталады» дегенді қалай түсінесіңдер? Отбасылық қатынастардағы түрлі әлеуметтік мәселелерді қалай шешуге болады? Өз ойларыңды білдіріңдер.

					2-деңгейлі тапсырма. Жеке жұмыс. 

				Берілген мақал-мәтелдерді талқылап, олардың отбасылық тәрбиедегі маңызды-лығын анықтаңдар.

				• Әкеге баланың алалығы жоқ.

				• Ағайын – алтау, ана – біреу.

				• Ердің анасы – елдің анасы.

				• Ата – бәйтерек, бала – жапырақ.

				• Қыз – өріс, қыз – қонақ. 

				§ 67. Ата-аналардың балалары алдындағы және балалардың ата-аналары алдындағы құқықтары мен міндеттері

				Балалардың құқықтары мен міндеттері. Ата-аналар мен балалар арасында туындайтын құқықтық қатынастар негізінде бекітілген заң тәртібімен куәландырылған балалардың ата-анадан шығуы жатыр. Бұл дегеніміз – баланың өмірге келу фактісі тіркеуші органның тууды тіркеу мен жазу кітабында көрсетілуі керек деген сөз. Некеде тұрмаған ата-анадан туған балалардың әкесі өз әкелігін ерікті түрде растайды немесе оның әкелігі сот арқылы анықталады.

				Баланың өзіндік құқығы бар, соның бірі – оның өмір сүруге деген құқығы, ол табиғи және ажырамас құқық болып есептеледі. Сонымен бірге баланың міндеттері де бар. Құқықтар пен міндеттердің өзара бай-ланысты екені белгілі. 

				Баланың өзіндік құқықтары бар:

				әр баланың отбасында өмір сүруге және тәрбиеленуге құқығы бар;

				бала өз мүдделерінің қорғалуына, жан-жақты дамуға, өзінің ар-абыройын сыйлатуға құқылы;

				мүддесі қозғалған кезде бала өз пікірін білдіруге құқылы;

				жекетұлғалық даралығын сақтауға құқылы. Баланың есімі ата-аналарының келісімі бойынша қойылады. Әкесінің аты деген жерге әкесінің есімі ұлттық салт-дәстүрге негізделіп жазылады. Мысалы, ата-анасының қалауы бойынша әкесінің есіміне «ұлы», «қызы» тіркестері қосарланып жазылуы мүмкін. Ал әкесі анықталмаған жағдайда бала-ның есімін анасы қояды, әкесінің аты деген жерге әкесі болып есеп-телетін адамның есімі жазылады, анасының тегі беріледі;

				бала өзінің құқықтары мен заңды мүдделерін қорғауға құқылы. Заң баланы түрлі қолсұғушылықтардан, оның ар-абыройын төмен-детуден, ата-аналарының өз билігін асыра пайдалануынан (ұрып-соғу, қаңғыбастыққа бейімдеу және т.б.) қорғайды. Егер ата-аналары балаларына қамқорлық жасамаса, асырап-бақпаса, оларға шаралар қолданылады, тіпті ата-аналық құқықтарынан айырып, баланы мем-лекеттің қамқорлыққа алуына дейін баруы мүмкін;

				баланың мүліктік құқықтары бар. Ол меншіктік құқық негізінде мүлікті сыйлыққа немесе мұрагерлікке алуы, еңбекпен айналысуы, 

				
					
						Бүгінгі сабақта: 

						ата-аналардың балалары алдындағы және балалардың ата-аналары алдындағы құқықтары мен міндеттерін қарастырамыз.

				өз еңбегінің ақысын алуы, жекешелендірілген пәтердің иесі және т.б. болуы мүмкін.

				Міндет деген баланың ата-анасына, мемлекетке, қоғамға қатысты істейтін қажетті әрекеті екенін еске алайық. 

				Баланың міндеттері:

				бірінші кезекте балалар ата-аналарын сыйлап, қадірлеуі қажет;

				сонымен қатар балалар Конституция мен еліміздің заңдарында қарастырылған нормалар мен талаптарды сақтауы қажет;

				балалар басқа адамдардың құқықтары мен еркіндіктерін, абыройы мен беделін сыйлап, олардың құқықтарын бұзбауы қажет;

				балалар еліміздің мемлекеттік рәміздерін білуі және сыйлауы керек. Бұлар – елтаңба, әнұран, ту және мемлекеттік тіл. Бұл әсіресе әнұранға қатысты. Ерте жастан, балабақшадағы кезден бастап балалар әнұранды үйреніп, өз елінің рәміздерін тануы керек;

				балалар тарих пен мәдениет ескерткіштерін қорғап, сақтап, өз елінің тарихын білуі керек;

				балалар табиғатты қорғап, табиғи байлықтарға ұқыпты қарауы керек;

				балалар өз халқының салт-дәстүрлерін біліп, үлкендерді сыйлауды, кішілерге қамқор болуы қажеттігін баса айтқымыз келеді;

				кәмелетке толған, еңбекке жарамды балалар өзінің еңбекке жарам-сыз ата-анасына қамқорлық жасауы керек. Осылайша құқықтық мін-деттердің, ал міндеттердің құқықсыз болмайтынын атап өткіміз келеді.

				Ата-аналардың құқықтары мен міндеттері. Ата-ана құқығы ата-ана мен бала арасындағы жеке және мүліктік қатынас жиынтығы болып табылады. Аталған құқықтық қатынастардың бірқатар өзіне тән белгілері бар (18-сызба).

				Ата-ана құқығы түсінігі ата-аналардың құқығын да, міндеттемелерін де қамтиды.

				Кәмелетке толмаған ата-аналар баламен бірге тұрып, оның тәрбиесіне атсалысады, ал 16-ға толған соң ата-ана құқығын өздіктерінен жүзеге асыра алады. Яғни, 16 жасар ата-ана өз баласының тәрбиесімен айна-лысуы, олармен бірге серуендеуі, оларды тамақтандыруы тиіс.

							Құқығы бұзылған жағдайда бала мұғалімнен көмек сұрауына болады. Егер мәселе шешілмесе, мектеп басшылығына жүгіну керек. Әр мектепте кәмелетке толмағандардың ісімен айналысатын инспектор болады. Құқығы бұзылған бала осы инспектордан көмек сұрай алады. Баланың құқығын бұзатын барлық жағдайды тиісті органдар қарауға міндетті. 

							Кіші жастағы баланың құқығы бұзылатын болса, оның құқығын ата-анасы (асырап алушылар, қамқоршылары, жанашырлары), қамқоршылық және қорғаншылық орган-дары, сот, прокурор қорғайды. Әр ересек азамат бала құқығының бұзылуына бей-жай қарамауы керек.

							Назар аударайық!

						

					

				

			

		

	
		
			
				91

			

		

		
			
				18-сызба

				Ата-аналар өз баласының денсаулығын күтуге, оларды тәрбиелеуге құқығы бар және оған міндетті, тәрбие түрін өздіктерінен таңдауға құқылы. Бұл ретте оларға балалардың дамуы, тәрбиесі үшін жауап-кершілік артылады. 

				Ата-аналар балаларының орта білім алып шығуын қамтамасыз етуге міндетті. Балалары білім алатын мекемені ата-аналар, әдетте, балаларымен келісе отырып таңдайды. Ата-аналар баласының сабаққа қатыспауын, мектептегі нашар тәртібін қолдамауы керек. Ата-ана-лардың өз баласын жеке тәрбиелеуге құқығы бар. Алайда бұл баланың оқу орнында білім алуы мен тәрбиеленуіне еш әсер етпеуі керек. Бұл баланы ата-әжесінен, басқа туыстарынан алыстатуға себеп болмау керек, олар көбінесе бала тәрбиесіндегі ата-аналардың көмекшілері болып саналады. Тәрбиелеу үшін баланы мемлекеттік мекемеге өткізу, үшінші тұлғаны тарту, әдетте, белгілі-белгісіз себептермен ата-ана өз баласының тәрбиесімен айналыса алмайтын кездегі ең соңғы шара болып табылады.

				Ата-аналар өз балаларын бақылауда ұстауға міндетті, бұл түрлі жағымсыз салдардың алдын алуға көмектеседі (балалар арасындағы төбелес және т.б.). Сонымен бірге ата-аналардың өз балаларының мүд-десін білдіру және қорғауға деген құқықтары мен міндеттері бар. Көбі-несе олар балаларының мүддесін сотта, жеке және заңды тұлғалармен арақатынастарда қорғайды. Ата-аналық құ-қығы мен міндеттерін дұрыс орындамау белгілі бір санкциялар қолдануға алып келеді.

				Ерлі-зайыптылардың бала тәрбиесі мен оларға қамқорлық жасаудағы құқықтары бір-дей. Балалардың білім алуы мен тәрбиесіне қатысты барлық мәселелерді ерлі-зайыптылар келісе отырып шешеді. Балалары жасаған құқықбұзушылық үшін ерлі-зайыптылар тең дәрежеде жауапты болады. Мысалы, баласы көрші үйдің терезесін сындырған жағдайда жұмыс істемей, бала тәрбиесімен айналысып үйде отырған анасы да, бұл кезде қызметтік 

							Ата-аналардың құқықтық қатынастарының белгілері

								Ата-аналардың құқығы бала тәрбиесі мен оған қамқорлық жасаудағы әке мен ана ара-сындағы теңдік негізінде құ-рылады

							

						

						
							
								Ата-ана баланы тәрбиелеу міндеттерінен бас тарта ал-майды, өзінің алименттік міндетін басқа тұлғаға жүк-тей алмайды

							

						

						
							
								Ата-аналардың құқықтық қаты-насы бала кәме-летке толған соң тоқтайды

					•	Алимент – бір тұлға-ның оны қабылдауға құқығы бар басқа тұлғаны ақшалай не-месе материалдық тұрғыдан асырауы.

					•	Бала – 18 жасқа тол-маған тұлға.

					•	Балалық шақ – кәме-леттік жасқа толмаған тұлғаның құқықтық жағдайы.

				іссапарда болған әкесі де бірдей жауап береді. Ерлі-зайыптылардың біреуі бала тәрбиесінен, оны бағудан бас тартқан жағдайда, сот тәртібімен алимент өндірілуі мүмкін.

				Ата-аналар балаларын тәрбиелеуге құқылы және міндетті, бірақ тәрбие түрін өз қалауымен таңдайды. Сонымен бірге оларға балалары-ның тәрбиесі мен дамуы үшін жауапкершілік жүктеледі. Балалары құқықбұзушылық жасаған жағдайда, екеуі бірдей жауап береді. Ерлі-зайыптылар балаларына қамқорлық жасау мен оларды тәрбиелеуде бірдей құқыққа ие. 

					1. Ата-аналар мен балалардың құқықтары мен міндеттерінің пайда болу негіздерін атаңдар. 

					2.	Баланы қорғау құқығы, өз пікірін еркін айту құқығы, ата-анасымен, басқа да туыста-рымен араласып тұру құқығы, әкесінің атын, есімін, тегін алу құқығы туралы айтыңдар.

					3.	Баланың заңды мүддесін кімдер қорғайды? Кәмелетке толмаған тұлға өз құқығы мен заңды мүддесін өздігінен қорғай алады ма?

					3-деңгейлі тапсырма. Топтық жұмыс.

					Азаматша М. екі баласына алимент өндіріп алу үшін бұрынғы күйеуінің үстінен сотқа талап арыз түсірді. Талап арызда ұлының кәмелетке толмағанын, ал қызы 18 жасқа толғанмен, оқып жүргенін, алатын шәкіртақысының аз екенін, сондықтан да балаларды асырап-бағу бір өзіне қиындық туғызатынын көрсетті.

					Жауапкер ұлының жұмыс істейтінін, айына кем дегенде 20 мыңдай табыс табаты-нын, ал қызы кәмелетке толып кеткендіктен оны асырап-бағу міндетіне жатпайтынын алға тартып, талап арызды қанағаттандырудан бас тартты. 

					1. Жеткілікті табыс табатын кәмелетке толмаған балаларына ата-аналары алимент төлеуге міндетті ме?

					2. Кәмелетке толған, еңбек етуге қабілетті, бірақ өмір сүруге қажетті қаражаты жоқ балаларға алимент өндіріп алуға бола ма?

					3. Сот азамат М.-ның талап арызы бойынша қандай шешім шығаруы мүмкін?

				§ 68. Ата-ананың қамқорлығынсыз қалған балаларды тәрбиелеу түрі

				Ата-аналық құқығынан айыру тәртібі мен негіздері. Ата-аналық құқығынан айыру – ата-аналық міндетін орындамағаны үшін тағайындалатын айрықша және ең жоғары жауапкершілік шарасы. Ата-аналық құқығы-нан айыру заң белгілеген тәртіп пен негізде ғана жүзеге асады. Ата-аналардың түрлі нысан-

						Бүгінгі сабақта: 

						ата-аналық құқығынан айыру негіздері мен тәртібін, «асырап алу» түсінігін, «қамқорлық», «қорғаншылық» түсініктерін, сонымен қатар баланы патронаттық тәрбиеге беру тәртібін қарастырамыз.

						Тірек сөздер

					•	қамқорлық

					•	қорғаншылық

					•	бала асырап алған отбасы

				да көрінетін құқыққа қарсы айыпты әрекеті оларды (немесе екеуінің біреуін) ата-аналық құқығынан айыру негізі болып табылады. Бұл негіздемелер Қазақстан Республикасының 2011 жылғы 26 желтоқсандағы «Неке (ерлі-зайыптылық) және отбасы туралы» Кодексінің 75-бабында бекітілген.

				Ата-аналық құқығынан айыру баланың құқығын басқа жолмен қорғау мүмкін болмаған жағдайдағы ең соңғы шара болып табылады. Ата-ана құқығынан айыру тек қана соттың шешімімен жүзеге асады.

				Ата-аналық құқығынан айыру туралы іс ерлі-зайыптылардың біреуінің немесе баланың басқа заңды өкілінің, кәмелетке толмағандардың құқығын қорғау міндеті жүктелген ұйымдар мен органдардың өтініші бойынша, сонымен қатар прокурордың талабы бойынша қаралады. Ата-аналық құқығынан айыру туралы іс прокурордың және қамқоршылық және қорғаншылық қызметін атқаратын органдардың қатысуымен қаралады. Ата-аналық құқығынан айыру туралы істі қарау барысында сот құқығынан айырылған ата-аналардан баланың пайдасына алимент өндіру мәселесін шешеді.

				 

				Басқа мүдделі тұлғалардың (мысалы, жақын туыстар, көршілер) немесе органдардың ата-ана құқығынан айыруды талап етіп, сотқа жүгінуге құқылары жоқ. Алайда бұл туралы прокурорға немесе құ-зырлы органдарға өтініш бере алады. Ата-аналық құқығынан айырыл-ған ата-аналар баласы бар азаматтарға тағайындалатын мемлекеттік жәрдемақылар мен жеңілдіктер алу құқығынан, баламен туыстық фактісіне негізделген басқа да барлық құқығын жоғалтады. Мұндай ата-аналар қартайған кезде баланың өзін бағып-қағуына, оның қаржылық қолдауына да үміттене алмайды. Дегенмен оларда өз баласын бағу (алимент төлеу) міндеті сақталады. Баланы ата-аналық құқығынан айырылған ата-анадан алыстату мақсатында олармен бірге тұруы бір-ден тоқтатылады. Дегенмен кездесіп тұру мүмкіндігі жоққа шығарыл-майды. Оны сот тағайындайды.

				Ата-ана құқығын қалпына келтіруге болады ма? Аталған мәселенің шешімі соттың айрықша құзыретіне жатады. Ата-ананың жүріс-тұрысы, тұрмыс дәстүрі, бала тәрбиесіне көзқарасы жақсы жағына қарай өзгерген кезде ғана ата-ана құқығын қалпына келтіруге болады. 

							Егер сот ата-аналық құқығынан айыру туралы істі қарау барысында ата-аналардың әрекетінен қылмыстық құқықбұзушылық белгілерін байқайтын болса, онда бұл ақпа-ратты жеке ұйғарымымен прокурордың назарына жеткізуі керек. Сот ата-аналық құқы-ғынан айыру туралы шешімі күшіне енген күннен бастап үш күннің ішінде бұл шешімнің көшірмесін баланың тууын тіркейтін мемлекеттік тіркеуші органға және баланың туған жеріндегі қамқоршылық және қорғаншылық қызметтерін жүзеге асыратын органдарға жіберуі керек.

							Назар аударайық!

				Ата-ана құқығын қалпына келтіру және баланы ата-анасына қайтару баланың мүддесіне сай келсе ғана мүмкін болады. Сот баланың мүддесін ескере отырып, ата-ана құқығын шектеу, яғни баланы ата-анадан олардың құқығынан айырмай-ақ алу туралы шешім шығара алады. Егер ата-ананың біреуінде психикалық ауытқушылық болса немесе басқа да созылмалы аурумен ауыратын болса немесе жағдайының ауырлығына байланысты балаға қамқорлық жасай алмайтын болса және ата-аналық міндеттерін орындамаса, балаға өте қатал қараса, ата-аналық құқығын шектеу жазасын қолдануға болады. 

				Ата-аналық құқығы сотпен шектелген ата-аналар баланы жеке тәрбиелеу құқығынан айырылады, алайда оны бағу міндетінен босатыл-майды. Егер балаға теріс әсер етпейтін болса, сот оның ата-анасымен кездесіп тұруына рұқсат береді. Егер ата-аналар біраз уақыт өткен-нен кейін балаға қатысты өз қателерін түсініп, отбасындағы жүріс-тұрысын жөндесе, қарым-қатынасын жақсартса, оларға баланы қайта-рып беру туралы мәселені қарастыруға болады. Ата-аналық құқығының шектелуіне негіз болған жағдай өзгерсе не жойылса, сот ата-ананың (немесе екеуінің біреуінің) өтініші бойынша баланы ата-анасына қай-тару туралы және ата-аналық құқықты шектеуді жою туралы шешім шығаруы мүмкін.

				Бала асырап алу. Асырап алу нәтижесінде, бір жағынан, асырап алушы мен оның туыстарының, екінші жағынан, асырап алынған баланың арасында шығу тегі бір туыстар арасындағыдай құқықтар мен міндеттер туындайды. Бұдан бөлек, асырап алушының асырап алған балалары мен туған балалары (биологиялық) арасындағы (егер бар бол-са) құқықтары мен міндеттері де бірдей болады. Кәмелетке толмаған балаларды ғана асырап алуға болады. Бұл жағдайда баланың жасы, есею деңгейі, өзін асырап алуға келісімі есепке алынады.

				«Қамқоршылық пен қорғаншылық» түсінігі. Қамқоршылық пен қор-ғаншылықтың мақсаты – ата-аналарының қамқорлығынсыз қалған балаларды тәрбиелеуге алу. Аталған міндеттемені орындайтын арнайы 

				
					
							Қосымша ақпарат

						Заң бала асырап алудың бірқатар шартын қарастырады:

						1) асырап алушының келісімі. Бала асырап алу асырап алушының келісімі бойынша жүргізіледі. Өйткені ол баланың ата-анасының орнын басуы керек болады. Сол себепті де бала асырап алуға асырап алушының бастамасымен ғана жол беріледі. Бала асырап алу туралы сотқа өтініш беру керек;

						2) баланың ата-анасының келісімі. Келісім жазбаша түрде беріледі, оны нотариус куәландырады;

						3) жасы 10-ға толған болса, баланың келісімі;

						4) егер асырап алуды бір ата-ана ғана жүзеге асырып жатқан болса, онда жұбайының (зайыбының) келісімі.

				мемлекеттік органдар да бар. Олар қамқоршылық және қорғаншылық органдары. Бұл органдар ата-аналарының қамқорлығынсыз қалған балаларды анықтау жұмысын ғана емес, оларды орналастыру, соны-мен қатар олардың әрі қарай жағдайларын бақылау жұмыстарын да жүзеге асырулары керек.

				Қамқоршылық және қорғаншылық органдарына көмек көрсететін мемлекеттік ұйымдар мен органдардың, мамандандырылған балалар мекемесінің көп екендігін атап өткен жөн. Бұларға, көбінесе, мыса-лы, ата-аналарды қамауға алуды жүргізетін анықтау және алдын ала тергеу органдары; медициналық мекемелер; балалар баратын мектепке дейінгі мекемелер мен мектептер жатады. Балалар туралы ақпарат алған қамқоршылық және қорғаншылық органдары оларды орналас-тыру туралы жылдам шешім қабылдаулары керек. Ата-аналарының қамқорлығынсыз қалған балаларға органдар мен ұйымдардың ғана емес, сонымен қатар қарапайым азаматтардың да көмек көрсетіп, қамқор болғаны өте маңызды. Егер қоғам әрбір баланың тағдырына немқұрайды қарамаса, мемлекет те өз елінің болашақ азаматын қиын жағдайда қалдырмайды.

				Ата-аналарының қамқорлығынсыз қалған, отбасына тәрбиелеуге берілуі тиіс баланы мемлекет міндетті түрде есепке алады. Бұл үшін Қазақстан Республикасы Үкіметінің қаулысымен «Ата-анасы-ның қамқорлығынсыз қалған балаларды орталықтандырылған есепке алуды ұйымдастыру» ережесі бекітілген.

				Республикада балаларды мемлекеттік қорғау мен оларға қамқорлық жасау интернат мекемелері мен балалар үйінің жүйесі арқылы жүзеге асады.

				Балалар мен жас аналарды қолдау үшін 1994 жылы Қазақстанда «Үміт үйі» құрылды. Оған жалғызбасты аналарымен қалған балалар орналастырылады. Аналарының жағдайы түзелгенше «Үміт үйінде» уақытша болады. Үміт үйінің негізгі мақсаты – балалардың қараусыз қалмауы.

				Қорғаншылық 14 жасқа толмаған балаларға, ал қамқорлық 14–18 жас аралығындағы кәмелетке толмағандарға белгіленеді. Кәмелетке толмағандар ата-анасының, асырап алушыларының болмауы, олардың хабарсыз жоғалуы немесе қайтыс болды деп хабарлануы, ата-аналық құқығынан айырылуы, балалардың ата-ананың қамқорлығынсыз қалуы (мысалы, ата-ана бала тәрбиесінен бас тартады) – қамқоршылық пен қорғаншылықты белгілеуге негіз болады. Қамқоршылық пен қорған-шылықты белгілеу қамқоршы мен қорғаншыны тағайындау арқылы жүреді. Бұл тұлғаларды қамқоршылық және қорғаншылық органдары тағайындайды. Кәмелетке толған әрекетке қабілетті тұлғалар ғана қамқоршы мен қорғаншы бола алады. Сонымен бірге олардың жеке қасиеттері, жасы, денсаулық жағдайы да ескеріледі.

				Қамқоршылық пен қорғаншылық ата-ананың қамқорлығынсыз қалған балаларды тәрбиелеу, бағу, білім беру мақсатында бел-гіленеді.

				Қамқоршының қорғаншыдан айырмасы – кәмелетке толмаған бала жасына сәйкес өзді-гінен жасай алмайтын мәмілені жасауға келі-сім береді (мысалы, қарамағындағы баланың үйін сату, мұрагерліктен бас тарту және т.б.). Қамқоршылар да, қорғаншылар да өз міндет-терін ақысыз орындайтынын, олардың құқық-тары жедел сипатта болатынын айта кету ке-рек. Қарамағындағы бала 14 жасқа толған соң оған қорғаншылық жасау тоқтатылады, ал қорғаншы болып жүрген тұлға кәмелетке толмаған тұлғаларға қорғаншылық жасауға ауысады. Қамқоршылық қарамағындағы бала 18 жасқа толған немесе кәмелетке толып, некеге тұрған соң тоқтатылады.

				Баланы патронатты тәрбиеге беру. Патронат – жетім балалар мен ата-анасының қамқорлығынсыз қалған баланы шарт бойын-ша басқа азаматтардың отбасына тәрбиелеуге беретін тәрбиенің бір түрі. Келісімшарт қамқоршылық және қорғаншылық қызметін атқаратын органдар мен баланы өз тәрбиесіне алуға ниеттенген тұлғаның арасында жасалады. Бала патронатты тәрбиешіге келісімшартта қаралған мерзімге беріледі. Сонымен бірге патронатты тәрбиешіге балаларды бағуға арналған қаражат төленіп тұрады.

				Қазақстанда «Отбасы үлгісіндегі балалар ауылы мен жасөспiрiмдер» үйлері жұмыс істейді. Мұнда балаларды нарықта сұранысқа ие маман-дықтарға, қоғамдық пайдалы еңбекке, қол еңбегіне баулиды. Әр балаға арналған жинақтау қорын ашады. Кей кездері бұл ата-ананың қам-қорлығынсыз қалған балаларды тәрбиелеудің ең жақсы түрі болып есептеледі. Мұндай ауылдардың негізгі міндеті – балаларға өздерінің қажеттіліктерін сезінетіндей жағдай жасау, оларды отбасы жағдайында (қолдан жасалған болса да) өсіру. Бүгінде елімізде жетім балалардың саны азайып келеді. 2018–2019 жылдары Қазақстанда үш балалар үйі жабылды. Елімізде бес мыңға жуық жетім бала бар.

				Сонымен, аталған міндеттерді жүзеге асыратын арнайы мемлекеттік органдар, яғни қамқоршылық пен қорғаншылық органдары қызмет етеді. Бұл органдар ата-аналарының қамқорлығынсыз қалған бала-ларды анықтап қана қоймай, оларды тиісті жерлерге орналастыру, сонымен қатар әрі қарайғы өмірлерін қадағалап отыруы керек.

					1.	Ата-аналық құқығынан айыру себептерін атаңдар. Ата-аналық құқығынан айыру қандай тәртіпте жүргізіледі?

						Глоссарий

					

				

			

			
				
					•	Бала асырап алу – сот шешімі негізінде баланы отбасына тәрбиелеуге берудің құқықтық нысаны. 

					•	Патронат – ата-анасы-ның қамқорлығынсыз қалған баланы шарт бойынша басқа аза-маттардың отбасына тәрбиелеуге беретін тәрбиенің бір түрі. 

					2.	Ата-ананы құқығынан айыру туралы кімдер өтініш жасай алады? Ата-аналық құқығынан айырылған ата-аналар үшін қандай құқықтық жауапкершілік қарас-тырылған? Олардың қандай міндеттері сақталады?

					3.	Ата-аналарының қамқорлығынсыз қалған балалардың құқығы мен мүддесін қандай органдар қорғайды? Қамқоршылық және қорғаншылық органдарының ата-аналардың қамқорлығынсыз қалған балаларды тәрбиелеуге қатысу нысанын анықтаңдар. 

					3-деңгейлі тапсырма. 

				Аудандық полиция басқармасының басшысы А. кіші жастағы балаларының тәрбие-сімен айналыспайтын, кезбелік тұрмыс қалпымен өмір сүретін азамат Г. мен Б.-ны ата-аналық құқығынан айыру туралы сотқа өтініш жазды. Сот аталған азаматтарды ата-аналық құқығынан айыру туралы шешім шығарды. Облыстық сот аудандық соттың шешімін жоққа шығарды. Аудандық соттың шешімі дұрыс па? Облыстық соттың шешімін талқылаңдар. Ата-аналық құқықтан айыру туралы өтінішті кімдер бере алады?

				§ 69. Отбасы мүшелерінің алименттік міндеттемелері

				Алименттік қатынас түрлері мен түсінігі. Алимент дегеніміз – отбасының бір мүшесі басқа мүшесіне заңмен белгіленген жағдайда төлеуге міндетті қаражат мөлшері. Алимент-тер сот шешімімен (алимент төлеудің соттық тәртібі) немесе тараптардың келісімі бойынша төленеді. Алименттік міндеттемелер – отба-сылық қатынас болып табылады. Оның мақсаты – еңбекке жарамсыз және отбасының мұқтаж мүшелерін асырау.

				Алименттік міндеттемелердің ерекше белгілері бар (19-сызба).

				19-сызба

								Алименттік міндеттеме қатаң түрде жеке сипатта болады. Алимент төлеуге міндеттелген тұлға сол бе-рілген міндеттеменің орындалуын басқа тұлғаға беруге құқығы жоқ. Алимент алуға құқығы бар тұлға да ол құқығын басқа тұлғаға бере ал-майды. Алимент алу және алимент төлеу міндеті мұрагерлік тәртібімен ауыспайды

								Алименттік міндеттеме белгілері

							

						

					

					
						
							Алименттік мін-деттеменің мү-ліктік құндылы-ғы бар материал-дық игіліктерді беру жүзеге асы-рылады (ереже бойынша ақша-лай қаражат)

						

					

					
						
							Қайтарымсыз сипаттағы мін-деттеме, яғни алимент төлеу-ші өзінің шы-ғынына қандай да бір өтемақы талап етуге құ-қығы жоқ

						

					

				

				
					
						Бүгінгі сабақта: 

						алименттік қатынас түрлері мен ұғымын, алимент санау тәртібін, алименттік міндет-темелердің тоқтатылуын қарастырамыз.

						Тірек сөздер

					

				

			

			
				
					•	алимент

					•	алименттік міндеттемелер

					•	алимент санау тәртібі

				Алименттік міндеттемелердің немесе алименттік қатынастардың келесі түрлері бар:

				1) балаларына қатысты ата-аналарының алименттік міндеттемелері;

				2) ата-аналарына қатысты балаларының алименттік міндеттемелері;

				3) ерлі-зайыптылардың және бұрынғы зайыбының алименттік міндет-темелері;

				4) кәмелеттік жастағы ағайындылардың және әпкелі-сіңлілердің, апалардың және аталардың алименттік міндеттемелері.

				Алиментті есептеу тәртібі. Заң ата-аналарға өздерінің кәмелетке толмаған және еңбекке жарамсыз балаларын бағуға олар көмекке мұқтаж болса да, болмаса да міндеттейді. Бұл міндеттеме ата-аналары қабілетті немесе қабілетсіз, еңбекке жарамды немесе еңбекке жарамсыз, кәмелеттік жасқа толған немесе кәмелеттік жасқа толмаған болса да міндеттеледі. Балалар кәмелеттік жасқа толғанша еңбекке жарамсыз (жұмыс істегені маңызды емес) деп танылады.

				Кәмелеттік жасқа толмаған балалар үшін алиментті сот тәртібімен өндірген кезде алимент үлесі төлеушінің табысының іскерлік қатынасы бойынша заңмен анықталады. Осылайша кәмелеттік жасқа толмаған бір бала үшін алимент төлеушінің ай сайынғы табысының төрттен бірі, екі бала үшін – үштен бірі, үш және одан көп бала үшін – екіден бір бөлігі белгіленеді. Сот ол мөлшерлерді тараптардың отбасылық және материалдық жағдайларына байланысты азайта алады немесе көбейте алады. Мысалы, алимент төлеушінің жұмыс таба алмау жағдайы. 

				Ата-аналардың табыстары және мүліктері болып, оны олар жасырған жағдайда күшпен мәжбүрлеп өндіріп алу қолданылуы немесе алимент төлеуден қасақана жалтарғаны үшін қылмыстық жауапкершілікке тар-тылуы мүмкін. Ата-аналардың кәмелетке толмаған балаларға қатысты алименттік міндеті балалар кәмелетке толғанда тоқтатылады. Алайда заң кәмелетке толған балаларға қатысты, олар еңбекке жарамсыз және көмекке мұқтаж болған жағдайда алименттерді сақтау мүмкіндігін де қарастырады. І, ІІ және ІІІ топтағы мүгедек балалар еңбекке жарамсыз болып табылады.

				Сот балалардың мұқтаждығын нақты жағдайларды ескере отырып анықтайды. Біріншіден, ешқандай табысы жоқ адам, екіншіден, егер тапқан табысы қалыпты тұрмыс құруға жеткіліксіз болса (өмір сүру минимумынан төмен) мұқтаж деп танылады.

				Кәмелеттік жасқа толған, еңбекке жарамсыз, көмекке мұқтаж ба-ланы бағу ата-аналардың екеуіне де міндеттелген.

				Алименттік міндеттемелер. Кәмелеттік жасқа толған балалар еңбекке жарамсыз ата-аналарын асырауға және оларға көмек көрсетуге міндетті. Ата-анаға қамқорлық дегеніміз оларға моральдық қолдау көрсету, тиісті көңіл бөлу, құрметтеу және көмектесу. Олардың өмір сүруіне қажетті материалдық қаржы бөлу, ата-аналарға көрсетілетін көмектің 

				айрықша түрі болып табылады. Әдетте, кәмелетке толған балалар тара-пынан көмек көрсету ерікті болып табылады. Бірақ кәмелетке толған балалары тиісті көмек көрсетпеген жағдайда, ата-аналарының сот ар-қылы олардан алимент өндіріп алуға құқығы бар (17-сурет).

				Алименттер кәмелетке толған балалардың әрқайсысынан өндіріліп алынады. Алимент мөлшерін тараптардың материалдық және отба-сылық жағдайларын ескере отырып, айлық есептік көрсеткішке қатысты еселенген түрде сот айқындайды. Демек, сот балалардың әр-қайсысына қатысты тең еселенген көрсеткіш не бұған керісінше көр-сеткіш қолдана алады. 

				Алайда балаларынан алимент талап етуші ата-аналары бұрын олар-ды асырап-бағудан жалтарған болса, онда сот балаларды ата-аналарын асырап-бағу міндетінен босатуы мүмкін.

				Отбасылық заңнама, сондай-ақ ерлі-зайыптылардың некеде тұрған кезде біріне-бірі материалдық қолдау көрсету міндеттерін де көздейді. Ерлі-зайыптылар арақатынастары қалыпты болған жағдайда бір-біріне ерікті түрде көмектесіп тұрады. Бірақ ерлі-зайыптылар бір-біріне көмек көрсетпеген жағдайда, мұқтаж жұбайы алимент өндіріп алу жөнінде сотқа талап түсіруге құқылы. Сот тәртібімен алимент өндіріп алу үшін мынадай шарттардың болуы қажет: тіркелген неке; еңбекке жарамсыздығы және материалдық көмекке мұқтаждығы; мұндай көмек көрсету үшін екінші жұбайының қажетті қаржысы болуы керек.

				Әйелінің жүкті кезінде және олардың ортақ балалары туған күннен бастап үш жыл бойына өз жұбайынан асырап-бағуға қаржы сұрауына құқығы бар. Әйел екіқабат кезінде жүктілігі мен босануына байланысты еңбек демалысына шыққанша жұмыс жасайды, бұл жағдай көбінесе осыған байланысты. Осы кезеңде, сондай-ақ бала туғаннан кейін ананың қосымша шығындары көбейіп кетеді: бала тағамы, нәрестенің киім-кешегі, медициналық көмек және басқалары. Бұлардан басқа заңда мүгедек баласын бағып-күтетін жұ-байдың алимент өндіріп алу құқығы да көзделген.

				Алименттік келісімде төлем мөл-шері және тәсілі анықталады, төлем мерзімдері қойылады (ай сайын, бір уақытта, тоқсан сайын), төлем орны, төлем нысаны (қолма-қол қаражат, құнды қағаз, мүлік беру, аралас нысан) және т.б. Алиментті төлеу туралы келісімді тараптардың өзара келісімі бойынша кез келген уақытта өзгертуге немесе тоқтатуға 

				болады. Шарттың біржақтылы өзгертілуіне жол берілмейді. 

				Алименттік міндеттемелерді тоқтату. Али-менттік міндеттемелер олардың туындау негіз-деріне қатысты тоқтатылады. Сол жағдайларды қарастырайық:

				1) егер алимент сот тәртібімен өндіріліп алынған болса, онда ол баланың кәмелетке толуына байланысты тоқтатылады. Егер кә-мелетке толмаған бала некеге тұрса, онда али-менттікке міндеттемелер де тоқтайды;

				2) алимент төлеу, сондай-ақ асырап-бағу үшін сот тәртібімен алименттер өндіріліп алынған, бала асырап алынған жағдайда тоқта-тылады;

				3) бұрынғы жұбайлардың алименттік қатынастары алимент алатын жұбайының жаңадан некеге тұруына байланысты тоқтатылады;

				4) бұрынғы жұбайының еңбекке қабілеттілігі қалпына келгенде не-месе оның алименттік көмекке мұқтаждығы тоқтаған жағдайда али-менттік қатынастар тоқтатылады;

				5) алименттік қатынастар алимент алушы адамның немесе оны төлеуге міндетті адамның қайтыс болуына байланысты тоқтатылады. 

				Егер де алименттік міндеттемелер тараптардың алименттер төлеу жөніндегі келісімімен белгіленген болса, онда ол тараптардың біреуі қайтыс болған жағдайда не келісім мерзімі өткен жағдайда, не алимент төлеу жөніндегі келісімде көзделген негіздерге байланысты болады.

				Осылайша отбасылық қатынастар алименттік міндеттемелердің негізі болып табылады, ал оның мақсаты – отбасының еңбекке жарамсыз және көмекке мұқтаж мүшесін асырау.

					1. Алимент төлеуге міндетті тұлға сол міндеттемені басқа тұлғаға беруге құқығы бар ма? Кәмелеттік жасқа толмаған балаларға қатысты ата-аналардың алименттік міндеттемелерінің ерекшеліктері неде?

					2.	Ата-ана құқығынан айырылған, ата-ана құқығынан шектелген ата-аналар өзінің баласын асырауға міндетті ме?

					3.	Қандай жағдайда кәмелеттік жасқа толмаған балалардың ата-аналарынан алимент сот тәртібімен өндіріледі? 

					3-деңгейлі тапсырма. Жұптық жұмыс. 

				1. Азамат С. сот шешімімен ұлын кәмелеттік жасқа толғанға дейін асырау үшін ай сайын 1/4 жалақы мөлшерінде алимент төледі. Ұлы қатты ауырып, алты айға ауруханаға жатқызылды. Баланың анасы ұлының тамақтануы мен оның арнайы күтімі, дәрі-дәрмегі үшін С.-дан 30 мың теңге қосымша өндіріп алу туралы сотқа өтініш білдірді. Сонымен қатар баланы одан әрі емдеуді жалғастыру үшін оған шипажайға жолдама алу қажет. Азамат С. ұлының қосымша шығындарын төлеуден бас тартты. Әкесі баласына алимент төлеумен қатар, оның қосымша шығындарын 

					•	Алименттер – заңда белгіленген жағдай-ларда бір отба-сы мүшелерінің оның өзге мүшелерінің пай-дасына төлеуге міндетті белгілі бір ақшалай қаражат.

					•	Алименттік міндет-темелер – сот шешімі немесе тараптардың келісімі негізінде туындайтын құқықтық қатынастар.

				мойнына алуға міндетті ме? Қандай жағдайларда міндетті? Талапкердің талабы қанағаттандырылуға жатады ма?

				2. Азамат А. бірінші некедегі ұлына алимент төлеуден босату туралы сотқа талап арызбен жүгінді. Ол ұлының 17 жаста екенін, бірінші курста оқитынын, 20 мың теңге көлемінде шәкіртақы алатынын айтты. Сонымен қатар азамат А.-ның екінші отбасы, әйелі мен баласы бар. Сот А.-ны алимент төлеуден босата ала ма? 

				14-тарау. ЕҢБЕК ҚҰҚЫҒЫНЫҢ БАЗАЛЫҚ НОРМАЛАРЫ 

				§ 70. Еңбек қатынастары субъектілерінің құқықтары мен міндеттемелері. Еңбек құқықтарын мемлекеттік қорғау әдістері. Құқықтық талдау 

				Еңбек – адам өмірі мен дамуының негізі. Бұл қоғамда ерекше еңбек қатынастары бар екенін білдіреді. 

				Еңбек қатынастарының субъектілеріне: 

				1) жұмыскер – жұмыс берушімен еңбек қатынастарында болатын және тікелей еңбек шарты бойынша жұмыс істейтін жекетұлға; 

				2) жұмыс беруші – еңбек қатынастарында болатын қызметкер, жеке немесе заңды тұлға жатады. 

				Осыған сүйене отырып, жұмыскер мен жұмыс берушінің өзара бай-ланысты екенін білеміз. Еңбек қатынастарының әрбір субъектісі өзінің құқықтары мен міндеттеріне ие (18-сурет). 

				Жұмыскер мен жұмыс берушінің құқықтары мен міндеттемелерін нақты құқықтық жағдайлардың мысалында қарастырайық. 

				1-жағдаят. Азамат А. жеке құрылыс ұйымына дәнекерлеуші бо-лып жұмысқа тұрды. Еңбек шартында жұмыскердің құқықтары мен міндеттері Қазақстан Республикасының Еңбек кодексіне сәйкес белгіленді. Бірінші жұмыс күні азамат А.-ға телефон бойынша тап-сырма берілген болатын. Жұмыс алаңына келгеннен кейін азамат А. жұмысты орындау үшін қажетті құралдар мен жабдықтардың 

							Қазақстан Республикасы Еңбек кодексінің 22-23-баптарында еңбек қатынастары субъектілерінің құқықтары мен міндеттері бекітілген.

						Бүгінгі сабақта: 

						еңбек қатынастары субъектілерінің нақты құқықтық жағдаяттары мысалында құқық-тары мен міндеттемелерін оқып-үйренеміз; еңбек құқықтарын мемлекеттік қорғау әдістерін қарастырамыз.

				жоқтығын анықтады. Азамат А. телефон арқылы жұмыс берушіге хабарласуға тырысты, бірақ нәтиже болмады. Кешкі уақытта жұмыс беруші жұмыс алаңына келді. Жұмыстың орындалмағанын көріп, аза-мат А.-ны жұмысты орындамағаны үшін жұмыстан шығарып жіберді. Жұмыс берушінің әрекеті заңды болып табыла ма? 

				Жауап: жоқ, жұмыс берушінің әрекеті заңды емес. Өйткені еңбек шартында жұмыскердің Қазақстан Республикасы Еңбек кодексіне сәйкес құқықтары мен міндеттемелері белгіленді. Азамат А.-ның кодекс бойынша еңбек қауіпсіздігі және еңбекті қорғау талаптарына сәйкес жабдықталған жұмыс орнына құқығы бар. Өз кезегінде, кодекске сәйкес жұмыс берушінің мынадай міндеттері бар:

				1) Қазақстан Республикасының еңбек заңнамасына және еңбек және ұжымдық келісімдерге сәйкес жұмысшыларға еңбектің қауіпсіздігіне қойылатын талаптарға жауап беретін жұмыс орнымен қамтамасыз ету; 

				2) жұмысшыларды өз міндеттерін орындау үшін жабдықтармен, техникалық құжаттармен және басқа да қажетті құралдармен өз қара-жатынан қамтамасыз ету. 

				Осыған орай, азамат А. жұмыстан негізсіз босатылды және заңға қайшы келмейтін бар-лық жолмен өзінің құқықтары мен заңды мүдделерін қорғауға құқығы бар. 

				2-жағдаят. Азамат Б. жұмысқа орналасу кезінде еңбек шартын жасасты. Жұмысы үшін еңбек шартына сәйкес әр айдың он бесі күнінен кешіктірмей жалақысын алуы тиіс. Бір айдан кейін жұмыс беруші жалақыны беретін күні жұмысының көптігін сылтау етіп белгіленген ақшаны бермеді. Бір апта өткеннен кейін жалақының жартысын беріп, қалғанын келесі айлыққа қосып беретінін айтты. Азамат Б. 

			

		

		
			
				18-сурет. Еңбек қатынасы

					•	Еңбек қатынасы – Қазақстан Республика-сының еңбек заңнама-сында, ұжымдық шарт-та және жұмыс беруші-нің актілерінде көздел-ген құқықтар мен міндеттерді жүзеге асы-ру кезінде жұмыскер мен жұмыс берушінің арасындағы туындай-тын қатынастар.

				оған қарсылық білдіріп еді, жұмыс беруші оның құқығын бұзбағанын айтты. Жұмыс берушінің әрекеті заңды болып табыла ма? 

				Жауап: жұмыс берушінің әрекеті заңсыз. Өйткені еңбек келісім-шартында жалақы төлеудің нақты күні мен мөлшері анықталған. Еңбек кодексіне сәйкес қызметкердің құқықтарына мыналар кіреді: 

				1) еңбек және ұжымдық шарттың талаптарына сәйкес еңбек ақысын уақытылы және толық төлеуге құқылы; 

				2) жұмыс берушінің еңбек және ұжымдық шарттың талаптарын орындауын талап етуге құқылы. 

				Бүгінгі күні құқығы бұзылған жұмыскерлерді көптеп кездестіруге болады. Мемлекет өз кезегінде жұмыскерлерді қорғауға тырысады және еңбек құқықтары мемлекеттік қауіпсіздігінің әртүрлі кепілдіктерін жасайды. Қазақстан Республикасының еңбек заңнамасын сақтауды, мемлекеттік бақылауды еңбек инспекторы жүзеге асырады (20-сызба). 

				20-сызба

				Мемлекеттік еңбек инспекциясының қызметі жұмыскерлердің құқықтары мен бостандықтарын құрметтеу, сақтау және қорғау негізінде жүзеге асырылады. Мемлекеттік еңбек инспекциясының негізгі міндеттері:

				1) Қазақстан Республикасы еңбек заңнамасының сақталуына мемле-кеттік бақылауды қамтамасыз ету;

				2) қызметкерлердің құқықтары мен бостандықтарын сақтау және қорғау, олардың еңбек қауіпсіздігі мен денсаулығын қамтамасыз ету;

				3) Қазақстан Республикасының еңбек заңнамасы бойынша жұмыс берушілер мен жұмыскерлердің өтініштері мен шағымдарын қарау.

				Қазақстан Республикасы еңбек заңнамасының сақталуын еңбек инспекторлары: ұйымдарды аралауға, еңбек қауіпсіздігі және еңбекті қорғау мәселелері бойынша жұмыс берушілерден өздеріне жүктелген қызметтерді орындауға қажетті құжаттарды, түсініктемелерді сұратуға 

				және алуға, өзге де құқықтарды жүзеге асыруға құқығы бар. Осылай-ша Қазақстан Республикасының азаматтарының еңбек құқықтарын қорғаудың белгілі бір шарттары мен кепілдіктері жасалды. 

					1. Жұмыскер қандай құқықтар мен міндеттерге ие? 

					2.	Жұмыскердің құқығы немен кепілдендірілген? 

					3.	Жұмыс берушінің қызметкерге қатысты міндеттерін көрсетіңдер. 

					3-деңгейлі тапсырма. 

				Жағдаяттық тапсырмаларды шешіңдер. Егер сендер осы жұмыскерлердің ор-нында болсаңдар не істер едіңдер? Қайда жүгінер едіңдер?

				1. Жекеменшік құрылыс компаниясының қызметкері жедел құрылыс жұмыстарын жүргізген кезде кранның істен шығуына байланысты көтеру жұмыстарын жүргізуден бас тартты. Жұмыс беруші еңбек шартында қарастырылған жұмысты орындамағаны үшін қызметкерді жұмыстан босату туралы бұйрыққа қол қойды. Жұмыс берушінің әрекеті заңды болып табыла ма? Жұмыскер жұмысты орындау кезінде денсаулығы мен өміріне қауіп төндіретін жағдай туындаған кезде орындамауға құқығы бар ма? 

				2. Мемлекеттік төтенше жағдайлар жөніндегі агенттік өрт қауіпсіздігі талапта-рын сақтамағаны үшін жеке кәсіпорынның жұмысын анықталған бұзушылықтар толығымен жойылғанға дейін тоқтатты. Жұмыс беруші 10 күннен кейін құқық-бұзушылықтарды жойып, мемлекеттік органдардың шешіміне сәйкес кәсіпорынның жұмысын қайтып қалпына келтірді. Жалақы есептелгенде жұмыскерлер жалақысын толық деңгейде алмады. Жұмыс берушінің іс-әрекетіне келіспегендіктен, олар құқықтарын қорғау үшін прокуратураға шағымданды. Жұмыскерлердің әрекеті заңды ма? Қазақстан Республикасы Еңбек кодексінің 22-23 баптарына сүйене оты-рып жауап беріңдер. 

				§ 71. Кәмелетке толмағандардың еңбек құқықтарын жүзеге асыру 

				Кәмелетке толмағандардың еңбек құқық-тары. Кәмелетке толмаған студенттер мен мек-теп оқушылары көбінесе ата-аналарынан эконо-микалық тұрғыдан тәуелсіз, дербес болғылары келеді. Сол себепті кәмелет жасына толмай жатып жұмысқа орналасады. 

				Қазақстан Республикасының Еңбек кодексінде он төрт жастан он сегіз жас аралығындағы кәмелетке толмағандарды жұмысқа алуға рұқсат етіледі. Кинематография, театр, театрлық және концерттік ұйымдарда он төрт жасқа толмағандармен де еңбек шартын жасасуға болады (19-сурет). Кәмелетке толмағандарды жұмысқа алу кезінде бір-қатар шектеулер бар екенін атап өткен жөн. 

				Кәмелетке толмағандардың еңбек құқықтарын жүзеге асыру туралы ерекше жағдайларды қарастырайық. 

						Бүгінгі сабақта: 

						кәмелетке толмағандардың еңбек құқығы туралы заңды жағдайларды білеміз.

				1-жағдаят. Әсел он жеті жаста, оны жұмысқа алуға бола ма? 

				Жауап: иә, оны жұмысқа алуға бо-лады. Қазақстан Республикасының Еңбек кодексіне сәйкес он алты жасқа толған азаматтармен еңбек шартын жасасуға болады. 

				Он сегіз жасқа толмағандардың еңбегін реттеу ерекшеліктері тура-лы Қазақстан Республикасы Еңбек кодексінде анық айтылған. Атап айт-қанда, онда он сегіз жасқа толмаған жұмыскерлер, еңбек қатынастары бойынша, құқықтық жағынан кәмелет жасына толғандармен теңестіріледі, ал еңбекті қорғау саласында жұмыс уақыты, демалыс уақыты және басқа да еңбек жағдайларында қосымша кепілдіктерді пайдаланады.

				Шектеулер. Он сегіз жасқа толмағандардың ауыр жұмыстарда, зиян-ды және қауіпті жағдайларда, сонымен қатар денсаулығына және мінез-құлқының дамуына зиян келтіретін ішімдік өнімдерін тасымалдау және сату сияқты өндіріс орындарында, түнгі ойын-сауық мекемелерінде т.б. жұмыс істеуіне тыйым салынады. Сонымен қатар он сегіз жасқа толмағандар белгіленген нормадан асатын ауыр заттарды көтеру мен тасымалдауға тыйым салынады. 

				Ерекше жағдайлар. Кәмелет жасына толмағандардың еңбегін пайда-лануда тыйым салынатын жұмыстар тізімі және ауыр заттарды көтеру мен тасымалдау нормалары денсаулық сақтау саласындағы мемлекеттік орган уәкілінің келісімі бойынша мемлекеттік органның құзыретімен анықталады. Жұмыс беруші мен он сегіз жасқа толмаған жұмыскер арасындағы еңбек келісімшарты міндетті алдын ала дәрігерлік тексе-руден өткен соң ғана құрылады. 

				Жұмыс уақыты. Еңбек заңнамасында он алты жастан он сегіз жасқа дейінгі жұмыскерлер үшін қысқартылған жұмыс уақыты белгіленген. 

				Еңбекақы. Он сегіз жасқа толмаған қызметкерлердің еңбекақысы қысқартылған жұмыс уақытын ескере отырып жүргізіледі. Өндірістік стандарттар он сегіз жасқа толмаған жұмыскерлер үшін қысқартылған жұмыс уақытына пропорционалды түрде жалпы өндіріс стандартының негізінде құралады. 

				2-жағдаят. Он алты жастағы А. дүкенде сатушы болып жұмыс істе-гісі келеді, яғни ол тауарға қаржылай жауапты болады. Ол тауарға қаржылай жауапты бола алады ма? 

				Жауап: он сегіз жасқа толмаған жұмыскерлермен толық қаржылай жауапкершілік туралы шарт жасасуға тыйым салынады.

			

		

		
			
				
					19-сурет. Кәмелетке толмағандардың еңбек ету құқығы бар

				3-жағдаят. Азамат Ә. он жеті жаста. Оның әкесі – кенші. Азамат Ә. әрдайым әке жолын қуғысы келді. Жазғы демалысында көмір шах-тасына көмекші ретінде жұмысқа орналасуды шешті. Оны жұмысқа қабылдамады. Не үшін деп ойлайсыңдар? 

				Жауап: өйткені Қазақстан Республикасы Еңбек кодексінде кәмелетке толмағандарға тыйым салынған жұмыс тізбесі бар. Оның ішінде жерасты жұмыстары зиянды және қауіпті жұмыстар қатарына жатады.

				4-жағдаят. Азамат Р. университеттің 1-курс студенті бола отырып, компьютерлік клуб операторы ретінде түнгі уақытта жұмыс істеуге шешім қабылдады. Р. түнгі уақытта жұмыс істей ала ма? 

				Жауап: жоқ, Қазақстан Республикасы Еңбек кодексінің 76-бабы-на сәйкес, он сегіз жасқа толмаған азаматқа түнгі уақытта жұмыс істеуге рұқсат етілмейді. Он сегіз жасқа толмаған жұмыскер еңбек қатынастарында құқықтары бойынша кәмелетке толмағандармен қатар теңестіріледі. Он сегіз жасқа толмаған жұмыскерлерге: 

				– ауыр жұмыстарды;

				– еңбек жағдайлары зиянды және қауіпті жұмыстарды;

				– олардың денсаулығы мен имандылығының дамуына зиян келтіруі мүмкін жұмыстарды (темекі бұйымдарын тасымалдау, түнгі ойын-сауық мекемелеріндегі жұмыстар) жасауға тыйым салынады.

				Он сегіз жасқа толмаған қызметкерлердің еңбегін пайдалануға тыйым салынатын жұмыстардың тізімін, он сегіз жасқа толмағандардың жүктерді тасуы мен қозғалтуының шекті нормаларын еңбек жөніндегі уәкілетті орган мемлекеттік орган денсаулық сақтау саласындағы уәкі-летті органмен келісіп белгілейді. Он сегіз жасқа толмаған жұмыскер-лермен еңбек шарттары алдын ала міндетті медициналық тексеруден кейін ғана жасалады. 

				Кәмелетке толмағандардың еңбек құқықтарын жүзеге асыру кезінде Қазақстан Республикасының Еңбек кодексінде белгіленген шектеулер мен қосымша талаптарды ескеру қажет.

					1. Кәмелетке толмағандарға қандай жұмыстарды істеуге тыйым салынады? 

					2.	18 жасқа дейінгі азаматтар мемлекеттік қызметке қабылдана алады ма?

					2-деңгейлі тапсырма. Топтық жұмыс. 

				Қосымша ақпарат көздерін пайдалана отырып, мемлекет кәмелетке толма-ғандардың еңбек құқықтарын неге шектейтінін талқылаңдар. Талқылау барысында келесі сөз тіркестерін қолданыңдар: денсаулыққа зиян, бала еңбегі, психикалық даму, қажеттілікті қанағаттандыру, шығармашылық қабілет, материалдық жағдай. 

				
					[image: ]
				

				
					[image: ]
				

			

		

		
			
				[image: ]
			

			
				
					[image: ]
				

				
					
						Глоссарий

					

				

			

			
				
					•	Кәмелетке толмаған – он сегіз жасқа толмаған тұлға. 

					•	Кіші жастағы – он төрт жасқа толмаған тұлға.

					3-деңгейлі тапсырма. Жеке жұмыс. 

				Қазақстан Республикасы Еңбек кодексінің 69-бабын пайдаланып, кестені толтырыңдар. 

				
					Кәмелетке толмаған балалардың жұмыс уақыты

				

				
					Санаты

				

				
					аптасына

				

				
					ауысымда

				

				
					16 жасқа дейінгі жұмыскер

				

				
					16 жастан 18 жасқа дейінгі жұмыскер

				

				
					Оқу орнында оқуын жалғастырып, бос уақы-тында жұмыс істейтін 16 жасқа дейінгі жұмыскер

				

				
					Оқу орнында оқуын жалғастырып, бос уақы-тында жұмыс істейтін 16 жастан 18 жасқа дейінгі жұмыскер

				

				§ 72. Еңбек даулары. Жеке және ұжымдық еңбек дауларын қарастыру механизмі. Құқықтық жағдайларды талдау 

				 

				Еңбек дауларының туындауы – жұмыс беруші мен жұмыскер арасында тікелей келіс-пеушіліктің пайда болуынан шығатын заңды құбылыс. Еңбек міндеттерін орындау кезінде қызметкер өз еңбек құқығын, бостандығы мен заңды мүдделерін заңмен тыйым салынбаған барлық әдістерді пайдалана отырып, қорғауға құқығы бар. 

				Еңбек дауы – қызметкер мен жұмыс беруші арасында бұрын реттел-меген, Қазақстан Республикасының еңбек заңдарын қолдану, ұжымдық шарттардың, келісімдердің, жеке еңбек туралы жұмыс беруші актілері-нің шарттарын орындау немесе өзгерту мәселелері жөніндегі қызметкер мен жұмыс беруші арасындағы келіспеушіліктер. Барлық еңбек даула-рын түрлі себептер бойынша жіктеуге болады. Субъектілер бойынша еңбек даулары төмендегідей жіктеледі (21-сызба).

				Құқықтық қатынастар бойынша туындайтын еңбек дауларының түрлері: 

				1) еңбек құқығы нысанынан туындайтын, еңбек қатынастарының құқықбұзушылығы салдарынан туындайтын еңбек даулары (мысалы: жалақыны төлемеу, еңбек кітапшасын беруді кешіктіру және т.б.); 

				
					
						Бүгінгі сабақта: 

						еңбек даулары туралы оқып білеміз, сондай-ақ жеке және ұжымдық еңбек дауларын қарастырамыз.

							Тірек сөздер

						

					

				

			

			
				
					•	еңбек даулары

					•	қарастыру механизмі

					•	жеке еңбек даулары

					•	ұжымдық еңбек дау-лары

				2) еңбек қатынастарына тікелей байланысты құқықбұзушылықтан туындайтын еңбек даулары. Мысалы, жұмыс беруші технологиялық үдеріспен қамтамасыз етпей еңбек нормаларын орындауды неме-се барлық өндіріс тапсырмаларын қалыпты жылдамдықтан асып, қарқынды орындауды немесе қызметкерді тапсырманы аяқтамағанша жұмыстан жібермеуді және т.б. талап етеді. Жұмыскер мұндай талап-тарды заңсыз деп танығандықтан дау туындайды; 

				3) жұмыс берушінің еңбек қатынастарын бұзуынан дау туындайды. Мысалы, жұмыс беруші жұмыскерді жұмысқа қабылдамай заңсыз бас тартса, сот тәртібімен оған шағым жасауға болады; 

				4) әлеуметтік-әріптестік қарым-қатынас-тардың бұзылуынан пайда болады. Мысалы, жұмыс беруші ұжымдық шартты орындамай-ды, ал жұмыскер сот тәртібімен оның орын-далуы нормаларын талап ете алады. Әдетте, мұндай құқықбұзушылық ұжымдық еңбек дауына әкеп соғады;

				5) қызметкерлердің (олардың өкілді орган-дарының) ұйымды басқаруға қатысуы жөнін-дегі қатынастарды бұзудан туындайтын дау. Мысалы, жұмыс беруші алғашқы кәсіподақ ұйымының келісімінсіз жергілікті ережелерді қабылдайды;

				6) жұмыс берушінің кәсіптік даярлау, қайта даярлау және біліктілікті арттыру жөніндегі қарым-қатынастарының бұзылуынан туын-дайтын даулар. Мысалы, жұмыс беруші жұ-мыскерден оның оқуын төлеуді талап етеді;

				7) еңбек шарты тараптардың материалдық жауапкершілік бойынша қатынастардың бұ-

			

		

		
			
				21-сызба

						Глоссарий

					

				

			

			
				
					•	Еңбек арбитражы – бітімге келтіру комис-сиясында келісімге қол жетпеген кезде, ұжымдық еңбек дауы тараптары дауды шешу үшін уәкілетті адам-дарды тарта отырып құратын, уақытша жұ-мыс істейтін орган. 

					•	Ереуіл – жұмыс беруші мен ұжымдық еңбек дауында өздерінің әлеуметтік-экономика-лық және кәсіптік талаптарын қанағат-тандыру мақсатында қызметкерлердің жұ-мысты толық немесе ішінара тоқтатуы.

						Жекелегенқызметкер-лердің мүдделерін қозғағанда 

						туындайды.

					

				

				
					
						Барлық еңбек ұжымының мүдделері қозғалғанда (мысалы, жұмыс берушінің ұжымдық еңбек шартын орындамауы) туындайды.

					

				

				
					
						Субъектілер бойынша еңбек дауларының түрлері

					

				

				
					
						Жеке еңбек даулары

					

				

			

			
				
					Ұжымдық еңбек даулары

				зылуынан туындайтын жағдайларда тоқтатылады. Мысалы, жұмыс беруші еңбек заңнамасын бұзғаны үшін жұмыскердің жалақысы есебінен толық шығынды өндіріп алады.

				Жеке еңбек дауы. Қазақстан Республикасының Еңбек кодексінде жеке (20-сурет) және ұжымдық (21-сурет) дауларды қараудың белгілі бір механизмі қарастырылған. 

				Жеке еңбек дауларын – келісу комиссиялары, сондай-ақ реттел-меген мәселелер бойынша немесе келісу комиссиясының шешімдерін орындамау мәселелері бойынша шағын кәсіпкерлік субъектілерін және заңды тұлғаның атқарушы органының басшыларын қоспағанда, соттар қарайды. Қазақстан Республикасының Еңбек кодексіне сәйкес жұмыскерлердің немесе бұрын еңбек қатынастарында тұрған адамдар-дың не жұмыс берушінің келісу комиссиясына жүгінуі – олардың арасында туындаған жеке еңбек дауын сотқа дейін реттеу тәртібінің міндетті сатысы. Келісу комиссиясы ұйымдарда, оның бөлімшелері мен өкілдіктерінде тұрақты жұмыс істейтін орган болып табылады. Ол жұмыс беруші мен жұмысшылар өкілдерінен саны жағынан тең негізде құрылады. Егер жеке еңбек дауының тарабы келісу комиссиясының шешімімен толықтай немесе оның бір бөлігіне келіспейтін болса, дау реттелмеген болып есептелінеді. Мұндай кезде келісу комиссиясының шешімі орындалмаған сияқты, еңбек дауын шешу үшін сотқа жүгінуге болады. 

				Ұжымдық еңбек дауы. Ұжымдық еңбек даулары келесі тәртіпте шешіледі (22-сызба).

				Осылайша әрбір адам еркін еңбек ете алады, яғни жұмыс орнын өз қалауы бойынша таңдай алады. Еңбек құқығы қатынастарын жүзеге асыру кезінде еңбек даулары туындауы мүмкін. Бұл даулар Еңбек кодексімен, сондай-ақ ұжымдық шартпен реттеледі. Қазақстан Рес-публикасының Еңбек даулары жеке және ұжымдық болып бөлінеді. Еңбек дауларын реттеудің белгілі бір тәсілдері мен институттары бар. Әр қызметкер Қазақстан Республикасының заңымен қорғалады.

					20-сурет. Жеке еңбек дауы

				21-сурет. Ұжымдық еңбек дауы

							Қазақстан 

							Республикасы-ның соттарына жүгінеді

						

					

					
						
							дауды шешу мүмкін болмаған жағдайда

						

					

					
						
							реттелмеген мәселелер 

							бойынша

						

					

					
						
							келісімге қол жеткізілме-ген жағдайда

						

					

				

					1. Еңбек дауы деген не? Кімдердің арасында еңбек дауы туындайды? 

					2.	Жеке және ұжымдық еңбек дауларын реттеу тәртібі қандай? 

					3.	Еңбек дауларының туындау себебі неде?

					2-деңгейлі тапсырма. Жеке жұмыс.

				Қазақстан Республикасы Еңбек кодексінің 159-160-баптарын қолдана отырып, жеке еңбек дауларын қарау тәртібі мен мерзімін сипаттаңдар. Жауаптарыңды пос-тер түрінде ұсыныңдар. 

					3-деңгейлі тапсырма. Жұптық жұмыс. 

				Қазақстан Республикасы Еңбек кодексінің 164 – 167-баптарын қолданып, ұжым-дық еңбек дауларын қарау тәртібі мен мерзімін сипаттаңдар. Жауаптарыңды таныс-тырылым түрінде ұсыныңдар. 

				ІV бөлім. ІС ЖҮРГІЗУ ҚҰҚЫҒЫНЫҢ НЕГІЗДЕРІ

			

		

		
			
				15-тарау. ҚЫЛМЫСТЫҚ ІС ЖҮРГІЗУ ҚҰҚЫҒЫНЫҢ ИНСТИТУТТАРЫ

				§ 73. Қылмыстық іс жүргізу құқығының түсінігі мен маңызы 

				Қылмыстық-процестік құқық түсінігі. Қыл-мыстық-процестік құқық – соттың, проку-ратураның, ішкі істер органдарының және басқа да қылмыстық қудалау органдарының қылмыстық істерді тергеу және қарау жөніндегі қызметін реттейтін құқықтық нормалардың жиынтығы. Қылмыстық іс жүргізу заңы аза-маттарды қылмыстық қолсұғушылықтан қор-ғауын қамтамасыз етеді. Қылмыстық процестің міндеттері Қазақстан Республикасының Қылмыстық-процестік кодексінің (бұдан әрі – ҚПК) 8-бабында қаралған:

				• қылмыстық құқықбұзушылықтардың жолын кесу, оларды бейта-раптықпен, тез және толық ашу, тергеп тексеру; 

				• оларды жасаған адамдарды әшкерелеу, қылмыстық жауаптылыққа тарту; 

				• әділ сот талқылауы;

				• қылмыстық заңды дұрыс қолдану;

				• адамдарды қоғамды және мемлекетті қылмыстық құқықбұзушы-лықтан қорғау.

				Қылмыстық қудалау (айыптау) – қылмыстық заңда тыйым салынған әрекетті және оны жасаған адамның қылмыстық құқықбұзушылық жасаудағы кінәлілігін анықтау мақсатында, осындай адамға жаза не-месе өзге де қылмыстық-құқықтық ықпал ету шараларын қолдануды қамтамасыз ету үшін айыптаушы тарап жүзеге асыратын процестік қызмет.

				Қылмыстық сот ісінің қызметтері: 

				• істі шешу – сотталушының кінәсі немесе кінәсіздігі туралы түп-кілікті шешім қабылдау; 

				
					
						Бүгінгі сабақта: 

						қылмыстық-процестік заңының тұжырымдамасын және оның мәнін, халықаралық қылмыстық іс жүргізу стандарттарын қарастырамыз.

					

				

			

		

		
			
				[image: ]
			

			
				
					[image: ]
				

				
					
						Тірек сөздер

					•	халықаралық стан-дарттар 

					•	құқық қағидаттары

				•	айыптау – қылмыс жасаған адамды әшкерелеу мақсатында айып-таушы тарап жүзеге асыратын қылмыстық іс жүргізу қызметі;

				•	қорғау – айыптау актісін жоққа шығару туралы қылмыстық іс жүргізу қызметі. 

				Қылмыстық іс жүргізу құқығының субъектілері – мемлекеттік органдар мен олардың лауазымды тұлғалары, қоғамдық ұйымдар, қылмыстық істерді тергеу, қылмыстық істерді соттық қарау және олар бойынша қабылданған шешімдердің орындалуы барысында іс жүргізу қатынастарына кіретін азаматтар. 

				Қылмыстық процесті жүзеге асыруда халықаралық-құқықтық стан-дарттар ерекше рөл атқарады. Қылмыстық процесті жүргізу үшін қылмыс жасалатын мемлекеттерден тыс жерде орналасқан адамдарды, қылмыстық қудалауды жүзеге асыру кезінде әртүрлі елдердегі сот және тергеу органдарының іс-қимыл тәртібін анықтайтын құқықтық көмек туралы шарттардың маңызы зор.

				 1993 жылғы 22 қаңтарда Минскіде қол қойылған «Азаматтық, отбасылық және қылмыстық істер бойынша құқықтық көмек пен құқықтық қатынастар туралы» Конвенция қабылданды. Қазақстан Республикасының Ішкі істер министрлігі мен Қазақстан Республика-сының Бас прокуратурасы басқа мемлекеттердің құқық қорғау органда-рымен қылмыспен күрестегі ынтымақтастық туралы ведомствоаралық көптеген келісімдер жасады. 

				Қылмыстық процестің дереккөздеріне:

					Қазақстан Республикасының Конституциясы, конституциялық заңдар; 

					халықаралық құқықтың жалпыға бірдей танылған қағидаттары мен нормалары;

					Қазақстан Республикасының 2014 жылғы 4 шілдеде қабылданған Қылмыстық-процестік кодексі;

					Қазақстан Республикасының халықаралық шарттық және өзге де міндеттемелері;

					Қылмыстық сот ісін жүргізу тәртібін реттейтін Қазақстан Рес-публикасы Конституциялық Кеңесінің және Жоғарғы сотының нормативтік қаулылары. 

				Қазақстан Республикасының Конституциясы қылмыстық іс жүргізу құқығының қайнар көзі ретінде бүкіл ел бойынша жоғары заң күшімен тікелей әрекет етеді. 

				Қылмыстық процестің қағидаттары және олардың маңызы. Қағи-даттар – заң нормаларында өздігінен анықталған қылмыстық үдеріс-тің құрылысын анықтайтын негізгі идеялар. Қылмыстық процеске қатысты құқық қағидаттары үлкен мәнге ие. Оларға:

				1) қылмыстық үдерісте азаптауға немесе қатал қылмыстық проце-дураға, адамгершілікке жатпайтын немесе ар-намысты қорлайтын іс-

				әрекеттер мен жазалау түрлерін қолдануға жол бермеу, адамның қадір-қасиетін құрметтеуге құқығы;

				2) егер нақты негіздер болса, адамды басқа мемлекетке экстрадициялауға тыйым салу;

				3) өз бетінше қамауға алуға немесе күзетпен ұстауға жол бермеу: осындай негіздерден және заңмен белгіленген тәртіппен ешкімді бас бос-тандығынан айыруға болмайды.

				Қылмыстық процестегі қағидаттардың ма-ңызы:

				•	процестің мәнін білдіреді;

				•	қылмыстық іс жүргізу заңнамасының негізі болып табылатын құқық нормаларының жүйесін ұсынады;

				•	қылмыстық істер бойынша іс жүргізу кезінде қағидаттар нормаларын сақтамау қабылданатын шешімдердің күшін жоюға әкеліп соғуы мүмкін. 

				Қылмыстық процестің қағидаттары Қазақ-стан Республикасының Қылмыстық-процестік кодексінің 9–31-баптарында көрсетілген:

				•	Заңдылық. 

				•	Сот төрелігін тек соттың ғана жүзеге асыруы. 

				•	Адамның және азаматтың құқықтары мен бостандықтарын сот арқылы қорғау. 

				•	Жеке адамның ар-намысы мен қадір-қасиетін құрметтеу.

				•	Жеке басқа қолсұғылмаушылық. 

				•	Жеке өмірге қолсұғылмаушылық, хат жазысудың, телефон арқылы сөйлесудің, пошта, телеграф және өзге де хабарлардың құпиясы. 

				•	Меншікке қолсұғылмаушылық. 

				•	Судьялардың тәуелсіздігі. 

				•	Білікті заң көмегіне құқықты қамтамасыз ету.

				•	Куәлік айғақтар беру міндетінен босату.

				•	Жариялылық.

				•	Қылмыстық сот ісін жүргізу тілі және т.б. 

				Осылайша қылмыстық-процестік құқығының маңыздылығы – оның жекетұлғаларды, қоғамды және, тұтастай алғанда, қылмыстық қол-сұғушылықтан қорғауға бағытталған ережелерден тұратындығы. Бұл жерде қылмыстық құқықбұзушылық жасағаны үшiн жаза қолданудың негiздерi мен тәртiбiн белгiлейдi; азаматтардың сот iсiн жүргiзу тәртiбiн айқындайды; кінәсіз адамды қылмыстық жауапкершілік пен жазадан 

			

		

		
			
				[image: ]
			

			
				
					[image: ]
				

				
					
						Глоссарий

					

				

			

			
				
					• Айыптау – қылмыс жасағаны үшін адамды әшкерелеу мақсатында айыптау тарабы жүзеге асыратын қылмыстық-процестік қызмет.

					•	Қылмыстық-іс жүргізу құқығы – қылмыстық қудалау органдары мен соттың қылмыстық істерді тергеу және шешу жөніндегі қызмет тәртібін реттейтін нор-малардың жиынтығы. 

					•	Қорғау – айыпталатын әрекетті теріске шығару бойынша қылмыстық-процестік қызмет.

					•	Істі шешу – соттың айыпталушының кінә-лілігі немесе кінәсіздігі туралы қорытынды шешім қабылдауы.

				қорғауға бағытталған нормалар белгіленеді. Қылмыстық процестің қағидаттарын бұзу оның сипаты мен маңыздылығына қарай процестік әрекетті немесе шешімді заңсыз деп тануға алып келеді.

					1. Қылмыстық-процестік құқық деген не? 

					2. Қазақстан Республикасы Қылмыстық кодексінің Қазақстан Республикасы Қыл-мыстық-процестік кодексінен айырмашылығы неде?

					3. Қылмыстық процестің қандай қағидаттарын білесіңдер? Қылмыстық процестің міндеттері қандай?

					1-деңгейлі тапсырма. Жеке жұмыс. 

				Қазақстан Республикасы Қылмыстық-процестік кодексінің 8–10-баптарын пай-даланып, «Сотқа дейінгі тергеп-тексеру барысында заңдылықты қамтамасыз ету» тақырыбына эссе жазыңдар.

				§ 74. Қылмыстық қудалаудың жалпы ережелері

				Қылмыстық қудалаудың жалпы ережелері. Қылмыстық сот ісінің орындалу мақсатында прокурор, тергеуші, анықтау органдары мен анықтаушы өзінің құзыреттілік шегі шеңберінде әр жағдайда қылмыстық құқықбұзушылық белгілерін тауып, заңмен қарастырылған шара-ларды қолдануға, қылмыстық құқықбұзушы-лықты жасаған кінәлі тұлғаны әшкерелеуге, оларды жазалауға, осы-лайша қылмыстық тергеу әрекеттерін жүргізуге міндетті. Қылмыстық қудалауды тек лауазымды тұлғалар ғана емес, сонымен қатар жеке айыптаушылар да жүргізе алады.

				Жасалған қылмыстық құқықбұзушылықтың сипатына және ауыр-лығына қарай қылмыстық қудалау мен сотта айыптау әртүрлі нысанда жүзеге асырылады (3-кесте).

				Жекеше тәртіптің жекеше-жариялы тәртіптен айырмашылығы мынада: жекеше тәртіпте қаралатын істер бойынша сотқа дейінгі тергеу жүргізілмейді. Осындай қылмыстық құқықбұзушылықтар бойынша арыздар дереу қылмыстық сотқа жіберіледі. Жеке-жария тәртіппен қаралатын істер бойынша тергеушілер мен анықтаушылар міндетті түрде сотқа дейінгі тергеп-тексеруді жүргізеді. Бұдан әрі қылмыстық іс қылмыстық сотқа жіберілуі мүмкін. Қылмыстық құқықбұзушылықтар тізімі Қазақстан Республикасы Қылмыстық-процестік кодексінің 32-ба-бымен реттелген.

						Бүгінгі сабақта: 

						қылмыстық қудалаудың тәртібі мен жалпы ережелерін, түрі мен нысанын қарас-тырамыз.

					•	қылмыстық қудалау

					•	қылмыстық құқықбұзушылық

					•	айып

				3-кесте

				Соттағы айыптауды және қылмыстық қудалауды жүзеге асыру тәртібінің түрлері

				
					Жекеше тәртіп

				

				
					Жекеше-жариялы тәртіп 

				

				
					Жариялы тәртіп 

				

				
					Бұл істер бойынша қылмыстық қудалау жәбірленушінің шағым түсіруінен басталады және оның айыпталушымен, сотталушымен бітімге келуіне орай қысқартылуға жатады.

				

				
					Қылмыстық қудалау жәбірленушінің шағым беруіне қарамастан жүзеге асырылады.

				

				
					Қылмыстық қудалау – жекеше тәртіппен жүзеге асырылатын қылмыстық құқықбұзушылықтар

				

				
					Қылмыстық қудалау – жекеше-жариялы тәр-тіппен жүзеге асырыла-тын қылмыстық құқық-бұзушылықтар 

				

				
					Қылмыстық қудалау – жариялы тәртіппен жүзеге асырылатын қылмыстық құқықбұзушылықтар 

				

				
					1) ҚР ҚК-нің 114-бабы-ның 1 және 2-бөліктері «Денсаулыққа абайсызда зиян келтіру»;

					2) ҚР ҚК-нің 130-бабы «Жала жабу»;

					3) ҚР ҚК-нің 131-бабы «Қорлау» және т.б.

				

				
					1) ҚР ҚК-нің 187-бабы «Ұсақ-түйек жымқыру»;

					2) ҚР ҚК-нің 189-бабының 1 және 2-бөліктері «Сеніп тапсырылған бөтен мү-лікті иемденіп алу немесе талан-таражға салу»; 

					3) ҚР ҚК-нің 190-бабының 1-бөлігі «Алааяқтық».

				

				
					ҚР ҚПК-нің 32-бабының 2 және 3-бөліктерінде көр-сетілгендерді қоспағанда, қылмыстық құқықбұзушы-лықтар бойынша қылмыстық қудалау жария түрінде жү-зеге асырылады (мысалы,ҚР ҚК-нің 99-бабы «Адам өлтіру»; ҚР ҚК-нің 188-бабы-ның 1-тармағы «Ұрлық»)

				

				Қылмыстық процесте сотқа дейінгі тергеп-тексерудің үш нысаны көзделген. Олардың өзіндік іс жүргізу ерекшеліктері бар (4-кесте).

				4-кесте

				Сотқа дейінгі тергеп-тексеру нысандары

				
					Анықтау

				

				
					Алдын ала тергеу

				

				
					Хаттамалық нысан

				

				
					Қылмыс бойынша ғана қолданылады

				

				
					Тек қана қылмыстық теріс қылықтар бойынша қолданылады

				

				
					Мерзімі – 1 ай

				

				
					Мерзімі – 2 ай

				

				
					Мерзімі – адамнан күдікті ретінде жауап алынған күннен бастап 10 тәулік

				

				
					Анықтаушылар жүзеге асыра-ды

				

				
					Тергеушілер жүзеге асырады

				

				
					Анықтаушылар мен анықтау органының қызметкерлері (полицияның учаскелік инспекторлары, жедел уәкіл және т.б.) жүзеге асырады.

				

				
					ҚР ҚК-нің 188-бабы «Ұрлық»

				

				
					ҚР ҚК-нің 188-бабы, 2-тармағы «Адамдар то-бының алдын ала сөз байласуымен жасалған ұрлық»

				

				
					ҚР ҚК-нің 187-бабы «Ұсақ-түйек жымқыру»

				Қылмыстық қудалау кезінде лауазымды адам жәбiрленушiнің сот төрелігіне қол жет-кiзуiн қамтамасыз ету және қылмыстық құ-қықбұзушылықпен келтiрілген зиянды өтеу шараларын қолдануға мiндеттi.

				Қылмыстық қудалау органы қылмыстық қудалауды болғызбайтын мән-жайларды анық-тағанда сотқа дейiнгi iс жүргiзудiң кез келген сатысында қылмыстық iстi тоқтату туралы қаулы шығарады.

				Қылмыстық iс бойынша объективтi тергеп-тексеру жүргiзуге кедергi келтiру мақсатында қылмыстық қудалау органына қандай да бір нысанда ықпал ету заңда белгiленген жауап-тылыққа әкеп соғады.

				Қылмыстық қудалау органының заңға сәйкес қойған талаптары барлық мемлекеттік органдардың, ұйымдардың, лауазымды адам-дар мен азаматтардың орындауы үшін міндетті және олар белгілеген мерзімде, бірақ үш тәуліктен кешіктірілмей орындалуға тиіс. Күдіктіні ұстап алу, күзетпен ұстау туралы шешім қабылдау қажет болған жағдайда, қылмыстық қудалау органының талабы жиырма төрт сағат ішінде орындалуға тиіс. Көрсетілген талаптарды дәлелді себептерсіз орындамау заңда белгіленген жауаптылыққа әкеп соғады.

				Осылайша қылмыстық қудалау қылмыстық құқықбұзушылықты анықтау, қылмыс жасаған кінәлі адамдарды әшкерелеу үшін жүр-гізіледі. Қылмыстық қудалау жекеше, жекеше-жариялы және жариялы тәртіпен жүргізіледі. 

					1. Қылмыстық қудалаудың нысандарын атаңдар.

					2.	Жәбірленушінің шағымы болмаған кезде прокурор жеке және жеке-жариялы айыптау істері бойынша сотқа дейінгі тергеуді бастауға құқылы ма? 

					1-деңгейлі тапсырма. Жеке жұмыс.

				«Қылмыстық істерді жеке тәртіпте қарау» тақырыбында баяндама дайындаңдар.

					2-деңгейлі тапсырма. Топтық жұмыс.

				Жекеше тәртіпте жүргізілетін қылмыстық қудалаудың жекеше-жариялы тәртіпте жүргізілетін қылмыстық қудалаудан айырмашылықтары неде? 

					3-деңгейлі тапсырма. Жағдаяттық тапсырманы шешіңдер.

				Прокурор 2-топтағы мүгедек болып табылатын азаматша Р.-ның түсініктемесін оқып, оны азаматша У.-дың қорлағанын біліп, азаматша Р.-ның шағымынсыз сотқа дейінгі тергеу жұмыстарын бастап кетті. Прокурордың іс-әрекеті заңды ма? 

					•	Қылмыстық қуда-лау – қылмыс жасаған айыптыны, күдіктіні әшкерелеу мақсатында жасалатын айыптаушы жақтың процестік іс-әрекеті.

					•	Қылмыстық құқық-бұзушылық – қоғам-дық қауіпті іс-әрекет, оны жасаған тұлға қыл-мыстық жауапкершілік-ке тартылады.

				§ 75. Қылмыстық сот ісін жүргізуге қатысушылар

				Қылмыстық процеске қатысушылар. Қазақ-стан Республикасының Қылмыстық-процес-тік кодексімен реттелетін процессуалды құ-қығы мен міндеттері бар барлық органдар мен тұлғалар қылмыстық сот ісін жүргізуге қаты-сушылар деп аталады. Рөліне, қызметіне, мақ-сатына және істің нәтижесіне мемлекеттің мүд-делі болмауына қатысты үдерістің барлық қаты-сушылары үш үлкен топқа бөлінеді (23-сызба).

				23-сызба

				Судья, прокурор, тергеуші, анықтаушы, сарапшы, медиатор мен куәгер тәрізді қатысушылардың өкілеттігін қарастырамыз.

				Сот (судья). Қазақстан Республикасы Конституциясына сәйкес сот төрелігін тек сот жүзеге асырады. Сот:

				адамды қылмыстың жасалуына кінәлі деп танып, оған жаза тағайындауға;

							Оларға жататындар: 1) іс барысында заң қара-уындағы жеке мүддені қорғайтын азаматтық жауапкер, күдікті, айып-талушы, жәбірленуші, жеке айыптаушы, аза-маттық талап қоюшы; 2) қорғаушы, заңды өкіл-дер, өкілдер – өзгелердің мүдделерін қорғайтын немесе қорғауға өкілеттік берілген тұлғалар.

						

					

					
						
							Сот ісіне қатысушылар

						

					

					
						
							Оларға жататындар: куә-гер, сарапшы, маман, ау-дармашы, куә, сот оты-рысының хатшысы, сот приставы, медиатор. Аталған топ процеске тартылатын тұлғаларды мемлекеттік органдардың сот ісін жүргізуіне және азаматтардың өздерінің құқықтарын қорғауына жәрдемдесу үшін бірік-тіреді.

						

					

					
						
							Оларға жататындар: сот, прокурор, тергеу бөлімінің басшысы, тер-геуші, анықтау органы, анықтау органының басшысы, анықтаушы жатады. Бұл органдар мен лауазымды тұл-ғалар көпшіліктің мүд-десін қорғайды және қылмыстық іс бойынша іс жүргізуді жүзеге асы-рады.

						

					

				

				
					
						Бүгінгі сабақта: 

						қылмыстық сот ісін жүргізуге қатысушылар мен олардың өкілеттігі туралы білетін боламыз.

					•	жәбірленуші

					•	қылмыстық іс

					•	санкция

					•	тергеуші

				тергеушінің, прокурордың және басқа да лауазымды тұлғалардың әрекетіне (әрекетсіздігіне) жасалған шағымды қарастыруға;

				тергеушінің, анықтаушының әрекетіне санкция беруге (рұқсат беру) құқылы.

				Тергеу судьясы кейбір тергеу әрекеттеріне (тінту, алу, эксгумация және т.б.) санкция береді.

				Прокурор. Прокуратура мемлекет атынан Қазақстан Республикасының аумағында заңдылықтың сақталуын бақылауды заңмен бекітілген шек-те жүзеге асырады. Сонымен қатар сотта мемлекет мүдделерін білдіреді және мемлекет атынан қылмыстық қудалауды жүзеге асырады.

				Прокурор – өз құзыреттілігі шегінде жедел іздестіру қызметінің, анықтаудың, тергеудің және сот шешімдерінің заңдылығын қадағалауды жүзеге асыратын лауазымды тұлға.

				Тергеуші – қылмыстық іс бойынша сотқа дейінгі іс жүргізуді жүзеге асыратын лауазымды тұлға. Тергеушілер қылмыстық іс аясында түрлі тергеу әрекеттерін (оқиға орнын тексеру, тұлғаларды тергеу, ғимаратты тінту және т.б.) жүргізеді. Ішкі істер органдарының, ұлттық қауіпсіздік органдарының, сыбайлас жемқорлыққа қарсы қызметтің және эконо-микалық тергеу қызметінің тергеушілері болады. Тергеушінің қызметін прокурор атқаруы мүмкін.

				Тергеушінің құзыретіне (Қазақстан Республикасы Қылмыстық-про-цестік кодексінің 60-бабы):

				•	қылмыстық істі өз іс жүргізуіне қабылдау;

				•	алдын ала тергеуді жүзеге асыру;

				•	анықтаушыларға жазбаша тапсырма мен нұсқау беру кіреді.

				Анықтаушы – тергеуші тәрізді, қылмыстық іс бойынша сотқа дейінгі іс жүргізуді жүзеге асыруға уәкілеттігі бар лауазымды тұлға. Қыл-мыстық істі тергеу барысында тергеушімен қатар анықтаушының да түрлі тергеу әрекеттерін жүргізуге құқығы бар. Анықтаушының тергеу-шіден айырмасы мынада: тергеушілер барлық процессуалдық шешімдерін өздері шығарады, ал анықтаушылардың шешімдері анықтау ор-ганы бастығының келісімімен бекітіледі.

				Қазақстан Республикасының Қылмыстық-процестік кодексінде тергеуші мен анықтау-шының тергейтін қылмыстық істерінің тізімі жеке көрсетілген.

				Сарапшы – қылмыстық істегі арнайы ғы-лыми білімі бар, іске мүдделі емес зерттеу жүргізуге уәкілетті тәуелсіз тұлға. Олардың зерттеуіне: дактилоскопиялық зерттеу (қол мен 

					•	Санкция – қылмыстық қудалау органдарының сотқа дейінгі тергеу барысында процес-суалдық әрекетке соттың рұқсат беруі.

					•	Қылмыстық қудалау органдары – прокурор (мемлекеттік айыптау-шы) тергеуші, анықтау органы, анықтаушы.

					•	Медиация – жанжал-ды соттың қатысуын-сыз реттеу әдісі, оны нақты мақсатқа қол жеткізу үшін тараптар ерікті негізде сайлайды.

				саусақ іздерін зерттеу), балистикалық зерттеу (қаруды, оқты, гильзалар-ды тексеру), қолтаңбаны тексеру, габитоскопиялық зерттеу (адамның сыртқы белгілерін зерттеу) және т.б. криминалистикалық зерттеулер жа-туы мүмкін. Зерттеу нәтижесін сарапшы сараптау актісінде рәсімдейді.

					Ежелгі Қытайда, Жапония мен Кореяда VII ғасырда-ақ маңызды құжаттарға бояуға батырылған саусақтарын басатын, сөйтіп, оның саусағының ізі қол қоюды алмастырған. Шығыста мыңдаған жылдан бері белгілі бұл ғылым Батысқа тек қана XIX ғасырда келді. Бұл саладағы үлкен мамандардың бірі Э. Локар «дактилоскопия-ның атасы» деп Пуркиньені атаған, оның «Тері мен көру органдарын физиологиялық зерттеу» деген шығармасы 1823 жылы жазылған. Адамдарды сәйкестендіру мен тіркеу әдісі ретіндегі дактилоскопия Ресейде ХХ ғасырдың басында дами бастады. Дегенмен ол туралы алғашқы мәліметтер өткен ғасырдың соңынан бастап пайда болды. Бұл әдістің мүмкіндіктері туралы ақпарат 1885 жылы Герман Корнфельдтің неміс тілінен аударылған сот медицинасы туралы оқулығында берілді.

				Медиатор – тараптарды татуластыру мен келісімді бекіту үшін іске тартылған тәуелсіз жекетұлға. Бүгінде барлық құқық қорғау органда-рында медиаторлар бар.

				Медиатор:

				1) медиация тараптарына қылмыстық процесті жүргізуші орган берген ақпаратпен танысуға;

				2) медиация тараптары болып табылатын қылмыстық процеске қатысушылар туралы деректермен танысуға;

				3) қылмыстық-процестік заңға сәйкес, кездесулердің саны мен уақытын шектемей медиация тараптары болып табылатын қылмыстық процеске қатысушыларымен жеке және құпия кездесуге;

				4) медиация тәртібімен тараптардың татуласу туралы келісімге қол жеткізуіне көмектесуге құқылы.

				Медиатор:

				1) медиация өткізу кезінде медиация тараптарының келісімімен ғана әрекет етуге;

				2) медиация басталғанға дейін медиация тараптарына оның мақсат-тарын, сонымен қатар құқықтары мен міндеттерін түсіндіруге;

				3) медиация рәсімін өткізу барысында өзіне белгілі болған ақпа-раттарды таратпауға міндетті.

				Куәгер – қоғам өкілі, тергеу іс-әрекетін жүргізу фактісін, оның ба-рысы мен нәтижесін куәландыру үшін қылмыстық қудалау органдары тартқан тәуелсіз тұлға. Тергеу іс-әрекеттерін жүргізуге кемінде екі куәгер қатысады.

					Куәгер тергеу іс-әрекеттерін жүргізуге қатыса отырып, ол бойынша ескерту, мәлімдеме жасай алады.

				Егер куәгердің жекебасы немесе қызмет бабымен қылмыстық про-цесті жүргізуші органға тәуелді болса, онда сотқа дейінгі тергеуге қатыса алмайды. Сонымен қатар құқық қорғау органдарының, соттың қызметкерлері, арнайы заң оқу орнының студенттері, пробациялық 

				бақылауда жүрген сотталғандар және басқа да қылмыстық істер бойынша қылмыстық жауапкершілікке тартылған тұлғалар куәгер бола алмайды.

				Сонымен қылмыстық процеске қатысушылар дегеніміз – тергеу ісін ашу мен қарастыруға белсене қатысу үшін мемлекеттік органдар өздеріне берілген және өздерінің құқықтары мен заңды мүдделерін қорғау мақсатында іске тартқан, кең түрдегі процессуалдық құқықтар берілген жеке және заңды тұлғалар. Сондай-ақ олардың қатарына қылмыстық істі ашуға өкілеттік берілген мемлекеттік органдар мен лауазымды тұлғалар, сонымен қатар қосымша қызметтер атқаратын органдар мен тұлғалар да жатады.

					1. Қылмыстық іс жүргізудің қатысушыларын атап шығыңдар. Олардың жіктелімін сызба түрінде көрсетіңдер.

					2.	Прокурор мен тергеушінің қызметтерінде қандай өзара байланыс бар?

					3.	Тергеушінің зерттеу жүргізуге құқығы бар ма? Тергеуші мен анықтаушының қызметтерінде қандай өзара байланыс бар? Медиатордың құқығы мен міндетіне не кіреді? 

					1-деңгейлі тапсырма. Жеке тапсырма. 

				«Билер соты мен қазіргі медиация» тақырыбына эссе жазыңдар.

					2-деңгейлі тапсырма. Жеке тапсырма. 

				Қылмыстық іс жүргізудегі тергеушінің орнын сыныпта талқыла. Оның жұмысы мен анықтаушының жұмысында қандай айырмашылықтар бар?

					3-деңгейлі тапсырма. «Миға шабуыл».

				1. Азамат И.-ды жеке тінту кезінде тергеуші П. ІІМ Академиясының курсантын куәгерлікке тартты. Тергеушінің әрекеті заңды ма?

				2. Тергеуші К. сотқа дейінгі тергеп-тексеру кезінде азамат Т.-ның автокөлігіне тінту жүргізу туралы шешім шығарды. Оған прокурор М. санкция берді. Қылмыстық қудалау органдары лауазымды тұлғаларының әрекеті заңды ма?

				§ 76. Қылмыстық сот ісін жүргізудегі дәлелдемелер мен дәлелдеулер

				Адамның әрекетке кінәлі немесе кінәлі емес екенін анықтау үшін алдын ала тергеу жүргізетін лауазымды тұлға дәлелдемелерді жинауды, топтастыруды, тергеуді, бағалауды іске асырады. 

						Бүгінгі сабақта: 

						қылмыстық сот ісін жүргізу барысында дәлелдемелердің түрлерін және дәлелдемелер үдерісін қарастырамыз.

							2017 жылы азамат У. есірткі заттарын таратқаны үшін кінәлі деп танылды. Қазақстан Республикасының Жоғарғы соты қылмыс құрамы болмағандықтан 2018 жылы аталған азаматты ақтады, өйткені сотқа дейінгі тергеу барысында көптеген заңсыздықтар орын алған еді. Мұндай заңсыздықтың біреуіне тергеу әрекетінің іс жүргізуіне бейнетүсірілім жасалған сәтте куәгердің үш минут бойы болмағаны жатқызылды.

				Қылмыстық сот ісін жүргізуде дәлелдеу үдерісі мынадай кезеңдерден тұрады:

				•	айғақтарды жинау (оқиға орнын тексеру кезінде заттық айғақтарды анықтау) (22-су-рет);

				•	айғақтарды бекіту (анықталған заттық айғақтарды оқиға болған жерді қарап-тексеру хаттамасына бекіту) (23-сурет);

				•	айғақтарды зерттеу (заттық айғақтарға сот сараптамасын жүргізу) (24-сурет);

				•	айғақтарды бағалау (судья, прокурор, тергеуші, анықтаушы заң мен ар-ұжданды басшылыққа ала отырып, дәлелдемелерді жан-жақты толық және объективті сараптауға негізделген өзінің ішкі сенімі бойынша бағалайды). 

					2018 жылы кәмелетке толмаған азаматқа заңсыз қару ұстап, салдарынан адам-ның өліміне алып келуіне байланысты айып тағылған. Бірінші және апелляциялық сатылардағы соттар оны осы іс-әрекеттерді жасауға қатысқаны туралы дәлел-демелердің жоқтығына байланысты ақтады. Сот Р.-ны кісі өлтіруге қатысты айып-тау куәгерлердің қайшы пікірлеріне негізделген деп шешті. Дәлелдеме ретінде ұсынылған Р. мен куәгерлер арасындағы беттестіру туралы хаттамалар жарамсыз деп танылды.

				Әрбiр айғақ, дәлелдеме оның қатыстылығы, жол берілетіндігі, анықтығы, ал барлық жиналған дә-лелдемелер қылмыстық істі шешу үшін жеткіліктілігі тұрғысынан баға-лануға жатады. Егер дәлелдемелер расталса немесе іске қатысты мән-жайлардың бар-жоқтығын дәлел-дейтін болса, дәлелдер орынды деп есептеледі.

					24-сурет. Айғақты зерттеу

					22-сурет. Айғақты жинау

					•	дәлелдеме

					•	сарапшы қорытындысы

					•	заттай дәлелдеме

					•	айғақтар

					23-сурет. Айғақты бекіту

				

			

		

	
		
			
				122

			

		

		
			
				Егер дәлелдеме Қазақстан Республикасының Қылмыстық-процестік кодексіне сәйкес алынған болса, дәлелді деп саналады.

				Тексеру нәтижесінде бұл шындыққа айналса, дәлелдеме анық деп танылады.

				Қазақстан Республикасының Қылмыстық-процестік кодексіне сәйкес, дәлелдемелердің мынадай түрлері ұсынылады:

				•	сезiктiнiң, жәбiрленушiнiң, куәнiң куәлiгi;

				•	сарапшының қорытындысы;

				•	маман қорытындысы;

				•	дәлелдемелер;

				•	іс процестік әрекеттер хаттамасы;

				•	құжаттар. 

				Қылмыстық процеске қатысушылардың айғақтары тек жауап алу кезінде ғана емес, сондай-ақ айғақтарды оқиға болған жерде тек-серу мен нақтылау кезінде алынуы мүмкін. 

				Сараптама қорытындысы сот сараптамасы-нан кейін (мысалы, сот-медициналық сарап-тама, сот-наркологиялық сараптама) беріледі.

				Маманның қорытындысы зерттеу жүргі-зілгеннен кейін беріледі (мысалы: сот сарап-шысының саусақ іздері).

				Сарапшы мен маманның арасындағы айыр-машылық сарапшының арнаулы ғылыми бі-лімі, ал маманның арнаулы білімі болады. Қазақстан Республикасының Қылмыстық-про-цестік кодексіне сәйкес арнаулы білім – адам-ның кәсіби оқудың не практикалық қызметтің барысында алған, қылмыстық сот ісін жүргізу 

				
					
							Қосымша ақпарат

						Нақты деректер: 

						1) азаптау, зорлық-зомбылық, қорқыту, алдау, сондай-ақ басқа да заңсыз іс-әрекеттер мен қатыгез қарым-қатынас қолдану арқылы болса;

						2) қылмыстық процеске қатысатын адамға өз құқықтары мен міндеттері жөнінде түсіндірмеу, толық немесе дұрыс түсіндірмеу салдарынан туындаған оның жаңылысуын пайдалану арқылы жүргізілсе;

						3) осы қылмыстық iс бойынша iс жүргiзуге құқығы жоқ адамның iс процестік әрекетті жүргiзуіне байланысты болса;

						4) процестік әрекетті жүргiзу тәртiбiн елеулі түрде бұзған болса;

						5) белгісіз дереккөзден немесе сот отырысында белгіленбейтін дереккөзден болса;

						6) дәлелдеу барысында қазіргі заманғы ғылыми білімге қайшы келетін әдістерді қол-данса дәлелдеме ретінде қабылданбауы мүмкін.

					•	Айғақтар – тергеу амалдарын жүргізу барысында ауызша немесе жазбаша түрде хабарланған ақпарат.

					•	Дәлелдеме – анықтау органы, тергеуші, про-курор, сот заңнамада көзделген әрекеттің болуын немесе болма-уын, күдіктінің, айып-талушының немесе сот-талушының кінәлілігін не кінәсіздігін шешу үшін өзге де мән-жай-лардың бар-жоқтығын анықтау.

				міндеттерін шешу үшін пайдланылатын қыл-мыстық сот ісін жүргізудегі жалпы жұртқа бел-гілі емес ғылым. 

				Арнаулы ғылыми білім – сот-сараптамалық зерттеулердің әдістемелерінде іске асырылған мазмұны ғылыми білімді құрайтын арнаулы білім саласы. 

				Заттай дәлелдеме iстi қылмыстық iс жүр-гiзудi жүзеге асыратын органның шешiмiмен қоса берiледi және ол істі қысқарту туралы үкім немесе қаулы заңды күшіне енгенге дейiн онымен бiрге болады. 

				Іс жүргізу барысында оқиға болған жерді қарау хаттамасына, тінту хаттамасына, жауап алу хаттамасына және т.б. іс материалдарының хаттамаларына сілтеме жасалуы мүмкін.

				Құжаттарға Қазақстан Республикасының Қылмыстық-процестік кодексімен белгіленген тәртіпте алынған, сұратылған немесе ұсынылған түсініктемелер, түгендеу мен тексеру актілері, анықтамалар, салықтық тексеру актілері, салық қызметі органдарының қорытындылары, сондай-ақ компьютерлік ақпараттар, фото және кино түсірілімдер, дыбыс және бейнежазбаларды қамтитын материалдар кіреді. 

				Сонымен, тергеуші дәлелдеу үдерісінде басқа уәкілетті адам құқық-бұзушылықтың әртүрлі іздерінен алынған нақты мәліметтермен жұмыс істейді және оның негізінде тергеу жүргізілген қылмыстың мән-жай-лары мен мазмұны туралы тұжырымдар жасалуы мүмкін. 

					1. Қылмыстық процестегі дәлелдемелердің түрлерін атаңдар. Дәлелдеу процесі қанша кезеңнен тұрады?

					2.	Сарапшы мен маманға анықтама беріңдер.

					3.	Арнаулы ғылыми білімнің арнаулы білімнен ерекшелігі неде?

					2-деңгейлі тапсырма. Жеке жұмыс. 

				Қазақстан Республикасы Қылмыстық-процестік кодексінің 79–80-баптарын пай-далана отырып, сарапшы мен маманның іс-әрекетіне талдау жасаңдар. Олардың құзыреттеріне не кіреді?

					3-деңгейлі тапсырма. 

				1. Тергеуші К. жауап алу кезінде азамат У.-дан шынайы түсініктеме алу үшін оны қорқытты. Осындай жауап алу хаттамасы заңды болып табыла ма? 

				2. Тергеуші Е. оқиға орнында саусақ іздерін анықтап, сот сараптамасын тағайындау туралы шешім қабылдап, оны сарапшы-криминалист М.-ға тапсырды. Тергеуші E. сарапшы-криминалист М.-ға саусақ ізін тексеруді тапсыруға құқылы ма?

					•	Преюдиция – қандай да бір басқа іс бойын-ша бұған дейін заңды күшіне енген сот ше-шімі немесе сот үкімі бойынша істі қарап жатқан барлық соттар үшін фактілерді айғақ-сыз және тексерусіз қабылдау міндеттілігі.

					•	Сарапшының қоры-тындысы – Қылмыс-тық-процестік кодекстің талаптарына сәйкес ресімделген, сот-сарап-тамалық зерттеудің барысы мен нәтижеле-рін көрсететін құжат.

				§ 77. Қылмыстық-процестік мәжбүрлеу шаралары

				Қылмыстық қудалау органдары, прокурор мен сот қылмыстық құқықбұзушылықтардың жолын кесу мен ескерту, алдын ала тергеу мен соттың іс қарау тәртібін, сонымен қатар үкімнің тиісінше орындалуын қамтамасыз ету мақсатында қылмыстық сот ісін жүргізу қатысушыларына қатысты процессуалдық мәжбүрлеу шараларын қолдануы мүмкін.

				Қылмыстық-процессуалдық мәжбүрлеу шаралары Қазақстан Рес-публикасы Қылмыстық-процестік кодексінің 4-бөлімінде көрсетілген, ол үш түрге жіктеледі:

				• күдіктіні ұстау;

				• бұлтартпау шаралары;

				• өзге де процестік мәжбүрлеу шаралары.

				Процессуалдық мәжбүрлеу шараларының арасында ұстап алу – ерекше орын алады. Себебі оны қолдану жекетұлғаның қолсұғылмау-шылық құқығын елеулі түрде шектейді. Ұстап алудың екі түрі бар: процестік және процестік емес (5-кесте).

				5-кесте

				
					Ұстап алудың түрлері

				

				
					Процестік ұстап алу

				

				
					Процестік емес ұстап алу

				

				
					Қылмыстық қудалау органының лауазымды қызметкері Қазақстан Республикасының Қылмыстық-процестік кодексінде қарастырыл-ған негіз болған кезде қылмыстық құқықбұзушылық жасады деп айып-талған күдіктіні уақытша қамау изоляторында ұстауға құқылы.

				

				
					Жәбірленушінің, сонымен қатар кез келген басқа азаматтың қылмыстық құқықбұзушы-лық жасаған тұлғаны ұстауға, оның жүріп-тұру еркіндігін шектеуге құқығы бар. Ұсталған күдік-тінің басқа да қолсұғушылық жасау мүмкіндігі-нің жолын кесу мақсатында оны қылмыстық қудалау органдарына немесе басқа да мемлекеттік билік органына беру не жеткізу керек.

				

					Қылмыстық құқықбұзушылық жасады деп айыпталған күдіктіні ұстап алу кезінде қылмыстық қудалау органының лауазымды қызметкері тұлғаға оның қандай қыл-мыстық құқықбұзушылық жасады деп күдікке ілінгені туралы ауызша хабарлай-ды. Оның қорғаушы шақыру құқығын, үнсіздік сақтау құқығы бар екенін, оның айтқандары сотта өзіне қарсы қолданылуы мүмкін екендігін ескертеді. 

				Қылмыстық құқықбұзушылық жасады деген күдік бойынша ұстап алынған адамды 48 сағат уақыттан артық, ал кәмелетке толмағандарды 24 сағат уақыттан артық ұстауға болмайды (ҚР ҚПК 131-бабы). 

						Бүгінгі сабақта: 

						қылмыстық-процестік мәжбүрлеу шараларын қарастырамыз.

					•	жеткізу

					•	кепіл

					•	жеке кепілгерлік

				Бұлтартпау шараларының түрлері:

				•	ешқайда кетпеу және тиісті мінез-құлық туралы қолхат;

				•	жеке кепілгерлік;

				•	әскери қызметшіні әскери бөлім қолбасшы-лығының бақылауда ұстауына беру;

				•	кәмелетке толмаған адамды қарауға ұстауға беру;

				•	кепіл;

				•	үйқамақ;

				•	күзетпен ұстау.

					Бұлтартпау шараларын қолдану кезінде мынадай мән-жайлар:

					1) жасалған қылмыстың ауырлығы;

					2) күдіктінің, айыпталушының жекебасы, оның жасы;

					3) денсаулық жағдайы;

					4) отбасы жағдайы, отбасында асыраудағы адамдардың бар-жоғы;

					5) күдіктінің, айыпталушының әлеуметтік байланысының орнықтылығы;	

					6) күдіктінің, айыпталушының беделі;

					7) айналысатын ісі;

					8) күдіктінің, айыпталушының тұрақты жұмыс орнының немесе оқуының бар-жоғы;

					9) мүліктік жағдайы;

					10) тұрақты тұрғылықты жерінің бар-жоғы және басқа да мән-жайлар ескерілуі тиіс.

				Оның кейбір түрлерін қарастырайық.

				Ешқайда кетпеу және тиісті мінез-құлық туралы қолхат – кү-діктінің, айыпталушының тұрақты немесе уақытша тұрғылықты жерінен (елді мекен) анықтаушының, тергеушінің не соттың рұқса-тынсыз ешқайда кетпеуі және істі тергеп-тексеруге, сотта талқы-лауға кедергі келтірмеуі, қылмыстық істі жүргізуші органның ша-қыртуы бойынша белгіленген уақытта келуі жөнінде жазбаша міндет-теме беруі.

							Қосымша ақпарат

						Ерекше жағдайларда 72 сағаттан артық уақытқа ұстауға рұқсат етіледі. Бұл мына жағдайлар:

						1) аса ауыр қылмыс жасады деген күдікпен ұсталса;

						2) террористік және экстремистік қылмыс жасады деген күдікпен ұсталса;

						3) жаппай тәртіпсіздік кезінде қылмыс жасады деген күдікпен ұсталса;

						4) қылмыстық топ құрамында қылмыс жасады деген күдікпен ұсталса;

						5) есірткі құралдары, психотроптық заттар, прекурстар мен соған ұқсас заттарға бай-ланысты қылмыстар, кәмелетке толмағандардың жыныстық қолсұғылмаушылығына қарсы, сонымен қатар адам өліміне соқтырған қасақана қылмыстар жасады деген күдікпен ұсталған жағдайда;

						6)	жердің алыстығы немесе жолдың нашарлығы себепті тұлғаны сот тергеуіне өз уақытында жеткізуді қамтамасыз ету мүмкін болмаған жағдайда, сонымен қатар ерекше, төтенше жағдайларда ұсталған кезде.

						Глоссарий

					

				

			

			
				
					•	Жеткізу – адамның қылмыстық құқықбұзу-шылыққа қатысы барын анықтау мақсатында қолданылатын процес-суалды мәжбүрлеу шарасы. 

				Кепіл – күдіктінің, айыпталушының немесе басқа тұлғаның сот депозитіне ақша енгізуі. Кепілдің мақсаты – сотқа дейінгі тергеп-тек-серуді жүзеге асыратын адамға олардың шақыру бойынша сотқа келу жөніндегі міндеттердің орындалуын қамтамасыз ету. Үкім шығарыл-ғаннан кейін кепіл қайтарылады. Егер тұлға заң талаптарын бұзса және шақыру бойын-ша келмесе, онда кепіл мемлекетте қалады, ал күдікті немесе айыпталушы іздестіруге беріледі.

				Күзетпен ұстау судьяның санкциясы-мен ғана және тек қана қылмыс жасады деп айыпталған күдіктіге, айыпталушыға қатысты жүзеге асырылады. Мұндай қылмысқа не-ғұрлым жұмсақтау жазалау шарасын қол-дану мүмкін болмаған жағдайда бес жыл-дан аса уақытқа бас бостандығынан айыру жазасы заңмен көзделген қылмыс жатады. Бұл жазалау шарасы басқа ерекше жағдай-ларда бес жылға дейінгі уақытқа бас бостан-дығынан айыру жазасы заңмен көзделген қылмыс жасаған күдікті, айыпталушы, сотталушы тұлғаға қатысты мына жағдайларда:

				1) Қазақстан Республикасы аумағында оның тұрғылықты мекені болмаса;

				2) жекебасы анықталмаса;

				3) бұрын тағайындалған бұлтартпау немесе процессуалдық мәжбүрлеу шарасы бұзылмаған болса;

				4) ол соттан немесе қылмыстық қудалау органдарынан жасырынса немесе жасырынуға тырысса;

				5) қылмыстық бірлестік (қылмыстық ұйым) немесе ұйымдасқан қылмыстық топ құрамында қылмыс жасады деген күдікке ілінсе;

				6) ертеректе жасаған ауыр немесе аса ауыр қылмысы үшін сотталған болса;

				7) оның қылмыстық қызметін жалғастыруы туралы деректер болса қолданылуы мүмкін.

				Осылайша қылмыстық сот ісін жүргізу міндеттерін қамтамасыз ету мақсатында қылмыстық қудалау органдары, прокурор және сот адамдарға процестік мәжбүрлеу шараларын қолдануға құқылы. Қазақстан Республикасының Қылмыстық-процестік кодексіне сәйкес процестік мәжбүрлеу шараларына: күдіктіні ұстау, бұлтартпау шара-лары және өзге де іс жүргізушілік мәжбүрлеу шаралары жатады.

						Глоссарий

					

				

			

			
				
					•	Кепіл – күдіктінің, айыпталушының не-месе басқа адамдар мен ұйымдардың сот депозитіне ақша не-месе бағалы зат салуы түріндегі мәжбүрлеу шарасы. 

					•	Еріксіз алып келу – күдікті, айыпталушы, сотталушы, сонымен қатар куәгер, сотқа дейінгі тергеуді жүзеге асыратын маманның, соттың қаулысы бойын-ша жәбірленуші деп танылған тұлға шақыр-туға себепсіз келмеген жағдайда қолданыла-тын процессуалды мәжбүрлеу шарасы.

				

			

		

	
		
			
				127

			

		

		
			
					1.	Қазақстан Республикасының қылмыстық іс жүргізу процесінде қандай процессуалдық мәжбүрлеу шаралары бар?

					2.	Қылмыстық-процестік мәжбүрлеу шараларының жіктелімін сызба түрінде көр-сетіңдер.

					1-деңгейлі тапсырма. 

				Қалай ойлайсыңдар, күдіктіні ұстап алу кезінде қандай мәселелер туындауы мүмкін? Қазақстанда күдіктілерге АҚШ-тағы «Миранда ережесін» түсіндіру қаншалықты дұрыс? 

					2-деңгейлі тапсырма. Жеке жұмыс. «Ассоциация» әдісі.

				Тақтаның немесе ватман қағаздың ортасына «Бұлтартпау шаралары» деген сөз тіркесін жазып, осы тіркестің айналасына сотқа дейінгі тергеп-тексеруді жүзеге асыратын лауазымды адамға бұлтартпау шарасын таңдау кезінде нені ескеру қажет екенін толтырыңдар.

					3-деңгейлі тапсырма. Жұптық жұмыс.

				1. Кісі өлтіру фактісі бойынша қозғалған қылмыстық істі тексеру барысын-да тергеуші К. күдікті Е.-ге қатысты қамауда ұстау түріндегі бұлтартпау шарасын қолданды. Күдікті Е. аталған бұлтартпау шарасын қолдану мәселесі қаралған сот процесіне дейін тергеу изоляторында 5 тәулік болды. Бұл жерде процессуалдық қателер бар ма? Бар болса, ол қандай қателер?

				2. Алааяқтық жасады деген күдіктінің тұрғылықты мекені болмағандықтан және қарсыласуы мүмкін деп есептелгендіктен, ол ұсталып, тергеу изоляторына жеткізілді. Аталған мәжбүрлеу шарасын қолдануға негіз бар ма?

				§ 78. Алдын ала тергеу басталуының іс жүргізу тәртібі және жалпы шарттары 

				Қылмыстық қудалау органдарының қан-шалықты тиімді жұмыс істейтіні, қылмыстық сот ісін жүргізуге қатысушылардың консти-туциялық құқықтарын уақытылы қорғауға және толыққанды жүзеге асыруға байланысты. Өз кезегінде, азаматтардың қылмыстық іс жүргі-зудегі конституциялық құқықтарын қорғау қылмыстық қудалау органдарына өтініш, байланыс және басқа да өтініштерді қабылдау және тіркеу кезеңінде басталады. 

				Қылмыстық құқықбұзушылық ақпарат келіп түскен кезде қылмыстық қудалау органдарының лауазымды тұлғалары оны ақпаратты есепке алу кітабына (АЕК) дереу тіркеуге міндетті.

				Өтінішті қабылдаған кезде лауазымды тұлға өтініш берушіге талон-ха-барлама беруге міндетті. Егер қылмыстық қудалау органының лауазым-ды адамы қылмыстық құқықбұзұшылық туралы арызды қабылдамаса және оны АЕК және СДТБТ-ға тіркемесе, онда Қазақстан Республикасы 

						Бүгінгі сабақта: 

						алдын ала тергеу басталуының іс жүргізу тәртібі және жалпы шарттарын қарастырамыз.

				Қылмыстық кодексінің 433-бабы «Қылмыстық құқықбұзушылықты жасыру» бойынша қылмыстық жауапкершілікке тартылады.

				Сотқа дейінгі тергеп-тексерудің бірыңғай тізілімі (СДТБТ) – қыл-мыстық құқықбұзушылық туралы ақпаратты қамтитын автоматтан-дырылған дерекқор.

				Қылмыстық құқықбұзушылық туралы ақпарат АЕК-те тіркелгеннен кейін, лауазымды адам оны 24 сағат ішінде қайта қарауға және келесі іс жүргізу шешімдерінің бірін қабылдауға міндетті:

				• фактіні СДТБТ-ға тіркеу (25-сурет);

				• номенклатуралық іс бойынша одан әрі қараусыз қалдыру (қандай да бір қылмыстық іс бойынша қылмыс құрамы болмаған кезде);

				•	тергеулігі (аумақтылығы) бойынша беру;

				•	жеке тәртіпте қарау үшін сотқа жіберу (Қазақстан Республикасы Қылмыстық кодексінің 130-бабы «Жала жабу», 131-бабы «Қорлау» сияқты қылмыстық құқықбұзушылықтар);

				•	алдында тіркелген материалдарға қосып тіркеу;

				•	кінәлі тұлғаны әкімшілік немесе тәртіптік жауапкершілікке тарту туралы мәселелерді қарау құзыретіне кіретін уәкілетті мемлекеттік органға жіберу.

				Қылмыстық құқықбұзушылық туралы өтінішті, хабарламаны СДТБТ-да тіркеу немесе бірінші кезек күттірмейтін тергеу іс-әрекетін жүргізу (қарау, сараптама тағайындау) сәті сотқа дейінгі тергеп-тексерудің басталуы болып саналады. Сотқа дейінгі тергеп-тексерудің басталуы туралы прокурор бір тәулік ішінде хабардар етуі тиіс.

				Сотқа дейінгі тергеп-тексеруді бастаудың себептері:

				•	жекетұлғаның немесе мемлекеттік органның лауазымды адамының қылмыстық құқықбұзушылық немесе адамның хабар-ошарсыз жоғалуы туралы хабарламасы;

				•	кінәсын мойындап келу;

				•	бұқаралық ақпарат құралдарындағы хабарлама;

				•	қылмыстық қудалау органының лауазымды тұлғасының дайын-далып жатқан, жасалатын немесе жасалған қылмыстық құқық-бұзушылық туралы есебі.

							2011 жылы А. аудандық сотының үкімімен кәмелетке толмағандардың істері жөніндегі инспекциясының екі қызметкері 2 жылға бас бостандығынан айырылды. Олар жасөспірім қызға қарақшылық шабуыл жасалғаны жайлы жасырып, сол ауыр қылмысты жасағандарды босатып жіберген.

				Анықтаушылар мен тергеушілер құзыретін-дегі қылмыстық құқықбұзушылықтардың тізімі Қазақстан Республикасы Қылмыстық іс жүргізу кодексінің 187, 197-баптарында көрсетілген. Сотқа дейінгі тергеп-тексерудің хаттамалық ны-саны қылмыстық теріс қылықтарды сотқа дейінгі тергеп-тексеруді жүргізуді көздейді. 

				Сотқа дейінгі тергеп-тексеру қылмыстық құқықбұзушылық жасалған ауданда (облыста, республикалық маңызы бар қалада, астанада) жүргізіледі, бірақ жедел және толық болу мақсатында қылмыстық құқықбұзушылық анықталған жерде, сондай-ақ күдіктінің немесе куәлардың көпшілігінің орналасқан жерінде жүргізілуі мүмкін.

					2017 жылдан бастап Қазақстанда сотқа дейінгі тергеудің «Е – қылмыстық іс» деп аталатын электрондық нысаны іске қосылды. Аталған жаңашылдық тергеушілер мен анықтаушыларға іс жүргізу бланкілерін электронды нысанды толтыруға мүмкіндік береді. Олар СДТБТ деректер базасында автоматты түрде сақталатын болады.

				Осылайша қылмыстық құқықбұзушылық туралы арызды, хабарла-маны СДТБТ-да тіркеу не бірнеше кезек күттірмейтін тергеу әрекетін жүргізу сәті сотқа дейінгі тергеудің басталуы болып саналады. Алдын ала тергеу үш нысанда жүргізілуі мүмкін (анықтау, алдын ала тергеу және хаттама нысаны). Ол құқықбұзушылықтың қылмыстық түріне байланысты таңдалады. Бұған қоса, алдын ала тергеуді қағаз және электрондық нысанда жүргізуге болады. 

					1.	Сотқа дейінгі тергеп-тексерудің себептерін атаңдар.

					2.	Сотқа дейінгі тергеп-тексерудің қандай нысандары бар?

					3.	«Е – қылмыстық іс» электрондық нысаны қандай мақсатта қолданылады?

					1-деңгейлі тапсырма. Жұптық жұмыс.

				Қылмыстық құқықбұзушылық туралы ақпаратты қарау тәртібін талқылаңдар. Қандай мәселелер туындауы мүмкін?

					3-деңгейлі тапсырма. 

				1. Анықтаушы Н. АЕК-ға 01.01.2019 ж. 10.00-де өтінімді тіркеді, ал келесі күні сағат 09.00-де оны СДТБТ-ға тіркеу туралы шешім қабылдады. Анықтаушы Н.-ның іс-әрекеті заңды ма? 

				2. Азамат И. полиция бөлімінің кезекші бөліміне ұялы телефон ұрлау фактісі ту-ралы арызбен барды. Бұл өтінішті қабылдаған Е. бөлімінің инспекторы оны АЕК-да тіркеді, содан кейін оны номенклатуралық жағдайда қараусыз қалдырды. Полиция қызметкерінің іс-әрекеті дұрыс па?

				3. Азамат Е. Алматы облыстық полиция басқармасының кезекші бөліміне бұзақылық фактісі туралы арызбен барды. Тергеуші К. азамат Е. түнде келгендіктен, жоғарыда аталған өтініш берушіні сұрастырып, өтінішті қабылдаудан бас тартты. Полиция қызметкерінің іс-әрекеті дұрыс па? Өтінішті қабылдау кезінде полиция қызметкері қандай іс жүргізу құжатын беруі керек?

					•	Тіркеу – СДТБТ-ға қыл-мыстық құқықбұзушы-лық туралы ақпаратты енгізу.

					•	Өтініш – жеке және заңды тұлғаның ресми өтініші болып табылады.

					•	Анықтау – мерзімі 1 ай-ды құрайтын сотқа дейінгі тергеп-тексеру нысаны. 

					•	Алдын ала тергеу – мерзімі 2 айды құрайтын сотқа дейінгі тергеп-тек-серу нысаны.

				§ 79. Тергеу іс-әрекеттерінің ерекшеліктері

				Тергеу іс-әрекеттерінің түрлері. Алдын ала тергеудің мақсаттарына жету және міндеттерді шешу үшін тергеу органдары мен алдын ала тергеу органдары іс жүргізу әрекеттерінің үлкен кешенін жүзеге асыруға құқылы. Олардың көбі дәлелдемелерді жинауға және тексеруге бағытталған. Барлық осы іс-әрекеттердің ішін-дегі ең маңыздысы тергеу іс-әрекеттері деп аталады.

				Тергеу іс-әрекетінің мақсаты – қылмыстық іс бойынша қылмыстық істі, оны жасаған тұлғалар туралы, сондай-ақ белгіленетін басқа да жағдайлар туралы ақпарат алу.

				Тергеу іс-әрекетінің негізгі міндеттері:

				•	жаңа дәлелдер алу;

				•	бар дәлелдемелерді тексеру.

				Тергеу іс-әрекеттерінің түрлері: оқиға орнын қарап-тексеру; жа-уап алу; беттестіру; алу; тінту; эксгумация; куәлік ету; тану; сараптама тағайындау; үлгілерді алу.

				Қылмыстық құқықбұзушылықтың және басқа да материалдық объектілердің іздерін табу және анықтау үшін оқиға жағдайын түсін-діріп, іс бойынша мән-жайларды анықтау мақсатында сотқа дейінгі тергеп-тексеруді жүзеге асыратын адам жергілікті жерді, аумақты, үй-жайларды, заттарды, құжаттарды, тірі адамдарды, мәйіттерді, жануар-ларды қарап тексеруді жүзеге асырады. Қарап-тексеру, әдетте, қажет-тілік туындаған кезде дереу жүргізіледі (26-сурет).

				Жауап алу кейінге қалдыруға болмайтын жағдайларды қоспағанда, күндізгі уақытта жүргізіледі және оны төрт сағаттан артық үздіксіз жалғастыруға болмайды. Жауап алуды демалу және ас ішуге арналған кемінде бір сағат үзілістен кейін жалғастыруға жол беріледі. Бұл ретте бір күн ішінде жауап алудың жалпы ұзақтығы сегіз сағаттан аспауға тиіс. Медициналық көрсетілімдер болған жағдайда, жауап алу ұзақтығы дәрігердің жазбаша қорытындысы негізінде белгіленеді (27-сурет).

				Бұл маңызды! Мына азаматтардан: 1) жүкті әйел немесе асырауында кәмелетке толма-ған баласы бар әйелден; 2) 58 және одан үлкен жастағы әйелдерден; 3) 63 және одан үлкен жастағы ер адамдардан үздіксіз жауап алу үш сағаттан, ал жауап алудың жалпы ұзақ-тығы – бес сағаттан аспауға тиіс.

				Кәмелетке толмаған адамнан жауап алу күндізгі уақытта жүргізіледі және үзіліссіз екі сағаттан артық, жалпы алғанда, күніне төрт сағаттан 

				
					
						Бүгінгі сабақта: 

						тергеу іс-әрекеттерінің түрлерін және оларды жүргізу тәртібін қарастырамыз.

				артық уақытқа созылмайды. Кәмелетке толмаған баланың шаршағаны анық болған жағдайда, осы уақыт өткенге дейін де жауап алу үзілуі мүмкін.

					2014 жылдан бастап, Қазақстан Республикасының Қылмыстық-процестік Кодек-сінің енгізілуімен тергеушілер мен анықтаушылардың жәбірленушілер мен куәлардан қашықтан жауап алу мүмкіндігі пайда болды. Қашықтан жауап алу барысында іс жүргізу әрекетіне қатысушылар тікелей эфирде жауап алынатын адамның айғақтарын тікелей қабылдайды. 

					Қашықтан жауап алу мынадай жағдайларда:

					1) қылмыстық процестi жүргiзушi органға денсаулығына немесе өзге де дәлелдi себептерге байланысты қылмыстық iстi тергеу (қарау) кезiнде адамның келе алмауы;

					2) адамның қауіпсіздігін қамтамасыз ету қажетті болса;

					3) жас немесе кәмелетке толмаған куәдан, жәбірленушіден жауап алу жүргізілсе;

					4) сотқа дейінгі тергеп-тексеру мерзімдерінің сақталуын, істің сотта қаралуын қамтамасыз ету үшін қажет болса;

					5) жауап алу қиын немесе артық шығындармен байланысты болады деп пайымдауға негіз беретін себептер болса жүргізіледі. 

				Сотқа дейінгі тергеп-тексеру жүргізетін адам осы қарама-қайшылық-тардың себептерін түсіндіру үшін олардың айғақтарында елеулі қай-шылықтар туындаған жағдайда бұрын жауап алынған екі адамды беттестіруге құқылы. Беттестіру кезінде адамдардың бір-бірін біліп-білмейтіндігі және олардың арасында қандай қарым-қатынас бар екендігі анықталады. Беттестіруге шақырылған адамдарға кезек-кезек істің мән-жайлары туралы айғақтар беру ұсынылады. Содан кейін сотқа дейінгі тергеп-тексеруді жүргізетін адам оларға сұрақтар қояды. Беттестіруге шақырылған адамдар сотқа дейінгі тергеп-тексеруді жүр-гізетін адамның рұқсатымен бір-біріне сұрақтар қоя алады.

				Тінту жүргізудің себебі – көрсетілген заттар мен құжаттар белгілі бір үй-жайда немесе өзге орында не нақты адамда болуы мүмкін деп пайымдауға жеткілікті деректердің негіз болуы. Тінту куәгерлердің қатысуымен, қажет жағдайда маманның және аудармашының қатысуымен жүр-гізіледі. Тінту тергеу судьясының мақұлдауымен ғана жасалады.

				Адамның мәйітті жерлеу орнынан алу (экс-гумация) төмендегідей жағдайларда жүзеге асырылады:

				1) адамның мәйітін тексеру, оның ішінде қосымша немесе қайталама;

				2) тануға ұсыну;

				3) сараптама тапсыру үшін үлгілерді алу және сараптама жүргізу;

				4) iс үшiн маңызы бар басқа да мән-жай-ларды белгiлейдi.

				Эксгумация сотпен уәкiлеттiк берген сотқа дейiнгi тергеудi жүргiзушi адамның дәлелдi шешiмi негiзiнде жасалады. Өлген адамның туыстарының біріне эксгумация туралы ха-барланады.

				Осылайша тергеу амалдары – дәлелдемелерді анықтауға және белгілеуге бағытталған алдын ала тергеу жүргізетін адамның іс жүргізу әре-кеті. Тергеу әрекеттерін тергеушi, анықтаушы немесе анықтау органы-ның қызметкерi жүргiзедi. Тергеу іс-әрекеттерінің тізімі Қазақстан Республикасының Қылмыстық-процестік кодексінде реттеледі.

					1. Тергеу әрекетінің қандай түрлері бар? 

					2.	Қандай жағдайларда қашықтан жауап алу жүргізіледі?

					3.	Тінту жүргізуге анықтама беріп, оны жүргізу себептерін түсіндіріңдер. 

					1-деңгейлі тапсырма. Жеке жұмыс. 

				Төменде берілген тергеу іс-әрекеттерінің іс жүргізу ерекшеліктерін кестеге толтырыңдар. 

				
					№

				

				
					Тергеу іс-әрекеттері

				

				
					Іс жүргізу ерекшеліктері

				

				
					1

				

				
					Жауап алу

				

				
					2

				

				
					Тінту

				

				
					3

				

				
					Эксгумация

				

				
					4

				

				
					Беттестіру

				

					2-деңгейлі тапсырма. Топтық жұмыс.

				Отандық және шетелдік кинофильмдерге сүйене отырып, тергеу әрекеттеріне презентация дайындаңдар.

					3-деңгейлі тапсырма. 

				1. 2018 жылдың 17 қаңтарында тергеуші Е. 10 сағат бойы күдікті К.-ден жауап алды. Тергеуші Е.-нің іс-әрекеті дұрыс па?

				2. Анықтаушы С. азамат Е.-нің тұрғын үйін тінту туралы шешім қабылдап, анықтаушыға санкция беріледі. Осы санкцияны алғаннан кейін, анықтаушы С. азамат Е.-нің қарсылығына қарамастан, оның тұрған үйіне тінту жүргізді. Анықтаушы С.-ның іс-әрекеті заңды ма? 

					•	Жауап алу – қылмыс-тық сот ісін жүргізуге қатысушылардан ай-ғақтар алуға бағыт-талған тергеу әрекеті. 

					•	Беттестіру – кездескен елеулі қарама-қайшы-лықтар болған кезде бұрын жауап алынған адамдардан бір мезгіл-де жауап алу жүргізі-летін тергеу әрекеті.

					•	Эксгумация – мәйітті тану, тексеру және са-раптаманы тағайындау үшін оның заңды жер-ленген орнынан алу бо-лып табылатын тергеу әрекеті.

				§ 80. Кәмелетке толмағандардың қылмыстық құқықбұзушылығы бойынша іс жүргізу

				 

				Кәмелетке толмағандарға арналған қыл-мыстық іс жүргізу үдерісі өзінің мақсаты мен міндеті бойынша ересек айыпталушыларға қатысты істерді қарастырудан түбегейлі ерек-шеленеді. Сонымен қатар кәмелетке толма-ғандардың психологиялық және жас ерекше-ліктерін ескере отырып, заң шығарушы арнайы ережелерді кәмелетке толмағандарға қатысты қылмыстық іс бойынша сот ісін жүргізуде қолданады. Бұл ережелер кәмелетке толмағандардың құқықтары мен заңды мүдделерін қорғауға бағытталған қосымша кепілдіктер жасайды, қылмыстың мән-жайларын жан-жақты, толық және объективті зерделеуге, олардың жасалуына ықпал ететін себеп-тер мен жағдайларды анықтауға, сондай-ақ білім мен тәрбие беруді арттыруға бағытталған.

				Кәмелетке толмаған күдіктінің, айыпталушының немесе сотталу-шының құпиялылыққа құқығы қылмыстық үдерістің барлық кезең-дерінде сақталуға тиіс.

				Кәмелетке толмағандарға қатысты қылмыстық іс тәртібі қозғалғанда қолданылмайтын жағдайлар:

				1) азамат он сегіз жасқа толғаннан кейін осы тұлғаның бірнеше құқықбұзушылық жасаған істері бір іске біріктіріледі;

				2) күдікті, айыпталушы, сотталушы кәмелетке толған кезде сот ісін жүргізуді талқылайды. 

				Бұл маңызды! Алдын ала тергеу және кәмелетке толмаған құқықбұзушылық туралы істерді қарау кезінде:

				1) кәмелетке толмағанның жасы (күні, айы, жылы);

				2) тұрмыс жағдайы және кәмелетке толмаған балаларды тәрбиелеу;

				3) интеллектуалдық, ерікті және ақыл-ой дамуының дәрежесі, сипаты, қажеттіліктері мен мүдделер сипаттамалары;

				4) кәмелетке толмаған ересек адамдар мен басқа да кәмелетке толмағандарға әсер етуі анықталады.

				Кәмелетке толмаған адам сотқа дейінгі тергеп-тексеруді жүзеге асыра-тын адамға немесе сотқа олардың ата-аналары немесе басқа да заңды өкілдері арқылы, ал олар болмаған жағдайда, қорғаншылық және қамқор-шылық органдар билігі арқылы шақырылады. Сотқа дейінгі тергеу және кәмелетке толмағандар жасаған қылмыстық құқықбұзушылық туралы істерді қарау барысында қорғаушының (адвокаттың) қатысуы міндетті болып табылады.

				
					
						Бүгінгі сабақта: 

						кәмелетке толмағандардың қылмыстық құқықбұзушылығы бойынша іс жүргізу ерекшеліктерін қарастырамыз.

						Тірек сөздер

					

				

			

			
				
					•	кәмелет жасқа тол-мағандар 

					•	педагог 

					•	психолог

				Кәмелетке толмаған күдіктінің, айыпталу-шының ата-анасы немесе басқа заңды өкілдері болса, олардың іс бойынша қатысуы міндетті. Заңды өкілдер кәмелетке толмағандардың біреуі немесе екеуі де болуы мүмкін. Қорғаушы ретінде іс бойынша ата-аналар, басқа жақын туыстары бір мезгілде кәмелетке толмаған азаматтың заңды өкілдері ретінде қатыса ал-майды. Олар болмаған кезде қорғаншылық және қамқоршылық орган өкілінің қатысуы керек. 

				Кәмелетке толмаған күдіктіні, айыпталушы-ны, сотталушыны жауап алу адвокаттың, заңды өкілдің және, қажет болған жағдайда, психолог пен оқытушының қатысуымен жүзеге асыры-лады. Кәмелетке толмаған күдіктіні, айып-талушыны, сотталушыны жауап алу күндіз жүргізіледі. Жауап алуды екі сағаттан артық үзіліссіз жалғастыруға, ал, жалпы алғанда, күніне төрт сағаттан артық жүргізуге бол-майды. Кәмелетке толмаған баланың нақты шаршағаны анықталған жағдайда, осы уақыт аяқталғанға дейін жауап алуды тоқтатуы керек. Кәмелетке толмаған күдікті, айыпталушыны, жәбірленушіні, он алты жасқа толмаған, сондай-ақ осы жасқа толған, бірақ ақыл-ойының кемуі бар болса, сот ісін жүргізуде педагог немесе психологтің қатысуы міндетті болып табылады.

				Он алты жасқа толған кәмелетке толмағандарға қатысты тергеушiнiң немесе соттың, адвокаттың не болмаса заңды өкiлдiң өтiнiшi бойынша iске қатысуға педагогке немесе психологке рұқсат етiледi. Кәмелетке толмаған адамды ұстау жиырма төрт сағаттан аспауы керек. 

				Кәмелетке толмағандарға қатысты қылмыстар болған жағдайда күдіктінің, айыпталушының өз іс-әрекеттеріне есеп беру және оларды түрлі жағдайда басқару қабілетінің деңгейін айқындау үшін психо-логиялық және психиатриялық сараптама жүргізу қажет, іс бойынша құрылған, оның ақыл-ойы, оның есінің дұрыстығын жоққа шығар-майтын психикалық бұзылуының болуын (болмауын) анықтау.

				Кәмелетке толмаған күдіктінің жекебасының интеллектуалды, ерікті, ақыл-ой дамуының, психологиялық ерекшеліктерін түсіндіру үшін айыпталушыға психологиялық сараптама тағайындалуы мүмкін. Кәмелетке толмаған құқықбұзушылық туралы істерді маманданды-рылған ауданаралық кәмелетке толмағандардың істері жөніндегі сот-тары қарастырады.

						Глоссарий

					

				

			

			
				
					•	Педагог – білім беру және тәрбиелеу са-ласында практикалық жұмыс жүргізетін тұлға. 

					•	Психолог – зерттеу және қолданбалы мін-деттерді шешу үшін адам қызметінің түрлі салаларында жекетұл-ғалардың психикалық құбылыстарын ұйым-дастыру әдістерін және нысандарын зерттейтін маман.

					•	Іс бойынша іс жүр-гізу – сотқа дейінгі және сот талқылауы барысында белгілі бір қылмыстық іс бойынша жүргізілетін іс-шаралар мен шешімдер жиын-тығы.

				

			

		

	
		
			
				135

			

		

		
			
				Кәмелетке толмағандарға қатысты қылмыстық істерді жасау ере-сектерге қатысты іс жүргізуден аса қатты ерекшеленбейді, бірақ оның өзіндік іс жүргізу ерекшеліктері бар. Бұл – құқықтар мен міндеттер бұл-тартпау шараларын қолдану тәртібі, тергеу әрекеттерін жүргізу тәртібі.

					1. Кәмелетке толмағандардың қылмыстық iстерi бойынша iс жүргiзу кезiнде қандай мән-жайлар болуға тиiс?

					2. Кәмелетке толмаған күдіктіден жауап алу қалай жүргізіледі? Кәмелетке толмаған күдіктіні ұстау уақыты қанша?

					3. Кәмелетке толмағандарға қандай сот-медициналық сараптама қажет?

					1-деңгейлі тапсырма

				Кестені қарап шығыңдар. Кәмелетке толмаған күдіктіден жауап алу мен кәмелетке толмаған куәгерден немесе жәбірленушіден жауап алуды салыстырыңдар. Жауап алудың ерекшеліктері қандай?

				
					Кәмелетке толмаған жәбірленуші немесе куәгер

				

				
					Кәмелетке толмаған күдікті, айыпталушы немесе сотталушы

				

				
					14 жасқа дейін

				

				
					14 жастан жоғары

				

				
					16 жасқа дейін

				

				
					16 жастан жоғары

				

				
					мұғалімнің және (немесе) психолог-тің міндетті түр-де қатысуы

				

				
					мұғалімнің және (немесе) психо-логтің тергеуші, сот қалауы бойын-ша қатысуы

				

				
					мұғалімнің және (немесе) психологтің міндетті түрде қатысуы

				

				
					мұғалімнің және (немесе) психолог-тің тергеуші, сот қалауы бойынша қатысуы

				

					2-деңгейлі тапсырма. Жұптық жұмыс. 

					1. Тергеуші К. кәмелетке толмаған Е.-нің жасаған қылмысы бойынша қылмыстық істі тергеуде күдіктіні қорғаушымен қамтамасыз етпеді. Кәмелетке толмағанның құқықбұзушылық туралы істерді қарауға қорғаушының қатысуы міндетті ме?

					2. Кәмелетке толмаған күдікті Н.-дан жауап алу 10.00-де басталды да, бір сағаттан кейін аяқталды. Жауап алу барысында кәмелетке толмаған баланың заңды өкілі, пе-дагог, қорғаушы қатысты. Осы тергеу барысында қылмыстық іс жүргізу заңнамасын бұзу әрекеті бар ма?

				§ 81. Алқабилер соты ұғымы және оның қызметінің негіздері

				 

				Қазақстан Республикасы Конституцияның 75-бабына сәйкес елімізде алқабилер алқасы жұмыс істейді. Алқабилер сотында өлім жаза-сы немесе өмір бойы бас бостандығынан айыру жазасы туралы қылмыстық істер талқыланады. Алқабидің құрамына бір судья және оның он алқа мүшесі кіреді. Осыған байланысты 

						Бүгінгі сабақта: 

						алқабилер соты туралы және оның қылмыстық сот ісін жүргізудегі рөлі туралы білеміз. 

						Тірек сөздер

					

				

			

			
				
					•	кеңесу бөлмесі 

					•	алқаби 

					•	құпия 

					•	ант

				Қазақстан Республикасында 2006 жылғы 16 қаңтарда «Алқабилер туралы» Заң қабылданды.

				Алқабилердің екі түрлі үлгісі бар: құрлықтық және ағылшын-сак-сондық. Құрлықтық үлгіде төрағалық етушi судья алқабилермен бірге сотталушының қылмыс жасап-жасамағанын анықтап қана қоймай, сондай-ақ жаза тағайындайды.

				Ағылшын-саксондық үлгіде алқабилер күдіктілердің кінәсі туралы мәселені шешеді, бірақ олар үкім шығаруға қатыспайды.

				Қазақстанда құрлықтық, ал Ресейде ағылшын-саксондық үлгісіндегі алқабилер соты жұмыс істейді. Сот жүйесінде айыпталушының кінәсін анықтау кезінде алқабилер мен судьялар құпия түрде дауыс береді. Егер сот алқасы қылмыстың орын алғандығын шешсе, төрағалық етуші судья заң нормалары, қандай бап, Қылмыстық кодекс бойынша қандай мерзім көзделгенін түсіндіреді. Келесі кезең – ашық дауыс беру арқылы жазаны тағайындау. Егер он бір адамнан алты адам, мысалы, қатаң режімдегі он жыл үшін дауыс берсе, онда үкім солай болады. Алқабилер қатысатын сотты күдіктінің өзі ғана таңдай алады. Тек өзі ғана өз ісінің осындай жолмен қаралуына құқылы. Заңгер де, заңды өкіл де мұны шешпейді.

				Алқабиге кандидаттарды жергілікті атқарушы органдар құрады. 

				Азаматтарды шығу тегіне, әлеуметтік, лауазымдық және мүліктік жағдайына, жынысына, нәсіліне, ұлтына, тіліне, дініне, көзқарасына, нанымына, тұрғылықты жеріне немесе басқа да жағдайларға байла-нысты азаматтарды алқабиге кандидаттардың тізіміне енгізуге қандай да бір шектеулерге жол берілмейді. Өз міндеттерін атқарған кезде әрбір алқаби салтанатты түрде мынадай ант береді: «Өз міндетімді адал және бейтарап атқаруға, сотта қаралған барлық дәлелдемелерді, дәлелдерді, істің мән-жайын назарыма алуға, ерікті азамат және әділ адам ретінде істі өзімнің ішкі нанымым мен ар-ұжданым бойынша шешуге салта-натты түрде ант етемін».

				Алқаби:

				1) сот отырысында тәртіпті сақтауға және төрағалық етушінің заңды өкімдеріне бағынуға;

							Алқабиге кандидаттар тізіміне:

							1) алқабилер тізімдерін жасау кезінде жиырма бес жасқа толмағандар;

							2) өтелмеген не алынбаған соттылығы бар;

							3) сот әрекетте қабілетсіз немесе әрекет қабілеттілігі шектеулі деп таныған адамдар;

							4) судьялар, прокурорлар, тергеушілер, адвокаттар, мемлекеттік қызметшілер, әскери қызметшілер;

							5) наркологиялық немесе психоневрологиялық диспансерде есепте тұрғандар кірмейді. 

							Назар аударайық!

				2) алқабидің міндеттерін атқару үшін, егер сот отырысында үзіліс жарияланған немесе істі тыңдау кейінге қалдырылған жағдайда, сот талқылауын жалғастыру үшін сот көрсеткен уақытта келуге;

				3) сотқа келуге мүмкіндігі болмаса, төрағалық етушіге келмеудің себептері туралы алдын ала хабарлауға міндетті.

				Алқаби:

				1) істі тыңдау кезінде сот отырысының залынан кетуге;

				2) істі тыңдау кезінде сот құрамына кірмейтін тұлғалармен, төраға-лық етушінің рұқсатынсыз іс бойынша сөйлесуге;

				3) істі қарау барысында мәліметтерді сот отырысынан тыс жинауға;

				4) жабық сот отырысына қатысқаны үшін оған белгілі болған мән-жайлар туралы мәліметті жария етуге, сондай-ақ кеңесу бөлмесінің құпиясын бұзуға құқылы емес. 

				Сот талқылауы барысында алқабилер кеңесу бөлмесінде ақылдасады. Судья мен алқабилерден басқа кеңесу бөлмесінде өзге адамдардың болуына жол берілмейді. Бір адам алқаби ретінде сот отырыстарына жылына бір реттен артық қатыса алмайды.

					Дауыс беретін кеңес құпия және жазбаша түрде өткізіледі. Судьялар мен алқабилер дауыс беруден қалыс қалуға құқығы жоқ. Судья мен алқабилердің дауыстары тең.

				Дауыс беру үш негізгі мәселе бойынша жүргізіледі:

				1. Бұл әрекеттің орын алғаны дәлелденді ме?

				2. Бұл әрекетті айыпталушы жасағаны дәлел болып табылады ма? 

				3. Айыпталушы осы әрекеттің жасалуына кінәлі ме және сұрақ парағына енгізілген қосымша мәселелер бойынша кінәлі ме?

				Егер сайлаушылардың көпшілігі өздерінің үш негізгі сұрақтың әрқайсысына оң жауабы үшін дауыс берген болса, айыптау үкімі қабылданды деп есептеледі. Егер негізгі сұрақ-тардың кез келгеніне теріс жауап үшін алты және одан да көп дауыс беруші дауыс берсе, ақтау шешімі қабылданды деп есептеледі. Егер судья негізгі сұрақтарға алқабилердің оң жауап-тары кезінде «сотталушының іс-әрекетінде қылмыс құрамының белгілері жоқ, осыған байланысты ол қылмыс болып табылмайды» деген қорытындыға келсе, ол қылмыстық істі тоқтату туралы қаулы шығарады. Осындай жағдайларды ескере отырып, судья көпшіліктің шешімін елеусіз қалдыра алмайды. 

				Қылмыстық iстi алқаби ретiнде қарауға қа-тысқан жеке адамдарға судьяның лауазымдық жалақысының жартысы мөлшерiнде, бірақ оның негізгі жұмыс орны бойынша алқабидің орташа жалақысынан кем емес, сотта болған уақытына 

					•	Алқабилер соты – қылмыстық істе адам-ның кінәсын анықтау үшін кездейсоқ таңдап алынған әділқазылар алқасынан тұратын сот жүйесі институты.

					•	Алқаби – соттың қыл-мыстық iстi қарауына қатысуға шақырылған Қазақстан Республика-сының азаматы.

					•	Алқаби кандидаты – алқабилердің тізіміне енгізілген Қазақстан Рес-публикасының азаматы.

				(жұмыс күнінің санына) бара-бар сыйақы төленеді. Сондай-ақ іссапар шығындары төленеді, бұл үшін шығындар туралы қажетті құжаттарды (жол жүру билеттерін, тұрғын үйді жалдауды және т.б.) ұсыну керек. Қызмет мерзімін есептеу кезінде алқабидің еңбек өтілімі есепке алына-ды. Алқабилер ретінде қызмет атқарған кезде, оның негізгі жұмыс орны сақталады. Жұмыс берушінің бастамасы бойынша алқабиді жұмыстан шығаруға немесе оны сотта міндеттерін атқару кезінде жалақысы төмен жұмысқа ауыстыруға жол берілмейді.

				Алқабилердің қатысуымен қаралатын істерді қарастырайық (24-сызба).

				24-сызба

				Қорытындылайтын болсақ, Қазақстанда құрлықтық үлгідегі алқаби-лер қызмет етеді. Алқабилер кеңесу бөлмесінде ақылдасады және төрағалық етуші судьямен дауыс береді. Алқабилер сотының қарауына жататын қылмыстық істер шеңбері шектеледі және Қазақстан Респуб-ликасының Қылмыстық-процестік кодексімен анықталады.

					1. Алқабилер соты қандай мақсатта құрылады? Алқабилер сотының құрамына кімдер кіреді? Олар қандай қылмыстық істерді қарастырады?

					2.	Алқаби кандидаттарына қойылатын талаптар қандай? Алқабиге кандидаттар тізімін кім құрайды? Алқабилер сотының артықшылығы мен кемшілігі неде?

					3.	Қазылар алқасы қалай дауыс береді? Қазылар алқасы қандай қылмыстық істерді қарастырады?

							Алқабилердің қатысуымен қаралатын қылмыстық істер

							Келесідей аса ауыр қылмыстарды қарастырады: 

							1. Қазақстан Республикасы Қылмыстық кодексінің 125-бабының 3-бөлігі, 1-тармағы «Қылмыстық топ жасап, адам ұрлау».

							2. Қазақстан Республикасы Қылмыстық кодексінің 128-бабының 4-бөлігі, 1-тармағы «Адам саудасы, адамды Қазақстан Республикасының шегінен тыс-қары жерге әкету, Қазақстан Республикасына әкелу немесе Қазақстан Республикасының аумағы арқылы тасымалдау». 

							3. Қазақстан Республикасы Қылмыстық кодексінің 380-1-бабы «Құқық қорғау органы, арнаулы мемле-кеттік орган қызметкерінің, әскери қызметшінің, жануарлар дүниесін қорғау жөніндегі мемлекеттік инспектордың өміріне қолсұғушылық».

						

					

					
						
							Келесідей қылмыстық іс-терді қарастырмайды: 

							1. Бейбітшілік пен адам-зат қауіпсіздігіне қарсы қылмыстар, қоғамдық қауіпсіздікке қарсы қыл-мыстар.

							2. Террористік және экс-тремистік қылмыстар.

							3. Әскери соғыс уақытында немесе ұрыс жағдайында жасалған қылмыстар.

							4. Төтенше ахуал кезінде немесе жаппай тәртіпсіздік барысында адам өлтіру. 

							Алқаби болу – Қазақстан Республикасы азаматының құрметті борышы. Сотталушы-лар үшін алқабилердің әділ үкімі соңғы үміт болып табылады. Өйткені кінәсіздік пре-зумпциясы туралы негізгі қағида бар: «Әрбір адамның кінәлі екені дәлелденбейінше кінәсіз деп есептелінеді».

					1-деңгейлі тапсырма. Жеке жұмыс. 

					«Алқабилер сотының қазақстандық үлгісі» деген тақырыпта баяндама дайын-даңдар.

					3-деңгейлі тапсырма. Азаматтық іс жүргізу үдерісінің кезеңдерін анықтаңдар.

					Қазақстандағы қазылар алқасы дамуының болашағын сыныпта талқылаңдар.

					3-деңгейлі тапсырма. 

				1. А. қаласының әкімдігі алқабиге кандидаттар тізімін құрған кезде қылмыстық жазасы жоқ Қазақстан Республикасының жиырма бес жастағы азаматын енгізді. Әкімдік қызметкерлердің іс-әрекеті дұрыс па?

				2. Ұялы телефонды ұрлаған сотталушы И. сот процесі кезінде оның қылмыстық ісін алқабилер қарасын деп шешті. Бұл қылмыстық іс алқабилердің қарауына жатады ма? 

				16-тарау. Азаматтық іс жүргізу құқығының институттары

				§ 82. Ведомстволық бағыныштылық пен соттылықтың институттары

				Азаматтық процестік құқық – азаматтық істерді соттар мен басқа да субъектілердің шешу тәртібін реттейтін құқықтық нормалардың жиынтығы. Дау туындаған, адам құқықтары бұзылған жағдайда қандай органға немесе ме-кемеге жүгіну керектігін анықтап алу керек. Мұндай жағдайда соттылық пен ведомстволық бағыныштылық инсти-туттары көмектеседі.

				Ведомстволық бағыныштылық қандай соттың немесе басқа субъек-тінің осы немесе басқа да құқықтық мәселелерді қарастыру және шешу құқығы бар екенін көрсетеді. Егер адамның құқықтары, бостандықтары мен заңды мүдделері бұзылса немесе таласқа түссе, сотқа жүгінуге бола-ды, ал заңмен тыйым салынбаса, тараптардың жазбаша келісімі бойынша медиаторға, адвокатқа немесе арбитражға жүгінуге болады (25-сызба).

				25-сызба

								Ведомстволық бағыныштылық

						Бүгінгі сабақта: 

						құқықтық дәйекті шешу және өздеріңнің құқықтарыңды қорғау үшін қандай мекемеге жүгіну керек екенін білесіңдер.

					•	ведомстволық бағыныштылық

				Төрелік. Төрелік – төрешінің (жекетұлға ) заңды және жекетұлғалар арасындағы экономикалық немесе шаруашылық дауды қарастыруы. Төре-шіні тараптардың өздері таңдайды. Төрешінің шешімі тараптар үшін міндетті болып табылады. 2016 жылғы 8 сәуірде «Төрелік туралы» Қазақ-стан Республикасының Заңы қабылданды. Төре-лік мемлекеттік соттарға жатпайды. Қызметтегі судьялар, әскери қызметкерлер, мемлекеттік қызметкерлер, депутаттар, соттылығы алынба-ған немесе өтелмеген адамдар төреші бола ал-майды. Дауды төрелікке жіберу үшін жазбаша төрелік келісім жасалуы керек. Төрелік әкімшілік және қылмыстық істерді қарастырмайды. Төрелікте дауларды қарастыруға салынған тыйымдар бар. Кәмелетке толмағандар мен әрекетке қабілетсіз, оңалту және банкроттық туралы, табиғи монополия субъектілері мен олардың тұтынушылары арасындағы даулар онда қаралмайды. Төрелік мүліктік емес қатынастардан туындайтын дауларды қарастыруға құқылы емес. 

				Егер тараптардың бірі шетелдік компания болса, істі қарау кезінде төреші халықаралық нормаларға немесе шетел заңнамасына жүгіне алады. Егер төреліктің шешімі орындалмаса, онда жеңіп шыққан та-рап мемлекеттік сотқа жүгіне алады. Сот төреліктің шешімін қарап, атқару парағын беру туралы ұйғарым шығарады. Осыдан кейін іске жеке сот орындаушысы қосылады.

				Медиация – кәсіби делдалдың (медиатордың) көмегімен дауды шешу тәсілі. Медиатор тараптарды татуластыруды іске асырады. Ол тараптар арасындағы келіссөздерді ұйымдастырады, өзара шешім қабылдауға көмектеседі. Азаматтық, еңбек, отбасылық және өзге де құқықтық қатынастардан туындайтын жеке және заңды тұлғалардың, сондай-ақ қылмыстық істі қарау кезінде кішігірім және орташа ауыр-лықтағы қылмыстық істерде қарастырылған даулар (жанжалдар) медиацияда қаралады. Олар атқарушылық іс жүргізуді жүзеге асыру-дан туындайтын қатынастар. Дегенмен медиацияны қолдану мүмкін болмайтын жағдайлар да бар. Бұл даудың тараптарының бірі мемле-кеттік орган болса, сондай-ақ сыбайлас жемқорлық қылмыстар мен мемлекеттік қызмет пен мемлекеттік басқару мүдделеріне қарсы басқа да қылмыстық істерде медиацияның көмегіне жүгіну мүмкін емес. Егер тараптар ортақ бір келісімге келе алмаса, сотқа жүгінулеріне болады.

							Сотта тараптар бір-біріне қарсы іс-әрекеттер жасаса, ал медиация кезінде бір-бірімен ымыраласуға тырысады. Сот тағайындалады, ал медиаторды таңдайды. Судья тек қана заң негізде, ал медиатор тараптардың мүдделерін ескере отырып, бірақ заң шеңберінде шешім қабылдайды. Сот – жария процесс, ал медиация құпиялылықты қамтамасыз етеді. Медиатордан куә ретінде жауап алуға рұқсат етілмейді.

							Назар аударайық!

					•	Ведомстволық бағы-ныштылық – мемле-кеттік билік органдары-ның шешілуіне мұқтаж адамдарға құқықтық істердің өзектілігі.

					•	Соттылық – соттардың ведомстволық бағы-ныштылығына жататын істерді нақты сотқа беру тәртібі.

				Сот. Соттар азаматтық сот ісін жүргізу тәртібі мен шетелдік және азаматтығы жоқ тұлғалардың қатысуымен барлық дауларды қарайды және шешеді (28-сурет).

				Соттылық. Соттылық тұлғаның белгілі бір істі шешу үшін қандай сотқа жүгінуі керектігін көрсетеді (ҚР ҚПК 27-бабы). 

				Аудандық (қалалық) және оған теңестiрiлген соттар Қазақстан Республикасының Орталық сайлау комиссиясының шешiмдерiне және iс-әрекеттерiне (әрекетсiздiгiне), сондай-ақ Референдумның орталық комиссиясының шешiмдерiне және iс-әрекеттерiне (әрекетсiздiгiне) шағымдану туралы және инвестициялық дауларынан басқа барлық азаматтық iстердi қарайды.

				Мамандандырылған ауданаралық экономикалық соттар кәсіпкер-лер арасындағы даулар, сондай-ақ корпоративтік даулар (заңды тұлға-лардың қызметіне қатысты даулар) бойынша азаматтық істерді қарайды және шешеді.

				Әскери соттар азаматтық істерді Қарулы Күштердің әскери қызмет-шілерінің әскери лауазымды тұлғалар мен әскери басқару органдарының іс-әрекеттеріне (әрекетсіздігіне) шағымы бойынша қарастырады. Егер тараптардың біреуі әскери қызметші, әскери басқару органдары, әскери бөлім болып табылса, басқа да азаматтық істерді қарастырады. 

				Кәмелетке толмағандардың істері жөніндегі мамандандырылған ауданаралық соттары балаларға қатысты даулар бойынша азаматтық істерді қарастырады және шешеді. 

				Нұр-Сұлтан қаласының соты бiрiншi сатыдағы соттың ережелерiне сәйкес Қазақстан Республикасы Жоғарғы сотының қарауына жатқы-

			

		

		
			
				
					28-сурет. Сот отырысы

				зылған жағдайларды қоспағанда, инвестициялық даулар бойынша азаматтық істердi қарайды.

				Жоғарғы сот – жергілікті және басқа да соттардың қарауына жатқызылған азаматтық, қылмыстық және өзге де істер бойынша Жоғарғы сот органы. Оларға қатысты кассациялық саты қызметтерін іске асырады және сот практикасы мәселелері бойынша түсіндірме береді. Нормативтік қаулылар қабылдайды. Қазақстан Республика-сының Жоғарғы соты бiрiншi сатыдағы сот жарғыларына сәйкес азаматтық істердi: 

				• Қазақстан Республикасы Орталық сайлау комиссиясының қаулы-лары мен іс-әрекеттерін (әрекетсіздігін), Референдум комиссия-сының шешімдері мен іс-әрекеттерін (әрекетсіздігін);

				• ірі инвестор қатысатын инвестициялық даулар бойынша істерді қарайды және шешедi. 

				Аумақтық соттылық. Қазақстанда көптеген жергілікті соттар бар. Нақты қандай жергілікті сотқа жүгінетінін анықтау үшін келесі жал-пы ережелер қолданылады: сотқа берілетін талап арыз жауапкердің тұрғылықты жері бойынша беріледі. Ал заңды тұлғаға талап арыз оның орналасқан жері бойынша сотқа беріледі.

				Егер жауапқа тартылушының тұрғылықты жері белгісіз болса неме-се оның Қазақстан Республикасында тұрғылықты жері болмаса, оның талап етуі жылжымайтын мүліктің орналасқан жеріне немесе соңғы белгілі тұратын жеріне беріледі. Заңды тұлғаға қатысты талап арыз да оның орналасқан жері бойынша берілуі мүмкін.

				Шағымданушының соттылықты таңдайтын басқа да бірқатар жағдай-лары бар. Әке болуды белгілеу және алиментті өтеу туралы талап-тарды талап қоюшы өзінің тұрғылықты жері бойынша беруі мүмкін. Тұтынушылардың құқықтарын қорғау туралы талап арыз берушінің тұрғылықты жері бойынша немесе шарт жасасу немесе орындау орны бойынша берілуі мүмкін.

				Келісілген соттылық. Тараптар өздерiнiң келiсiмiмен аталған iстiң, оның iшiнде сот талқылауына дайындау кезеңіндегі істің де, аумақтық соттылығын өзгерте алады.

				Ерекше соттылық. Талап жалпы ережелер бойынша қойылмаған болса, заң белгілеген жағдайларда ерекше соттылық қолданылады. Мысалы, жер теліміне, ғимараттарға, үй-жайларға (жылжымайтын мүлікке) құқықтар туралы шағымдар объектілердің орналасқан жеріне қарай беріледі.

				Сонымен соттылық және ведомстволық бағыныштылық институт-тарының бір бөлігі болып табылатын заң нормалары белгілі бір дауды қарауға уәкілетті органды, ұйымды анықтауға бағытталған.

					1. Ведомстволық бағыныштылық деген не? 

					2. Қазақстан Республикасында ведомстволық бағыныштылықтың қандай ережелері әрекет етеді? 

					3. Соттылық деген не? Қазақстан Республикасында соттылықтың қандай ережелері әрекет етеді? 

					2-деңгейлі тапсырма. Шағын топта жұмыс. Жағдаятты зерттеңдер. Сұрақтарға жауап беріп, өз жауаптарыңды дәлелдеңдер.

					Азамат С. азамат А.-ның үстінен А. қаласының аудандық сотына келтірілген за-лал туралы шағым жазды. Жауапкер Б. А. қаласында 2017 жылдан бері тұрмаған, болжам бойынша ол К. қаласында тұруы мүмкін, бірақ талапкер нақты мекенжайын білмейді. А. қаласында сотталушының жекеменшік құқығында екі бөлмелі пәтері бар, онда оның туыстары тұрып жатыр. Бұл мән-жайларды шағымданушы өз талап арызында баяндап, оны сотталушының пәтері орналасқан жерге жібереді. Судья шағымды айыпталушының нақты орналасқан жері бойынша беру керектігін негізге алып, іс қозғаудан бас тартты. Талапкердің іс-әрекеті дұрыс па? Соттың талапты қанағаттандырудан бас тартуы ақылға қонымды ма?

				§ 83. Азаматтық сот ісін жүргізу түрлері. Азаматтық сот ісін жүргізу үдерісінің кезеңдері

				Азаматтық сот ісін жүргізу түрлері. Сотқа азаматтық істер бойынша айтарлықтай айыр-машылықтары бар әртүрлі істер келіп түседі. Әртүрлі іс топтарын тиімді қарау үшін оларды қараудың түрлі тәртібі қарастырылған. 

				Азаматтық сот ісін жүргізу түрлері: талап қою, оңайлатылған (міндетті және жазбаша), ерекше талап қою, ерекше іс жүргізу. 

				1. Талап қою ісін жүргізу. Талап қою арқылы іс жүргізу – азаматтық, тұрғын үй, отбасылық, еңбек және басқа да даулар қаралатын сот ісін жүргізудің негізгі және неғұрлым кең тараған түрі.

				2. Оңайлатылған іс жүргізуде онша күрделі емес істер қаралады. Бұл анағұрлым жылдам, мұнда бірқатар іс жүргізу әрекеттері жүргізілмейді (борышкер мен өндіріп алушының түсініктемелерін тыңдау үшін олар шақырылмайды және т.б.). 

						Бүгінгі сабақта: 

						азаматтық сот ісін жүргізудің түрлері мен азаматтық сот ісін жүргізу процесінің кезеңдері туралы білетін боласыңдар. 

							Кәмелетке толмаған балаларды күтіп-бағуға алимент өндіріп алу туралы істер; талап қою бағасы заңды тұлғалар үшін 700 АЕК аспайтын болса, ақшаны өндіріп алу туралы істер жеке кәсіпкерлер мен азаматтар үшін 200 АЕК.

					•	азаматтық сот ісін жүргізу кезеңдері

				3. Ерекше талап қою ісін жүргізу мемлекеттік органның, жергілікті өзін-өзі басқару органдарының, қоғамдық бірлестіктің, лауазымды адамның, мемлекеттік қызметшінің шешімдеріне және әрекеттеріне (әрекетсіздігіне) шағымданған істерді қарайды. 

				4. Ерекше іс жүргізу соттарда заңды дәлелдердің бар-жоқтығы, келіс-пеушіліктердің болмауы немесе азаматтың құқықтық мәртебесін рас-тау қажет болған жағдайларда қаралады. 

				Азаматтық сот ісін жүргізу үдерісінің кезеңдері. Азаматтық үдеріс белгілі бір кезеңде, сатыларда дамиды. Азаматтық үдерістің әрбір кезеңінің өзіне тән ең жақын мақсаты бар (мысалы, бірінші сатының мақсаты – бұл істі қозғау). Барлық кезеңдердің соңғы мақсаты – бұзылған құқықты қалпына келтіру (26-сызба).

				26-сызба

				Бірінші сатыдағы сотқа азаматтық үдерістің келесі кезеңдері кіреді:

				1. Істі қозғау. Құқығы бұзылған адам сотқа талап арызбен жүгінеді. Судья құжаттарды қабылдап, азаматтық іс қозғау туралы шешім қабылдайды.

				2. Істі сот талқылауына дайындау үшін судья өтініш берушінің талаптарын түсіндіреді, тараптарға дәлел жинауға көмектеседі. Бұл кезеңнің мақсаты – істі өз уақытында және тиісті түрде шешуге дайындау. 

				3. Істі сотта талқылау. Сот iстiң материалдарын сот отырысында қарайды, шақырылған адамдарды тыңдайды және iстi мәнi бойынша шешедi. Көбінесе шешімді шығарумен аяқталады. 

							Бала асырап алу туралы; кәмелетке толмаған адамды он төрт жастан он сегiз жасқа дейiн оның табысын дербес басқару құқығынан айыру туралы; кәмелетке толмаған адамды толықтай жарамды деп тану (босату); девиантты мінез-құлқы бар немесе ерекше қамауда ұстайтын ұйымдарға арналған арнайы білім беру ұйымдарына кәмелетке толмағандарды жіберу туралы және т.б..

							Ерекше талап қою ісін жүргізу барысында сайлау мен сайлану құқығы, сайлауға, референдумға қатысу құқығы бұзылған азаматтың өтініші бойынша іс қарастырылады.

				Істің көпшілігі бірінші сатыдағы сотта істің шешілуімен аяқталады. Төмендегі жағдайларда ғана сот актілерін қайта қарау бойынша сот талқылаулары басталуы мүмкін. 

				Апелляция бойынша сот актісін қайта қарау. Сот актiсi заңды күшiне енгенге дейiн оған іске қа-тысушы адамдар апелляциялық шағым бере алады немесе прокурор апелляциялық өтініш бере алады. Апелляцияны берудің соңғы мерзімі, прокурордың өтінішхаты – түпкілікті шешім қабылданған күннен бастап бір ай. Апелляциялық шағымды, прокурордың өтiнiшхатын сот алқасында кемiнде үш судья-дан тұратын облыстық соттың азаматтық істер жөніндегі апелляциялық сот алқасы қарайды. Апелляциялық шағым, прокурордың өтiнiшi сот шешiмiмен (аудандық сот) берiледi.

				Сот актісін кассациялық тәртіпте қайта қарау. Кейде іске қаты-сушы адамдар заңды күшіне енген сот актісін қандай да бір себептер бойынша дұрыс емес деп санайды. Сондықтан олардан мұндай актіні тексеруді және қайта қарауды сұрайды. Бұл жағдайда сот актісін Қазақстан Республикасының Жоғарғы соты кассациялық тәртіппен қайта қарайды. Бірақ бұған дейін оларды тіркеудің апелляциялық тәртібі сақталуы тиіс (29-сурет). 

				Жаңадан ашылған немесе жаңа мән-жай-лар бойынша заңды күшіне енген сот актісін қайта қарау. Бұл кезең іс жүзінде сирек кез-деседі. Егер iстi қарау кезiнде орын алған материалдық мән-жайларды есепке алмай, бірақ ол кезде арыз берушіге немесе сотқа бел-гілі болмаған және мүмкін болмаған жағдайда қаралады.

				Осылайша азаматтық сот ісін жүргізу түр-лері мен азаматтық үдерістің сатылары даулар-ды реттеудің тиімділігін арттыруға және адам мен ұйымдардың құқықтарын сотта қорғауға ықпал етеді. 

					1.	Азаматтық сот ісін жүргізудің қандай түрлері бар? «Азаматтық сот ісін жүргізу кезеңдері» дегенді қалай түсінесіңдер?

					2.	Азаматтық сот ісін жүргізу дегеніміз не? 

					3.	Азаматтық сот ісін жүргізудің кезеңдерін атаңдар.

					29-сурет. Сот актісін қайта қарау

					•	Азаматтық сот ісін жүргізу түрі – қорғалу құқығының сипатымен және ерекшелiктерiмен айқындалатын азамат-тық iстер топтарын қарау және шешудiң іс жүргізу тәртiбi.

					•	Азаматтық сот ісін жүргізу кезеңдері – белгілі бір тікелей мақ-сатқа бағытталған про-цедуралық іс-шаралар жиынтығы.

					2-деңгейлі тапсырма. Азаматтық іс жүргізудің қай түріне жататынын анық-таңдар.

					1. Азаматша С. азамат П.-мен некеде тұрған және 10 жасар балалары бар. Ажырасқаннан кейін азамат П. баламен сирек кездесетін және материалдық көмек бермейтін. Азаматша С. баланы күтіп-бағу бойынша алиментке талап берді. 

					2. Аудан әкімшілігі азамат С.-ға қатысты шешім қабылдады. Бірақ азамат С. бұл шешіммен келіскен жоқ, ол оның құқын бұзды деп санайды. Азамат С. сотқа жүгінді. 

					3. Азамат П. «Займ» ЖШС-нен несие алды. Алайда кейінірек ол ай сайынғы ақыны төлей алмады. «Займ» ЖШС қарыздың сомасын қайтару туралы сотқа талап жіберді.

					3-деңгейлі тапсырма. Азаматтық іс жүргізу үдерісінің кезеңдерін анықтаңдар.

					1. Азамат И. өміріне және денсаулығына келтірілген зиянды өтеу үшін сотқа талап арыз берді.

					2. Сот бұл істі қарап және талапкердің пайдасына шешім шығарды. Сот шешімі заңды күшіне енген жоқ. Талапкер сот шешіміне шағымданды.

					3. Сот бұл істі қарап, талапкердің пайдасына шешім шығарды. Сот шешімі заңды күшіне енді. Сотталушы бұл шешімді дұрыс емес деп тауып, Қазақстан Республикасы Жоғарғы сотына жүгінді. 

				§ 84. Азаматтық іс жүргізудегі дәлелдер мен дәлелдемелер

				 

				Азаматтық істі тиісті түрде қарастыру үшін соттың заңды шешім шығару үшін қажетті және жеткілікті болып табылатын істердің (іс-әрекеттердің, оқиғалардың, құбылыстардың және т.б.) заңды маңызды фактілерін дәл және сенімді түрде анықтау қажет. Сот дәлелдеуі осыған бағытталған. Әр-бір тарап ол сілтеме жасайтын мән-жайларды дәлелдеуі керек. Кейбір фактілер дәлелдеуге жатпайды. 

				Дәлелдемелердің қатыстылығы. Егер дәлелдемеде осы іс бойынша маңызы бар мәліметтер болса, онда сот іске қатысты деп таниды.

				Дәлелдемелердің жарамдылығы. Сотта дәлелдеу, дәлелдемелер алу заң нормаларымен толық реттеледі. Дәлелдемелер сотпен белгіленген тәртіпте алынған жағдайда жарамды деп танылады. Заңды бұза оты-рып алынған дәлелдемелердің заңды күші болмайды және сот шешімі үшін негіз ретінде пайдаланылмайды.

							Табиғи құбылыстар, сотта танылған кейбір жағдаяттар дәлелді қажет етпейді. Кез келген ақпарат дәлел бола алмайды. Дәлелдер іске қатысты және жарамды болу керек.

						

					

				

				
					
						Бүгінгі сабақта: 

						азаматтық іс жүргізуде қандай дәлелдемелер қолданылатындығын білеміз.

				Осылайша заңмен кепілдік берілген адамдардың құқықтарын шек-теу немесе одан айыру арқылы алынған дәлелдемелер, зорлық-зомбы-лықпен, алдаумен және басқа да заңсыз әрекеттерді пайдалана отырып, алынған дәлелдемелер сотпен жарамсыз деп танылады. 

				Адамға құқықтарын түсіндірмеу немесе толық дұрыс түсіндірмеу сал-дарынан туындаған адамның ауытқуларын пайдаланатын дәлелдемелер; белгісіз дереккөзден немесе сот отырысында белгіленбейтін дереккөзден алынған мәліметтер және т.б.

				Дәлелдемелерді алу көздерін қарастырайық (27-сызба). 

				27-сызба 

				Дәлелдемелердің маңызды көзі бұл – куәнің айғақтары. Іс бойынша мән-жайлар туралы кез келген ақпаратты білетін кез келген адам куәгер болуы мүмкін. Егер олар өз айғақтарының дереккөздерін көрсете алмаса, олар адамның куәландыратын дәлелі ретінде танылмайды. Кейбір жағдайларда адам куә ретінде жауап алуға жатпайды. Егер адам физикалық немесе ақыл-ой кемістігіне байланысты фактілерді дұрыс қабылдай алмаса, олар туралы дұрыс айғақтар беруге қабілетсіз болса, (балаларды тәрбиелеу туралы даулар туралы істерді қос-пағанда) куә ретінде одан жауап алынбайды. Тұлға өзіне, жұбайына және жақын туыста-рына қарсы сот алдында куә айғақтарын бе-руден бас тартуға құқылы.

							Куәлардың айғақтары

						

					

					
						
							Заттық дәлелдемелер

						

					

					
						
							Іс жүргізу хаттамалары

						

					

					
						
							Аудио, видео-жазылымдар

							Тараптардың және үшінші тұлғалардың түсіндірмесі

								Сарапшылардың қорытын-дысы

								Процедуралық іс-әрекеттердің барысы мен нәтижелерін көрсететін бейнеконференц-байланыс арқылы алынған мәліметтер

							

						

					

					
						
							Сот отырыстарының хатта-малары

						

					

					
						
							Дәлелдемелердің қайнар көздері

					•	Сот дәлелдемесі – та-раптарға, iске қатысу-шы басқа адамдарға және iстiң мән-жайла-рын анықтауға бағыт-талған сот қызметi.

					•	Іс бойынша дәлел-демелер – тараптар-дың шағымдары мен қарсылықтарын негіз-дейтін фактілер туралы заңды түрде алынған мәлімет.

				Дәлелдемелерді жинауға, зерттеуге және бағалауға жәрдем көрсету мақсатында сот отырысына маман тартылуы мүмкін. Бұл істің нәтиже-сіне мүдделі емес, арнаулы білімі бар кәмелетке толған адам болуы тиіс. Сот ісі бойынша маңызды мән-жайларды анықтау қажет болған жағдай-да, сот сараптамасын тағайындай алады. Сарапшы – істің нәтижесіне қызығушылығы жоқ және арнаулы ғылыми білімі бар тұлға.

				Дәлелдемелер әртүрлі жіктеледі:

				Тікелей дәлелдеме – мазмұны белгіленген фактімен тікелей байла-нысы бар (жалғыз қорытынды жасауға мүмкіндік беретін) дәлелдер. 

				Жанама дәлелдеме – мазмұны дәлелденген фактімен көп мәнді байла-нысы бар (екі немесе одан да көп тұжырым жасауға мүмкіндік беретін) дәлелдер. Ақшаны аудару туралы түбіртек ақшалай қарыз туралы келісімді жанама түрде растай алады. Ақшаны аудару келісімшартқа сәйкес жасалуы мүмкін және басқа жағдайлардан туындауы мүмкін. Әдетте, қандай да бір фактіні анықтау үшін бір жанама дәлел жеткіліксіз.

				Бастапқы дәлелдемелер (бастапқы дереккөздер) қандай да бір фактінің (іс-әрекеттің, оқиғаның) ақпараттық факторға тікелей әсері нәтижесінде қалыптасады. 

				Туынды дәлелдемелер – басқа дереккөздерден алынған ақпаратты қамтитын дәлелдемелер. Егер куәнің өзі емес, басқа адамдардан хабар-дар болған мән-жайлар туралы айғақтары болса.

				Жеке дәлелдеме – бұл дәлелдің қайнар көзі адамның өзі. Жеке дәлел-демеге тараптардың түсіндірмесі, үшінші тұлғалардың, куәгердің жа-уаптары, сарапшылардың қорытындылары жатады (мысалы, дактилоскопиялық (қол саусақтарының іздерін тіркеу) сараптама) (30-сурет). Материал-дық объект заттық дәлелдемелердің қайнар көзі болып табылады. Заттық дәлелдемелерге жазбаша түрдегі аудио және бейнежазбалар жатады.

				Егер дәлел басқа қалада немесе ауданда болса, іске қатысушы адам дәлелдемелерді қорғау, жинау немесе зерттеу қажеттілігі туралы сотқа өтініш жа-сай алады. Сот мұндай өтінішті қанағаттандырған 

							Неке туралы куәлік неке қию фактісінің тікелей жазбаша дәлелі болып табылады.

						

					

				

				
					
						Қазақтың әдет-ғұрыптық заңы бойынша шағым берушінің және сотталушының жақын туыстары, әйелдер, кәмелетке толмағандар және ақыл-есі кем деп танылған адамдар куәгер бола алмайды. Қауым мүшелерінің куә айғақтарын беруі антпен расталғаннан кейін қабылдануы мүмкін еді. Сұлтандардың, билердің және басқа да ықпалды тұлғалардың куәліктері антсыз қабылданды.

					30-сурет. Саусақ іздері

				жағдайда, басқа қаладағы немесе аудандағы тиісті сотқа белгілі бір іс жүргізу әрекеттерін іске асыруға нұсқау бередi. Егер дәлелдемелер Қазақстан Республикасының азаматтық істер бойынша құқықтық көмек көрсету туралы келісімшарт жасасқан басқа мемлекетте болса, осы келісімнің ережелеріне сәйкес сот бұйрығын жібереді. 

				Сонымен дәлелдемелер мен дәлелдеу – іс бойынша объективті шын-дықты анықтауға ықпал ететін азаматтық үдерістің маңызды бөлігі. Бұл заңды даудың шешімі айтарлықтай дәрежеде шынайы болуы дәлелдеу үдерістің дұрыстығы мен заңдылығына байланысты.

					1. Сот дәлелдемесі және сот дәлелдеуі дегеніміз не?

					2. Сот дәлелдемелері мен дәлелдері қандай талаптарға сай болуы тиіс? 

					3. Сот дәлелдемелерінің қандай түрлері бар?

					3-деңгейлі тапсырма. Жағдаятты талқылаңдар. Сұрақтарға жауап беріңдер.

					Азамат С. азамат Е.-ге қарыз сомасын қайтарып алу туралы сотқа талап арыз жазады. Талапкер С. дәлел ретінде қарызға ақша алғаны туралы қолхат берді. Алайда жауапкер Е. түбіртектегі өзінің қолы емес екенін айтып, соттан қолжазбаны анықтайтын сараптама тағайындауды сұрады. Жауапкер Е.-нің әрекеті дұрыс па? Ол өзінің немесе өз ісінің дұрыстығын қалай дәлелдей алады? 

				§ 85. Талап қою бойынша іс жүргізу негіздері 

				 

				Талап қою бойынша іс жүргізу. Кез келген мүдделі тұлға бұзылған немесе даулы құқықты қорғау үшін сотқа жүгіне алады. Мұндай шағым, әдетте, талап қою деп аталады. Талап қою – белгілі бір дау қозғаудың, құқықты қорғаудың әмбебап құралы.

						Бүгінгі сабақта: 

						бұзылған құқықты қорғаудың негізгі түрі – талап қою туралы, сондай-ақ талап арыздың не екені, оны қалай дұрыс жасау керектігін қарастырамыз.

						Әрбір тарап өзінің биімен кейде тіпті өз руласының мүддесін қорғайтын бірнеше биімен қатысты. Билер сотында кездейсоқ сырттан келіп бір тарапты жақтауға рұқсат етілмейді. Сот ісін жүргізу ханның отыратын жерінде немесе белгіленген жерлерде, көбінесе рулардың кішігірім мекендерінде өтті. 

						Қазақ қоғамында өлім жазасы, түрмелер мен зындандар (қамауға арналған жерасты орындары), бас бостандығынан айыру, денеге зақым келтіру түрлері, қылмыстық жазалау болған жоқ. Барлық даулар және күрделі қақтығыстар азаматтық құқықтық сипатқа ие болды және олар үшін мүліктік, мүліктік емес, ұялтатын, масқаралататын, бітімгершілік және өзге де жазалау нысандары қолданылды.   

						(С.З. Зимановтың еңбегінен)

				Талап қою арқылы іс жүргізуде азаматтық сот ісін жүргізудің басым бөлігі қарастырылады. Сот ісін жүргізудің барлық басқа түрлері белгілі бір ерекшеліктерімен оған негізделеді. Талап қою нысаны шешім қабылдау арқылы құқықтық дауды дұрыс қарау және шешу үшін ең қолайлы болып табылады.

				Сотқа талап арызбен кез келген жүгіну жауапкерге қойылатын талаппен, яғни талап қою құқығын бұзған нақты адамға нақты мате-риалдық-құқықтық талаптар қойылуы керек. Егер талап қоюшының жауапкерге талабы болмаса, онда «талап қойылмады» деп саналады. 

				Құқық қорғау туралы талап қою нысаны талап қоюшының жауап-керге дұрыстығын тексеруге бағытталған. Егер сот талаптарды негізді деп тапса, талап қою талаптары қанағаттандырылады. Олай болмаған жағдайда сот талаптарды қанағаттандырудан бас тартады. Сот сотқа жүгінуден емес, талап қоюшының, талапкердің жауапкерге талап етуінен бас тартады.

				Талап қою екі элементтен тұрады: оның талап қою нысаны және талап қою негіздері (28-сызба).

				28-сызба

				Талап қою нысаны бұл талап қоюшының жауапкерге қатысты даулы құқықтық қатнастардан туындайтын нақты-материалдық құқықтық талабы.

				Талап қою негіздері – талапкер өз талаптарын жауапкерден алады. Кез келген талап қою нақты және құқықтық талап қою негіздерін қамтуға тиіс. Нақты талап қою негіздері заңды фактілерді құрайды. Онда талапкер жауапкерге материалдық талап қоюды негіздейді (мыса-лы: келісімшарт жасасу, некеге отыру және оны тіркеу, зиян келтіру). Талап арызда шағым берушінің талаптарын негіздейтін мән-жайлары, сондай-ақ осы жағдайларды қолдайтын дәлелдемелердің мазмұны көрсетілуі тиіс. Көптеген жағдайларда талап қоюдың негізін құрайтын бірнеше заңды фактілерді қамтитын күрделі нақты құрам шағымның негізі болып табылады.

				Құқықтық талап қою негіздері – талап қоюшының өз құқықтарын анықтайтын құқықтық нормалар. Шағымданушының құқығын қорғау және талапты қанағаттандыру үшін, бұл талап тек дәлелдемелерге ғана 

				емес, сонымен қатар тиісті құқық нормасына негізделуі қажет. Заңға негізделген талаптарды ғана қорғауға болады. 

				Тараптар өздерінің бақылауымен, үдерістің барысына әсер етуі мүмкін, оның қозғалысын және бағытын өзгерте алатын маңызды құқықтарға ие. Осылайша талап қоюшы шағымның негізін немесе субъектісін өзгерте алады. Шағымдардың мөлшерін көбейтеді не азай-тады немесе талаптан бас тартады. Жауапкер талапты мойындауға құқылы. Тараптар келісімді бейбіт жолмен аяқтай алады.

				Талап қоюды қалай жасауға және сотқа қалай беруге болады? Та-лап қою туралы өтініш бірінші сатыдағы сотқа жазбаша түрде немесе электрондық құжат түрінде беріледі.

				Жауапкердің талап арыздан қорғану шаралары. Үдерістің екі жағы да өз құқықтарын қорғау үшін бірдей тең мүмкіндіктерге ие. Жауапкер талапты мойындауы мүмкін. Алайда көп жағдайда жауапкер талап-ты мойындамайды. Ол заңмен көзделген барлық жолмен оған қарсы қойылған талаптан өзін қорғайды (29-сызба). 

				29-сызба

				Жауапкердің талап қоюдан қорғаудың негізгі құралдары қарсы пікірлер болып табылады. Қарсы пікірлер материалдық-құқықтық 

							Талап қоюшының қойған 

							талаптарына қарсы

							Бастапқы талаптан қорғану үшін

						

					

					
						
							Жауапкердің қорғану шаралары

						

					

				

				
					
							Қосымша ақпарат

						Талап қою арызының мазмұны. Өтініште көрсетілуі қажет:

						1) талап қою арызы берілетін соттың атауы;

						2) талап қоюшының тегі, аты; әкесінің аты және оның барлық жеке деректері;

						3) жауапкердің тегі, аты және әкесінің аты, оның барлық жеке деректері;

						4) егер талап қоюшы заңды тұлға болса, оның толық аты-жөні және барлық жеке деректері;

						5) талап қоюшының заңды мүдделерін және талаптарын бұзудың немесе бұзу қаупінің мәні;

						6) талап қоюшы өз талаптарын негіздейтін мән-жайлар, сондай-ақ осы мән-жайларды растайтын дәлелдемелердің мазмұны; 

						7) егер бұл заңда белгіленсе немесе шартта көзделсе, жауапкерге жүгінудің сотқа дейінгі тәртібін сақтау туралы мәліметтер;

						8) талап қою бағасы, егер шағым бағалауға жататын болса, өндіріп алынатын немесе дауланатын ақшалай сомалардың есебі;

						8) талап қою арызына қоса берілген құжаттардың тізімі.

						
							[image: ]
						

					

				

			

		

	
		
			
				152

			

		

		
			
				(талап қоюшының талап қоюдың нақты және заңды негіздемесіне жауап бергенде) сондай-ақ және іс жүргізу сипатында да (үдерістің заңдылығын теріске шығаруға, оның туында-уына, жалғасуына бағытталған) болуы мүмкін.

				Жауапкер талап қоюшыға қарсы талап қоюға құқылы. Қарсы талап қою – жауапкердің бастапқы шағымды қорғауға қатысты талап қоюшыға материалдық-құқықтық талабы. Қарсы талап қою арқылы жауапкер талап қоюшының талаптарын қабылдамауға не-месе оның талаптарын бұзып, өз талаптарын есепке алуға тырысады. Қарсы талап бас-тапқы талаппен бірге қаралады. Оларды бір-лесіп қарау дауларды тез және дұрыс қарауға әкеледі. 

				Талап қоюды қамтамасыз ету. Істі қараған кезде, кейіннен іс бойынша шығарылған шешімді орындау қиындық туғызатын не-месе мүмкін еместігі туралы болжамдар пайда болады. Мысалы, іс қаралып жатқан кезде жауапкер өз мүлкін сата алады. Бұл кейіннен борыш сомасын өтеу туралы шешімнің орындалуын қиындатуы мүмкін. Мұндай жағдайларда үдеріске қатысушы оған жол бермеу мақсатында шаралар қолдану үшін сотқа жүгіне алады. Бұл шаралар талап қоюды қамтамасыз ету шаралары деп аталады. Мысалы, сот қамтамасыз ету шарасын қолдана алады, яғни жауапкердің мүлкіне іс аяқталғанға дейін тыйым салады. Осылайша сот қаулысын орындау мүмкін болмаған жағдайда талапкердің заңды мүдделері қорғалады. Сондықтан талап қоюды қамтамасыз ету – азаматтар мен заңды тұлға-лардың құқықтарын қорғаудың маңызды кепілдігінің бірі (30-сызба). 

				30-сызба

				Сот үдерісі – азаматтық сот ісін жүргізудің ең тиімді түрі. Онда дау-дың екі тарабы да (талапкер мен жауапкер) олардың ісін дәлелдеу үшін тең мүмкіндіктер беріледі. Басты мақсат – объективті шындыққа қол жеткізу және заңды дауды әділ шешу.

							Жауапкер-ге тиесілі мү-лікке тыйым салу

						

					

					
						
							Жауапкер-дің белгілі бір іс-әрекеттер жасауына тыйым салу

						

					

					
						
							Басқа тұлғалардың мүлікті жауапкерге бе-руге немесе шарт не-месе заң бойынша өзге де міндеттемелерді орындауға тыйым салу

						

					

					
						
							Мүлiктi тыйым салудан босату және борышкердiң мүлкiн бағалау нәтижеле-рiне шағымдану туралы талап қою кезiнде мүлiктi өткiзудi тоқтата тұру

						

					

					
						
							Талап қоюды қамтамасыз ету жөніндегі шаралар

						Глоссарий

					

				

			

			
				
					•	Талап қою (талап арыз) – белгілі бір іс жүргізу тәртібімен қа-ралуға жататын бір адамның (талап қою-шының) басқасына (жа-уапкерге) даулы мате-риалдық-құқықтық талабы.

					•	Талап қоюға қарсы қорғану құралдары – жауапкер дау бойын-ша өз құқықтарын дәлелдеуі мүмкін құқықтық құралдар.

					1. «Талап қою арызы» және «талап қою» терминдерін қалай түсінесіңдер? 

					2. Талап қою элементтерін атаңдар. Жауапкер талап қою арызына қандай қарсы шараларды қолданады? Қарсы талап қою деген не?

					3. Талап қоюды қамтамасыз ету шаралары деген не? Олар қай кезде қолданылады? 

					1-деңгейлі тапсырма. Жағдаятты талқылаңдар. 

					Азамат П. дүкеннен ұялы телефон сатып алды, 10 күннен кейін ол істемей қалды. Азамат П. дүкенге барып, болған мән-жайды түсіндіріп, ұялы телефонды қайтып алуды сұрады. Бірақ сатушы ұялы телефонды қайтып алудан бас тартты. Азамат П. сотқа талап қою арызымен жүгінуді шешті. Талап қоюдың элементтерін табыңдар. 

				§ 86. Сот актілерін қайта қарау

					

				Адам құқықтарын тиімді қамтамасыз ету және соттық қателерді түзету мүмкіндігі үшін сот актілерін қайта қарау тәртібі қарастырыл-ған. Қазақстан Республикасында сот актілері апелляциялық және кассациялық тәртіпте қаралады.

				Сот актілерін апелляцияда қайта қарау. Тұлға аудандық сот шеші-мімен келіспеген жағдайда, ол соттың қаулысы заңды күшіне енген-ге дейін облыстық және оған теңестірілген сотқа апелляция бере алады (31-сызба).

				31-сызба

				Апелляция белгілері:

				апелляция заңды күшіне енбеген сот шешіміне беріледі;

				апелляциялық сот жоғары тұрған сотқа жіберіледі;

				апелляциялық шағым берген адамның пікірі бойынша істің нақты мән-жайлары дұрыс анықталмағанда, материалдық құқықты қол-

							Апелляциялық ша-ғым – іске қатыса-тын басқа тұлғалар мен тараптардың ша-ғымы

						

					

					
						
							Апелляциялық өтінішхат – прокурор ұсынған шағым. Өздеріне теңестірілген Қазақстан Республикасының Бас Прокуроры мен оның орынбасарлары, облыстардың прокурорлары және прокурорлар және олардың орын-басарлары, оларға теңестірілген аудандық прокурорлар мен прокурорлар өз құзыретінің шегінде олардың істі қарауға қатысуына қарамастан, шешім қабылдау туралы өтінішхат беруге құқылы.

						

					

					
						
							Апелляция

						

					

				

				
					
						Бүгінгі сабақта: 

						сот актілерін қайта қарау апелляциялық және кассациялық тәртіпте қалай жүзеге асырылатынын білеміз.

				дану және түсіндіруде, сондай-ақ азаматтық іс жүргізу заңының нормалары сақталмағанда көрінетін бірінші сатыдағы соттың дұрыс еместігіне негізделеді;

				істі екінші рет қарау арқылы сот шешімін тексеру, әдетте, сот шешімінің күшін жоюмен және іс бойынша жаңа шешімнің қабылдануымен аяқталады.

				Егер апелляциялық шағым талаптарды қанағаттандырса, бірінші инстанция сотының судьясы оны алған күннен бастап бес жұмыс күнінен кешіктірмей апелляциялық шағымдардың көшірмелерін және оларға қоса берілген жазбаша айғақтарды жібереді. Егер шағым талаптарға сәйкес келмесе, судья апелляцияны қозғаусыз қалдыруға ұйғарым шығарады және оны шағым берген адамға кемшіліктерді түзету үшін мерзім тағайындайды.

				Іске қатысушы тұлға қарсылықтарын растайтын құжаттарды қоса беріп, апелляцияға жауап жібереді. Апелляциялық шағым берген адам осы қаулыға апелляциялық сатыдағы сотқа жүгінгенге дейін бас тартуға құқылы. Сондай-ақ тараптар медиация тәртібінде дауды (жанжалды) реттеу туралы тараптардың келісімі немесе дауды реттеу рәсіміне қатысу тәртібі туралы келісім жасасуы мүмкін.

				Апелляцияны қарау мерзімі – іс бойынша апелляциялық сатыға түскен күннен бастап бір ай. 

				Апелляция берудің мерзімі бірінші сатыдағы сот шешімі түпкілікті нысанда жасалған күннен бастап бір ай ішінде жүзеге асырылады. Апелляция шешім шығарған сот арқылы беріледі. Апелляцияны облыстық және оған теңестірілген соттың азаматтық істер жөніндегі апелляциялық сот алқасы кемінде үш алқа судьясының алқалы құра-мында қаралады.

				Кассация тәртібімен сот актілерін қайта қарау. Кейбір жағдайларда, апелляциялық сатыдағы істерді қарау соттық қатені түзетуді қамта-масыз етпейді. Бұл жағдайда азаматтар мен ұйымдардың құқықтарын қорғаудың қосымша кепілдіктерін қамтамасыз ету үшін кассациялық 

				
					
							Қосымша ақпарат

						Аппеляциялық шағымда, прокурордың өтінішхатында: 

						1) аппеляциялық шағым, прокурордың өтінішхаты жіберілетін соттың атауы;

						2) аппеляциялық шағымды, прокурордың өтінішхатын беретін тұлғаның атауы;

						3) шағым жасалатын немесе прокурордың аппеляциялық өтінішхаты бойынша қайта қаралатын шешім және осы шешімді шығарған соттың атауы;

						4) сот шешімінің заңсыздығы немесе негізсіздігі неден көрінетіндігіне нұсқау;

						5) прокурордың аппеляциялық өтінішхаты бойынша қайта қаралып отырған шешімнің заңдылығын тексеру және прокурордың өтінішхатын беретін тұлғаның қандай өзгерістер енгізуді талап ететініне нұсқау; 

						6) шағымға, прокурордың өтінішхатына қоса берілетін құжаттардың тізбесі;

						7) шағым, прокурордың өтінішхаты берілген күн және оны беретін адамның қолтаң-басы қамтылуы тиіс. 

				тәртіпте заңды күшіне енген сот шешімдері жүргізіледі. Кассациялық сот шешімдерін Қазақстан Республикасының Жоғарғы соты қарайды.

				Кассациялық сатыға жүгіну үшін алдын ала сот шешіміне шағым беру қажет. 

				Кассациялық тәртіппен заңды күшіне енген жергілікті және басқа соттардың сот актілері, сондай-ақ Қазақстан Республикасы Жоғарғы сотының мамандандырылған сот алқасының сот актілері қайта қарастырылуы мүмкін.

				Сот актілеріне дау айту туралы өтiнiшхатты тараптар, iске қатысатын тұлғалар, сот актi-лерiнде мүдделері қозғалатын басқа да тұлғалар және олардың өкiлдерi бере алады. Қазақстан Республикасы Жоғарғы сотының Төрағасы өз бастамасы бойынша да, іске тартылған адамдардың өтінішхаты бойынша да күшіне енген сот актілеріне ұсыныс енгізуге, ал бас прокурор наразылық келтіруге құқылы.

				Заңды күшiне енген сот актiлерiне дау айту, наразылық келтіру мерзiмдерi заңды күшiне енген күннен бастап алты ай ішінде берілуі мүмкін.

				Іске қатысушы тұлға немесе оның өкілі қайта қарауға қатысты қарсылықты растайтын құжаттарды қоса бере отырып, сот актісін қайта қарау туралы өтінішхатқа, ұсынымға немесе наразылыққа пікірді іске қатысатын басқа тұлғаларға және Қазақстан Республикасының Жоғарғы сотына жібереді. Тараптар дауды медиация тәртібімен реттеу немесе оны партисипативті рәсім тәртібінде шешу туралы тараптардың бейбіт келісімін жасай алады. Істі кассациялық тәртіпте қарастыру қорытындысы бойынша қаулы шығарылады.

				
					
							Қосымша ақпарат

						Кассациялық наразылық келтіру туралы өтінішхатта: 

						1) өтiнiшхат жіберіліп отырған соттың немесе лауазымды адамның аты-жөні;

						2) өтiнiшхат беретін адамның және мүддесi үшін өтінішхат берiліп отырған адамның аты-жөні, оның тұрғылықты жерi немесе орналасқан жерi және iстегі процестік жағдайы;

						3) iске қатысатын адамдардың тұрғылықты жерлері немесе орналасқан жерлері көр-сетіліп, оларды санамалау;

						4) iстi бiрiншi, апелляциялық сатыларда қараған соттарға нұсқау және олар қабылдаған шешiмдердiң мазмұны;

						5) қайта қарауға, наразылық келтіруге жататын сот актісіне нұқсау;

						6) материалдық және процестік құқық нормаларының бұзылуы неден екендігіне және өтiнiшхатты берген адамның өтініші неден тұратындығына нұсқау;

						7) өтінішхатта сот актілерін қайта қарау үшін негіздердің ерекшелігі неде екені көрсетілуі тиіс. 

						Глоссарий

					

				

			

			
				
					•	Апелляция – бірінші сатыдағы соттың әлі заңды күшіне енбеген үкімдерін, қаулыларын шағым (наразылық) білдіру бойынша қарастыратын екінші сатыдағы сот. 

					•	Кассация – төменгі са-тының заңдарды бұзуы немесе сот ісін жүргізу ережелерін сақтамауы себепті жоғары тұрған сатының сот шешімін қайта қарауы, оның күшін жоюы.

				Осылайша сот актілерін қайта қараудың екі түрі бар: апелляциялық және кассациялық тәртіпте қаралатын сот істері. Апелляция – заңды күшіне енбеген сот шешімін қайта қарау. Кассация – заңды күшіне енген сот шешімдерін қайта қарау тәртібі. 

					1.	Сот актілерін қайта қарау институтының мәні қандай?

					2. Сот актілерін қайта қараудың қандай түрлерін білесіңдер? Олардың айырмашы-лығы неде? 

					3. Апелляциялық және кассациялық шағым берудің ерекшеліктері неде? 

					3-деңгейлі тапсырма. Жағдаятты оқып, сұрақтарға жауап беріңдер.

					Азамат П. мен азаматша С. 1985 жылы некеге отырды. 1986 жылы олардың ұлы Б. дүниеге келеді. 1995 жылы ерлі-зайыптылар пәтер сатып алып, оны азамат П. әйелінің атына жазады. 2017 жылы ерлі-зайыптылар ажырасады. 2018 жылы азамат П. азаматша М.-ға үйленеді де, 2019 жылы қайтыс болады. Бірінші некедегі ұлы Б. азаматша М.-ға оның пәтердегі үлесінің құнын төлеуді сұрайды. Азаматша М. оны төлеуден бас тартады. Азамат Б. сотқа талап қою арызымен жүгінді. Аудандық сот азамат Б.-ның шағымын қанағаттандырудан бас тарту туралы шешім шығарды. Азамат Б. олардың шешімімен келіспеді.

					Азамат Б. қандай органға жүгіну керек? Қандай мерзімде жүргізіледі? Апелляция құрастырыңдар. Апелляциялық сот шағымын қанағаттандырмаса, онда азамат Б.-ның қайда жүгінуіне болады? Қандай мерзімде жүргізіледі? Өтінішхат құрастырыңдар.

				§ 87. Атқарушылық іс жүргізу

				Сотта немесе басқа юрисдикциялық органда шешім қабылданғаннан кейін оны орындау қажет. Сол кезде адам құқықтарын қорғау механизмінің соңғы нәтижесіне, яғни бұзылған құқықтардың қалпына келтірілуге қол жеткі-зіледі. Алайда юрисдикциялық органдардың шешімдері өз еркімен орындалмайтын кездер аз емес. Бұл жағдайда сот орындаушысына хабарласу керек (32-сызба).

				32-сызба

						Бүгінгі сабақта: 

						сот актілерінің және басқа юрисдикциялық органдардың әрекеттерінің қалай орын-далатынын білеміз.

								Мемлекеттiк сот орындау-шысы – мемлекеттiк қыз-меттегi лауазымды тұлға. Ол заңмен жүктелген атқару-шылық қызметтерді атқа-рушы құжаттардың орын-далуына бағытталған шара-ларды қабылдауға мiндеттi.

								Жеке сот орындаушысы – атқарушы құжаттардың орындалуын жүзеге асыру құқығына лицензия негі-зінде, заңды тұлғаны құрмай, атқарушылық құжат-тарды ресімдеуде жеке тәжірибемен айналысатын Қазақстан Республикасының азаматы. Ол Республи-калық жеке сот орындаушылар палатасы, жеке сот орындаушыларының қызметін үйлестіретін коммер-циялық емес кәсіби ұйымның құрамына кіреді.

						[image: ]
					

					
						
							Сот орындаушылары

						

					

				

			

		

		
			
				[image: ]
			

			
				
					[image: ]
				

				
					
						Тірек сөздер

					•	атқарушылық іс жүргізу

					•	атқарушылық құжат

					•	өндіріп алушы

					•	борышкер

				Атқарушылық іс жүргізу тәртібі Қазақстан Республикасының 2010 жылғы 2 сәуірдегі «Атқарушылық іс жүргізу және сот орындау-шыларының мәртебесі туралы» Заңымен реттеледі. Атқарушылық іс жүргізу мынадай сатылардан тұрады: 

				1) атқарушылық іс жүргізуді қозғау;

				2) мәжбүрлеу шараларының орындалуына дайындық;

				3) мәжбүрлеп орындату шараларын жүзеге асыру;

				4) атқарушылық іс жүргізуді аяқтау. 

				Атқарушылық іс жүргізуді қозғау. Өндіріп алушы арыз жазуына болады, оған өзі немесе өкілі қол қою керек. Кейбір жағдайлар-да атқарушылық іс жүргізу өндіріп алушының өтінішінсіз қозғалады. Мысалы, сот орындаушысы соттың атқару құжатын сотқа немесе басқа органға (лауазымды адамға) жіберген жағдайларда, сот орындаушы-сының талап қоюынсыз орындаушылық іс қозғауды ұсынады.

				Егер өндіріп алушы борышкердің жауапкершілікті болдырмау үшін қара ниетті әрекеттер жасауы (өз мүлкін жасыру немесе сату және т.б.) мүмкін деп болжайтын болса, онда атқарушы құжаттағы талаптардың орындалуын қамтамасыз ету мақсатында, борышкердің мүлкіне ты-йым салу туралы, сондай-ақ борышкер үшін заңды шектеулер белгілеу туралы өтінішхат жазуына болады.

				Сот орындаушысы заңмен белгіленген талаптарды қанағаттандыратын құқық қорғау құжатын алғаннан кейін атқарушылық іс жүргізуді үш жұмыс күнінен кешіктірмей қозғайды. Бұл туралы қаулы шығарады, ол борышкерге жіберіледі. Өндіріп алушы және жеке сот орындаушысы атқарушылық құжатын ресімдеу шарттарымен келісімшарт жасасады, оның құқықтары мен міндеттерін түсіндіреді.

				Мәжбүрлеу шараларының орындалуына дайындық. Сот орындау-шысы атқарушылық құжаттарды орындауды қамтамасыз ету үшін бір-қатар шаралар қабылдауға міндетті (33-сызба).

				Егер борышкер (жекетұлға, заңды тұлғаның басшысы) жиырма айлық есептік көрсеткіштен асатын талаптарды сақтамаған болса, сондай-ақ 

				
					
						Қазақ хандығына сот актілерін орындау институты таңсық болатын, оның барлығы билер соты арқылы шешіліп отыратын. Сот шешімін орындау жәбірленуші жақ – «талап-керге» немесе «даугерге» жүктелетін. Бұл – сот төрелігінің ашық әрі әділ түрде өтетіндігінің айғағы. Билер соты барлық жүздің өкілдерінің қатысуымен өтетін. Ережеге сай екі дау-ласушы жақ та бидің шешімімен толық келісетін. Көшпенді қазақ қоғамында абырой, ар-намыс бәрінен де биік тұратын. Қандай да бір адамның кінәсі бүкіл рулы елдің, жүздің кінәсі ретінде бағаланатын. Сондықтан билер сотының шешімін орындауды қамтамасыз ету бүкіл рудың міндеті болып табылатын. Сот шешімі орындалмай қалса, жәбірленуші «барымта» жасау, яғни жауапкер жақтың малын айдап әкету құқығына ие болатын.

				мерзімдік төлемдерді жинауға арналған атқарушы құжаттар үш ай-дан артық орындалмаса, сот орындаушысы уақытша қаулыны осы адамдардың Қазақстан Республикасының аумағынан уақытша шығуына шектеулер қояды. Бұл қаулы Қазақстан Республикасы Ұлттық қауіп-сіздік комитетінің шегара қызметіне жіберіледі.

				Борышкер сот орындаушысының өтiнiшi бойынша оған өзінің мүлкi туралы, сондай-ақ табыс көздерi туралы мәлiметтер беруге мiндеттi.

				Сот орындаушысы борышкердің мүлкіне орнын толтырушыға берілетін соманы өтеу үшін қажетті мөлшерде, жеке сот орындаушысының қызметін жүзеге асыру шығындарын және төлеуге жұмсалатын шығын-дарды инвентаризациялауды жүзеге асырады.

				Атқарушылық құжаттардың тиімді орындалуы үшін борышкерлер туралы ақпарат, борыш сомасы туралы және т.б. ақпаратты қамтитын «Борышкерлердің бірыңғай тізілімі» жүргізіледі. Борышкерлер туралы бұл ақпараттардың барлығы уәкілетті органның (Әділет министрлігі-нің) ресми интернет-ресурсында орналастырылады.

				Мәжбүрлеп орындату шараларын жүзеге асыру. Атқарушылық құ-жатты мәжбүрлеп орындалуы үшiн сот орындаушысы мүлiктi алып қоюды және (немесе) оның мәжбүрлеп сатылуын немесе оны өндіріп алушыға берудi қоса алғанда, борышкердiң мүлкiнен өндiрiп алады. Борышкердің мүлкі электронды аукцион арқылы сатылады. Бұл – тыйым салынған мүлікті бірыңғай электрондық сауда алаңын пайдала-

			

		

		
			
				33-сызба

					Борышкердiң мүлкiне, оның iшiнде өзi немесе басқа да жеке немесе заңды тұлғаларға тиесiлi ақшаға және бағалы қағаздарға тыйым салу

				

			

			
				
					Борышкерге, басқа тұлғаларға ақшаны, мүлікті беруге немесе оған қатысты өзге де іс-әрекеттерді жүзеге асыруға тыйым салу

				

			

			
				
					Борышкерге белгілі бір іс-әрекеттер жасауға тыйым салуы. Мысалы, заң-ды тұлға органдарына шешімдер қабыл-дауға тыйым салу, сондай-ақ жылжы-малы және жылжымайтын мүлікті иеліктен шығару туралы қабылданған шешімдерді тоқтату

				

			

			
				
					Борышкерге мүлкін, сонымен бірге ақшасын пайдалануына тыйым салу

				

			

			
				
					Құқығын қалпына кел-тіретін құжаттарды алып қою

				

			

			
				
					Борышкердің мүлкін мөр-леу мүлкiне сүргi салу

				

			

			
				
					Борышкердің иелігіндегі немесе басқа да жеке немесе заңды тұлғалар-дың жылжымалы және жылжымайтын мүлкін алып қою

				

			

			
				
					Атқарушылық құжаттардың орындалуын қамтамасыз ету жөніндегі шаралар

				на отырып, барлық әлеуетті сатып алушыларға тең қол жеткізу негізінде өткізілетін элект-рондық сауда-саттық тәсілі.

				Атқарушылық іс жүргізуді аяқтау. Табыс-ты болған кезде сот орындаушысы өтiнiш берушiлер арасында өтiнiштердi бөледi немесе атқару құжаттарында талап етушiлердiң та-лаптарын қанағаттандыруға бағытталған басқа да iс-әрекеттердi жүзеге асырады. Сондай-ақ қажет болған жағдайда ақша басқа атқарушы құқықтық қатынастар субъектілері арасында бөлінеді. Содан кейін сот орындаушысы атқару ісін заңмен қарастырылған тәсілдердің бірімен аяқтайды. 

				Атқарушылық іс жүргізу – сот шешімдері, басқа органдар іске асырылатын және азамат-тар мен ұйымдардың құқықтары қорғалатын маңызды институт.

					1. Атқарушылық іс жүргізуді қалай түсінесіңдер? Оның мәні неде? Атқарушылық іс жүргізу сатысын атаңдар.

					2. Атқарушылық іс жүргізу құжаттарының тізілімін жасаңдар.

					3.	Атқарушылық құжаттардың орындалуын қамтамасыз етудің қандай шараларын білесіңдер?

					3-деңгейлі тапсырма. Жағдаятты оқып, сұрақтарға жауап беріңдер.

					Аудандық сот залал келтіруге байланысты 150 мың теңгені азамат Н.-ның пай-дасына шешті. Алайда жауапкер C. сот шешімін ерікті түрде орындаудан бас тартты. Азамат Н.-ның борышкер С. өз мүлкін сатып, елден кетіп қалады деген күмәні бар. 

					Азамат Н. қандай шаралар қолдану керек? Сот орындаушысына жүгінген жағдайда, ол қандай іс-әрекеттер жасайды?

				17-тарау. ӘКІМШІЛІК ІС ЖҮРГІЗУ ҚҰҚЫҒЫНЫҢ ИНСТИТУТТАРЫ

				§ 88. Әкімшілік құқықбұзушылық бойынша істерді қарастыратын уәкілетті органдар 

				Қазақстан Республикасының «Әкімшілік құқықбұзушылықтар ту-ралы» Кодексінде әкімшілік сот ісін жүргізудің мынадай қатысушы-

						Бүгінгі сабақта: 

						әкімшілік құқықбұзушылық туралы істер бойынша іс жүргізуге қатысушылар жайлы біліп, олардың құқықтары және міндеттерімен танысамыз.

					•	Coт орындаушысы – атқарушылық құжат-тарды мәжбүрлеп орын-датуға бағытталған ша-раларды қабылдауды жүзеге асыратын тұлға.

					•	Атқарушылық құ-жат – атқарушылық іс жүргізу шегінде мәж-бүрлеп орындауға жататын, сот немесе басқа юрисдикциялық орган берген құжат.

					•	Өндіріп алушы – пай-дасына немесе мүдде-сіне атқарушылық құжат берілген жеке немесе заңды тұлға.

				лары белгіленген: сот, сот отырысының хат-шысы, прокурор, әкімшілік құқықбұзушылық туралы істерді қарауға уәкілетті мемлекеттік органдардың лауазымды тұлғалары, сот тал-қылауы арнайы жүргізіліп жатқан адам, жә-бірленуші, жекетұлғаның заңды өкілі, дара кәсіпкердің және заңды тұлғаның өкілі, куәгер, куә, маман, сарапшы, қорғаушы, аудармашы. Олардың әрқайсысының өзіндік өкілеттіліктері бар. Жоғарыда аталған қатысушылардың кей-бірін қылмыстық іс қозғауда кездестіруге болады (мысалы: сот, про-курор, жәбірленуші, куәгер және т.б.) (34-сызба). 

				34-сызба

				Әкімшілік құқықбұзушылық туралы істі қарауға қатысушылардың олардың кейбірін қарастырайық. 

				Жәбірленуші – әкімшілік құқықбұзушылықпен дене, мүліктік неме-се моральдық зиян келтірген жеке немесе заңды тұлға. Жәбірленуші:

				•	істің барлық материалдарымен танысуға;

				•	түсініктеме беруге;

				•	дәлелдемелерді ұсынуға;

				•	өтініш беруге және қарсылық білдіруге;

				•	өкiл болуға;

				•	әкiмшiлiк құқықбұзушылық туралы хаттамаға және әкiмшiлiк құқықбұзушылық туралы iс бойынша қаулыға шағымдануға;

				•	өзге де іс жүргізу құқықтарын пайдалануға құқылы. 

				Жекетұлға жәбірленуші болып табылатын Қазақстан Республика-сының «Әкімшілік құқықбұзушылық туралы» Кодексінің 73-бабын «Отбасы-тұрмыстық қатынастар аясындағы құқыққа қарсы әрекеттер» (жәбірленуші деп жұбайы немесе зайыбы танылады) мысал ретінде келтіруге болады.

				Қазақстан Республикасының «Әкімшілік құқықбұзушылық туралы» Кодексінің 86-бабында қарастырылғандай «Адамды еңбек шартын жа-саспай жұмысқа жіберу» бойынша құқықбұзушылық жасаған кезде жәбірленуші заңды тұлға болып табылады. 

				Әкімшілік құқықбұзушылық туралы iс жүргiзiлетiн адам:

				•	іс бойынша хаттамамен және басқа да материалдармен танысуға;

				•	түсініктеме беруге;

				
					
						
							
								Жеке және заңды тұлғалар

							

						

						
							
								Басқа да тұлғалар

						Тірек сөздер

					•	маман

					•	өкілеттік

				•	хаттаманың мазмұны мен ресімделуі бойынша ескертулер жасауға;

				•	дәлелдемелерді ұсынуға;

				•	өтініш беруге және қарсылық білдіруге;

				•	заңгерлік көмек көрсету бойынша кеңес алуға;

				•	істі қарағанда ана тілінде сөйлеу немесе білетін тілінде сөйлесуге, егер сот талқылауы жүргізілетін тілді білмейтін болса, аударма-шының қызметтерін тегін пайдалануға;

				•	одан үзінділер жасап, іс бойынша бар құжаттардың көшірмелерін жасауға құқылы.

					Қазақстан Республикасының «Әкімшілік құқықбұзушылық туралы» Кодексінде «заң шығарушы – заңға қайшы әкімшілік құқықбұзушылық туралы істі жүргізетін адам» деп жай көрсетілген жоқ, тек сот қана әкiмшiлiк құқықбұзушылық жасаған адамды кiнәлi деп танып, құқық бұзушы деген шешім шығара алады.

				Әкiмшiлiк құқықбұзушылық туралы iс жүргiзуге куәгердiң қатысуы әртүрлi процессуалдық құжаттарда (жеке тексеру, көлік құралын, зат-тарды тексеру, жекетұлғаларға тиесiлi заттарды, аумақтарды тексерудi, үй-жайларды және мүлiктi тексеру туралы хаттамаларда) көрсетіледі.

				 Куәгер:

				•	әкімшілік құқықбұзушылық туралы іс бойынша жауапты лауа-зымды адам шақырған кезде келуге;

				•	осы істің қарауына қатысу және тиісті хаттамаға оның қатысуымен жүзеге асырылған іс-әрекеттердің мазмұны мен нәтижелері туралы қол қоюымен куәландыруға міндетті.

				Куәгер хаттамада қабылданатын іс-әрекеттер туралы мәлімдеме мен түсініктеме беруге құқылы.

				Әкімшілік құқықбұзушылық туралы ақпаратты қарайтын уәкілетті лауазымды тұлғалар тобы айтарлықтай көп (Ішкі істер органдары, Ұлттық қауіпсіздік органдары, экономикалық тергеу қызметі, уран және т.б. өндіру саласындағы уәкілетті орган). Олардың әрқайсысы әкімшілік құқықбұзушылықтардың ведомстволық бағыныстылығы негізінде жұмыс істейді.

				Әкімшілік құқықбұзушылық жағдайында полиция қызметкерлері:

				•	мемлекеттік органдардан, мекемелерден құжаттарды, ақпаратты сұратуға;

				•	жекетұлғалармен сұхбаттасуға;

				•	зерттеу және сараптама тағайындауға;

				•	адамдарға медициналық тексеру жүргізуге;

				•	адамдарды жеткізуді жүзеге асыруға;

				•	адамдарды әкелуге құқылы. 

				Ішкі істер органдарының құзыретіне ұрып-соғу, кәмелетке толмаған адамды тәрбиелеу және оларға білім беру жөніндегі міндеттерді орын-дамау, жолаушыларды билетсіз алып жүру, жол қозғалысы ереже-лерін бұзу және т.б. сияқты әкімшілік құқықбұзушылықтар жатады.

					Әкімшілік полиция қызметкерлері жергілікті полиция қызметтерінен, азаматтық және қызметтік қару айналымы саласындағы бақылау жөніндегі бөлімшелерден, көші-қон полициясынан, айдауыл қызметінен, арнайы мекемелерден және қоғамдық тәртіпті сақтауды жүзеге асыратын өзге де бөлімшелерден тұрады.

				Әкімшілік құқықбұзушылық туралы ақпаратты қарау кезінде ла-уазымды тұлғалар белгілі бір саланың мамандарына көмек көрсету үшін жиі шақырылады. Мамандар ретінде іске мүдделі емес, белгілі бір салада арнайы білімі бар адамдар тартылады. Мысалы, ақпараттық қауіпсіздік саласындағы уәкілетті орган Қазақстан Республикасының бұқаралық ақпарат құралдары туралы мәселені қарастыру кезінде IT мамандарын тартуға құқылы.

				Маман:

				•	шақырудың мақсаты туралы білуге;

				•	тиісті арнайы білімі мен дағдылары болмаса, үдеріске қатысудан бас тартуға;

				•	оның қатысуымен жасалған iс жүргiзу актiсiне қатысты iс ма-териалдарымен танысуға; әкімшілік құқықбұзушылық туралы іс бойынша жауапты судьяның, органның (лауазымды адамның) рұқсатымен рәсімдік іс-шараға қатысушыларға сұрақ қоюға;

				•	іс жүргізу іс-шаралары шеңберінде зерттеу жүргізуге, iстiң мате-риалдарын қоспағанда, iс жүргiзу хаттамасының бiр бөлiгi болып табылатын хаттамаға немесе ресми құжаттарды қоспағанда, iстiң нәтижелерiн көрсетуге;

					•	Ведомстволық бағы-ныстылық – құқықтық істерді қарау және шешу үшін мемлекеттік органның іс жүргізу құзыреті.

					•	Жәбірленуші – әкім-шілік құқықбұзушы-лықпен дене, мүліктік немесе моральдық зиян келтірген жеке немесе заңды тұлға.

					•	Куәгер – істің нәтиже-сіне мүдделі емес, болған әрекетті толық және дұрыс қабылдай алатын кәмелетке толған адам.

				

			

		

		
			
				•	қатысқан процедуралық іс-әрекеттер хатта-масымен танысуға және оның қатысуымен жасалған іс-қимылдың толықтығы мен дұ-рыстығына, оның қатысуымен қабылданған іс-қимылдың нәтижелеріне қатысты хатта-маға ескертулер мен ескертпелер жасауға құқылы.

				Маман:

				•	әкiмшiлiк құқықбұзушылық туралы iс жүр-гiзудi жүзеге асыратын судьяның, органның (лауазымды адамның) шақыруы бойынша келуге;

				•	арнайы білімдерді, дағдыларды және ғы-лыми-техникалық құралдарды пайдалана отырып, іс жүргізу әрекеттеріне қатысуға;

				•	жасаған іс-әрекеттері туралы түсініктеме беруге;

				•	аталған әрекеттер фактісін, олардың маз-мұны мен нәтижелерін өз қолымен куәлан-дыруға міндетті.

				Әкімшілік сот ісін жүргізуге қатысушылардың қатары айтарлықтай кең, әкімшілік үдерістің кейбір субъектілері қылмыстық заңнамада да көрсетілген. 

				Әрбір орган Қазақстан Республикасының «Әкімшілік құқықбұзушы-лық туралы» Кодексімен анықталған ведомстволық бағыныстылық негізінде әкімшілік құқықбұзушылықтарды қарастырады. 

					1. Әкімшілік құқықбұзушылық туралы істер бойынша іс жүргізуге кімдер қатысады?

					2.	Әкімшілік құқықбұзушылықтарды қарау кезінде маманның рөлі қандай?

					3. Ішкі істер органдарына қандай әкімшілік құқықбұзушылықтар кіреді?

					1-деңгейлі тапсырма. Жеке жұмыс. 

					Әкімшілік құқықбұзушылық туралы істер бойынша әрбір іс жүргізуге қатысатын тұлғаның рөлі қандай? Заң шығарушыға әкімшілік құқықбұзушылық туралы істер бойынша іс жүргізушіге қатысушылардың кейбір құқықтары мен міндеттерін кеңейту немесе шектеу қажет пе?

					3-деңгейлі тапсырма. 

					1. Азамат Е.-нің автокөлігін тексеруде полиция қызметкері бірқатар процессуалдық бұзушылықтарға жол берді. Осы тексеруді жүргізу кезінде екі куәгер К. және Р. жоғарыда көрсетілген полиция қызметкеріне ескерту жасай бастады. Куәгерлердің іс жүргізу әрекеттерін жүргізу жөнінде ескертулер жасауға құқығы бар ма?

					2. Аймақтық полиция инспекторы Е. өзі қызмет көрсететін ауданда патрульде «Ертіс» дүкенінің иесі тарапынан сәулет-құрылыс жұмыстарының ережелерін бұзу фактісін анықтап, әкімшілік хаттама толтырды. Бұл жағдайда аймақтық полиция инспекторы Е. әкімшілік құқықбұзушылық туралы хаттама жасауға құқылы ма? 

				§ 89. Әкімшілік құқықбұзушылық туралы істерді қозғау тәртібі

				 

				Әкімшілік іс жүргізуде бірнеше дербес іс жүргізу кезеңдерін бөліп көрсетуге болады. Олардың әрқайсысының өзіне тән міндеттері бар және іс жүзінде, тұтастай алғанда, істі ше-шуді қамтамасыз ететін бірқатар іс жүргізу әрекеттерін қамтиды. Бұл кезеңдерге жата-тындар:

				•	әкiмшiлiк құқықбұзушылық туралы iс жүргiзудi қозғау және оның ведомстволық бағыныстылық бағыттары;

				•	құзыретті органның қарауы (лауазымды тұлғаның);

				•	әкімшілік құқықбұзушылық туралы іс бойынша шешім шығару;

				•	апелляция және наразылық туралы шешім;

				•	қабылданған шешімді орындау.

						Бүгінгі сабақта: 

						әкімшілік құқықбұзушылық туралы істерді қозғаудың тәртібін қарастырамыз.

					•	әкімшілік құқықбұзушылық

					•	хаттама

					•	қаулы

				

			

		

	
		
			
				164

			

		

		
			
				Әкімшілік құқықбұзушылық туралы іс қоз-ғау іс жүргізудің бастапқы кезеңі болып та-былады. Осы кезеңде құзыретті органдар мен лауазымды адамдар құқықбұзушылық фактісін және қозғалған істі қандай орган немесе ла-уазымды адам қарауға тиіс екенін анықтайды, яғни істің ведомстволық бағыныстылығы тура-лы мәселе шешіледі. 

				Әкімшілік құқықбұзушылық туралы іс бо-йынша іс жүргізуді қамтамасыз ету шараларын қолдану туралы бірінші хаттаманы әзiрлеген, әкімшілік құқықбұзушылық туралы хаттаманы немесе прокурор әкімшілік құқықбұзушылық туралы іс қозғау жөнінде қаулы шығарған, сондай-ақ сот талқылауы барысында үдеріске қатысушы адам тарапынан сотқа құрметтемеу фактісін анықтау туралы судья (сот) хабарлаған кезден бастап қозғалған болып есептеледі. 

				Әкiмшiлiк құқықбұзушылық автоматты түрде жұмыс iстейтiн ар-найы бақылау-өлшеу техникалық құралдарымен жазылған жағдайда, әкiмшiлiк құқықбұзушылық туралы iс бойынша айыппұл салу тура-лы бұйрық жiберiлген кезден бастап қозғалған болып есептеледі. Ал әкiмшiлiк құқықбұзушылық туралы iстердi қарау кезiнде әкiмшiлiк құқықбұзушылық туралы iс жүргiзу кезiнде хабарлама тиiстi түрде жеткiзiлген сәттен бастап қозғалған болып есептеледi.

				Әкімшілік құқықбұзушылық туралы іс қозғаудың себептері болып табылады:

				•	уәкілетті лауазымды адамның әкімшілік құқықбұзушылық жасау фактісін тікелей анықтауы;

				•	құқық қорғау органдарынан, басқа да мемлекеттік органдардан, жергілікті билік органдарынан алынған материалдар;

				•	жеке және заңды тұлғалардың хабарламалары немесе мәлімдемелері, сондай-ақ бұқаралық ақпарат құралдарындағы хабарламалар;

				•	бақылау құралдарының және (немесе) радиобайланыс құралдары-ның көрсеткіштері.

				Әкімшілік құқықбұзушылық туралы іс қозғаудың себебі – әкімшілік құқықбұзушылық белгілерін көрсететін жеткілікті деректердің болуы.

					Елордамызда «Сергекті» 2017 жылдың жазында орната бастады. Сол жылдың қыр-күйек айында камераларда тіркелген жол қозғалысы ережелерін бұзу фактілері бойынша әкімшілік іс қозғау рәсімі іске қосылды. Камералар көмегімен «Сергек» автокөліктердің нөмірін автоматты түрде оқып, әкімшілік айыппұлы бар борыш-керлерді анықтайды. Планшеттерді пайдаланатын инспекторлар «Сергектің» кез 

						Глоссарий

					

				

			

			
				
					•	Хаттама – әкiмшiлiк құқықбұзушылық ту-ралы iс бойынша iс жүргiзудi қамтамасыз ету жөнiндегi iс-шара-лардың нәтижелерi көрсетiлетiн актi.

					•	«Сергек» – зияткерлік видео мониторингі, қозғалысты және қоғамдық қауіпсіздікті талдау және болжау.

					•	ЭЦҚ – электрондық цифрлық қолтаңба кілті. Халыққа қызмет көрсету орталықта-рында беріледі.

				келген камерасына қосылып, экипажды 100–150 метр қашықтықта ұстайды. Жоғарыда көрсетілген камералардың әрекет ету аймағы арқылы өтетін көлік құралдарының барлық ағыны бағдар бойынша және төленбеген айыппұлдар бойынша тексеріледі. Егер сәйкестік табылса, көлік құралы тоқтатылады. Сондай-ақ автокөлікті айыппұл тұрағына орналастыруға дейін шаралар қолданылады (31-сурет). 

				Әкiмшiлiк құқықбұзушылық туралы хаттама әкiмшiлiк құқықбұзушылық жа-сау фактiсi анықталғаннан кейiн дереу жа-салады. Әкімшілік құқықбұзушылықтар туралы хаттамалар жасауға уәкілетті субъектілер тобы (Ішкі істер орган-дары, Ұлттық қауіпсіздік органдары, экономикалық тергеу қызметі және т.б.) қатысады. Хаттама жазбаша немесе элек-тронды түрде толтырылуы мүмкін.

					2018 жылдан бастап қазақстандық полицей-лер планшеттердің көмегімен әкімшілік құқық-бұзушылық туралы хаттамалар электрондық түрде ЭЦҚ көмегімен толтырыла бастады. Әкімшілік құқықбұзушылық туралы ақпарат автоматты түрде «СДТБТ» базасына жіберіледі (32-сурет).

				Әкімшілік заңнамада әкімшілік құқықбұзушылық туралы хаттама жасалмайтын, арнайы бақылау-өлшеу техникалық құралдарымен және аспаптармен бекітілетін жағдайлар көзделген.

				Прокурор әкімшілік құқықбұзушылық белгілерін анықтап хатта-ма емес, қаулы шығарады. Осылайша әкімшілік құқықбұзушылық туралы ақпаратты қарауға уәкілетті субъектілердің ауқымы кең. Әкiмшiлiк құқықбұзушылық туралы iстер Қазақстан Республикасы-ның «Әкiмшiлiк құқықбұзушылық туралы» Кодексiнде келтiрiлген себептер болған кезде ғана қатаң түрде қозғалады.

					1.	Әкімшілік құқықбұзушылық туралы іс қозғаудың негізі не?

					2.	Қазақстандық полицейлер қандай ақпараттық технологияларды пайдаланады? Олар жеткілікті жабдықталған ба?

					3. Әкімшілік құқықбұзушылық туралы іс қозғаудың себептеріне талдау жасаңдар.

					1-деңгейлі тапсырма. Жеке жұмыс. 

					Әкімшілік құқықбұзушылық туралы хаттама жасауға уәкілетті субъектілердің кестесін жасаңдар.

					31-сурет. «Сергек» камерасы

					32-сурет. Хаттаманы электрон-ды түрде толтыру

					2-деңгейлі тапсырма. 

					1. Полиция қызметкері азамат Е.-нің алкогольдік ішімдік ішу фактісін анықтап, тек бір ай өткеннен кейін ғана хаттама толтырды. Полиция қызметкерінің хаттамасы жарамды ма?

					2. Жол ережелерін бұзу фактісін анықтаған полицей Н. азамат Е.-ге әкімшілік құқықбұзушылық туралы хаттаманы тек электрондық түрде жасады. Полиция қызметкерінің хаттамасы жарамды ма?

					3-деңгейлі тапсырма. Топтық жұмыс. 

					Рөлдік ойын құрастырыңдар. Белгіленбеген жерден өткен жолаушыға әкімшілік құқықбұзушылық жасағаны үшін хаттама толтырыңдар. Ол үшін Қазақстан Респуб-ликасы «Әкімшілік құқықбұзушылық туралы» Кодексінің 615-бабын пайдаланыңдар.

				§ 90. Әкiмшiлiк құқықбұзушылық туралы іс жүргiзудi қамтамасыз ету шаралары

				 

				Әкімшілік іс жүргізу қауіпсіздік шарала-ры құқықбұзушылықты және қылмыскерді анықтауда, дәлелдемелер алу және іс бойынша объективті қарау және қаулы шығару үшін басқа жағдайлар жасауда, сондай-ақ оның орындалуын қамтамасыз ету мақсатында қол-данылады.

				Әкімшілік құқықбұзушылық туралы іс қозғалғанға дейін (жеке іздеу, жекетұлғаның өткізген заттарын тексеруді қоспағанда) әкімшілік құқықбұзушылық туралы іс бойынша қаулыны орындау кезеңінде қауіпсіздік шаралары қолданылуы мүмкін. Қауіпсіздік шараларын қолдану заңды болуы, ақылға қонымдылық, қажеттілік және жеткі-ліктілік өлшемдеріне жауап беруі тиіс. Қауіпсіздік шараларының әрқайсысы, егер бұл қажеттіліктен туындаған болса, жеке немесе басқа шаралармен бір мезгілде қолданылуы мүмкін. Адам қауіпсіздік шара-ларына шағымдануы мүмкін, оларға қатысты жоғары тұрған органға (жоғары тұрған лауазымды адамға), мамандандырылған әкiмшiлiк немесе аудандық сотқа жiберiледi.

				Әкiмшiлiк құқықбұзушылық туралы iстердi өндiрудi қамтамасыз ету жөнiндегi шараларды қолданудың негiзгi мақсаттары:

				•	әкімшілік құқықбұзушылықтың жолын кесу;

				•	құқық бұзушының жекебасын анықтау;

				•	әкімшілік құқықбұзушылық туралы хаттаманы жасау, егер оны қылмыс ашылған жерде жасау мүмкін болмаса;

						Бүгінгі сабақта: 

						әкiмшiлiк құқықбұзушылық туралы іс жүргiзудi қамтамасыз ету шараларының ерекшеліктерін қарастырамыз.

					•	күштеп әкелу

					•	жеткізу

					•	жеке тексеру

					•	әкімшілік ұстау 

					•	қарау

				•	әкiмшiлiк құқықбұзушылық туралы iстi уақытылы және тиiстi түрде қарауды қамтамасыз ету;

				•	іс бойынша қабылданған шешімді уақытылы және дұрыс орын-дауды қамтамасыз ету.

				Әкiмшiлiк құқықбұзушылықтың жолын кесу, күдіктінің жеке-басын анықтау, әкiмшiлiк құқықбұзушылық туралы хаттама жасау, әкiмшiлiк құқықбұзушылық жасалған жерде оны өндiру мүмкiн болмаған кезде, істің уақытылы және дұрыс қаралуын және іс бо-йынша қабылданған қаулының орындалуын қамтамасыз ету, адам-дардың өмірі мен денсаулығына тікелей қауіп-қатердің алдын алу мақсатында, апат немесе техногендік апаттар қаупі уәкілетті қызмет-кер өз құзыреті шегінде құқылы жекетұлғаның әкiмшiлiк құқықбұзу-шылық туралы iс жүргiзудi қамтамасыз етудің мынадай шараларын қолдануға құқылы:

				•	әкiмшiлiк құқықбұзушылық туралы хаттама жасау орнына жеткiзу;

				•	жекетұлғаны әкімшілік ұстау;

				•	күштеп әкелу;

				•	Жекебасты жете тексеруді және жекетұлғаның өзімен бірге алып жүрген заттарын жете тексеру;

				•	көлік құралдарын, шағын кемелерді тексеру;

				•	құжаттар мен заттарды алып қою;

				•	көлік құралын немесе кішігірім кемені басқарудан босату және оны алкогольдік, есірткі, уытты масаңдық күйде куәландыру;

				•	көлік құралын немесе шағын кемені ұстау, жеткізу және тыйым салу;

				•	қарау, тексеру;

				•	жеке адамның алкогольдік, есірткі немесе уытты мас күйінде медициналық куәландыру;

				•	қызмет немесе оның жекелеген түрлерін тоқтата тұру немесе ты-йым салу.

				Жеткізу жекетұлғаны, көлік құралдарын әкімшілік құқықбұзушылық туралы хаттаманы және басқа да іс жүргізу құжаттарын жасау үшін полиция мемлекеттік органдарға мәжбүрлеп апарудан көрінеді.

				Жеткізудің себебі – әкімшілік құқықбұзушылық жасау фактісі тура-лы объективті деректердің болуы және ол қолданылатын адам жасаған ұйғарымның болуы. Қосымша себептердің бірі құқық бұзушыны әкімшілік құқықбұзушылық жасауды тоқтату туралы мемлекеттік орган өкілдерінің заң талаптарына немесе бұйрықтарына бағынудан бас тарту болып табылады. Басқа жағдайларда, көрсетілген шараларды қолдануға рұқсат етілмейді.

				Әкiмшiлiк ұстап алу дегеніміз – адамның жекебас бостандығын қысқа мерзімге шектеу. Әкімшілік құқықбұзушылық туралы хаттама-

				ны жасау, құжаттарды тексеру, сәйкестендіру және т.б. үшін осы қауіпсіздік шараларын қолдану рұқсат етілмейді. Әкiмшiлiк ұстау мерзiмi үш сағаттан аспауға тиiс.

				Күштеп әкелу судьяның, әкімшілік құқықбұзушылық істі қозғайтын органның (лауазымды тұлғаның) анықтауы негізінде ішкі істер органдары, сыбайлас жемқорлыққа қарсы қызмет, экономикалық тергеу қызметі жүзеге асырады. Күштеп әкелінген адамға ұйғарымның көшірмесі беріледі. 

				Жеке тексеру. Жеке заттарды тексеру, көлік құралын және кемені тексеру, кішігірім кеме әкімшілік құқықбұзушылық туралы істер болған кезде ғана әкімшілік құқықбұзушылық жасау құралдарын немесе объектілерін анық-тау үшін жүзеге асырылады. Жеке тексеру бір жынысты тұлғамен жүргізіледі және сол жыныстағы куәгерлердің қатысуымен жүзеге асырылады.

				Ерекше жағдайларда жеке адамның басқа адамдардың өмірі мен денсаулығына зиян келтіретін қару-жарақ немесе басқа заттар бар екеніне негіз бар болса, тергеуді жүргізу заттардың куәгерсіз ізделініп, прокурорға жиырма төрт сағат ішінде ескертпе жасайды. 

				Жеке тексеріп қарау және жеке адамның заттарын тексеріп қарау кезінде куәгерлердің (алыс жерде тұруы, түнгі уақытта, төтенше немесе соғыс жағдайында) қатысуға нақты мүмкіндігі болмаған жағдайда, куәгерлердің қатысуынсыз, оның барысы мен нәтижелерін тіркейтін техникалық құралдардың көмегімен жүргізілуі мүмкін.

				Әкімшілік іс жүргізу қауіпсіздігі бойынша шаралар қылмыскерді анықтау, дәлелдемелер алу және қылмыстық іс бойынша іс жүргізуді объективті қарау үшін, сондай-ақ оның орындалуын қамтамасыз ету үшін, басқа да жағдайлар жасау үшін пайдаланылады.

					1.	Әкімшілік құқықбұзушылық туралы iс жүргiзудi қамтамасыз ету жөнiндегi шара-ларды не үшін қолдану керек?

					2.	Әкімшілік ұстау кезінде қандай мәселелер туындауы мүмкін?

					3.	Қандай жағдайда куәгерлердің қатысуымен тексеру жүргізеді? Қандай жағдайда олардың қатысуынсыз жүргізіледі?

					1-деңгейлі тапсырма. Жеке жұмыс. 

					«Венн» диаграммасын қолданып, тексеру мен жеткізу шараларының айырма-шылығы мен ұқсастығын көрсетіңдер. 

					•	Әкімшілік ұстау – әкімшілік құқықбұзу-шылықтың жолын кесу, адамның жекебас бостандығын қысқа мерзімге шектеу.

					•	Жеткізу – адамды полицияға, сотқа және басқа да мемлекеттік органдарға мәжбүрлеп жіберу.

					•	Жеке тексеру – құқық-бұзушылықтарды анықтау және олардың алдын алу, әкімшілік құқықбұзушылық жасау құралы не нысанасы болған құжаттарды, заттарды табу және алып қою мақсатында адамның денесін және оның киімін мәжбүр-леп тексеру.

					2-деңгейлі тапсырма. 

					Әкімшілік ұстау кезінде қандай мәселелер туындауы мүмкін? Өз ойларыңды біл-діріп, талқылаңдар.

					3-деңгейлі тапсырма. 

					1. Аудандық полиция инспекторы К. азамат М. үйдің кіреберісінде шылым шегу фактісін анықтап, хаттаманы жасау үшін оны полиция бекетіне жеткізді. Жергілікті полиция инс-пекторы жоғарыда аталған құқық бұзушыны полиция учаскесіне жеткізуге құқылы ма?

					2. Патрульдік қызмет қызметкерлері түнгі уақытта Е. азаматына жеке тексеруді жүргізді, куәгерлерді қамтамасыз етпеді, бірақ жеке іздестіру процесі олардың бейнетіркегішінде жазылды. Полицияның әрекеті заңды ма?

				§ 91. Әкімшілік істерді сотта қарау ерекшеліктері

				Қазақстан Республикасында соттардың әр-түрлі түрлері жұмыс істейді. Олардың ара-сында әкімшілік соттар ерекше орын алады. Олар әкімшілік құқықбұзушылық түрлерін, сондай-ақ олар азаматтар мен мемлекет өкіл-дері арасындағы дауларды қарайды. 

				Әкімшілік құқықбұзушылық туралы істерді қараудың тәртібі азамат-тық және қылмыстық істерді қарау тәртібінен ерекшеленеді. Олардың әрқайсысының өзінің процессуалдық ерекшеліктері бар. Әкiмшiлiк құқықбұзушылық туралы iстер мамандандырылған әкiмшiлiк соттар-мен қаралады. Әрбір қаланың осындай арнайы соттары бар, ал аудан-дарда әкімшілік құқықбұзушылық туралы істерде жалпы юрисдикция соттары қарастырады.

					2018 жылдан бастап Қазақстанда кейбір мамандандырылған әкімшілік соттарда «түнгі соттар» пилоттық режімде жұмыс істей бастады. «Түнгі соттардың» негізгі мін-

							2019 жылы әкімшілік сотта жеке кәсіпкерге қатысты іс қозғалды. Жеке кәсіпкер заң-бұзушылық жолымен жер телімін иеленіп, заңсыз қосымша құрылыс жүргізгені анықталды. Сот отырысында жеке кәсіпкер өз кінәсын мойындады. Уақыт өте келе заңсыз құрылыс кешені бұзылуға берілді. 

						Бүгінгі сабақта: 

						әкімшілік істерді сотта қараудың іс жүргізу тәртібін, іс қозғауды қарастырамыз.

					•	сот отырысы

					•	қарсылық білдіру

					•	қолдаухат

				деті – сот қорғауындағы құқықтарды ыңғайлы іске асыру және әкімшілік құқық-бұзушылықтар туралы іс жүргізу процедураларын жеңілдету. Сот талқылауына қатысушылар қысқа уақыт ішінде тараптардың жауапкершілігі мен зиянды өтеу мәселелерін шеше алады. Бұдан басқа, олардың жұмыс кестесін бұзбай кешкі уақытта сот дауын шешуге мүмкіндік беруі (сағат 18.30-ден 22.00-ге дейін). «Түнгі соттарда» істерді қараудың негіздері:

					–	қылмыстың мән-жайларына наразылық білдірмеу;

					– келтірілген залалмен келісу;

					– 	қылмыс жасағаны үшін өз кінәсын мойындау.

				Әкiмшiлiк құқықбұзушылық туралы iстi қарауға дайындық бары-сында судья мынадай мәселелердi түсiндiредi:

				•	осы істің қарауы оның құзыретіне жатады ма;

				•	істің мүмкіндігін жоққа шығаратын жағдайлар бар ма;

				•	әкiмшiлiк құқықбұзушылық туралы хаттама дұрыс ресiмделдi ме, басқа да материалдар әзiрлендi ме;

				•	iстiң iс жүргiзуiне кедергi келтiретiн мән-жайлар бар ма, сондай-ақ адамды әкiмшiлiк жауапқа тартуға мүмкiндiк бермейтiн мән-жайлар;

				•	өтініштер бар ма;

				•	iстiң орны мен уақыты туралы хабардар етiлдi ме?

				Қазақстанның сот жүйесінде сотқа шақырылатын тұлғаларды SMS-хабарламаларымен ескерту сәтті жұмыс істейді. Бұдан басқа, 2018 жылдан бастап құқық қорғау органдарының қызметіне SMS шақырылымдардың жұмысы енгізілді.

				Әкiмшiлiк құқықбұзушылық туралы iстер олардың жасалған жері бойынша қаралады. Мысалы, кәмелетке толмағандардың, олардың ата-аналарының немесе оларды ауыстыратын адамдардың әкiмшiлiк құқықбұзушылық туралы iстерi өзіне қатысты әкiмшiлiк құқықбұзушылық туралы iс жүргiзiлетiн адамның тұрғылықты жерi бойынша қаралады.

				Егер судья жауапқа тартылған адамның не-месе жәбiрленушiнiң туысы болса, сондай-ақ iстi шешуге тiкелей немесе жанама мүдделi болса, судья істен бас тартуы керек. Судьяның өзi бас тартпаған жағдайда, жоғары тұрған сот одан бас тартуға құқылы.

				Әкiмшiлiк құқықбұзушылықты қарау ке-зiнде сот талқылауында хаттама жүргiзiледi. Егер әкiмшiлiк құқықбұзушылық туралы iс жүргiзiлiп жатқан адам әкiмшiлiк құқық-бұзушылық туралы iстi қарау кезiнде өзiнiң кiнәсiн толық мойындаса, дәлелдемелердi қарау 

					•	Қарсылық білдіру – сот ісін жүргізуге қаты-сушының қарсылық білдіруі.

					•	Сот – сот төрелігін жү-зеге асыратын мемле-кеттік билік органы.

					•	Өтінішхат – сот ісін жүргізуде қатысушы-ның сол немесе бас-қаша мәселе туралы жабаша немесе ауыз-ша өтініші.

					•	Юрисдикция – мемле-кеттік органдардың құқықтық даулар мен құқықбұзушылық түр-лері туралы істі шешу, тұлғалардың іс-әрекет-терін бағалау құқығы.

				қажеттiгi туралы мәлiмдеме бермейдi, хаттаманы жүргiзудің қажет-тiгi жоқ.

				Сот отырысының өту барысын жазу аудио және бейнежазбалар арқылы жүзеге асырылады. Сот отырысын дыбыс-бейнежазу арқылы жазуды сот отырысының хатшысы жүзеге асырады.

				Аудио және бейнетаспа жазу арқылы сот отырысын жүргізу, оның жоқтығы немесе оны техникалық себептер бойынша пайдалану мүмкін еместігі жағдайында жүзеге асырылмайды. Аудио бейнеқұралдарын пай-далану мүмкін еместігі сот тыңдауын жалғастыруға кедергі келтірмейді.

				Әкiмшiлiк құқықбұзушылық туралы iстi, шағымды, наразылықты қарағаннан кейiн сот мынадай шешiмдердiң бiрiн қабылдайды:

				1) әкімшілік жаза қолдану; 

				2) істі қарауды тоқтату; 

				3) шешімнің қабылданбауы, өзгеріссіз қалдырылуы және шағымды қанағаттандырусыз наразылық білдіруі мүмкін; 

				4) қаулыны өзгертуге;

				5) шешімнің күшін жою, істің тәртібі мен тоқтатылуы; 

				6) шешімнің күшін жою, нұсқау беру және іс бойынша жаңа шешім қабылдау.

				Әкiмшiлiк құқықбұзушылық туралы iстердi сотқа келiп түскен күн-нен бастап он бес күн iшiнде қарайды. Әкімшілік құқықбұзушылық туралы iс жүргiзуге қатысушылардың өтiнiштерiн алған немесе қажет болған жағдайда iстiң мән-жайларын одан әрi түсiндiру туралы өтiнiш жасалған жағдайда, қарау мерзiмi дәлелдi анықтамамен ұзартылуы мүмкiн, бiрақ ол бiр айдан аспауға тиiс. 

				Әкімшілік, қылмыстық және азаматтық сот судьяларының шешімде-рін Қазақстан Республикасы Жоғарғы сотының веб-сайтында орналас-тырылған, «Сот кабинеті» сайтынан қарауға болады (33-сурет).

				Осылайша мамандандырылған әкімшілік соттар мен жалпы юрисдик-ция соттары әкімшілік құқықбұзушылық туралы істермен айналысады. 

			

		

		
			
				
					33-сурет. «Сот кабинеті» мобильдік қосымшасы 

				Қазақстанның сот жүйесінде «түнгі соттар» және «сотқа дейінгі тергеп-тексерудің бірыңғай тізілімі» жүйесі секілді ақпараттық технологиялар мен пилоттық жобалар белсенді түрде жүзеге асырылуда. 

					1. Әкімшілік істерді сотта қарау ерекшеліктерін ашыңдар.

					2. Әкімшілік құқықбұзушылықты жалпы юрисдикция соттары қарастыра ма?

					1-деңгейлі тапсырма. Жеке жұмыс. 

					«Шетелдердегі әкімшілік соттар» тақырыбына баяндама дайындаңдар.

					2-деңгейлі тапсырма. 

					Жақын уақытта Қазақстанның сот жүйесінде қандай реформалар қарастырыл-ғанын анықтаңдар. Соңғы 5 жылда Қазақстанда қаралған әкімшілік құқықбұзушылық-тардың жоғары деңгейдегі істері жайлы талқылаңдар.

					3-деңгейлі тапсырма. 

					1. Әкімшілік құқықбұзушылық туралы сотқа дайындалудан бұрын судья Е. жәбірленушінің туысы екенін білді. Содан кейін істен бас тартты. Судья Е.-нің әрекеті заңды ма?

					2. Жол-көлік оқиғасының фактісі А. қаласының Ж. ауданында болды. Бұл факті бойынша істі алғаннан кейін А. ауданының судьясы Б. ауданының сотына жіберді. А. ауданының судьясы әкімшілік құқықбұзушылық туралы істі Б. ауданының сотына жіберуге құқылы ма?

				18-тарау. Қазақстан Республикасы халықаралық құқық субъектісі ретінде

				§ 92. Қазақстан Республикасының халықаралық құқықтары мен міндеттері. Қазақстан Республикасы халықаралық құқық субъектісі ретінде және оның жетістіктері

				Қазақстан Республикасының халықаралық құқықтары мен міндеттері. Дамыған мемле-кеттің негізгі ерекшеліктерінің бірі оның халықаралық құқықтың толыққанды субъек-тісі ретінде танылуы болып табылады. Біз Қазақстанды халықаралық қатынастарда және халықаралық құқықтың толық субъектісінде «беделді дамыған мемлекет» деп сеніммен айта аламыз. Қазақстан әлемнің 139 мемлекеті-мен дипломатиялық қарым-қатынас орнатты, бұл ретте 70-тен астам шетелдік өкілдіктерін (елшіліктерін) ашты. Қазақстанда дипломаттар 100-ден астам шетелдіктерді, өңірлік және халықаралық ұйымдардың өкілдерін аккредитациялады. Қазақстан Республикасы – БҰҰ-ның және ТМД (Тәуелсіз Мемлекеттер Достастығы), ЕҚЫҰ (Еуропа қауіпсіздік және ынтымақтастық ұйымы), ИЫҰ (Ислам ынтымақтастық ұйымы), ҰҚШҰ (Ұжымдық қауіпсіздік туралы шарт ұйымы), ШЫҰ (Шанхай ынтымақтастық ұйымы) сияқты ірі халықаралық және үкіметаралық ұйымдардың толыққанды мүшесі (35-сызба).

				Барлық сыртқы саясат, сондай-ақ халықаралық ұйымдарға мүше болу Қазақстан Республикасының Тұңғыш Президенті – Елбасы Н.Ә.Назарбаев жариялаған қағидат негізінде құрылды. Қазақстан Республикасының Тұңғыш Президенті – Елбасы Н.Ә.Назарбаев: «Жаһандық әріптестік пен сенім қағидасын ұстану керек, сондай-ақ басқа мемлекеттермен өзара қарым-қатынастарға араласпау және халықаралық міндеттемелерді адал орындау арқылы қарым-қатынас жасау керек», – деп санайды.

				
					
						Бүгінгі сабақта: 

						халықаралық қатынастар субъектісі ретіндегі Қазақстан Республикасының халықаралық құқықтарын және міндеттерін қарастырамыз.

					

				

			

		

		
			
				V бөлім. Халықаралық құқық

						Тірек сөздер

					

				

			

			
				
					•	Халықаралық қатынастар

					•	Халықаралық құқықтар мен міндеттер

					•	Еуропадағы қауіпсіздік және ынтымақтастық ұйымы

				Осы мақсаттарға қол жеткізу үшін Қазақстанның әлемдік қауым-дастықтағы ұстанымын толық және ажырамас бөлігі ретінде нығайтуға үлкен назар аударылады. Қазақстан Республикасы 1992 жылғы 2 наурызда БҰҰ Бас Ассамблеясының 46-сессиясында қабылданды. Сол уақыттан бері Қазақстан БҰҰ-ның Нью-Йорктегі штаб-пәтерінде тұрақты өкілдігі бар. 2002 жылы Алматыда БҰҰ кеңсесі ашылды. 1993 жылдан бері республикамыз БҰҰ Даму бағдарламасына (БҰҰ ДБ) қатысып, ұлттық кадрларды даярлауға белсенді түрде қатысып келеді. 1997 жылдың қаңтарынан бастап Қазақстан халықты сауықтыру, Се-мей өңірін экология және экономикалық дамыту, сондай-ақ «Жібек жолы» жобасын жүзеге асыру барысында үлкен тәжірибелік көмек көрсеткен Біріккен Ұлттар Ұйымының Халық қоныстану қоры бағдарламаларына қатысады. 1992 жылы мамыр айында Қазақстан БҰҰ-ның Білім, ғылым және мәдениет ұйымына (ЮНЕСКО), 1992 жыл-дан бастап БҰҰ Балалар қоры (ЮНИСЕФ), 1993 жылдан бастап ХЕҰ (Халықаралық еңбек ұйымы), 1994 жылдан бастап – АЭЖХА (Атом энергиясы жөніндегі халықаралық агенттік), 1997 жылдан бас-тап Босқындар ісі жөніндегі жоғарғы комиссарының басқармасына (БҰҰ БЖКБ) мүше болды. 1991 жылғы 16 желтоқсанда мемле-кетіміздің тәуелсіздігін алған сәттен бастап, біздің республикамыз БҰҰ-ның көптеген ұйымдарына мүше болды, бұл оның халықаралық құқықтың толық субъектісі ретінде танылуын білдіреді.

				Халықаралық ұйымға кіру кезінде құқықтар мен міндеттемелер туындайды. Әдетте, ұйым мүшелерінің құқықтары мен міндеттері мемлекеттермен бекітілген халықаралық шарттар мен жарлықтарда 

			

		

		
			
				35-сызба

			

		

		
			
				Қазақстан Республикасы және халықаралық ұйымдар

					БҰҰ 

					(Біріккен Ұлттар Ұйымы)

				

			

			
				
					ШЫҰ (Шанхай ынтымақтастық ұйымы)

				

			

			
				
					ХЕҰ (Халықаралық еңбек ұйымы)

				

			

			
				
					ЮНЕСКО

					(Біріккен Ұлттар Ұйымының Білім, ғылым және мәдениет жөніндегі ұйымы)

				жазылған. Қазақстан Республикасы БҰҰ-ға қосылып, тиісті келісімдерді ратификациялағаннан кейін, БҰҰ Жарғысында бекітілген мақсаттар, міндеттер мен қағидаттарды орындауға міндеттенеді. 

				ХЕҰ-ға мүше бола отырып, мемлекет жұмысшылардың кемсітушілігін болдырмауға, ерлер мен әйелдерге еңбекақы төлеудің тең жағдайларын орнатуға, балалар еңбегін болдырмауға және жастарды еңбекке ынта-ландыруға міндеттеме алды.

				Қоршаған ортаны қорғауға бағытталған бірқатар халықаралық келісімдерге қол қойғаннан кейін, Қазақстан белгілі бір ластаушы зат-тарды шығаруды азайту немесе болдырмау үшін өндірісті, экспортты және импортты жою бойынша міндеттемелер алды. Бұл міндеттемелер 2001 жылғы «Тұрақты органикалық ластағыштар туралы» Стокгольм конвенциясы, 1989 жылғы «Қауіпті қалдықтарды трансшегаралық та-сымалдауды бақылау және оларды жою туралы» Базель конвенциясы, 1997 жылғы «Климаттың өзгеруі туралы» Біріккен Ұлттар Ұйымының Негіздемелік конвенциясы бойынша Киото хаттамасымен қамтамасыз етілген.

				Қазақстан бастаған негізгі халықаралық бастамалар. БҰҰ шеңберін-де Қазақстан іске асырылып жатқан немесе жүзеге асырылатын келесі бастамаларды іске қосты:

				– Азиядағы өзара іс-қимыл және сенім шаралары жөніндегі кеңесті (АӨСШК) шақыру идеясын алғаш Қазақстан Республикасының Тұңғыш Президенті – Елбасы Н.Ә.Назарбаев 1992 жылы қазан айында БҰҰ Бас Ассамблеясының 47-сессиясында ұсынды (34-сурет). АӨСШК-нің бірінші саммиті 2002 жылы өтті; 

				– 2016 жылы БҰҰ-ның Орта Азия экономикасы үшін Арнайы Бағдарламасын құру;

			

		

		
			
				34-сурет. Қазақстан Республикасының Тұңғыш Президенті – Елбасы Н.Ә. Назарбаевтың БҰҰ Бас Ассамблеясында сөз сөйлеуі

				– Арал және Семей экологиялық зілзала аймақтарын қалпына келтіру;

				– БҰҰ Аймақтық комиссияларының (ЭСКАТО және ЕЭК) екі конференциясы мен «Рио + 20» тұрақты даму жөніндегі БҰҰ кон-ференциясында қолдау тапқан «Жасыл көпір» әріптестік бағдарламасы;

				– Жаһандық энергоэкологиялық стратегияны әзірлеу, оның негізгі құрамбөліктері БҰҰ-ның «Рио+20» орнықты даму жөніндегі конферен-циясының қорытынды құжатында көрініс тапты;

				– 29 тамызды Ядролық сынақтарға қарсы халықаралық күн ретінде жариялау;

				– 2010 және 2013–2022 жылдарға арнал-ған хабарландыру Халықаралық жылды және Мәдениеттерді жақындастырудың халықара-лық онжылдығын жасау;

				– Қазақстан Республикасының Тұңғыш Президенті – Елбасы Н.Ә.Назарбаевтың терро-ризмге қарсы күрес және зорлық-зомбылыққа қарсы іс-қимыл жөніндегі бастамаларын іске асыру мақсатында Біріккен Ұлттар Ұйымының және мүше-мемле-кеттердің терроризмге қарсы бөлімдері Ұйым бастамасының негізгі қағидаларын Ұйымның іс-шараларына енгізу және оларды БҰҰ құжат-тарында көрсету үшін жұмыс жасайды;

				– Мемлекет басшысының «Бейбітшілік» манифесі. XXI ғасыр «БҰҰ басшылығына жіберілді және Қауіпсіздік Кеңесінің құжаты ретінде Бас Ассамблеяның және S / 2016/317 құжат ретінде А / 70/818 тіркеу нөмірлерімен БҰҰ-ға мүше барлық мемлекеттерге алты ресми тілдерде таратылды. БҰҰ Бас хатшысының орынбасары – БҰҰДБ әкімшісі Х.Кларк «Әлем. ХХІ ғасыр» идеялары мен рухына: «Қазақстан Рес-публикасының Тұңғыш Президенті – Елбасы Н.Ә.Назарбаевтың ашық-тығы және оның адамзаттың ең маңызды міндеттерінің біріне қол жеткізу жолындағы бірегей көзқарас – адамдардың өмірі мен қадір-қасиетін қорғау», – деп жоғары бағалады.

				2011 жылғы наурызда Қазақстан мен БҰҰ тарихында тұңғыш рет Қазақстан Республикасының Сыртқы істер министрі Қасым-Жомарт Тоқаев Біріккен Ұлттар Ұйымы Бас Хатшысының орынбасары, БҰҰ-ның Женевадағы бөлімінің директоры болып тағайындалды. 2013 жыл-дың 16 қазанына дейін БҰҰ Бас хатшысы Пан Ги Мунның мойындаға-нындай, осы лауазымда жұмыс істеген Қасым-Жомарт Тоқаев БҰҰ-ның 

					•	АӨСШК – Азиядағы өзара іс-қимыл және сенім шаралары жөнін-дегі кеңес (АӨСШК) Азиядағы тұрақтылық пен қауіпсіздікті қам-тамасыз ету үшін Азия мемлекеттерінің қа-рым-қатынасын нығай-ту міндеті бар Азия құрлығының мемлекет-терін біріктіретін халықаралық форум.

					•	ЮНФПА – Біріккен Ұлттар Ұйымының Халықты Қоры. Да-мушы елдерге және өтпелі экономикасы бар елдерге өздерінің демографиялық мәсе-лелерін шешуге көмек-теседі. 

				Женева кеңсесінің соғыстан кейінгі кезеңдегі ең табысты басшысы болып табылады. Қасым-Жомарт Тоқаев 2019 жылдың 9 маусымында Қазақстан Республикасының Президенті болып сайланды. 

				Қазақстан бастамасымен Халықаралық көрмелер бюросының (ХКБ) қамқорлығымен ЭКСПО-2017 халықаралық «Болашақ энергиясы» мамандандырылған көрмесі өткізілді. Көрме Нұр-Сұлтан қаласында 2017 жылғы 10 маусым мен 10 қыркүйек аралығында өтті. ЭКСПО-2017 көрмесіне 115 мемлекет пен 22 халықаралық ұйым қатысты. Көрмеге 4 миллионға жуық адам келді, олардың жарты миллионы басқа елдерден келді. Көрменің басты нысаны – әлемдегі ең ірі сфералық ғимарат – «Нұр әлемі». Бұл оқиға Қазақстан Республикасына жоғары деңгейде сенім артуға болатынын көрсетеді (35-сурет).

				Осылайша Қазақстанның халықаралық ұйымдарға белсенді мүше-лігі біздің мемлекетіміздің саясатына деген сенімнің жоғары деңгейін көрсетеді. Қазақстан Республикасы, халықаралық жанжалдарды рет-теуге үлкен ықпал ететін халықаралық құқықтың толық мәнді субъек-тісі болып табылады.

					1.	Халықаралық міндеттемелер деген не?

					2.	Неге халықаралық міндеттемелерді орындау өте маңызды?

					3.	Қазақстан Республикасының негізгі халықаралық бастамаларын атаңдар.

					1-деңгейлі тапсырма. 

					Арал және Семей экологиялық зілзала аймақтарын қалпына келтірудің негізгі бағыттарын қамтитын баяндама дайындаңдар. Осы жұмыс аясында қандай халықаралық шарттар қабылданды?

					35-сурет. «ЭКСПО-2017» халықаралық көрмесі

				§ 93. Шетелдегі Қазақстан Республикасы азаматтарының білім алу, еңбек қатынастарын жүзеге асыру кезіндегі құқықтарын халықаралық актілер негізінде қорғау 

				Адам құқықтарын қорғау саласындағы шет мемлекеттерде Қазақстан Республика-сы азаматының құқықтарын жүзеге асыру. Әрбір мемлекет өз азаматтары үшін бірдей жауапты, сондай-ақ олардың аумағында тұ-ратын шетел азаматтарына да жауапты. Не-гізгі адам құқықтарын сақтау мен жүзеге асырудың кепілі халықаралық құқық нормалары, сондай-ақ түрлі халықаралық ұйымдарға қатысушы елдердің халықаралық келісімдері мен міндеттемелері болып табылады. 

				1948 жылы 10 желтоқсанда Адам құқықтарының жалпыға бірдей декларациясының қабылдануымен БҰҰ-ға мүше елдер адам құқықтары туралы 30-баптың орындалуына өз үлестерін қосуға міндеттелді. Бұл акт тарихта тұңғыш рет адамның негізгі құқықтарын бір құжатқа жинады. Әртүрлі нысандарда осы құқықтардың көбі демократиялық елдердің конституциялық заңдарының бөлігі болып табылады. Осы-лайша Қазақстан Республикасының азаматтары «Адам мен азамат-тардың жалпыға бірдей Декларациясы» ратификациялаған мемлекет-терде толық қорғалады. Олардың барлық кепілді құқықтары бар және олар орналасқан мемлекеттің қорғауында. 

				Қазақстан Республикасы азаматтарының құқықтары мен бостан-дықтарын бұзған жағдайда олар өздері орналасқан мемлекеттің құқық қорғау органдарына қорғауға өтініш бере алады.

				Сондай-ақ Қазақстан Республикасы ратификациялаған халықаралық шарттарға сәйкес Қазақстан Республикасының азаматтары өздерінің құқықтары мен бостандықтарын қорғау үшін халықаралық соттарға жүгіне алады.

				Шетелдердегі еңбек қатынастары саласындағы Қазақстан Респуб-ликасы азаматының құқықтарын іске асыру. Қазақстанның шетел-дердегі азаматтардың еңбек саласындағы құқықтарын іске асыру Халықаралық еңбек ұйымына (ХЕҰ) қатысушы елдердің халықаралық шарттарымен және міндеттемелерімен реттеледі.

				Қазақстан Республикасының азаматтары өз құқықтарын кез келген мемлекеттің аумағында өздері орналасқан елдегі талаптар мен заңдарға сәйкес заңды негізде жүзеге асыра алады.

				
					
						Бүгінгі сабақта: 

						халықаралық келісімдерге негізделген шетелдердегі Қазақстан Республикасы азамат-тарының құқықтарын іске асыруды зерделейтін боламыз.

					•	халықаралық актілер

					•	заңның іске асырылуы

					•	ХЕҰ

					•	конвенция 

				ХЕҰ конвенцияларының кейбір ережелерін қарастырайық. Шет мемлекеттің аумағында еңбек саласындағы өз құқықтарын жүзеге асыратын Қазақстан Республикасының азаматтарына кепілдік беріледі.

				1. Құндылығы бірдей еңбек үшін ерлер мен әйелдерге бірдей сыйақы беру. ХЕҰ №100 конвенциясының 2-бабының 1-тармағына сәйкес, ХЕҰ-ның әрбір мүшесі қаражат есебінен пайыздық мөлшерлемелерді белгілеудің тиісті әдістері, ол көрсетілген әдістермен үйлесетін дәрежеде, барлық қызметкерлерге ерлер мен әйелдердің тең еңбек құнына тең сыйақы беру қағидаты қолданылады.

				2. Еңбек және жұмысқа қатысты кемсітпеу. 2-бапқа сәйкес, ХЕҰ №111 Конвенциясының күшіне енген ХЕҰ-ның әрбір мүшесі ұлттық жағдайлармен және практикамен үйлесімді көтермелеуге бағытталған саясатты айқындауға және жүзеге асыруға міндеттенеді. 

				3. Балалар еңбегіне жол бермеу. ХЕҰ №138 конвенциясының 3-бабы-ның 1-тармағында өзінің сипаты бойынша немесе ол жүзеге асырыла-тын мән-жайларға байланысты жасөспірімнің денсаулығына, қауіп-сіздігіне немесе имандылығына нұқсан келтіруі мүмкін жалдау бо-йынша жұмыстың немесе басқа жұмыстың кез келген түріне қабылдау үшін ең төменгі жас 18 жастан төмен болмауы тиіс екендігі бекітілген.

				Бүгінгі күні көптеген азаматтар жұмысқа орналасу үшін шетелге кетеді. Бұл азаматтардың барлығы мемлекет пен халықаралық құқық-тың қорғауында.

				Қазақстан Республикасы азаматтарының шетелде білім алу кезіндегі құқықтарын жүзеге асыру. Қазіргі кезде көптеген мемлекеттер өздері үшін құнды мамандар дайындауға, жастарына жоғары халықаралық деңгейдегі білім беруге ұмтылуда. Қазақстан Республикасы азамат-тары шетелде білім ала алады. Бұл үшін білім алатын елдің тілін еркін меңгеруі және болашақ мамандығын анықтап, университетті таңдауы және ЖОО-ның барлық қабылдау шарттарымен танысуы керек. Бұл – шетелдік ЖОО-на өз бетімен түсу жолы. Сонымен қатар Қазақстан Республикасы азаматтары халықаралық келісімшарттар негізінде ұлттық ЖОО-да оқып жүріп шетелде жоғары білім ала алады. Студенттер академиялық ұтқырлық бағдарламасы бойынша бір се-местрде әлемнің жетекші ЖОО-да білім ала алады. Сондай-ақ қос диплом алу жүйесі де бар. Бұл магистратурадағы оқуға қатысты. Болашақ магистрлер бір жыл шетелде білім алып, келесі жылы Қазақстан оқу орындарында жалғастырады.

				Қазақстан Республикасында 1993 жылдың 5 қарашасынан бастап «Болашақ» халықаралық 

					•	Нострификация – шет мемлекеттердің білім беру құжаттарын тану тәртібі, яғни осы мемлекеттің аумағында тиісті мемлекеттік ор-гандардың осы құжат-тардың қолданылуына келісімін береді.

				бағдарламасы жүзеге аса бастады. Бағдарлама мақсаты – ел экономика-сының басым секторлары үшін мамандар мен кадрлар даярлау. Бағдарлама бойынша академиялық білім алумен қатар (магистратура, докторантура) әлемнің жетекші компаниялары мен университеттерінде ғылыми-өндірістік тәжірибеден өту де көзделген. «Болашақ» бағдарла-масы арқылы магистратура мен докторантура бағдарламасы бойынша жоғары білімді Қазақстан Республикасы азаматтары ғана ала алатынын атап өтеміз. Сонымен қатар Қазақстан экономикасының өсуіне қажетті мамандықтарды мемлекет анықтайды.

				Осылайша Қазақстан Республикасының азаматтары халықаралық келісімшарт негізінде әлемнің озық оқу орындарында білім ала алады. Басқа мемлекет аумағында білім алуды растайтын құжат Қазақстан Республикасы Білім және ғылым министрлігінде нострификаттау рәсімінен өткеннен кейін ғана жарамды болады. Шетелде білім алу Қазақстан Республикасы азаматына үлкен мүмкіндіктер береді.

					1.	Халықаралық шарттар жасасу неліктен маңызды? Олар шетелдегі Қазақстан азаматтарының құқықтарын жүзеге асыруға қалай әсер етеді?

					2. Қазақстан Республикасы азаматтарының шетелде білім алу немесе жұмысқа ор-наласу кезіндегі іс-әрекеттерін талқылаңдар.

					3. Шетелде білім алу кезінде Қазақстан Республикасының азаматтарында қандай қиындықтар туындауы мүмкін?

					2-деңгейлі тапсырма. 

					Қосымша дереккөздерді және оқулық материалдарын пайдалана отырып, «Болашақ» халықаралық стипендиясын тағайындау тәртібін зерттеп, осы бағдарлама бойынша кестені толтырыңдар. 

				
					Шәкіртақыны кім ала алады?

				

				
					Шәкіртақыға қойылатын талаптар қандай?

				

				
					Азамат қай салада және қандай елдерде білім ала алады?

				

				
					Бұл біздің мемле-кетіміздің дамуына қалай әсер етеді?

					Өзіңді тексер!

				

			

		

		
			
				10-тарауды қорытындылауға арналған тест тапсырмалары

				10-тарау. Азаматтық құқықтағы келісімшарттар мен міндеттемелердің жекелеген түрлері

					1.	Шарттар болуы мүмкін:

				A) ақылы және ақысыз;	D) әмбебап және аймақтық;

				В) тек ақылы;	Е) ауызша және жазбаша.

				С) уақытша және тұрақты;

					2.	Сатып алу-сату шарты ... ... болады.

				A) консенсуалды, ақылы, екіжақты;	D) литералды, өзара, екіжақты;

				В) нақты, біржақты, ақылы;	Е) ауызша, жазбаша.

				С) консенсуалды, ақылы, біржақты;

					3.	Қарыз шартының сипаттары:

				A) консенсуалды, екіжақты; D) нақты, екіжақты;

				В) нақты, біржақты;	Е) консенсуалды, көпжақты.

				С) консенсуалды, біржақты;

					4.	Егер қарыз шартында, ең болмағанда, бір тарап заңды тұлға болып табылса, шарт жасалады:

				A) ауызша түрде;

				В) қарапайым жазбаша түрде;

				С) нотариаттық түрде;

				D) мемлекеттік тіркей отырып, жазбаша түрде;

				Е) ауызша да, жазбаша да түрде.

					5.	Қарыз шарты пайда болатын сәт:

				A) қарызды берген сәттен бастап;

				В) шарттың барлық елеулі талаптары бойынша келісімге қол жеткізілгеннен бастап;

				С) шартқа тиісті нысан берілген сәттен бастап; 

				D) тараптар өзара келіскен сәттен бастап;

				Е) шартқа қол қойылған сәттен бастап.

					6.	Мұра субъектісі болып табылмайды:

				A) нотариус;	С) мұрагер; Е) куә.

				В) мұра қалдырушы;	D) лайықсыз мұрагерлер; 

					7.	Мұраның құрамына кірмейді:

				A) мұра қалдырушының өміріне немесе денсаулығына келтірілген зиянды өтеу құқығы;

				В)	мұра қалдырушыға тиесілі үй;

				С) мұра қалдырушыға тиесілі ортақ бірлескен меншіктегі үлес; 

				D) мұра қалдырушының мұрагерлік массасы шегіндегі мүліктік борыш-тары;

				Е) мұра қалдырушыға тиесілі банк шоты.

					8.	Жалпы ереже бойынша мұраны қабылдау мерзімі:

				A) 6 ай; В) 1 жыл;	С) 3 жыл; D) 2 жыл; Е) 3 ай.

				11-тарауды қорытындылауға арналған тест тапсырмалары

				11-тарау. Тұтынушылар құқығының жүзеге асырылуы

					1.	Тауар мен қызметті тұтынатын тұлға:

				A) тұтынушы; В) өндіруші; С) жалдаушы; D) сатушы; Е) сатып алушы.

					2.	Қоршаған ортаға, мүлікке, сондай-ақ адамның денсаулығына зиян кел-тірмейтін тауар түрі:

				A) сапалы;	С) қауіпсіз;	Е) зиянсыз.

				В) сертификатталған;	D) қалыпсыз;

					3.	Сатып алу-сату шартты жүзеге асыратын субъект:

				A) сатушы; С) тұтынушы; Е) сатып алушы.

				В) өндіруші; D) жалдаушы; 

					4.	Тұтынушыларға арналған тауар өндіретін ұйым:

				A) сатушы; В) өндіруші; С) тұтынушы; D) өкіл; Е) жалдаушы.

					5.	Тауардың немесе қызметтің міндетті талаптарға сәйкес келмеуі:

				A) елеулі кемшілік; С) сапасыз тауар; Е) мерзімі өткен тауар.

				В) кемшілік; D) қауіпті тауар;

				12-тарауды қорытындылауға арналған тест тапсырмалары

				12-тарау. Авторлық құқық негіздері

					1.	Авторлық құқық дегеніміз:

				A) қылмыстық құқықтық қатынастарды реттейтін нормалар жүйесі;

				В) әкімшілік құқықтық қатынастарды реттейтін нормалар жүйесі;

				С) отбасылық құқықтық қатынастарды реттейтін нормалар жүйесі;

				D) жер құқықтық қатынастарды реттейтін нормалар жүйесі;

				Е) зияткерлік меншікті пайдалану тәртібін реттейтін нормалар жүйесі.

					2.	Зияткерлік меншік келесі салаларға бөлінеді:

				A) отбасы құқығы, еңбек құқығы.

				В) салық құқығы, қаржы құқығы;

				С) кедендік құқық, әкімшілік құқық;

				D) азаматтық құқық, кәсіпкерлік құқық;

				Е) авторлық құқық, патенттік құқық, коммерциялық құқық;

					3.	Авторлық құқықты қорғайтын субъект:

				A) автор немесе онымен қызмет көрсету шарты бойынша жұмыс істейтін ұйым;

				В) нотариус;

				С) автордың туыстары;

				D) прокурор;

				Е) адвокат.

					4.	Авторлық құқықты рәсімдеу қажеттігін анықтаңдар:

				A)	мұрагерлік жолмен қалдыру мақсатында;

				В)	авторлық құқыққа ақшалай қаражат алуы үшін;

				С)	авторға тиесілі шығармашылық еңбекті өзгенің пайдаланбауына, басқа тұлғалардың оның туындысына қол сұғылмауын қамтамасыз ету мақ-сатында;

				D)	мемлекеттік марапат алу үшін;

				Е)	өзінің жеке мүддесін қанағаттандыру үшін.

					5.	Авторлық құқықбұзушылық үшін жауапкершілік түрлері:

				A)	азаматтық құқықтық жауапкершілік, қылмыстық жауапкершілік;

				В)	тәртіптік, моральдық;

				С)	адамгершілік, діни;

				D)	материалдық, әлеуметтік;

				Е)	саяси, әкімшілік.

				13-тарауды қорытындылауға арналған тест тапсырмалары

				13-тарау. Отбасы құқығы институттары

					1.	Неке шарты анықтайды:

				A)	ерлі-зайыптылар арасындағы мүліктік емес қатынастарды;

				В)	некеде және ол бұзылған жағдайда ерлі-зайыптылардың мүліктік құқық-тары мен міндеттерін;

				С)	балаларға қатысты ерлі-зайыптылардың құқықтары мен міндеттерін;

				D)	ерлі-зайыптылардың құқық және әрекетқабілеттілігін;

				Е)	ерлі-зайыптылар мен олардың туыстары арасындағы жеке қарым-қатынасын.

					2.	Заңды түрде неке қиюға тыйым салынады:

					A) басқа некеде тіркеуде тұрған адамдар арасында;В) алыс туыстар арасында;С) көршілер арасында;D) достар арасында;Е) түрлі ұлт өкілдері арасында.

					3.	Патронат:

				A)	әрекет қабілетін шектеу институты; 

				В)	14 жасқа толмаған балалардың құқықтары мен мүдделерін қорғау ин-ституты; 

				С)	жетім балалар, сондай-ақ ата-анасының қамқорлығынсыз қалған бала-лар шарт бойынша отбасына беріледі;

				D)	бала асырап алу институты; 

				Е)	отбасының бір мүшелері оның басқа мүшелерінің пайдасына төлеуге міндетті белгілі бір ақшалай қаражат.

					4.	Алимент:

				A)	әрекет қабілетін шектеу институты; 

				В)	14 жасқа толмаған балалардың құқықтары мен мүдделерін қорғау инс-титуты; 

				С)	бала асырап алу институты;

				D)	қамқоршылық және қорғаншылық институты; 

				Е)	отбасының бір мүшелері оның басқа мүшелерінің пайдасына төлеуге міндетті белгілі бір ақшалай міндеттемелер.

					5.	Бала қонақтайтын отбасы:

				A)	баланы қабылдайтын отбасы; 

				В)	толық емес отбасы; 

				С)	балаларды патронаттық тәрбиелеуге беру; 

				D)	демалыс және мереке күндері жетім балаларды тәрбиелеуге уақытша қабылдаған отбасы;

				Е)	ерлі-зайыптылар арасындағы балаларды тәрбиелеуге қатысты шарт.

					6.	Баланы қабылдайтын отбасы: 

				A)	демалыс және мереке күндері жетім балаларды тәрбиелеуге уақытша қабылдаған отбасы;

				В)	толық емес отбасы түрі; 

				С)	балаларды патронаттық тәрбиелеуге беру; 

				D)	баланы асырап алатын отбасы; 

				Е)	мемлекеттік органмен шарт негізінде жетім балаларды, ата-анасының қамқорлығынсыз қалған балаларды тәрбиелеуге алатын отбасы.

				14-тарауды қорытындылауға арналған тест тапсырмалары

				14-тарау. Еңбек құқығының базалық нормалары

					1.	Еңбек қарым-қатынасы дегеніміз:

				A)	Қазақстан Республикасының еңбек заңнамасында, еңбек шартын-да, ұжымдық шартта және жұмыс берушінің актілерінде көзделген құқықтар мен міндеттерді жүзеге асыру барысында қызметкер мен жұмыс берушінің арасында туындайтын қатынастар;

				В)	құқықтары мен міндеттерін жүзеге асыру барысында туындайтын қызметкер мен қоғам арасындағы қатынастар;

				С)	Қазақстан Республикасының азаматтық заңнамасында көзделген құқықтар мен міндеттерді жүзеге асыру барысында қызметкер мен жұмыс берушінің арасында туындайтын қатынастар;

				D)	Қазақстан Республикасының еңбек заңнамасында, еңбек шартын-да, ұжымдық шартта және жұмыс берушінің актілерінде көзделген құқықтар мен міндеттерді жүзеге асыру кезінде туындайтын азамат пен мемлекет арасындағы қатынастар;

				Е)	құқықтары мен міндеттерін жүзеге асыру барысында туындайтын мем-лекет пен қоғам арасындағы қарым-қатынастар.

					2.	Қазақстан Республикасының Еңбек кодексіне сәйкес кәмелет жасқа тол-маған жасөспірімдерді жұмысқа алуға рұқсат етілетін жастар:

				A) 12–14; В) 14–18; С) 13–18; D) 14–16; Е) 10–12.

					3.	Қазақстан Республикасының Еңбек кодексіне сәйкес, 18 жасқа толмаған қызметкерлермен еңбек шартын жасауға рұқсат етіледі:

				A) алдын ала мектеп мұғалімімен жүргізілген келісімнен кейін;

				В) алдын ала жүргізілген психологиялық тексерістен кейін;

				С) алдын ала жүргізілген жергілікті әкімшілік келісімнен кейін;

				D) алдын ала жүргізілген медициналық тексерістен кейін;

				Е) алдын ала жұмыс берушімен келісілгеннен кейін.

					4.	Жеке еңбек даулары келісім комиссиясымен қарастырылады, ал реттел-меген мәселелер не келісу комиссиясы шешімінің орындалмауы бойынша мәселелерді қарайтын орган:

				A) өзін-өзі басқару органы; 

				В) ішкі істер органы; 

				С) жергілікті атқарушы органы;

				D) сот; 

				Е) атқарушы билік органы.

					5.	Ұжымдық еңбек дауларын шешу мүмкін болмаған жағдайда оларды шешу ретін анықтаңдар:

				A)	жұмыс берушімен (жұмыс берушілер бірлестігінде) – еңбек арбитра-жында – бітімгерлік комиссиясында – Қазақстан Республикасының сотында қаралады;

				В)	жұмыс берушімен (жұмыс берушілер бірлестігінде) – еңбек арбитра-жында – Қазақстан Республикасының сотында қаралады;

				С)	жұмыс берушімен (жұмыс берушілер бірлестігінде) – бітімгерлік ко-миссиясында – еңбек арбитражында – Қазақстан Республикасының сотында қаралады;

				D)	жұмыс берушімен (жұмыс берушілер бірлестігінде) – Қазақстан Рес-публикасының сотында – еңбек арбитражында – бітімгерлік комиссия-сында қаралады;

				Е)	жұмыс берушімен (жұмыс берушілер бірлестігінде) – бітімгерлік комис-сиясында – Қазақстан Республикасының сотында қаралады.

				15-тарауды қорытындылауға арналған тест тапсырмалары

				15-тарау. Қылмыстық іс жүргізу құқығының институттары

					1.	Арнайы ғылыми білімі бар, қылмыстық іске тәуелсіз тұлға:

					А) анықтаушы; С) маман; Е) білгір.

					В) тергеуші; D) сарапшы;

					2.	Татуласу және келісімшартқа отыру үшін тараптар шақыратын тәуелсіз жекетұлға:

					А) судья; В) полиция;	С) сарапшы;	D) прокурор;	Е) медиатор.

					3.	Қылмыс жасады деген күдікпен тұлғаны берілген уақыттан артық ұстауға болмайды:

					A) 24 сағат; В) 36 сағат;	С) 48 сағат;	D) 6 сағат;	Е) 12 сағат.

					4.	Бұлтартпау шараларын таңдағанда есепке алмайтын белгі:

					A) денсаулық жағдайын;	D) мүліктік жағдайын;

					В) немен айналысатынын;	Е) ұлтын. 

					С) жасалған қылмыстың ауырлығын;

					5.	Қылмыстық құқықбұзушылық туралы ақпарат түскен кезде қылмысты қудалау органдарының лауазымды тұлғалары оны бірден қабылдап, қайда тіркейтін құжат:

			

		

	
		
			
				186

			

		

		
			
				
					186

				

			

			
				
					187

				

			

		

		
			
				[image: ]
			

			
				[image: ]
			

		

		
			
					А) ақпараттарды тіркеу кітабы;	D) қылмыстар туралы кітап;

					В) блокнот;	Е) тергеушінің жазбасы.

					С) хаттама;

					6.	Анықтау түріндегі сотқа дейінгі тергеу мерзімі:

					А) 1 ай; В) 2 ай; С) 3 ай; D) жарты жыл; Е) 7 ай.

					7. Алдын ала тергеу түріндегі сотқа дейінгі тергеу мерзімі:

					A) 1 ай;	С) жарты жыл;	Е) жарты ай.

					В) 2 ай; D) 3 ай;

					8. Қазақстанда алқабилер сотының үлгісі:

					А) континенталдық;	С) германдық;	Е) азиялық.

					В) ағылшын-саксондық;	D) африкалық;

					9.	Тінту жүргізуге санкция береді:

					A) адвокат; С) тергеуші;	Е) тергеу судьясы.

					В) прокурор;	D) маман;

				16-тарауды қорытындылауға арналған тест тапсырмалары

				16-тарау. Азаматтық іс жүргізу құқығының институттары

					1.	Соттарға бағынысты істерді белгілі бір соттың қарауына бөлу тәртібі.

				A)	ведомстволық бағыныстылық;	D) нақтылық;

				В)	соттылық;	Е) заңдылық.

				С)	дәлелдеу;

				 2.	Азаматтық, тұрғын үй, отбасылық, еңбек және басқа да даулар қаралатын сот ісін жүргізу түрі: 

				A)	талап қою ісін жүргізу;	D) бұйрық арқылы іс жүргізу;

				В)	ерекше іс жүргізу;	Е) ерекше талап қою іс жүргізу.

				С)	оңайлатылған іс жүргізу;

					3.	Белгілі бір іс жүргізу тәртібімен қаралуға жататын бір адамның (талап-кердің) басқа адамға (жауапкерге) даулы материалдық-құқықтық талабы: 

				A)	талап қою арызы, талап қою; D) шағым.

				В)	өтініш;	Е) бұйрық.

				С)	ұсыныс; 

					4.	Талап қоюдың элементтерін атаңдар:

				A)	тек қана талап қою нысаны;

				В)	тек қана талап қою негіздері;

				С)	талап қою нысаны және талап қою негіздері;

				D)	дәлелдемелер және дәлелдеу;

				Е)	сұрақ және жауап.

					5.	Атқарушылық құжаттарды мәжбүрлеп орындатуға бағытталған шараларды қабылдау жөніндегі қызметтерді жүзеге асыратын тұлға:

				A)	адвокат;	D) би;

				В)	сот орындаушысы;	Е) медиатор.

				С)	нотариус;

				17-тарауды қорытындылауға арналған тест тапсырмалары

				17-тарау. Әкімшілік іс жүргізу құқығының институттары

					1.	Жәбірленушінің құқығы жоқ:

				А)	істің барлық материалдарымен танысуға;

				В)	түсініктеме беруге;

				С)	қолдаухат беруге;

				D)	әкімшілік құқықбұзушылық туралы істі қарап жатқан лауазымды тұл-ғаның шақыруы бойынша барудан бас тартуға;

				Е)	өкілінің болуына.

					2.	Әкімшілік істі қарауға құқығы жоқ институтты атаңдар:

				А)	ішкі істер органдарының;	D) жемқорлыққа қарсы қызметтің;

				В)	экономикалық тергеу қызметінің;	Е) қоғамдық бірлестіктің.

				С)	прокуратура органдарының; 

					3.	Әкімшілік жауаптылыққа тартылмайды:

				A)	әскери қызметкер;	D) ақыл-есі кем тұлға;

				В)	жекетұлға;	Е) 18 жасқа толған азамат.

				С)	заңды тұлға;

					4.	Әкімшілік полицияға кірмейтін бөлім:

				А)	көші-қон полициясы;

				В)	азаматтық және қызметтік қару айналымы саласындағы бақылау бөлімі;

				С)	күзет қызметі;

				D)	жергілікті полиция қызметі;

				Е)	қылмыстық полиция бөлімі.

					5.	Әкімшілік ұстау мерзімі:

				А)	үш сағаттан артық емес;	D) бес сағаттан артық емес;

				В)	бір сағаттан артық емес;	Е) жарты сағаттан артық емес.

				С)	екі сағаттан артық емес;

				18-тарауды қорытындылауға арналған тест тапсырмалары

				18-тарау. Қазақстан Республикасы халықаралық құқық субъектісі

					1.	ЮНЕСКО-ның негізгі міндеті:

				A)	әлемдегі кедейшілік пен ауруларға қарсы тұру;

				В)	білім мен ғылымды дамыту; D) техногендік апаттан қорғау;

				С)	экономиканы дамыту; Е) атом энергетикасын дамыту.

					2.	Қазақстан Республикасының азаматы шет мемлекетте заң бұзып, Қазақстан Республикасының аумағына қайтқан жағдайда:

				A)	ол шет мемлекетке беріледі;

				В)	ол шет мемлекетке берілмейді;

				С)	ол шет мемлекет аумағында сотқа тартылады;

				D)	оған Қазақстан Республикасы аумағына кіруге тыйым салынады;

				Е)	ол Қазақстан Республикасы азаматтығынан айырылады.

					3.	«Болашақ» бағдарламасының мақсаты:

				A)	мемлекеттік орган қызметкерлерінің біліктілігін арттыру;

				В)	әскери мамандарды даярлау;

				С)	ел экономикасының басымдық берілген бөлігі үшін мамандар мен кадр-лар даярлау;

				D)	құқық қорғау органдары қызметкерлерін даярлау;

				Е)	ауыл жастарын оқыту мен даярлау.

					4.	Қазақстан Республикасы Біріккен Ұлттар Ұйымына мүше болды:

				A)	1991 жылы 16 желтоқсанда;	D) 1995 жылы 30 тамызда;

				В)	1990 жылы 25 қазанда;	Е) 1993 жылы 28 қаңтарда.

				С)	1992 жылы 2 наурызда;

				тест жауаптары

				10-тарау

				
					1. А

				

				
					2. А

				

				
					3. А

				

				
					4. D

				

				
					5. А

				

				
					6. D

				

				
					7. А

				

				
					8. А

				

				11-тарау

				
					1. А

				

				
					2. С

				

				
					3. А

				

				
					4. В

				

				
					5. А

				

				12-тарау

				
					1. Е

				

				
					2. Е

				

				
					3. А

				

				
					4. С

				

				
					5. А

				

				13-тарау

				
					1. В

				

				
					2. А

				

				
					3. С

				

				
					4. Е

				

				
					5. D

				

				
					6. Е

				

				14-тарау

				
					1. А

				

				
					2. В

				

				
					3. D

				

				
					4. D

				

				
					5. С

				

				15-тарау

				
					1. D

				

				
					2. Е

				

				
					3. С

				

				
					4. Е

				

				
					5. А

				

				
					6. А

				

				
					7. В

				

				
					8. А

				

				
					9. Е

				

				16-тарау

				
					1. В

				

				
					2. А

				

				
					3. А

				

				
					4. С

				

				
					5. В

				

				17-тарау

				
					1. D

				

				
					2. Е

				

				
					3. D

				

				
					4. Е

				

				
					5. А

				

				18-тарау

				
					1. В

				

				
					2. В

				

				
					3. С

				

				
					4. С

				ПАЙДАЛАНЫЛҒАН ӘДЕБИЕТТЕР

				Халықаралық актілер

					1.	Адам құқықтарының жалпыға бірдей Декларациясы. Біріккен Ұлттар Ұйымы Бас Ассамблеясының резолюциясымен 1948 жылғы 10 желтоқсанда қабылданған.

					2.	Бала құқықтары туралы Конвенция. Біріккен Ұлттар Ұйымы Бас Ассамблеясы 1989 жылғы 20 қарашада қабылдаған.

					3. Мүгедектердің құқықтары туралы Конвенция. Біріккен Ұлттар Ұйымы Бас Ассам-блеясы 2006 жылғы 13 желтоқсанда қабылдаған.

				Нормативтік-құқықтық актілер

					1.	Қазақстан Республикасының Конституциясы. 1995 жылы 30 тамызда респуб-ликалық референдумда қабылданды. Өзгерістер мен толықтырулар 1998, 2007, 2011, 2017, 2019 жылдары енгізілді.

					2.	Қазақстан Республикасының Азаматтық кодексi. Жалпы бөлімі. 1994 жылы 27 желтоқсанда қабылданған.

					3.	Қазақстан Республикасының Азаматтық кодексi. Ерекше бөлімі. 1999 жылы 1 шілдеде қабылданған.

					4.	Қазақстан Республикасының Қылмыстық кодексi. 2014 жылғы 3 шiлдеде қабылданған.

					5.	Қазақстан Республикасының Азаматтық процестік кодексі. 2015 жылы 31 қазанда қабылданған.

					6.	Қазақстан Республикасының Қылмыстық-процестік кодексi. 2014 жылы 4 шілдеде қабылданған.

					7.	Әкімшілік құқықбұзушылық туралы Қазақстан Республикасының Кодексі. 2014 жылы 5 шілдеде қабылданған.

					8.	Қазақстан Республикасының Еңбек кодексі. 2015 жылы 23 қарашада қабылданған.

					9.	Неке (ерлі-зайыптылық) және отбасы туралы Қазақстан Республикасының Кодексі. 2011 жылы 26 желтоқсанда қабылданған.

				10.	Тұтынушылардың құқықтарын қорғау туралы Қазақстан Республикасының 2010 жылы 4 мамырдағы Заңы.

				11.	Сыбайлас жемқорлыққа қарсы іс-қимыл туралы Қазақстан Республикасының Заңы. 2015 жылы 18 қарашада қабылданған.

				12.	Қазақстан Республикасындағы баланың құқықтары туралы Қазақстан Республика-сының 2002 жылғы 8 тамыздағы Заңы.

